
LUTI

Luti'a mago Movapu nofi a kanomo mai'nigeno anau'amo'mo Maloni'mo
Isaleli nofi vekamo mai'niyana ago fali'niye. Luti'e anofelo'amo'mo
Neyomi'e'mo Isaleli kotegamo Metelehamu taonifi'mo u'ana mai'na'ageno
Movasi'a Lutife'mo hau huno ateteno ha mae'niye. Movasi'a kagemi
ya'a'e vekamo mai'neno Luti'a miya faino hatu maeno ate'nigeno Luti'a
Movasite'mo maiteno ve mafa'nemo agi'amo Ometi'mo alino ate'niye.
Ometi'a kini vekamo Nevini loto'amo'mo mai'niye. Luti'a agai'a nofi
vaya'mo apataleno uno Movasi nofi vayapi'mo haino fale'niya kava hu'a
Yesu'a miya faino hatu maeno apate'niya vaya'mogi Yesu nofi vayapi'mo
hai'a nefalae.

Elimeleki'e afamo anaga a'e'mo Movapu kotegamo hage'a u'a mai'naya
gemae
1 Akeya'vilagamo agoti gemo ne'afiya vaya'mogimo Isaleli vaya'aite'mo
yagai'a apate'nae. Ani afina'mo lusi kava hu'a ne'yafe'mo kafu hu'naya
afina'mo afole ai'nigeno mago vekamo Metelehamu taonimo hanetegeno
Yuta kotegamo mai'niya vekamo ataleno a'a'e mafa'ne'ala'e'mo
apavaleteno hage'a u'a Movapu kotegamo mai'nae. 2 Ani vekamo agi'amo
Elimeleki'ae, a'amo agi'amo Neyomi'ae, mafa'ne'ala'mogani anaki'animo
Maloni'e Kiliyoni'ene. Ani afamo anaga'mo Efalata nofi afamo anagane.
3 Apakaemo Movapu kotegamo u'a mai'ne'apae'mo Elimeleki'a ago
falitege'apae'mo Neyomi'a agai'age'mo mafa'ne'ala'e'mo magokepi
lokae'a mai'nae. 4 Lole mafa'nela'moganimo Movapu Kkote atala'mo
alite'anae'mo mai'na'ae. Ani atala'ani anaki'animo Opa'e Luti'ene.
Naya lole'a agufa kafugamo maite'apae'mo 5 Maloni'e Kiliyoni'e'mo ago
fali'na'ae. Falita'ageno'ae'mo Neyomi'a anau'amo'mogi mafa'ne'alanagi
hu'a ago falitageno'ae'mo agai'age'mo mai'niye.

Neyomi'a Luti'mo avalelino uno Metelehamu taonifi'mo mai'niya gemae

6 Neyomi'a Movapu kotega mai'neno'ae'mo afiyana Goti'a vaya'amo
alagepa huno hapa mae'nigeno ne'ya'mo alagepa huno afole ai'niye,
hu'a hu'naya gemo afi'niye. Agae'e anofelo'ala'mogani'e'mo visayafe'mo
alo hu'nae. 7 Yuta kotega ugefe'mo kategamo magokepi lokae'a
ne'u'apae'mo 8 Neyomi'a anakaefe'mo, Kotanilegamo aitana atagi ne-
tana itatanimogani'e'mo mai'ao. Alagepa kava'mo hutana yagaitana
natetetana fali'na'a anautanila'mogani'e'mo alageﬁa hutana yagaitana
anate'na'ae. Ani kava huno Goti'a alagepa kava huno yagaino lanate-
nagetana mai'ao. 9 Ala kava ne'mo'a alagepa huno lahana mae-
nagetana utana alu vekalate'mo maitetana aageEa hutana mai'ao,
huno hana paiteno hanaeno ne'nige'anae'mo lusi kava hu'ana avi'ya
hu'na'ae. 10 Hute'anae'mo, ha'ao, Kagae'eke'mo lokaeta vayakaleg-
amo ugune, hu'ana 11 ha pai'na'ageno'ae'mo, Nanofelo'nila'moganitanae,
huno, afa'a atagi netana vi'ao. Na kava higetanae'mo nagae'e'mo
magokepi lokaeta ugune, hutana neha'ae. Mago'e hu'na halate ve
mafa'nela'mo ali'na anatesugetana ani vekalate'mo maiga'afiye. 12 Ha'ao,
Ago anekalomo le'novanage'na vele'mo afa'a o'maiguvanagi ataletana
altana atagi netana kotanilegamo vi'ao. Hemeni hani'ilagamo vele'mo

maite'na ve mafa'nela'mo ali'na anatesuge'ana 13 kosisa'afe'mo anakava
maisa'afe'mo neha'afiye. Anakava o'maitana utana alu vekalate'mo
maiga'ae. Ha'ao, kanale osugiye. Ala kava ne'mo'a nagaetegamo hosu
kava'mo hu'nige'nae'mo nahau hu'na nelanatove, huno hana pai'niye.
14 Ani gemo hu'nige'ana afite'anae'mo mago'e hu'ana avi'ya hu'na'ae.
Opa'a anofelo'amo'mo haeno neteno ataleno u'niya'monanafa Luti'a atal-
eno o'u'niye. 15 Neyomi'a Lutife'mo, Kaganakamo'mo ago kataleno nofi
vaya'alega'e goti'amotega'e'mo u'niye. Agae'e'mo kotanilegamo vi'ao,
huno ha pai'nigeno 16 Luti'a, nagaefe'mo, Nataleka uvo, huka osuvo.
Nagae'e'mo lokaeka o'ugane, huka huteka huka natafauka o'nato. Haiya
kotegamo visapi nagae'e'mo afa'age'mo ugu'ae. Haiya kotega uka mais-
api nagae'e'mo uta'age'mo maigu'ae. Vayakamo vaya'nige'mo maigae.
Gotikamo'mo Goti'nimoke'mo maigiye. 17 Haiya kotega uka mai'neka
falisapi nagae'e'mo ani kotegamo u'na mai'ne'na falisuge'a ali'a ki'a nate-
ae. Falisu'a kava'moke'mo la'agaemo alino fako huno la'ategaiye. Alagi
ama gemo nehuve. Ani kava'mo osisuva'mo'mo Goti'a lusi kava huno
hanageke ya'mo namigiye, huno huteno ago'ya atale'niye. 18 Luti'a lusi
lokiya gemo huno, ugu'ae, huno ha pai'nigeno'ae'mo Neyomi'a ge osu'niye.
19 Anakaemo u'ana Metelehamu taonifi'mo ava'yi hu'na'age'apae'mo muki
ani taonifi a'ne anaga'mogimo agete'apae'mo, Ani a kanomo Neyomi'a
ne'efi, hu'a hute'a hapau ai'nae. 20 Neyomi'a, Nagaefe'mo Neyomiyo,
hutapa nagi o'aeyo. Ala kava ne'mo'a nagaetegamo hosu kava'mo
hu'niya'mofe'mo Mala'ae, hutapa nagi aeyo, huno hapa pai'niye. (Ney-
omi'ae agimo aepa'amo amogaga ne'aiya ane. Mala'ae agimo aepa'amo
hosu aipamo nekaliya ane.) 21 Neyomi'a, Mani koteti'mo atale'na u'nova
afina'mo anau'nimo'e mafa'ne'nila'e'mo magokepi lokaeta u'none. Muki
ya'nimo alini'na u'nova'monanafa Ala kava ne'mo'a navalelino ege'na
nagufa'age'mo ne'ove. Ala kava ne'mo'a lusi kava huno hanageke ya'mo
alino nami'niya'mofe'mo Neyomi'a amogaga ne'aiya a kanoe hutapa nagi
o'aeyo, huno hapa pai'niye. 22 Ani kava hu'ana Neyomi'e anofelo'amo'mo
Movapu kotega a kanomo Luti'e'mo Movapu Kkotegati'mo e'ana mali
ne'ya'mo laisigana ya'mo ago le'nige'a nehatagaya afina'mo Metelehamu
taonifi'mo e'ana ava'yi hu'na'ae.

2

Luti'a Movasi hoyalegamo u'niya gemae

1 Neyomi negafo'amo agi'amo Movasi'ae. Ani vekamo ala agi vekamo
mai'neno Neyomi anau'amo'mo fali'niya vekamo Elimeleki nofi vayap-
ati vekamo mai'niye. 2 Luti'a Neyomife'mo, Hoyalegamo ute'na mali
avoyamo hatagau'a atalesaya mali alagamo alime alime uguve. Mago
vekamo'mo he, kanalene, huno hisige'na aiyaka ali'na alime alime vi-
suvana kanalepiye, huno afi ge'nigeno'ae'mo Neyomi'a, he kanalenagi,
nanofelo'nimogamo afa'a uka ani kava huvo, huno ha pai'niye. 3 Ha
pai'nigeno Luti'a hoyalega uteno mali avoyamo hatagau'a ataleme u'naya
vaya'ai apaiyakamo alino alime alime u'niye. Ina la hoyafi'mo e'na
mai'nofi huno agesamo o'afi'niyana Movasi'a Elimeleki nofi vayapati
vekamo hoyafike'mo eno ali'ya'mo ali'niye. 4 Ali'ya'mo ne'aligeno'ae'mo
Movasi'a Metelehamu taonifati'mo eno ava'yi huteno ali'ya'amo ne'aliya
vaya'aife'mo, Ala kava ne'mo'a lapakae'e'mo magokepi lokaeno maino,
huno ke apamamae'nige'apae'mo ge'ale'mo ae'a atagaina hu'a, Ala kava

ne'mo'a kaha maeno, hu'a ha pai'nae. 5 Movasi'a kava ne'ae'mo, Uma
venemo a kanomo haiya kotega a kanoe, huno 6 afi ge'nigeno'ae'mo,
Alu kotegati'mo Neyomi'e'mo lokaeno e'niya a kanomo Movapu kotega
a kanomo mai'niye. 7 Netepi'mo eno nagaefe'mo, Ali'ya'mo ne'aliya
vaya'ai apaiyakamo ali'na mali avoyamo alime alime ugesuve, huno
ge huno nafi ge'nige'nae'mo he, hu'na ha pai'nogeno ali'ya'mo alime
alime eno hemenitomo uluna nopi'mo maino falu hu'niye, huno ha
pai'niye. 8 Movasi'a uno Lutife'mo, Ge'nimo alagepa huka afiyo. Uka
alu vaya'ai hoyafati'mo mali avoyamo alika anupa osuvo. Mani hoy-
afike'mo ali'ya'nimo ne'aliya a'ne anaga'e'mo magokepi lokaeka ali'ya'mo
aliyo. 9 Malimo nehatagaya vaya'mo haiyate'mo ali'ya'mo ne'alifigi
apakeka alageEa hu malo. Apaketekae'mo ali'ya'nimo ne'aliya a'ne
anaga'mo apakame huka magokepi lokaeka ali'ya'mo aliyo. @ Nagae
ali'ya'mo ne'aliya neya vaya'aife'mo, Hanageke ya'mo o'amiyo, hu'na ago
hapa pai'nove. Anife'mo kahausigekae'mo uka yafa kepi'mo he fili e'a
male'naya aniteti'mo alika no, huno ha pai'niye. 10 Ha pai'nigeno Luti'a
ape huno mopafi'mo ale'ya faino mai'neno'ae'mo, Nagaemo alu kotega
a kanomo mai'nova'monanafa na kava higekae'mo alagepa kaulagamo
ne'nagane, huno ha pai'nigeno 1! Movasi'a, Anaukamo'mo ago fali'nigeka
kanofelokamofe'mo alagepa huno kahau'niya kavafe'mo kava gemo ago
afi'lmove. Afilnovana kokamogi itaka afokamogimogi huka ago apataleteka
o'apake'nana vaya'e'mo mai'nane, hu'a kava gemo hu'nage'na afi'nove.
12 Ala kava ne'mo'a kaha maeno kamisigeka maiyo. Kagaemo eka Ala kava
ne'mo Isaleli vaya'ai Goti'apimo hakufi'mo fala ki'nananageno alagepa
huno yagaino kategaiye, huno ha pai'niye. 13 Ha pai'nigeno Luti'a, Na-
gaemo ina agufa a kanomo mai'ne'na kagae ali'ya'mo no'aluva a kanomo
mai'nova'monanafa kaipamo'mo falu huka nate'nane. Aise gemo nehana
ge'mo'mo alika lokiya vaika ne'natane, huno ha pai'niye. 14 Ne'ya'mo
ne'ne'apae'mo Movasi'a Lutife'mo, Eka peleti mayamo alika nofi alagafati
anipi'mo aeteka no, huno ha pai'niye. Luti'a ali'ya'mo ne'aliya vaya'e'mo
itopale mai'nageno'ae'mo Movasi'a mali alagamo ago kae male'naya mali
alagamo alino ami'nigeno neno amu hu'nigeno mago ne'ya'amo afa'a
hane'niye. 15 Mago'e huno mali avoyamo alino anupa hisiyafe'mo he tino
u'nigeno'ae'mo Movasi'a ali'ya'amo ne'aliya vaya'aife'mo, Mali hayamo
ne'malaya yate'mo mago atale'nisaya mali avoyamo afa'a aligiyanagi ge
ohaiyo. 16 Mali hayafati'mo mago alita halautapa male'nisageno alisige-
tapae'mo ge ohaiyo, huno hapa pai'niye. 17 Ani ge hu'nigeno'ae'mo
Luti'a mali avoyamo alino anupa hume hume ne'vigeno'ae'mo yegemo
lamino fale'niye. Kayoteti'mo alino amagi'nigeno mali alaga'age'mo
mopafi'mo asagauno ai'nigeno kupi'mo alino ku ai'nigeno laisi kukana
huno lusi kana hu'niye. 18 Taonifilagamo alinino uno anofelo'amo'mo ave
liteno'ae'mo Movasi'a ami'nigeno neno amu huteno ali'niya ne'ya'e'mo
alino anofelo'amo'mo ami'niye. 19 Neyomi'a Lutife'mo, Hemenimo mali
avoyamo haiyateti'mo alilmane. Ina la hoyafi'mo ali'ya'mo ali'nane.
Ala kava ne'mo'a kaha mae'niya vekamo ha maeno amino, huno ha
pai'nigeno, Mago vekamo agi'amo Movasi hoyafi'mo ali'ya'mo ali'nove,
20 Huno ha pai'nigeno Neyomi'a, Ala kava ne'mo'a ha maeno amino.
Ala kava ne'mo'a fali'naya vaya'aitega'e afa'a ne'maiKa vaya'aitega'e'mo
ani kava huguve, huno hapa pai'niya kava'mo age okani'nigeno nehiye.
Ani vekamo negafoti'amo'mogeno la'aha maesiya vekamo mai'niye, huno

ha pai'niye. 2! Huno ha pai'nigeno Luti'a Movapu kotega a kanomo'mo
huno'ae'mo, Movasi'a alagepa huno naha maeno naha paino'ae'mo,
Ali'ya'nimo ne'aliya a'ne anaga'e'mo lokaeka mali avoyamo aliyo. Alime
alime ne'uge'apao ani ali'ya'mo ali'a hano hiyo, huno naha pai'niye, huno
ha pai'niye. 22 Neyomi'a Lutife'mo, He, Nanofelo, huno, Alu vekamo
hoyalegamo visana'mo'mo mago vaya'mo kagaetegamo egae. Movasi
hoyalega uka a'ne anaga'e'mo magokepi lokaeka ali'ya'mo alisana'mo'mo
alagepa huka maigane, huno ha pai'niye. 23 Inagi Luti'a apakae'e'mo
ali'ya'mo alime alime ne'vige'apae'mo mali avoyamo hatagau'a hano huge
viti avoyamo hatagau'a hano huge hu'nae. Luti'a ali'ya'mo ne'alino'ae'mo
anofelo'amo'e'mo lokaeno mai'niye.

3

Luti'a Movasitegamo u'niya gemae

1 Neyomi'a Lutife'mo, Nanofelo, huno, kagaemo mago vekamo'mo
aliteno alagepa huno yagaino katesigeka kanale huka maisanafe'mo
nahau'niye. 2 Ani vekamo Movasi'a negafokamo'mo mai'niye. Ali'ya'amo
ne'aliya a'ne anaga'e'mo lokaeka ali'ya'amo ali'nana vekamo mai'niye.
Hemeni hani'ilagamo ve anaga'mogimo mali alaga'e haleti'ya'a'e'mo
sipetileti'mo fai'a kate'a koku'napi'mo yaga yaga hisageno yasimo'mo
haleti'ya'amo alino halelino ne'visigeno alaga'age'mo mopafi'mo
asagauno aigiye. Movasi'a ani ali'ya'mo alisayategamo uno maigiye.
3 Uno mai'nisigekae'mo ani'mo faletaleka alagepa atumo ne'aiya
uvelimo faleteka hogote alagepa kukenakamo alika vaika aliteka
ali'va'mo ne'alisayategamo uka maiyo. Ukae'mo uka aulagale'mo
afole o'aika mai'negeno'ao ne'ya'e ani'e'mo neno hano hino. 4 Neno
hano huteno'ae'mo haino havaegefe'mo hisigekae'mo haino havaesiya
ya'amo ageka alagepa hu male'neka havae'nisigekae'mo palaketimo
alika asaga huli'neka aiyalegati'mo faleka haika aiya afafale'mo havao.
Henaga'amo ina kava huvo, huno kaha paigiye, huno ha pai'niye.
5 Luti'a, He kanalenage'ma muki hana gemo alagi akame huguve,
huno ha pai'niye. 6 Inagi ali'va'mo ne'aliyategamo uno'ae'mo muki
anofelo'amo'mo ha pai'niya gemo akame huno hu'niye. 7 Movasi'a
ne'ya'mo nege ani'mo nege hu'nigeno'ae'mo aipamo'mo kanale hu'nigeno
uno mali alagamo male'naya yategamo havae'niye. Au kale'nigeno'ae'mo
Luti'a sako huno uno palaketimo alino asaga huli'neno aiyalegamo
faleno haino havae'niye. 8 Movasi'a au kale'neno'ae'mo hani'ilaga
folagu'mo aino afe leno havaeyategamo a kanomo eno havae'nigeno
ageteno'ae'mo hau ai'niye. 9 Hau aiteno atete nehuno'ae'mo ina lagae,
huno afi ge'nigeno'ae'mo, Ala nene, huno, Nagaemo Luti'nage'mae.
Negafo'nimogamo mai'nana'mofe'mo kukenakaleti'mo alika kofika nato,
huno ha pai'nigeno 10 Movasi'a, Ala kava ne'mo'a alagepa huno kaha
maeno kamino. Hemenimo nehana kavakamo'mo kanofelokamo'e'mo
mai'nekae'mo nehana alagepa kavakamo ago aeno aga se'niye. Asole
neya vaya'mo mai'ne'a mago neya vaya'mogi kagemi ya'apimo hanege
mago'amogi ohanege hu'niya vaya'mo mai'nayanageka mago neya
vekale'mo maiguve, huka kagesamo o'afi'nane. 11 Muki mani kote ve
a'nemogimo kagaemo kage'nayana kanale a kanomo mai'nane, hu'a ago
kage'naya'mofe'mo koli osuvo. Naha pai'nana gemo afi'novanage'na
kaha paigesuve. 12 Negafokamo'mamo mai'novanage'na miya fai'na

hatu mae'na katesuva vekamo mai'nova'monanafa mago hogote vekamo
negafokamo'mo maitege'na agae akamelegati vekamo nagaemo mai'nove.
13 Hemenimo manile havae'nege'nao egamo u'na aipa agesae'mo afi
gegauve. Yagai'na kategauve, huno hisiyana kanalene. Agaemo, yagai'na
okategauve huno hisiyana nagaemo afa'a yagai'na kategauve. Goti'a
mai'niye, hu'a alagi lama gemo nehaya kava hu'na lama gemo kaha
nepauve. Hemenimo halate ago havae'negeno kotino, huno ha pai'niye.
14 Luti'a halate havaeteno kotino ha ole'nigeno'ae'mo ve a'nemogimo
o'agesayafe'mo ago he tino u'niye. Movasi'a vaya'mogimo Luti'mo
agesayafe'mo ohau'niya'mofe'mo hanipi'mo he tino u'niye. 15 Movasi'a
Lutife'mo, lavolavokamo alika ataleka yakai maleno, huno ha pai'nigeno
Luti'a alino ataleno yakai male'nigeno laisi kukana ya'mo alino aeno
laku faeno maleteno alino asaga huno kofino ate'niye. Kofino ate'nigeno
kofilino taonifilagamo hai'niye. 16 Luti'a haino anofelo'amotegamo ava'yi
hu'nigeno'ae'mo, nanofelo, ago ne'apiye, huno afi ge'nigeno'ae'mo
Luti'a Movasi'mo muki ha mae'niya gemo ava ge huno ha pai'niye.
17 Ha paiteno mago'e gemo ha paino'ae'mo, Movasi'a mali alagamo
alino namiteno'ae'mo, Kanofelokamotegamo kagufa'ageke'mo o'uka
ne'ya'eke'mo alinineka uvo, huno naha pai'niye, huno ha pai'nigeno
18 Neyomi'a, ani kavafe'mo kahausoli osuka haiya kava'mo afole aisifigi
aise afina'mo afa'a agava maiyo. Movasi'a hemenimo afa'a no'maigaifa
ani kava'mo alino alagepa huno ne'ategaiye, huno ha pai'niye.

4

Movasi'a Luti'mo ali'niya gemae

1 Movasi'a taonimo yafa lafi kegi'yale'mo ali'a anupa hu'a ne'maiya
yate'mo uno itopale'mo mai'niye. Mai'nigeno mago vekamo Elimeleki
nofi vayapati vekae'mo Movasi'a ava gemo hu'niya vekamo ne'egeno
ageteno Movasi'a keya aeno ge huno'ae'mo, Ve'nimo, huno, Eka manile'mo
itopale'mo maiyo, huno ha pai'nigeno eno itopale'mo mai'niye. 2 Movasi'a
naya lole'a vayatama vaya'mo taonifi'mo ne'yagaiya vayatama vaya'mo
apavalelino e'nige'a magokepi itopale'mo mai'nae. 3 Mai'ne'apae'mo
Movasi'a agai'a anaga vayapati vekae'mo, Neyomi'a Movapu kotegati'mo
ataleno eno manile'mo mai'niye. Elimeleki'a ago falitegeno Neyomi'a
Elimeleki mopamo la'agae anaga vayapati vekamo mopa'amo maketi
hisiyafe'mo hau'niyanage'na mago gemo kaha paigesuve. 4 Kagaemo
miya faika hatu maeka atesanafe'mo kahau'nisiyana mani vaya'ai apaula-
gale'mo miya faiyo. @ Kagaemo miya faisanafe'mo hogote vekamo
mai'nanage'na kagae kakamelegati vekamo nagaemo mai'nove. Inagi
miya fai'na hatu mae'na ategauve, huka hisana'mo'mo naha paiyo, huno
afi ge'nigeno, miya fai'na hatu mae'na ategauve, huno ha pai'niye.
5 Movasi'a, Neyomiteti'mo mopamo miya faisana'mo'mo Luti'mo Movapu
kotega kogu a kano'e'mo miya faigane. Fali'niya vekamo nofi vaya'amogi
mopamo hanesiyafe'mae, huno ha pai'nigeno, 6§ Nagaemo afa'a miya
fai'na hatu mae'na o'ategauve. Falitesuge'apae'mo mafa'ne anaga'nimogi
o'alisayana kanale osugiye. O'nahaiyanagi kagaikage'mo miya faiyo,
huno ha pai'niye. 7 Akeya'vilagamo Isaleli vaya'mogi hu'naya kava'mo
hane'niyana mago ya'mo miya fai'a hatu mae'a ate'naya afina'mo
ani vaya'mogimo apaiyaleti'mo su'apimo asagi'a ne'apamiya kavane.
Isaleli vaya'mogimo anl kava'mo ago alita kanale hu'none, hu'a hute'a

nehaya kava'mo hane'niye. 8 Ani kava'mo hane'niya'mofe'mo ani
vekamo'a Movasife'mo, Miya faiyo, huno ha paiteno'ae'mo aiyaleti'mo
su'amo asagino ami'niye. 9 Movasi'a ne'yagaiya vayatama vaya'e muki
vaya'efe'mo, Muki'amogitapamo ani kava'mo ago age'mae. Hogoteno
Neyomi'a Elimeleki yatenagi Kiliyoni yatenagi Maloni yatenagi huno
muki ya'apile'mo yagal'mye Hemenimo nagaemo muki ya'apimo ago
miya fauve. 10 Ago miya fauva'mofe'mo Luti'mo nagai'ni a'mo maiye.
Maloni'a ani a kanomo Movapu kotega a kanomo ali'niyateti'mo ago
ataleno fali'niya a kanomo nagaemo ago aluve. Aluva'mofe'mo Maloni
anaga vaya'ai mopamo hanegaiye. Maloni anaga vaya'mo fali'a hano
osu'a maige maige hu'a maigae. Hemenimo lapakaemo mani nehuva
kava'mo ago age'nae, huno hapa pai'niye. 11 Ne'yagaiya vayatama
vaya'mogi'e'mo, He, ago age'none. Ala kava ne'mo’'a ani nokafi'mo esiya
a kanomo alagepa huno yagaino ate'nisigeno asole mafa'nemo Yekopu
atala'mo Leso'e Liya'e'mo ali'ana apate'na'a kava huno asole mafa'ne
anaga'mo alino apategaiye. Ala kava ne'mo'a kaha maenageka Efalata
nofi vayapati'mo kagemi yaka'e vekamo mai'neka ala kagi vekamo maiyo.
12 Ala kava ne'mo'a kaha maenage'a mafa'ne anagakamogimo Pelesi nofi
vayapati'mo Yutagani Temagani mafa'ne anaga vayakana hu'a maigae,
hu'a ha pai'nae. 13 Movasi'a Luti'mo ali'nigeno Ala kava ne'mo'a Luti'mo
alagepa huno ha mae'nigeno aipagu'e'mo maiteno ve mafa'nemo alino
ate'niye. 14 A'ne anaga'mogimo Neyomife'mo, Ala kava ne'mo agi'ale'mo
alita asaga higetao. Ala kava ne'mo'a ve mafa'nemo kami'niyanageno
hemenimo miya faino hatu maeno latesiya vekamo mai'niye. Ani
mafa'nemo ala agi vekamo maino. 15 Kanofelokamo'mo kagaefe'mo
hau ayamopafi'mo hau'nigeno alagepa huno kaha ne'maeya'mofe'mo
seveni'a ve mafa'nemo alika apate'nanesinana ago aeno apaka se'niyesine.
Agaemo alino ate'niya ve mafa'nemo'a alagepa huno Kagamo kategaiye.
Anekalomo ago le'nananageno alagepa huno yagaino kategaiye, hu'a ha
pai'nae. 16 Inagi Neyomi'a ani ve mafa'nemo avaleno anu kiteno yagaino
ate'niye. 17 Ani kote a'ne anaga'mogimo agi'amo Ometi'ae hu'a ate'nae.
Muki vaya'aife'mo, Neyomi'a ve mafa'nemo ago alino ate'niye, hu'a hapa
pai'nae. Henaga'amo Ometi'a Yesimo alino ate'nigeno Yesi'a Nevini'mo
alino ate'niye. 1822 Pelesi aginago vaya'mogi apaki'apimo hane'niye.
Ani vaya'ai apaki'apimo Pelesi'a Hesaloni'mo alino ate'nigeno Hesaloni'a
Lamo'mo alino ate'nigeno Lamo'a Aminanapu'mo alino ate'nigeno Ami-
nanapu'a Nesoni'mo alino ate'nigeno Nesoni'a Samoni'mo alino ate'nigeno
Samoni'a Movasi'mo alino ate'mgeno Movasi'a Ometi'mo alino ate'nlgeno
Ometi'a Yesi'mo alino ate'nigeno'ae'mo Yesi'a Nevini'mo alino ate'niye.

ESATA

Akeya'vilaga Pesiya kotegamo mai'naya vaya'ai ala kini veka'apimo
Sekisi'a mai'niye. Kini vekamo Sekisi'a a'amo ha faino ataleteno Esata'mo
Yu a'mafa'nemo lekana paino ate'nigeno Kuvini a kanomo hamale'niye.
Esata'mo avu'amo'mo Motekai'a yagaino ate'niye. Kini vekamo Sek-
isi'a mago vekamo hogote gamani vekamo maisiyafe'mo agi'amo He-
mani'a lekana paino ate'niye. Hemani'a Motekaife'mo alagi ohau'nigeno,
Motekai'e muki nofi vaya'a'e'mo naipeleti'mo apaisuge'a faligae, huno
agesa afimiye.  Afi'niya'mofe'mo Esata'a anau'amo Sekisife'mo ani
kavafe'mo ha pai'nigeno Sekisi'a, Hemani'mo avalelitutapa posi yosale'mo
ane'mu aetapa asaigeno falino, huno hapa pai'niye. Esata'a vaya'amo hapa
mae'nige'a kame vaya'api'e'mo kame hu'a ae'a apaka se'nageno Motekal'a
Hemani aimu'yale'mo mai'neno Yu vaya'aite'mo alagepa huno yagaino
apate'niye.

Kuvini a kanomo Vasiti'a kini vekamo Sekisi ge'amo o'afi'niya gemae

1-2 Pesiya kotegamo Sekisi'a kini vekamo mai'niye. =~Agaemo Susa
taonifi'mo gamani yafa lafi kegi'yafi'mo yagaino ne'apateya siate'mo
fai mai'neno'ae'mo muki vaya'mo vani hataleti tuveti seveni'a
polovenisifi'mo mai'naya vaya'aite'mo yagaino apate'neno'ae'mo
Itiya kotegati'mo aepa faiteno uno Itiyopiya kotega'e'mo yagaino
apate'niye. 3 Lole'e mago'e kafugamo kini vekamo mai'neno yagaino
ne'apateno'ae'mo muki ala apaki vaya'mo muki kotega maimaya
vaya'aifenagi ali'yva'amo ne'aliya vaya'aifenagi gamani vaya'aifenagi
huno alopa yagita huteno ge hu'niye. Pesiya ami vaya'aifenagi Mitiya ami
vaya'aifenagi yagai'a ne'apataya vaya'aifenagi ala vaya'aifenagi huno ge
hu'nige'a e'a mai'nae. 4 Ani ne'ya'mo mago'e huno apamime apamime
u'nige'a sigisi'a kaimo ne'a mai'nageno'ae'mo ani kini vekamo'a muki
no'afi konali ya'amogi kagemi ya'amogi muki alu ya alu ya'amogi huno
alino apave li'niye. Ani ya'mo age'nayana alagepa ya'mo hane'nigeno
mago hogote ya'mo hane'nige'a age'nae.

5 Ani alopa ne'ya'mo ago ne'a hano hutageno'ae'mo kini vekamo'a mago
alu alopa ne'ya'mo agai'a no haopa'ale'mo lafi kegi'ya yu'ilagamo yagita
hu'niye. Ani ne'ya'mo Susa taonifi'mo gamani yafa lafi kegi'yafi'mo muki
mai'naya vaya'mo ala vayanagi ina agufa vayanagi hu'a e'a ne'nae. Ani
ne'ya'mo neme neme u'a magoke salemo mai'nae. ¢ Ani ne'ya'mo ne'naya
haopale'mo alagepa hi'yalamu'mo hane'niya haopale'mo akeya'vilaga
vaya'mogimo haesa huge yaveyave huge oko huge hu'niya yafa'e
alave'yogana agufa yafa'e'mo ali'a mopafi'mo kale kae'a hi'yalamu'mo
hu male'nae. Ani ne'ya'mo negefe'mo hu'apae'mo ani yate'mo yaveyave
lavolavoleti'e oko lavolavoleti'e'mo asai malete'a alagepa nofiteti'mo ki
male'nae. Vegovego siluva kete'mo lavolavomo asai malete'a yafa posimo
fai'a ate'naya posile'mo nofi ki male'nae. Ani ne'ya'mo nesaya aupilaga
yate'mo alagepa goli siamo malege alagepa siluva siamo malege hu'a maleli
u'e'a hu male'nae. 7 Vaya'mogimo ani'mo nesaya kapumo aeto agufa'e
goli kapumo ali'nae. Kini vekamo'a asole nofi alagafati ani'mo alino ani
vaya'mo lakino apami'niye. 8 Nofi alagafati ani'mo na magi kapumo lakita
negaune, hu'a hu'nafi hapau'niya agufa ani kapumo laki'a ne'nae. Kini



Esata 1:9 10 Esata 1:19

vekamo'a no'afi'mo ali'ya'amo ne'aliya vaya'ae'mo, muki vaya'amogimo
anife'mo hapau'nisiya'mo'mo kapu'apifi'mo ani'mo lakitapa apamiyo,
huno hapa pai'niye. 9 Ani afina'mo Kuvini a kanomo Vasiti'a ina kava
huno muki a'ne anaga'ageke'mo kini vekamo nopi'mo alopa ne'ya'mo
nesayafe'mo yagita huno apate'nige'a e'a ne'nae.

10 Ani alopa ne'ya'mo ne'naya afina'mo napa seveni afina'mo Kkini
vekamo'a nofi alagafati ani'mo lusi ani'mo neteno aise'amo negi male'niye.
Maleteno hogote vaya'mo no'afi'mo ali'ya'amo ne'aliya vaya'mo seveni'a
vaya'aife'mo ge hu'nige'a e'nae. Apaki'apimo Mehumani'agi Misita'agi Ha-
mona'agi Mikita'agi Amakita'agi Seta'agi Kakasi'agi hu'a mai'nae. 11 Kini
vekamo'a, Kuvini a kanomo Vasiti'mo utapa avalelita eyo, huno hapa
pai'niye. Ani Kuvini a kanomo Vasiti'mo egefe'mo, kuvini kakolitamo
alino agenopale'mo maleno aliteno eno, huno hapa pai'niye. Ani ku-
vini a kanomo alagepa agufamo hane'niﬁa a kanomo mai'niya'mofe'mo
kini vekamo'a muki gamani vaya'e muki ani alopa ne'yate'mo e'naya
vaya'mogi'e'mo kanale agufa'amo alinineno apavelisige'a agesayafe'mo
hau'niye. 12 No'afi'mo ali'ya'amo ne'aliya vaya'mogimo kini vekamo'a
hapa pai'niya gemo u'a ha pai'naya'monanafa Kuvini a kanomo Vasiti'a
o'afi'niye. O'afi'nigeno ani gemo kini vekamo'a afiteno'ae'mo lusi kava
huno ge ne'nigeno aipamo le'niye. 13 Kini vekamo'a hu'niya kava'amo
hane'niyana muki vaya'aite'mo alagepa huno yagaino apatege ke'aepa
gemo afige huno maisiyafe'mo aipa agesamo ali'a api ai'a hu'a atesaya
vaya'aife'mo ge huno apafi nekeya agufa kava'mo hane'niye. Ani agufa
kava'amo hane'niya'mofe'mo kuvini a kanomo'mo hu'niya kavafe'mo
ava gemo afiteno'ae'mo ani agete'a afi'naya vaya'aife'mo keya aeno ge
hu'niye. 14Ina kava huvo, hu'a ha nepaiya vaya'ai apaki'apimo Kasena'agi
Seta'agi Atimata'agi Tasisi'agi Melesi'agi Masena'agi Memukani'agi hu'a
mai'nae. Ani seveni'a vaya'mo Pesiya vayapati'mo maige Mitiya vaya-
pati'mo maige hu'a mai'ne'a hogote gamani vaya'mo mai'nae. 15 Inagi
agaemo ani vaya'aife'mo ina ge huno hapa pai'niye. Kuvini a kanomo
Vasiti'a nagaetegamo egefe'mo hisiya kavafe'mo no'nifi'mo ali'ya'nimo
ne'aliya vaya'mo ali'na apate'noge'a u'a ha pai'naya'monanafa ge'nimo
ago amagino atale'niye. Ani kavatefe'mo ke'aepa gemo'mo na yane, huno
hu'niye. Lagaemo Kuvini ategamo na agufa kava'mo hugune, huno apafi
ge'niye.

16 Inagi ala vekamo Memukani'a kini veka'e ha ne'maya gamani
vaya'efe'mo ina ge huno hapa pai'niye. Kini vekae, hu'na, afiyo. Ku-
vini a kanomo Vasiti'a kini vekamogalegage'mo ani agufa hosu kava'mo
osu'niya'monanafa agaemo muki gamani vayakalega'e kagaemo muki
yagaika ne'apatana vaya'aitega'e'mo ani agufa hosu kava'mo hu'niye.
17 Kagaemo muki haopalegamo yagaika ne'apatana a'ne anaga'mogimo
kuvini a kanomo'mo hu'niya kavafe'mo ava gemo afite'apae'mo ina
ge hu'a hugae. Kini vekamo Sekisi'a Kuvini a kanomo Vasitife'mo,
eno, huno ge hu'niya'monanafa ge'amo ago amagino atale'niye, hu'a
hugae. 18 Ani gemo hute'a anau'apimogi ge'apimo o'afisage'apae'mo
kaveta hugae. 19 Kini vekae, kahau'nisiya'mo'mo mani agufa gemo
huteka ge huka atalegeno muki vaya'aitegamo uneno hino. Vasiti'a halate
mago'e huno eno o'nagegaiye. Ani agufa lokiya gemo huka Pesiya vaya'e
Mitiya vaya'e'mo ke'aepa ge'apimo hane'niya mukufi'mo vaya'mogimo
ae'a kalo pae'a o'atalesayafe'mo avo'mo kae malegeno haneno. Avo'mo

kae maletesagekae'mo Vasiti aimu'yale'mo mago aeno aga se'nisiya a
kanomo kuvini a kanomo maisiyafe'mo lekana paika ato. 20 Mani gemo'mo
muki ne'yagaina kotegamo aino atagu faeno uneno hisige'apae'mo muki
a'ne anaga'mogimo afite'a anau'apimogi ge'apimo afigae. A'memogimo
apaki hane'niya anau'apimogi ge'api'e apaki ohane'niya anau'apimogi
ge'api'e'mo afa'a afigae, huno ha pai'niye.

21 Kini veka'e muki ne'i gaiya vaya'mogi'e'mo ani gemo afite'apae'mo
ani gee'mo hapau'nigeno kini vekamo'a Memukani'a hu'niya gemo akame
hu'niye. 22 Inagi kini vekamo'a avo'mo kaeno atalegeno muki ne'yagaiya
kotegamo uneno hu'niya gemo ina ge huno alu apake alu apakefati'mo
avo'mo kaeno'ae'mo, Vemogige'mo afamo anaga'apile'mo yagai'a apateyo,
huno avo'mo kae male'niye.

2

Esata'a Kuvini a kanomo hamale'niya ava gemae

1 Kini vekamo'a aipamo le'niya kava'amo hano hutegeno'ae'mo halate
kuvini a kanomo Vasiti'a hosu kava'mo hu'nigeno hafaino atale'niya
ke'aepa gemo avo'mo kae male'niya gee'mo agesamo afi'niye. 2 Kini
vekamo vaya'amo mai'ne'a no'afi'mo ali'ya'amo ne'aliya vaya'mogi kini
vekae'mo, mago alagepa apakufamo hane'nisiya a'mafa'ne anaga'mo
ve'e'mo magokepi lokae'a ohavae'nisaya a'mafa'ne anaga'aife'mo ka-
hauya hugae. 3Kagaemo mago gamani vaya'mo muki ne'yagaina kotegamo
mai'naya vayapati'mo mago vaya'mo lekana paika apatesanage'a alagepa
apakufamo hane'nisiya a'mafa'ne anaga'mo apavaleli e'a Susa taonimo
gamani lafi kegi'yafi'mo a'ne anagakamo ne'maiya nopi'mo apategae.
Hegai'a kagae a'ne anaga'aite'mo yagaino ne'apateya vekamo'mo yagaino
apategaiye. Yagaino ne'apatesige'apae'mo kaha'ye hisiya agufa apaku-
famo alino hamalesiyafe'mo ani a'nemogi uvelimo falete'a apakufale'mo
konalimo alite'a maiyo. ¢ Inagi ani a'ne anagapati'mo mago afe'mo
kahau'nisiya a kanomo kuvini a kanomo maisiyafe'mo lekana paika
atesanageno Kuvini a kanomo Vasiti aimu'yale'mo maigiye. Kini vekamo'a
ani gemo afiteno'ae'mo hau'nigeno ani gemo akame hu'niye.

5 Susa taonimo gamani lafi kegi'yafi'mo mai'niya Yu vekamo agi'amo
Motekai'ae. Motekai afo'amo'mo Yai'ae. Yai afo'amo'mo Simai'ae.
Simai afo'amo'mo Kisi'ae. Motekai'mo Menisameni nofi vayapati
vekamo mai'niye. 6 Akeya'vilaga kini vekamo agi'amo Nepukanesa'a
Mamiloni kotegati'mo eno Yu vaya'aite'mo yagaino ne'apateya Kini
vekamo Yehoiyakini'e Yu vaya'e'mo apavalelinuno Mamiloni kotegamo
kalavusi huno apate'niye. Ani afina'mo Motekai afo'amo'e'mo avalelino
u'niye. 7 Motekai'a mago a'mafa'nemo agi'amo Esatate'mo yagaino
ate'niye. Himalu gefati'mo Hanasa'ae hu'a agi ae'nae. Esata'a Motekai
afo'amo agana'amo a'mafa'nemo mai'niye. Mai'niya'monanafa afo'amo'e
ita'amo'e'mo ago falita'ageno Motekai'a Esata'mo avaleno a'mafa'ne'a
ya huno ne'agaiya a'mafa'nemo mai'niye. Esata'a alagepa augosa'e
agufa'e'mo hane'niya a'mafa'nemo mai'niye.

8 Kini vekamo ke'aepa ge'amo ae'a hakalo hu'a hapa pai'nage'apae'mo
asole a'mafa'ne anaga'mo apavaleli e'a Susa taonimo gamani lafi
kegi'yafi'mo apate'nageno Hegai'a yagaino apate'niye. Ani afina'mo
Esata'e'mo avaleli e'a kini vekamo lafi kegi'ya yu'ilagamo ate'nageno a'ne

anaga'aite'mo ne'yagaiya vekamo Hegai'a yagaino ate'niye. 9 Agaemo
Esatafe'mo hau'nigeno amuse huno ate'niya'mofe'mo malage huno agu-
famo alino alagepa huno atesiya ya'e alagepa ne'ya'e'mo alino ami'niye.
A'ne anaga'ai nopi'mo mago hogote'a ae'a anagi male'naya yapi'mo
maisiyafe'mo Esata'mo alino ateteno'ae'mo seveni'a a'mafa'ne anaga'mogi
kini vekamo nopi'mo ali'ya'mo ne'aliya a'mafa'ne anaga'aife'mo, alagepa
hutapa Esatate'mo yagaitapa ateyo, huno hapa pai'niye.

10 Hogoteno Motekai'a Esatafe'mo, Yu nofi a'mafa'nemo mai'nove, huka
hapa opaiyo, huno ha pai'nigeno ani gemo afiteno akame huno mai'niye.
11 Muki afina'ae'mo Motekai'a a'ne anaga'ai no lafi kegi'ya malaga umeni-
tata huno mai'niye. Agaemo Esata'a haiya kava huno mai'nifi huno
apafige na agufa kava'mo Esatategamo nehafi huno apafige hisiyafe'mo
uno mai'niye.

12Kini vekamo'mo apakufae'mo ageno ha'ye hisiyafe'mo magoke kafug-
amo ani a'ne anaga'mo ali'a alagepa hu'a apate'nae. Sigisi kaile'mo
apakufale'mo mago yosamo agi'amo meyae hu'a agi ne'aya yosafati'mo
kola uvelimo he fi'a alini'e'a apakufale'mo fale'a apate'nae. Mago alu
sigisi kaile'mo mago uveli'e mago alagepa atu ne'aiya masave ani'e'mo
ali'a fale'a apate'nae. Ani kava'mo hu'a hano hutage'apae'mo magoke
magoke a'mafa'nemo apavaleli'a kini vekamo Sekisitegamo u'nae. 13 Inagi
muki a'mafa'ne anaga'mogimo kini vekamo nopi'mo ugefe'mo hu'apae'mo
alagepa kukenamo apakai'apimo hapau'niya agufa kukenamo ali'a vaili'a
ute ute hu'nae. 14 Une'mo kini vekamo nopi'mo faleno haino maime
uno netepi'mo a'ne anaga'ai nopi'mo e'niye. Mago vekamo Sasigasi kini
vekamo'a napa tu a'ne anaga'ai note'mo ne'yagaiya vekamo ayapi'mo
apate'nae. Ani a'mafa'nemo'mo kini vekalegamo halate mago'e huno
o'ugiya'monanafa henaga'amo kini vekamo'a agaefe'mo hausigeno'ae'mo
agi aeno ge hisigeno halate agaetegamo ugiye.

15 Inagi Esata'a kini vekalegamo visiya afina'amo ago afole ai'niye.
Ani a'mafa'nemo Amihaili a'mafa'nemo mai'nigeno Amihaili'a Motekai
avu'amo'mo mai'niye.  Motekai'a Esata'mo avaleno a'mafa'ne'a ya
huno agai'niye. Muki vaya'mogimo Esata'mo agete'apae'mo amuse hu'a
ate'nae. Inagi Esata'a kini vekamo uno agesiyafe'mo huno'ae'mo, mago
ya'mo namiyo, huno ge osu'niya'monanafa Hegai'a a'ne anaga'aite'mo
ne'yagaiya vekamo'a hau'niya kukenamo alino vaiteno u'niye. 16 Ani
afina'mo Sekisi'a seveni'a kafugamo kini vekamo mai'neno yagaino ap-
ate'niye. Ani kafugamo teni kaie'mo agi'amo Temetiye, hu'a agi ne'aya
kaile'mo Esata'a avaleli'a kini vekalegamo u'nae. 17 Kini vekamo'a Esa-
tafe'mo mago'e huno hau ayamopafi'mo hau'nigeno mago alu a'mafa'ne
anaga'mo ve'e'mo magokepilokae'a ohavae'naya a'mafa'ne anaga'aife'mo
ohau'niye. Kini vekamo'a maio'e huno amuse huno ate'niya'mofe'mo
Esata agenopale'mo kuvini kakolitamo alino maleno ateteno Kuvini a
kanomo Vasiti aimu'yale'mo alino ate'niye. 18 Inagi kini vekamo'a
Esata'mo lusi yagita huno ate'niye. Agaemo muki hogote vaya'e gamani
vaya'efe'mo ge hu'nige'a e'a ne'nae. Kini vekamo'a, Nagaemo Esata'mo
kuvini a kanomo maisiyafe'mo lekana pai'na ate'nova'mofe'mo nagaemo
muki ne'yagauva kote'mo mai'naya vaya'mo maitapa falu hiyo, huno
hapa paiteno muki vaya'mo mago'e huno alagepa ya'mo alino apami'niye.
Kini vaya'mogimo ali'a ne'apamiya agufa kava huno mago'e ya'mo alino
apami'niye.

Motekai'a kini vekamo ha mae'nigeno kini vekamo ofalino afa'a mai'niya
gemae
19 Napa tu afina'mo ve'e'mo magokepi lokae'a ohavae'naya a'mafa'ne
anaga'mo apavale'a ali'a anupa hu'a apate'nageno Motekai'a kini vekamo
lafi kegi'ya yu'ilaga kate kipate'mo ala apaki vaya'e'mo magokepi lokaeno
mai'niye. 20 Hogoteno Motekai'a Esatafe'mo, Yu nofi a'mafa'nemo
mai'nove, huka vaya'aife'mo hapa opaiyo, huno ha pai'niye. Esata'a
Motekai'mo yagaino ate'niya afinateti'mo ge'amo afiteno akame hu'niya
kava huno ani afina'e'mo ge'amo afiteno akame hu'niye. 2! Motekai'a kini
vekamo lafi kegi'ya yu'ilaga kate kipate'mo itopale'mo mai'niya afina'mo
lole vekala'moganimo kini vekamo lafi kegi'ya yu'ilaga kate kipate'mo
ne'yagai'a vekala'ani anaki'animo Mikitana'e Telesi'e'mo anaipamo
le'nige'ana kini vekamo amagisa'ageno falisiyafe'mo vegemo hu'na'ae.
22Motekai'a anilole vekala'mogani hu'na'a gemo afiteno'ae'mo uno Kuvini
a kanomo Esatafe'mo ha pai'nigeno Esata'a Motekai agi'alefe'mo uno kini
vekae'mo ha pai'niye. 23 Ani gemo aepa'ae'mo kahauya hu'nayana alagi
lama ge gemo hu'na'a gemo afi'nae. Afi'naya'mofe'mo apakaemo ani
lole vekala'mo anavaleli u'ana yosale'mo anane'mu ae'ana asai'na'age'ana
fali'lna'ae. Kini vekamo aulagale'mo ani kavafe'mo ava gemo gamani
vaya'ai mukufi'mo avo'mo kae male'nae.

3

Hemani'a muki Yu vaya’'mo naipeleti'mo apaisuge’a faligae, huno hu
male'niya gemae
1 Henaga'amo aise afina'mo kini vekamo Sekisi'a mago vekamo'a
muki ne'yagaiya vaya'mo aeno apakaseno hogote gamani vekamo
maisiyafe'mo ani vekamo agi'amo Hemani'a lekana paino ate'niye.
Hemani afo'amo'mo Hame'nata'ae, Agagai aginago vekamae. 2 Kini
vekamo'a muki vaya'aife'mo, Hemani'a ala agi'amo amiyo, huno hapa
pai'nige'a muki kini vekamo ali'ya'amo ne'aliya vaya'mogimo ape hute'a
ala agi'amo ami'naya'monanafa Motekai'a ape huteno Hemani'mo ala
agi'amo amisiyafe'mo ohau'niye. 3 Kini vekamo lafi kegi'yafi'mo mai'ne'a
ali'ya'amo ne'aliya vaya'mogimo Motekaife'mo, Na kava higekae'mo kini
vekamo ge'amo akame nosane, hu'a afi ge'nae. ¢ Apakaemo muki
afina'ae afina'ae'mo Motekaife'mo ani kava'ae'mo ha pai'nayana ge'apimo
o'afi'miya'mofe'mo u'a Hemanife'mo, Motekai'a, Yu nofi vayapati vekamo
mai'nove, huno hapa pai'niye. Apakaemo, Hemani'a Motekai'mo afa'a
atesigeno mai'neno ani agufa kavake'mo huno maisifigeta agegaune,
hu'a apakesamo afi'lmae. 5 Hemani'a Motekai'mo ageyana agaetefe'mo
ape huteno ala agi'amo o'ami'nigeno ageteno'ae'mo lusi kava huno
aipamo le'niye. 6 Apakaemo Motekaife'mo, Yu nofi vayapati vekamo
mai'niye, hu'a ha pai'naya'mofe'mo Hemani'a Motekaike'mo naipeleti'mo
aisiyafe'mo ohau'niya'monanafa muki Motekai nofi vaya'mo Pesiya koteg-
amo mai'naya Yu nofi vaya'e'mo apaisige'a falisaya kafe'mo agesamo afino
kahauya huno agesayafe'mo hu'niye. 7 Inagi tuolofu'a kafugamo Sekisi'a
kini vekamo mai'niya afina'mo napa vani kaimo agi'amo Nisani'e hu'a agi
ne'aya kaile'mo Hemani'a na agufa kaile'mo hainu afina'mo alagepa hu'a
Yu vaya'mo apaisaya afinafe'mo kahauya hu'a agesayafe'mo yafateti'mo
satu yokalomo le'nae. Ani yokalomo ago le'a kahauya hu'a age'nayana

tuolofu kaimo agi'amo A'na kaile'mo apaisaya afina'mo age'nae. 8 Inagi
Hemani'a uno kini vekae'mo ina ge huno ha pai'niye. Mago nofi
vaya'mo muki kagaemo ne'yagaina kotegamo mai u'e'a hu'a mai'nae. Ani
vaya'mogimo mago alu vaya'mo mani kote'mo mai'naya vaya'mogimo
nehaya agufa kava'mo nosae. Apakaemo aeto agufa vaya'mo mai'ne'a ka-
gaemo ne'yagaina kote'mo hu male'nana ke'aepa gemo akame nosae. Ani
kava nehaya'mofe'mo kagaemo afa'a apatesanage'a maisaya'mo'mo ani
kava'apimo'a alagi kaha o'maesigeno kagaemo kokamo'mo alagi alagepa
huno ohanegaiye. 9 Inagi kini vekae, huno, kagaemo kahau'nisiya'mo'mo
ke'aepa gemo huka atalegeno uneno hisige'a muki vaya'mogimo ani ve
a'nemo apaisage'a faliyo. Inagi kagaemo ani kava'mo hisanage'apae'mo
naipeleti'mo apaisaya vaya'ai miya'apimo nagaemo lusi asole siluva mon-
imo fifiti miliyoni kinamo ali'na monimo ne'malana nokafi'mo malegauve,
huno ha pai'niye. 10 Kini vekamo'a Hemani'mo ke'aepa gele'mo alagena
ya'amo hu maleteno alino lokiya vaino atesiyafe'mo ayateti'mo linimo
asagino Hemani'mo Yu vaya'ai kame'apimo ami'niye. 11 Kini vekamo'a He-
manife'mo, Monikamo afa'a ate'neka ani vaya'aitegamo na agufa kava'mo
huguve huka hisapigi ani kava'mo afa'a huvo, huno ha pai'niye.

12 Napa vani kaile'mo tetini afina'mo Hemani'a kini vekamo avo'amo
nekaya vaya'aife'mo ge hu'nige'a e'nae. E'nageno'ae'mo agaemo muki
ge'amo alagi hapa pai'nige'a avo'mo kae'nae. Muki ani kotega mopale'mo
mai'naya vaya'ai apake'apifati apake'apifati'mo ani avo'mo kae'nae.
Avo'mo ago kaetageno'ae'mo ani avo'mo alino muki agenopa ya'mo hu'a
ne'yagaiya vaya'aitegagi gamani vaya'aitegagi hogote vaya'aitegagi huno
atalegeno uneno hu'niye. Hemani'a muki ani kae'naya avo'ale'mo kini
vekamo Sekisi linileti'mo alagena ya'amo hu male'nigeno kini vekamo'a
agai'amo ani avo'mo kae'negekana hu'niye. 13 Avo'mo alini'a ne'vaya
vaya'mogimo ani avo'mo alini u'apae'mo ani kini vekamo'a ne'yagaiya
kote'mo ne'yagaiya vaya'mo apami'mae. Muki ani avopi gemo'mo
huno'ae'mo, Tetini afina'mo tuolofu kaimo agi'amo A'na kaile'mo muki Yu
vaya'mo apaisage'a faliyo. Muki neya ve a'negi anau anekalogi mafa'negi
hutapa apaitapa hano hutapa apataleyo. Apaitapa hano hutaletapa muki
kagemi ya'apimo aliyo, huno hu'niye. 14 Muki vaya'amogimo afite'a alo
hu'a mai'ne'a lekana pai male'naya afina'mo Yu vaya'mo apaisayafe'mo
avo'mo kae'naya gemo lekana paitapa muki polovenisi'afi'mo mai'naya
vaya'aife'mo hapa paiyo, huno hapa pai'niye. 15 Inagi ani gemo alopa taon-
imo Susa taonifi'mo gamani yafa lafi kegi'yafi'mo mai'naya vaya'aife'mo
ae'a hakalo hu'a hapa pai'nage'a afilmae. Kini vekamo'a ani ke'aepa
gemo avo'mo alini'a ne'vaya vaya'aife'mo malagene, huno hapa pai'nige'a
u'a alini'a muki haopalegamo u'e'a hu'nae. Kini veka'e Hemani'e'mo
fai mai'ne'ana nofi alagafati ani'mo ne'ana mai'na'a'monanafa Susa
taonifi'mo mai'naya vaya'mogimo ani gemo afi'a hapau aite'a alu apakesa
alu apakesamo afi'nae.

4

Motekai'a Yu vaya'mo hapa maesiyafe'mo Esatafe'mo afi ge'niya gemae
1Motekai'a afole ai'niya kavafe'mo ava gemo afiteno'ae'mo kukena'amo
alino apake aino ataleteno hosu ulale kukenamo alino vaiteno la'nefamo
alino faleteno'ae'mo aipafati'mo atu hae'nigeno alopa gefati'mo faiyosago
faino yoke hulino taonifilagamo hai'niye. 2 Agaemo kini vekamo yafa

lafi kegi'ya kate kipate'mo uno ava'yi hu'niya'monanafa lafi kegi'ya
yu'ilagamo ohai'niye. Kini vekamo'a, ha'ao, huno hu male'niyanage'a
ulale kukenamo vai'a ali'nisaya vaya'mo ani lafi kegi'ya yu'ilagamo afa'a
fale'a ohaigae. 3 Apakaemo kini vekamo'a hu'niya gemo muki kotegamo
mai'naya vaya'aife'mo ae'a hakalo hu'a hapa pai'naya afina'mo muki
Yu vaya'mogimo ani gemo afite'apae'mo yulagefa aige ne'ya'mo o'ne'a
mosige faiyosago fai'a yokemo hu'a avi'ya huge hu'a mai'ne'apae'mo muki
vaya'amogimo ulale kukenamo ali'a vaite'a la'nefafi'mo havae'a mai'nae.

4 Esata ali'ya'amo ne'aliya a'ne anaga'e yagai'a ne'ataya ve
anaga'mogi'e'mo e'a Motekai'a hu'niya kavafe'mo ava gemo hu'a ha

ai'nageno Esata'a afiteno'ae'mo lusi kava huno aipamo'mo kana

u'niye. Agaemo Motekai'a ulale kukenamo asagino ataleteno alagepa
kukenamo alino vaisiyafe'mo kukenamo alino apami'nige'a alini'a
e'naya'monanafa Motekai'a o'ali'niye. 5 Inagi Esata'a mago vekamo
agi'amo Hatakife'mo ge hu'nigeno e'niye. Hataki'a mago kini vekamo a'ne
anaga'aite'mo yagaino ne'apateya vekamo'a Esata ali'ya'amo alisiyafe'mo
kini vekamo'a lekana paino ate'niye. Esata'a Hataki'mo uno Motekai'a
hu'niya kava'mo aepa'ae'mo agesiyafe'mo alino ate'nigeno u'niye.
6 Hataki'a Motekaitegamo uno'ae'mo ali'a anupa hu'a ne'maiya kuma'mo
haopale'mo kini vekamo alopa no'mo lafi kegi'ya kate kipate'mo u'niye.
7 Motekai'a agaetegamo afole ai'niya kavafe'mo Hatakife'mo ava gemo
huno ha paiteno'ae'mo, Hemani'a Yu vaya'mo naipeleti'mo laisiyafe'mo
alopa monimo kini vekamo'a monimo ne'maleya no'afi'mo malegauve,
huno hapa pai'niya gemo ha pai'niye. 8 Motekai'a Hemani'mo kae'niya
avopati'mo mago avo'mo alino Hataki'a ami'nigeno ali'niye. Ani avopi
gemo'mo huno'ae'mo, muki Yu vaya'mo apaige'a faliyo, huno avo'mo kae
male'niya avo'mo alino Hataki'mo amiteno'ae'mo, Esatafe'mo muki afole
aisiya kavafe'mo ava gemo huka ha paiyo, huno ha pai'niye. Hataki'a
uno Esatafe'mo ha paisigeno Esata'a uno kini vekae'mo afi gesigeno kini
vekamo'a muki Yu vaya'aife'mo hau huno apateno. 9 Inagi Hataki'a uno
Esatafe'mo Motekai'a muki hu'niya ge'amo ha pai'niye. 19Esata'a ani gemo
afiteno'ae'mo Hataki'mo uno mago gemo Motekaife'mo ha paisiyafe'mo
alino ate'nigeno u'niye. 11 Esata'a huno'ae'mo, ina ge huka ha paiyo, Kini
vekamo afa'a u'na o'agegauve. Inagi kini vekamo'a mago vekae'mo
ge hisigeno'aeke'mo mai'neno yagaino ne'apateya nopi'mo haigiye.
Inagi mago vekae'mo ge osu'nisigeno agai'amo haisiyana naipeleti'mo
aisageno faligiye. Ani ke'aepa gemo ae'a aga nesaya ka'mo magoke ka'mo
hane'niyana mago vekamo afa'a nehaisigeno'ae'mo kini vekamo'a goli
hayopa kayo'aleti'mo alino ako'ya huno lekana paino atesiya'mo'mo ani
vekamo ofalino agaetegamo afa'a ugiye. Muki vaya'amo kini vekamo
ali'ya'amo ne'aliya vaya'e afa vaya'mogi'e'mo ani ke'aepa gemo ago
afi'lnae. Inagi magoke kai agufa kana'amo ago u'niyana nagaefe'mo ge
osu'niye.

12Hataki'a uno ani gemo Motekaife'mo ha pai'nigeno afiteno'ae'mo 13ina
ge hutapa Esatafe'mo ha paiyo, kini vekamo nopi'mo mai'nana'monanafa
fiku yanageka ae'na kasalo paegauve, huka kagesamo afigane. Muki Yu
vayatimo alisaya agufa hanageke ya'mo kagae'e'mo afa'age'mo aligane.
14Inagi kagaemo ani afina'mo ge osuka maisana'mo'mo mago laha maesiya
kava'mo alu kateti'mo lagaetegamo afole aigiye. Afole aigiya'monanafa

kagaemo falisanage'apae'mo muki afokamo nofi vaya'a'e'mo alagike'mo
fali'a hano hugae. Fali'a hano hugaya'mofe'mo mani agufa hosu afina'mo
lagaemo Yu vaya'mo laha maesanafe'mo kuvini a kanomo mai'nisapi
huta o'afi'none. 15 Inagi Esata'a ani gemo afiteno'ae'mo, Ina ge hutapa
Motekaife'mo ha paiyo, huno hapa pai'niye. 16 He, kanalene. Ka-
gaemo uka Susa taonifi'mo mai'naya Yu vaya'mo apavaleka alika anupa
huka apatege'apao lole'e mago'e afina'e hani'ilaga'e'mo ne'ya'e ani'e'mo
o'nmetapa mositapa maiyo. Ani kava huta nagae'e ali'ya'nimo ne'aliya
a'ne anaga'e'mo ne'yva'mo o'meta mosigune. Ke'aepa gemo amagi'na
atalesuvana kini vekalegamo haiguve. Inagi ani kava'mo hisugeno
naipeleti'mo naisige'na falisuvana kanalene afa'a faliguve, huno ha
pai'niye. 17 Motekai'a Esata'mo ha pai'niya gemo afiteno'ae'mo kini
vekamo yafa lafi kegi'ya kate kipateti'mo ataleno uno Esata'a huvo, huno
ha pai'niya kava'mo hu'niye.

)

Esata'a kini vekae'mo afi ge'nige'ana Hemani'e'mo alopa ne'yate'mo
e'na'a gemae
1 Esata'a ne'ya'mo o'meno lole'e mago'e afina'mo mosino mai'neno
kuvini kukenamo alino vaiteno'ae'mo uno kini vekamo lafi kegi'ya
yu'ilagamo faleno haino kini vekamo aeno anagi male'neno fai mai'neno
yagaino ne'apateya no'mo haopale'mo he tino mai'nigeno'ae'mo kini
vekamo'mo no'afi'mo ne'yagaiya siate'mo fai mai'meno kumategamo
aulu heno ageno mai'niye. 2 Kini vekamo'a Esata'mo ageyana malaga
mai'nigeno ageteno'ae'mo Esatafe'mo amuse huteno'ae'mo goli hayopa
kayo'mo ali'niya aya'mo aeno hayo huteno alino ako'ya huno ateteno
lekana pai'niye. Inagi Esata'a ageteno'ae'mo uno haopaleti'mo ani
kayo'mo atupale'mo ayateti'mo ame ali'niye. 3 Kini vekamo'a huno'ae'mo,
Kuvini a kanomo Esatao, Na agufa yafe'mo kahau'niye. Inagi Kka-
hau'nisiyana nagaemo ne'yagauva kopati'mo folagapati ali'na fako hu'na
magokayaga ko'amo kamiguve. 4 Esata'a ge'ale'mo aeno atagaina
huno ha paino'ae'mo, Kini vekae, Kahau'nisiyana Hemani'e'mo hemeni
hani'ilagamo alopa yagita hu'na kate'nova ne'yate'mo e'ao, huno ha
pai'niye. S5 Kini vekamo'a, Malage hutapa uta Hemani'mo avalelitapa
egeno'ao kuvini'mo hau'niya kava'mo hino, huno hapa pai'niye. In-
agi kini veka'e Hemani'e'mo Esata'a alopa yagita hu male'niyategamo
u'na'age'apae'mo magokepi'mo fai'a mai'nae. ¢ Nofi alagafati ani'mo
ne'ne'apae'mo kini vekamo'a halate Esatafe'mo afi ge'niye. Na agufa
yafe'mo kahau'nifigi naha paige'na kamino. Inagi kagaemo hukae'mo
nagaemo muki yagai'na ne'apatova kopati'mo folagapati alika fako huka
magokayaga'amo namiyo, huka hisana'mo'mo afa'a ali'na fako hu'na
kamiguve. 7 Inagi Esata'a kini vekamo ge'ale'mo aeno atagaina huno
ha pai'niye. Ge hu'na kafi gesuva gemo hane'niyana 8 amuse huka
ne'natesanana muki yafe'mo kafi gesugekae'mo he kanalene, hukage'mo
hugana'mofe'mo egamo mago'e hu'na lanakaitani ne'ya'mo Hemani'e'mo
yagita hu'na lanategauvanagi e'ao. Nagaemo nahau'nisiya yafe'mo ani
afinake'mo kaha paiguve.

Hemani'a Motekaife'mo naipeleti'mo aisugeno faligiye, huno hu
male’niya gemae

9 Hemani'a ne'ya'mo neteno ataleno nelamino'ae'mo lusi kava huno
amogaga aiteno aipamo'mo kanale hu'niye. Ne'uno'ae'mo ageyana
Motekai'a kini vekamo yafa lafi kegi'ya kate kipate'mo itopale'mo
mai'niyateti'mo he tino ape huteno ala agi'amo o'ami'nigeno'ae'mo
Hemani'a lusi kava huno aipamo leno ate'niye. 10 Aipamo leno
ate'niya'monanafa hau'niya kava'mo malage huno osuno afa ateno
no'alegamo uno ava'yi huteno'ae'mo ao vaya'e a'amo Selesi'efe'mo ge
hu'nige'a e'mae. 11 E'a mai'nageno'ae'mo agaemo huno'ae'mo, na-
gaemo asole moni'nimo malege asole mafa'ne'nimo ali'na apatege hu'na
mai'nove. Kini vekamo'a ala agi'amo alino amiteno alopa ali'ya'mo
ami'nige'apae'mo asole vaya'mo kini vekamo gamani vaya'a'e ali'ya'amo
ne'aliya vaya'amogi'e'mo agae aiyafike'mo ne'maiya kavafe'mo ava gemo
huno hapa pai'niye. 12 Mago'e gemo hapa paino'ae'mo, Kuvini a
kanomo Esata'a alopa yagita huteno'ae'mo kini veka'e nagae'efeke'mo
e'ao, huno ge hu'niye. Mago alu vaya'aife'mo ge osu'nifa la'agaefeke'mo
ge hu'niyanageta'a egamo uta'a agae'e'mo halate ne'ya'mo negau'ae,
huno hapa pai'niye. 13 Huno hapa pai'niya'monanafa Yu vekamo
Motekai'a kini vekamo lafi kegi'ya kate kipate'mo itopale'mo mai'nige'na
agete'nae'mo nagaemo nagesamo afuvana mani alagepa ya'mo ina agufa
ya'mo hane'niye, huno hapa pai'niye. 14 Selesi'a Hemani a'amo'e muki
ao vaya'mogi'e'mo, Afiyo, hu'a, mago vaya'aife'mo hapa paige'apao mago
posi yosamo yatala'amo tuveti mitamo male'a agete'a ali'a fai'a ateyo.
Ega netepi'mo uka kini vekae'mo afi gekae'mo, Motekai'mo lugo'afi'mo
ane'mu aeka asaisanageno faligiye. Kagaemo ani kava hisanageno'ae'mo
kaipamo'mo falu hu'nisigeka kamogaga aika kini veka'e'mo uka ne'ya'mo
negane, hu'a ha pai'nae. Hemani'a ani gee'mo hau'nigeno vaya'aife'mo
hapa pai'nige'a yatala posi yosamo ali'a fai'a ate'nae.

6

Kini vekamo'a Motekai'mo ala agi'amo ami'niya gemae

1 Ani hani'ilagamo kini vekamo au kalesiyafe'mo havae'niya'monanafa
au okaleno afa'a mai'neno'ae'mo agai'amo yagaino ne'apateya kote'mo
afole ai'niya kavafe'mo ava gemo avo'mo kae'a ne'malaya mukue'mo
mago vekae'mo, alinika eno, huno ha pai'nigeno alinino eno kini vekamo
aulagale'mo ani mukufi'mo lekana pai'niye. 2 Inagi lole vekala'mo
Mikitana'e Telesi'e'mo kini vekamo lafi kate kipate'mo hogote'ana
ne'yagai'a vekala'ani anava gemo hane'nigeno lekana pai'niye. Ani
lole vekala'moganimo kini vekamo amagisa'ageno falisiya kafe'mo ka-
hauya neha'ageno'ae'mo Motekai'a ani hisa'a kavafe'mo anava gemo
afiteno'ae'mo eno kini vekae'mo ha pai'niya anava gemo lekana
pai'nigeno kini vekamo'a ani gemo afi'niye. 3 Afiteno'ae'mo, Ani alagepa
kava'alefe'mo haiya agufa kava'mo hu'a Motekai'mo ala agi'amo ami'nae,
huno apafi ge'nige'apae'mo kini vekamo ali'ya'amo ne'aliya vaya'mogi,
Agaetefe'mo mago kava'mo osu'nae, hu'a ha pai'nae.

4 Inagi kini vekamo'a, Hemenimo ina la'mo no'mo lafi kegi'yafi'mo
mai'niye, huno apafi ge'niye. Hemani'a ani afina'mo alo hu male'niya
yosale'mo Motekai'mo ane'mu aeno asaisiyafe'mo kini vekae'mo afi
gesiyafe'mo haine'niye. 5 Kini vekamo ali'ya'amo ne'aliya vaya'mogimo
agete'apae'mo, Hemani'a kagaemo kagesiyafe'mo ago eno kagava

mai'niye, hu'a ha pai'nageno kini vekamo'a, avalelitapa haiteyo,
huno hapa pai'niye. ¢ Inagi Hemani'a faleno haine'nigeno'ae'mo Kkini
vekamo'a, Afiyo, huno, mago vekamo mai'niyanage'na nagaemo ala
agimo ali'na amiguva'monanafa nagaemo agaetegamo na agufa alagepa
kava'mo huguve, huno afi ge'nigeno'ae'mo Hemani'a aipafi'mo agesamo
afino'ae'mo, kini vekamo'a ani kava'mo ina lategamo hisiyafe'mo ani gemo
hu'niye. Mago vaya'mo o'mai'nafa nagaeke'mo mai'nove, huno agesamo
afi'niye. 7-8 Inagi Hemani'a kini vekamo ge'ale'mo aeno atagaina huno ha
paino'ae'mo, Kini vekae, ala agi'amo alisiya vekalegamo ina kava'mo huvo.
Kini vekamogamo yatala lokiya kukenamo alika ne'vaina kukena alige
hosimo fai ne'maina hosimo agenopale'mo kini kakolitagana agufa ya'mo
ali'a male'a ate'naya hosimo avalege huli'a egae. 9 Kagae nofi vayapati'mo
mago hogote vekae'mo ge hugeno'ao ani vekamo'a kukenakafati'mo mago
alino vaino ateteno hosile'mo avaleno faino ateno. Ani vekamo hosile'mo
haino fai mai'nisigeno ani hogote vekamo'a taonifi'mo vaya'mo ali'a anupa
hu'a ne'maiya yate'mo avalelino vino. Ani lole vekala'mo ne'u'anae'mo
kagae nofi vekamo'mo ge huno'ae'mo, Mani vekamo ageyo, huno, kini
vekamo'a amuse huno ateteno ala agi'amo amisiyafe'mo hau'nisiya
vekalegamo ani agufa kava'mo hugiye, huno ge hugiye. 10 Kini vekamo'a
ani gemo afiteno'ae'mo Hemanife'mo ina ge huno ha pai'niye. Malage
huka uka kukena'nimo alige hosi'nimo avalege hulika eka Yu vekamo
Motekaitegamo kagaemo naha pai'nana agufa kava'mo huvo. Agaemo
kini vekamo lafi kegi'ya kate kipate'mo itopale'mo mai'negaiye. Muki
naha pai'nana gemo akame huka agaetegamo ani agufa kava'mo huvo,
huno ha pai'niye. ! Hemani'a kini vekamo ge'amo akame huno uno
kukena alige hosi avalege hulineno Motekai'mo vaino ateteno Motekai'a
hosile'mo haino fai mai'nigeno Hemani'a taonifi'mo ali'a anupa hu'a
ne'maiya yate'mo avalelino u'niye. Anakaemo ne'u'anae'mo Hemani'a
alopa gefati'mo ge huno hapa pai'niye. Ageyo, huno, kini vekamo'a ala
agi'amo amisiyafe'mo hau'nisiya vekalegamo mani agufa kava'mo hugiye,
huno hapa pai'niye.

12 Henaga'amo Motekai'a halate aino atagineno kini vekamo lafi kegi'ya
kate kipate'mo u'niya'monanafa Hemani'a agenopale'mo lavolavoleti'mo
aino ati kaelineno yulagefa aime aime no'alegamo atagineno nagu nagu
huno u'niye. 13 Uno'ae'mo a'amo Selesi'e muki ao vaya'efe'mo agaeteg-
amo muki afole ai'niya kavafe'mo ava ge huno hapa pai'nige'apae'mo
a'a'e muki ao vaya'mo agete'a afi'naya vaya'mogi'e'mo, Motekai'a alagi
kame huno kate'niyanageka alagi aepa fai'manageka alagi asagauka
aisanafe'mo hane. Yu nofi vekamo mai'niya'mofe'mo kagaemo alagi
aeka o'agasegananageka alagike'mo asagauka aigane, hu'a ha pai'nae.
14 Ani gemo nehage'apae'mo kini vekamo ali'ya'amo ne'aliya vaya'mogimo
Hemani'mo avaleli'a Esata'a alopa yagita hu male'niyategamo visayafe'mo
malage hu'a u'nae.

7

Esata'a Hemani'mo agoti huno ate'niya gemae
1 Inagi kini veka'e Hemani'e'mo Esata'e'mo u'ana ne'ya'mo ne-
sayafe'mo u'na'ae. 2 Lole afina'mo utege'anae'mo nofi alagafati ani'mo
ne'ne'apae'mo kini vekamo'a Esatafe'mo ina ge huno afi ge'niye. Kuvini

Esatao, huno, Na agufa yafe'mo kahau'niye. Kahau'nisiya yafe'mo naha
paige'na kamino. Inagi kagaemo kahau'nisiya'mo'mo nagaemo muki
ne'yvagauva kopati'mo folagapati ali'na fako hu'na magokayaga ko'amo
kamiguve, huno ha pai'niye. 3 Esata'mo kuvini a kanomo'mo, kini
vekae, huno, amuse huka ne'natesanana kahau'nisigekae'mo nagae'e
vaya'ni'e'mo ofalita afa'a maisunafe'mo naha mao, hu'na kafi nekove.
4 Mago vekamo'a nagae'e vaya'ni'e'mo laisigeta falisunafe'mo lagufamo
ago maketi hu male'niye. Lagaemo afa vaya'mo mai'neta kalavusi
ali'ya'mo afa'a alita maisunafe'mo lagufamo maketi hu male'niyesinana
kanalenageno getimo alagi ohane'niyesine. Falisunageno'ae'mo Kkini
vekamo'a ne'yagaiya ko'alegamo muki ya'amo alagepa huno ohaneno ago
asagauno aigiye. Kametimo'a kini vekamo anona'alefe'mo afa'a o'amigiye,
huno hapa pai'niye.

5 Kini vekamo Sekisi'a ani gemo afiteno'ae'mo Esatafe'mo, haiya agufa
hosu vekamo'mo koli osuno'ae'mo ani agufa himu'namu gemo hu'niye.
Ani vekamo haiya'ale'mo mai'niye, huno afi ge'niye. ¢ Esata'a ge'ale'mo
aeno atagaina huno ha paino'ae'mo, Ani hosu vekamo Hemanifeke'mo
nehugeno'ae'mo kametimo agaemo mai'niye, huno ha pai'niye. Hemani'a
kini veka'e kuvini a kano'efe'mo koli nehigeno'ae'mo lusi kava huno
atete hau'niye. 7 Kini vekamo'a Esata'mo hu'niya gemo afiteno'ae'mo
lusi kava huno aipamo le'nigeno ne'yva'mo o'neno ataleno he tino ku-
matega lamino no'ale'mo hane'niya hoyafi'mo lami'niye. Hemani'mo, kini
vekamo'a ago namagigiye, huno agesamo afiteno'ae'mo Esatafe'mo afi
gesigeno kini vekamo'mo o'amagino ha maesiyafe'mo nopi'mo mai'niye.
8 Inagi kini vekamo kumatega hoyafi'mo maigeno ataleno nopi'mo
haineno ageyana Hemani'a Esata'mo havae'niya hipale'mo ago'ya faino
havaeno mai'nigeno ageteno'ae'mo, hae, huno, ani vekamo'mo nagai'ni
naulagale'mo kuvini ategamo hosu kava'mo hisiyafe'mo nehifiye, huno
hutege'apae'mo u'a Hemani augosafi'mo lavolavoleti'mo ai'a ati kae'a
ate'nae. ® Mago vekamo Kkini vekamo ali'ya'amo ne'aliya vekamo agi'amo
Ha'mona'a huno'ae'mo, Hemani'a agai'a no'ale'mo lusi yatala posi yosamo
faino ate'niya yosale'mo Motekai'mo ane'mu aeno asaisiyafe'mo faino
ate'niya'monanafa kini vekae, hu'na, Motekai'a kaha mae'niya vekamo
mai'niye. Kini vekamo'mo, lapakaemo Hemani'mo avalelitutapa agai'amo
ani posi yosale'mo ane'mu aetapa asaigeno falino, huno hapa pai'niye.
10 Inagi Hemani'a Motekai'mo faligiye, huno alo huno ate'niya yatala
posi yosale'mo ane'mu ae'a asai'nae. Ani kava'mo hu'nageno'ae'mo kini
vekamo'a aipamo le'niya kava'amo hano hu'niye.

8

Kini vekamo'a Yu vaya'aife'mo utapa kame vayatapi’e’'mo kame hiyo,
huno hapa pai'niya gemae
1 Ani afina'mo Kini vekamo Sekisi'a Yu vaya'ai kame'apimo He-
mani no'amogi kagemi ya'amogi alino Kuvini a kanomo Esata'mo
ami'niye. Esata'a kini vekae'mo, Motekai'e nagae'e'mo magoke ko-
latala'mo mai'no'ae, huno ha pai'niya'mofe'mo Motekai'a kini vekamo
aulagale'mo eno he ti'niye. 2 Kini vekamo'a hogoteno Hemani ayateti'mo
asagi'niya linimo alino agai'a ayate'mo vaigeno halate asagino Motekai
ayate'mo vaino ate'niye. Ani linile'mo kini vekamo alagena ya'amo

hane'niye. Esata'a Motekai'mo lekana paino ate'nigeno muki Hemani
kagemi yate'mo yagai'niye.

3 Inagi halate Esata'a uno kini vekamo aiyafi'mo ago'ya faino mai'neno
avi'ya'mo nehuno'ae'mo kini vekae'mo, Kanalenageka Hemani'a Yu
vaya'mogitalegamo hisiya hosu kavafe'mo hu male'niya gelefe'mo muki
vaya'aife'mo, Yu vaya'aitegamo ani agufa kava'mo osiyo, huka hapa paiyo,
huno ha pai'niye. 4 Ha pai'nigeno kini vekamo'a aipafi'mo he, kanalene,
huno agesamo afiteno'ae'mo goli hayopa kayoteti'mo alino ako'ya huno
lekana paino ate'nigeno Esata'a kini vekamo aulagale'mo he tino mai'niye.
5 He tino mai'neno'ae'mo, Kini vekae, kagaemo kahau'nisiya'mo'mo
nagaefe'mo kahau'ninageka nagaemo hu'nova gee'mo kanalene, huka
kagesamo afi'nisana'mo'mo Hemani'a hogoteno hu male'niya gemo aeka
kalo paesanafe'mo ge huka atalegeno muki vaya'aitegamo uneno hisige'a
afite'a Hemani'a hu male'niya gemo akame osiyo. Hemani'a avo'mo
kae male'niya gemo'mo muki kagaemo ne'yagaina kote'mo mai'naya
Yu vaya'aife'mo, apaitapa hano hutapa apataleyo, huno avo'mo kae
male'niye. 6 Nagae vaya'aitegamo ani agufa hanageke ya'mo afole aisige'na
agete'nae'mo haiya kava hu'na alagepa hu'na maiguve. Magoke kola'mo
naipeleti'mo aﬁaisage'a falisage'nae'mo nagaemo haiya agufa kava'mo
hu'na alagepa hu'na maiguve, huno ha pai'niye.

7 Kini vekamo Sekisi'a kuvini a kanomo Esata'e Yu vekamo
Motekai'efe'mo, Afi'ao, huno, Hemani'a Yu vaya'mo lapaino hano
hisiyafe'mo hu'niya'mofe'mo nagaemo ago ane'mu ae'na asai'nove.
Asaite'na muki ya'amo ago ali'na Esata'mo ami'nove. 8 Lanakaitanige'mo
Yu vaya'mo hapa maesiya agufa avo'mo lanahau'nisiya gemo hutana
kaetetana nagae nagimo afa'a kaetetana linileti'mo alitana alagena
ya'nimo ani avote'mo hu male'ao. Mago avote'mo nagae nagimo haneteno
alagena ya'mimo hane'nisige'a agete'apae'mo magoke vekamo'a afa'a
aeno kalo paeno o'atalegaiye.

9 Inagi ani kava'mo hisayafe'mo tuveti tali afina'mo tali kaimo agi'amo
Sivani kaile'mo ani kafugafi'mo Motekai'a kini vekamo avo'amo nekaya
vaya'aife'mo ge hige'a e'nae. Agaemo mago gemo hapa pai'nige'a ani gemo
avo'mo kae'nae. Ani avo'mo kae'a atalageno Yu vaya'aitegagl muki kotega
polovenisifi'mo ne'yagaiya vaya'aitegagi hogote gamani vaya'aitegagi
kini nofi vaya'mo ne'yagaiya vaya'aitegagi vani hataleti tuveti seveni'a
polovenisi kote'mogi huno uneno huteno Itiya koteti'mo aepa faiteno
uno Itiyopiya kotegamogi huno uneno hu'niye. Ani avo'mo Yu gefati'mo
kaege alu kote alu kote'mo mai'naya vaya'ai apake'apifati apake'apifati'mo
kaege hu'a avo'mo kae'nae. 10 Motekai'a, ani avote'mo kini vekamo
agi'amo avo'mo kaege lini'aleti'mo alagena ya'amo huge hiyo, huno hapa
pai'nige'a ani kava'mo hu maletageno avo'mo ali'ni'a ne'vaya vaya'aina
alino apami'nige'a kini vekamo lafi kegi'yafati'mo u'a lusi kava hu'a nagu
nagu hu'a ne'vaya hosimo apavaleli e'a ani hosile'mo fai maite'a malage
hu'a alini'a muki haopalegamo u'e'a hu'nae. 11 Ani avo'mo'a huno'ae'mo,
Kini vekamo'a muki taoni'afi'mo mai'naya Yu vaya'mogitapamo afiyo,
huno, lapakaemogi a'netapimogi mafa'netapimogi hu'a naipeleti'mo la-
paigefe'mo hisaya vaya'mo anona'apilefe'mo lapakaemo kame hutapa
apategae. Kame hisayafe'mo haiya vaya'mogimofi alu kotega mai'naya
vaya'mogi'e'mofi hutapa kame hutetapa apaitapa hano hutaletapae'mo
muki kagemi ya'apimo afa'a aligae, huno hapa pai'niye. 12 Kini vekamo

Sekisi'a yagaino ne'aﬁateya kote'mo ani kava'mo tetini afina'mo tuolofu
kaimo agi'amo A'na kaile'mo Yu vaya'mogimo alo hu'a mai'ne'apae'mo
kame hisayafe'mo lekana pai male'niye. 13 Ani gemo muki kotega hapa
paige muki vaya'aife'mo hapa paige hutapa hapa paiyo. 14 Avo'mo alini'a
ne'vaya vaya'mo hosile'mo hai'a fai mai'ne'a malage hu'a alini'a nagu
nagu hu'a u'nae. Kini vekamo'a viyo, huno hu'niya gemo'mo huno'ae'mo,
malagene, huno hu'nige'apae'mo nagu nagu hu'a alini'a u'nae. Ani kava
hu'a alopa taonimo Susa taonifi'mo gamani yafa lafi kegi'yafi'e'mo ani
gemo hapa pai'nae.

15 Apakaemo kini vekamo'a ne'vaiya agufa kukenamo yaveyave ya'amo
hanege oko ya'amo hanege huno hane'niya kukenamo ali'a Motekai'mo
vai'a atete'apae'mo mago haesa lavolavomo yatala lavolavomo ali'a
kofi'a ate'mae. Inagi mago Kkini kakolitamo alopa goli kakolitamo
ali'a agenopale'mo male'a ate'nageno Motekai'a kini vekamo ataleno
lami'niye. Susa taonifi'mo mai'naya vaya'mogimo agete'apae'mo lusi
kava hu'a amuse hu'a atete'a apamogaga ai'mae. 16 U'nige'apae'mo
muki Yu vaya'mogi apaipamo'mo lusi kava huno kanale hu'nigeno
apaipamo'mo falu hu'nige'a mai'nae. Muki vaya'mogimo Yu vaya'aife'mo
ala apaki'apimo apami'nae. 17 Muki kotega'e taonifi'e'mo mai'naya Yu
vaya'mogimo kini vekamo'a hu'niya gemo afite'apae'mo mago afina'mo
lekana pai malete'a alopa yagita hu'a ne'a apamogaga ai'a mai'nae. Muki
mago alu asole vaya'mogimo Yu vaya'aife'mo koli'apimo hute'apae'mo Yu
vaya'age'mo ha male'nae.

9

Yu vaya’'mogi kame vaya’apimo naipeleti’'mo apai'naya gemae

1 Tuolofu kaimo agi'amo A'na kaile'mo tetini afina'mo Kini vekamo'a
ani kava'mo hiyo, huno hu male'niya kava'mo hisaya afina'mo ago
afole ai'niye. Yu vaya'ai kame vaya'apimogi, aeta apaka segaune, hu'a
hu'naya'monanafa Yu vaya'mogimo apakaefe'mo alagi ohapau'niya
vaya'mo ago ae'a apaka se'mae. 2 Yu vaya'mogimo Kini vekamo
Sekisi'a muki ne'yagaiya kote'mo hane'niya taonifi'mo mai'naya
kame vaya'apimogi anona'apilefe'mo kame hisayafe'mo ali'a anupa
hu'a mai'nae. Muki vaya'amogimo Yu vaya'aife'mo koli'apimo
hu'naya'mofe'mo mago vaya'mogimo alagi afa'a ae'a apaka ose'nae.
3 Muki kotegamo ne'yagaiya vayanagi muki gamani vayanagi muki
kini vekamo ali'ya'amo ne'aliya vayanagi hu'a Motekaife'mo koli
hu'naya'mofe'mo Yu vaya'mo hapa mae'mae. 4 Muki vaya'amogimo
agayana kini vekamo'a Motekai'mo alopa napamo alino amige lokiya'amo
alino amige hu'nige'a age'nae. Inagi muki afina'mo Motekai'a
lokiya'amo'mo mago'e huno afole ai'niye. 3 Inagi muki Yu vaya'mogimo
apayapi'mo lusi kava hu'a naipe'apimo ali'ne'a asole kame vaya'api'e'mo
kame hute'a naipeleti'mo apai'nage'a fali'nae. Apakaemo alagi
apakaefe'mo ohapau'niya vaya'aitegamo hapau'niya agufa kava'mo afa'a
hu'nae. 6 Susa taonifi'mo gamani yafa lafi kegi'yafi'mo Yu vaya'mogimo
faefu hataleti'a vaya'mo naipeleti'mo apai'nage'a fali'mae. 710 Yu
vaya'mogimo Hemani mafa'ne anaga'amo naya lole'a mafa'ne anaga'mo
naipeleti'mo apai'nae. Ani Yu vaya'ai kame'apimo Hemani afo'amo'mo
Hema'nata'ae. Hemani mafa'ne anaga'amogi apaki'apimo Pasanata'agi
Talifoni'agi Asapata'agi Polata'agi A'naliya'agi Ali'nata'agi Pamasita'agi

Alisai'agi Alitai'agi Vaisata'agi hu'a naipeleti'mo ago apai'naya'monanafa
Yu vaya'mogimo kagemi ya'apige'mo o'ali'nae.

11 Susa taonifi'mo gamani yafa lafi kegi'yafi'mo mai'naya vaya'mo
Yu vaya'mogimo na magi vaya'mo naipeleti'mo apai'nafi hu'a Kkini
vekae'mo ha pai'nae. 12 Kini vekamo'a Kuvini a kanomo Esatafe'mo
ina ge huno ha pai'niye. Yu vaya'mogimo Susa taonifi'mo gamani
yafa lafi kegi'yafatike'mo faefu hataleti'a kame vaya'apimo naipeleti'mo
apai'nage'a fali'nae. Ani kava hu'a Hemani mafa'ne anaga'amo naya lole'a
mafa'ne anaga'mo naipeleti'mo ago apaite hu'nae. Muki alu kotegati'e'mo
na agufa kava'mo hu'nae. Na agufa kavafe'mo ge huka nafi gesapi ani
kava'mo afa'a huguve. Mago'e kavafe'mo kahau'nisigekae'mo ge huka nafi
gesana'mo'mo afa'a he, hu'nage'mo huguve. 13 Esata'a, kini vekae, huno,
kagaemo kahau'nisiya'mo'mo egamo Yu vaya'mo afa'a apate'nege'apao
Susa taonifi'mo magoke agufa kavake'mo hiyo. Inagi Hemani mafa'ne
anaga'amo naya lole'a mafa'ne anaga'ai apakufa'amo posi yosale'mo
apane'mu ae'a asaiyo. 14 Inagi kini vekamo'a, ani kava'mo hiyo, huno
hapa pai'niye. Agaemo Susa taonifi'mo ani ke'aepa gemo avo'mo kae
male'nige'a Hemani mafa'ne anaga'mo naya lole'a vaya'ai apakufa'amo
posi yosale'mo apane'mu ae'a asal'nae.

15 Inagi kaimo agi'amo A'na kaile'mo fotini afina'mo Susa taonifi'mo
mai'naya Yu vaya'mogimo halate ali'a anupa hute'a mago'e hu'a tali
hataleti'a vaya'mo naipeleti'mo apai'naya'monanafa kagemi ya'apimo
o'ali'nae.

16 Kini vekamo'a muki ne'yagaiya kotegamo mai'naya Yu vaya'mo
ofali'a afa'a maisayafe'mo ali'a anupa hute'a seveti faefu tauseni'a
kame vaya'apimo naipeleti'mo apaite'a mai'a falu hu'nae. Naipeleti'mo
apai'naya'monanafa kame vaya'apimogi kagemi ya'apimo o'alimae. 17 Ani
kamemo muki taoni'afi'mo A'na kaile'mo tetini afina'mo hu'nae. Fotini
afina'mo mai'a falu hute'a alopa yagita hu'a ne'ne'a lusi kava hu'a apamo-
gaga ai'naya'monanafa 18 Susa taonifi'mo mai'naya Yu vaya'mogimo fifitini
afina'mo mai'a falu hu'nae. Apakaemo tetini afina'e fotini afina'e'mo
kamemo hute'a fifitini afina'mo mai'a falu hute'a alopa yagita hu'a ne'ne'a
lusi kava hu'a apamogaga ai'mae. 19 Ani kavatefe'mo aise taonifi'mo
yafa lafi kegi'vamo ohane'niya taonifi'mo mai'naya Yu vaya'mogimo
A'na kaile'mo fotini afina'mo hopa afina'mo lekana pai malete'a alopa
yagita hute'a lusi kava hu'a ne'ne'a apamogaga ai'a apakai'apimo magoke
magoke vaya'mo hapa mae'a apamogaga ya'mo ali'a apami'nae.

Mago alopa ne'yafe'mo Yu gefati'mo agi ae'apae’'mo Pulimi ne'yane, hu'a
agi ae'naya gemae
20 Motekai'a ani afina'mo afole ai'niya kavafe'mo ava gemo huno
avo'mo kaeno atalegeno haopale'mo mai'naya Yu vaya'aitegamo uge afagi
kotegamo mai'naya Yu vaya'aitegamo uge kini vekamo Sekisi'a yagaino
ne'apateya kotegamo atalegeno uge huno uneno hu'niye. 21 Agaemo
hapa paino'ae'mo, Muki kafuga'ae'mo A'na kaimo fotini afina'e fifitini
afina'e'mo hopa kava'mo hiyo. 22 Ani lole afina'mo Yu vaya'mogimo kame
vaya'api'e'mo kame hute'a hu'a ae'a apakasete'a mai'a falu hu'nae. Ani
kaile'mo apaipamo'mo kana hu'niya kava'apimo anonalefe'mo apamo-
gaga ai'nae. Yulagefa ai'maya kava'apimo anona'ale'mo hopa kava'mo

hu'nae. Motekai'a, Ani lole afinafe'mo alopa yagita huge lapamo-
gaga aige lapao vaya'e kagemi ya'apimo o'male'nisaya vaya'e'mo fiku
hapa maetapa apamige hiyo, huno hapa pai'niye. 23 Motekai'a ani
gemo avo'mo kae male'nige'apae'mo Yu vaya'mogimo akame hu'a muki
kafuga'ae kafuga'ae'mo hopa kava'mo hu'a mai'nae. 24 Hemani'a
Hame'nata mafa'ne'amo Agagai nofi vekamo'a Yu vaya'ai kame'apimo
mai'neno'ae'mo muki Yu vaya'mo apaino hano huno apatalesiyafe'mo
agesa afi'niye. Agaemo apaisige'a falisaya afinafe'mo kahauya huno age-
siyafe'mo satugana agufa yokalomo leno kahauya hu'niye. Ani yokaloe'mo
Yu gefati'mo agi'amo Pulie. 25 Kahauya hu'niya'monanafa Esata'a kini
vekalegamo u'nigeno'ae'mo kini vekamo'a Hemani'mo hosu kava'mo
hisiyafe'mo agesamo afi'niya kava'amo'mo agai'a agenopale'mo asagauno
aisige'a agai'a'e muki mafa'ne anaga'a'e'mo posi yosale'mo apane'mu ae'a
asaisayafe'mo ke'aepa gemo avo'mo kae'niye.

26 Hemani'a Puli yokalomo le'niya'mofe'mo ani hopa afinafe'mo agi'amo
Pulimie hu'a agi ate'mae. Ani avo'mo ava gemogi age'naya kavafe-
nagi apakaetegamo afole ai'niya kavafe'mogi hu'a 27 Yu vaya'mogimo
ke'aepa gemo hu malete'apae'mo, Lagaemogi muki laginago vaya'mogi
alu nofi vaya'mo e'a Yu nofi vayapi'mo maisaya vaya'mogi'e'mogi hu'a
muki kafuga'ae'mo hiyo, huta hu'nona gemo akame hute'a ani lole afi-
natefe'mo apamogaga ai'a hopa kava'mo hiyo, hu'a hu'nae. 28 Inagi muki
magoke magoke Yu afamo anaga'mogimogi henaga'amo muki afole aisaya
vaya'mogimogi muki polovenisifi'mo mai'naya vaya'mogimogi muki alopa
taonifi'mo mai'naya vaya'mogimogi hu'a muki kafuga'ae'mo ani alopa
afina'mo Pulimi afinafe'mo apakesa afite'a mai'a falu hugae. Fiku yanage'a
henaga'amo apake kanigiye, hu'a hu'nae.

29 Apiheli a'mafalmemo Kuvini a kanomo Esata'e Yu vekamo
Motekai'e'mo mago'e alu avo'mo kaete'ana ani lole Pulimi afinafe'mo
hane'niya gele'mo ali'ana male'na'ae. Himamu'anileti'mo hopa hisaya
kava'mo ali'ana lokiya vai'ana ate'na'ae. 30 Motekai'a muki vani
hataleti tuveti seveni'a polovenisifi'mo mai'nageno kini vekamo'a
yagaino ne'apateya Yu vaya'aitegamo ani avo'mo kaeno atale'nigeno
u'niye. Ani avopi'mo apaipamo'mo falu hisiya agufa lama gemo avo'mo
kaeno atale'nigeno u'niye. 3! Ani avopi'mo Pulimi hopa afinafe'mo Yu
vekamo Motekai'e Kuvini a kanomo Esata'e'mo apakae'e apakinago
vaya'mogi'e'mo akame hisayafe'mo avo'mo kae male'na'a gemo
hane'niye. Ani gemo ne'ya'mo mo sige yulagefa aige hu'a maisaya
kavafe'mo hu'na'ae. 32 Esata'a Pulimi afina'mo hiyo, huno hapa pai'niya
gemo'mo ani kava'mo alino lokiya vaino ate'nigeno gamani vaya'ai
mukufi'mo avo'mo kae'niye.

10

Kini vekamo Sekisi'e Motekai'e'mo ala anaki'animo hane'niya kavafe'mo
anava gemae
1 Kini vekamo Sekisi'a muki yagaino ne'apateya vaya'aife'mo, Takesi
monimo alitapa namiyo, huno hapa pai'nige'a ali'a ami'nae. 2 Kini
vekamo'a Motekai'mo alopa napamo alino ami'nigeno'ae'mo muki lokiya
kavanagi himamu'aleti'mo hu'niya kavanagi huno huteno muki ani ka-
vatefe'mo Pesiya vaya'aite'e Mitiya vaya'aite'e'mo ne'yagaiya kini vaya'ai

muku'apifi'mo avo'mo kae male'nae. 3 Inagi Yu vekamo Motekai'a kini
vekamo Sekisi napa tu'amo mai'nige'apae'mo Yu vaya'mogimo ala agi'amo
amite'a muki konaga'amogimo amuse hu'a ate'nae. Ate'nageno alagepa
ali'ya'mo aliteno Yu vaya'mo hapa maeteno alagepa hu'a maisayafe'mo ge
lagauno apateno mai'niye.

SAMU

Mani mukumo Isaleli vaya'mogimo ina kava'mo hu'a mono yokemo
nehaya mukumae. Mago mani mukufi'mo hane'niya yokemo Yulusalemu
kotega Goti mono 3 no'afi'mo ali'a anupa nehaya afina'mo nehaya mono
yokemo hane'niye. Mago'amo ina kava'mo hu'a mono hisaya afina'mo
ve a'memogimo ae'a hakalo hu'a nunumu huge magoke magoke ve
a'nemogimo apakai'api kana'apimo haneya afina'mo huge nehae. Ina
kava'mo hu'a asole vaya'mogimo mani yoke'e nunumu ge'e'mo alu afina
alu afinafe'mo avo'mo kae male'nae. Henaga'amo mago vaya'mogimo ali'a
magokepi male'nageno'ae'mo magoke mukugana huno hane'niye. Mani
Kokem(_)gi'e nunumu gemogi'e'mo alu aepa alu aepa'agi aipa agesagi huno

ane'niye.

Gotiagi'ale'mo ali'a asaga hisaya yokemo hanege hosu kava'apie'mo ae'a
hakalo hisageno alino atalesiya nunumu gemo hanege hanageke ya'mo
alige kana alige hisaya afina'mo hapa maesiya ya'mo alisaya nunumu
gemo hanege alopa afina'mo saufa kini vekamo lekana pai'a atesaya afina
yokemo hanege Gotife'mo apakesamo afi'a fatago hu'naya kava'apie'mo
ae'a hakalo hisaya yokemo hanege Gotife'mo hao ke hesaya yokemo hanege
apaipamo'mo kana huge apakesamo afige hisaya kavafe'mo ae'a hakalo
hisaya nunumu gemo hanege Gotife'mo afi gesageno kame vaya'apimo
apamagisiya nunumu gemo hanege ina kava huno ve a'nemogimo akame
nehisaya alagepa kava'apimo alino apave lisiya yokemo hanege huno
hane'niye.

Mani yokemo'e nunumu gemo'e'mo muki afa'a mai'nona ve
a'nemogitamo alu kava alu kavapi'mo mai'nisunageno'ae'mo mani
yokemo'a laha maegaiye. Lagaemo lamogaga aisuna afinatimo hanege
laipamo'mo kana hisiya afinatimo hanege huno hane'niye. Lagaemo
neya vaya'mo lokiya vaya'mo maisuna afinatimo hanege kosuna lesuna
afinatimo hanege huno hane'niye. Mago afina'mo kaita'mo lahauge
mago afina'mo laipamo'mo kanale huge nehiye. Yoke mukufi'mo
hane'niya yokemo'mo fatago kava'mo huno muki mani agufa afina'mo
lagaemo afa'a mai'nonageno'ae'mo alino anupa huno nelateya'mofe'mo
akeya'vilagati'mo eno hemeni'e'mo mani yokemo'a apakesamo afi'a
fatago hu'naya kava'mo alino lokiya vaino apateteno Goti vaya'amo afa'a
ne'maiya kava'apimo alagi ha ne'mae.

Nevini'a asole samu yokemo avo'mo kae male'niye. Mosese'a samu
90 gemo avo'mo kae male'niye. Etani'a samu 89 gemo avo'mo kae
male'niye. Esafi'a samu 73, 74, 75, 76, 77, 78, 79, 80, 81, 82, 83 gemo
avo'mo kae male'niye. Ina la'mo mago samu yokemo avo'mo kae male'nifi
huta o'afi'none. Mago samu yokemo Mesaiya vekamo afole aisiya Kalaisi
vekae'mo ava gemo hane'niye. Mago mani samu gefati'mo saufa kotalake
mukufi'mo avo'mo kae male'nae. Samu 2, 8, 16, 19, 21, 22, 23, 24, 40, 45,
69, 72, 89, 102, 110 Kalaisi vekae'mo ava gemae. Mago'e samu yokefi'mo
Kalaisife'mo ava gemo hane'negaiye.

1

Alagepa vaya'e Gotife'mo mono nosaya vaya'efe'mo apava ge yokemae

1 Gotife'mo mono nosaya vaya'mogimo apakesamo afite'apae'mo, ina
kate'mo viyo, hu'a nehaya kate'mo umenitata osuge hosu kava'mo ne-
haya vaya'mo ne'vaya kate'mo u'a he ti'a o'maige mono katefe'mo,
afa kane, hu'a hute'a hu'a faipa hu'a ne'ataya vaya'e'mo magokepi
lokae'a itopale'mo o'maige hu'a ne'maiya vaya'mogimo Goti aulagale'mo
alagepa hu'a mai'nayanage'a afa'a apamogaga aigae. 2 Ani agufa
kava'mo nosaya'monanafa Ala kava ne'mo ke'aepa ge'alefeke'mo amuse
hute'a apamogaga ne'aiye. Apakaemo feluga'e hani'ilaga'e'mo ke'aepa
ge'aeke'mo apakesa afifi hu'a ne'maiye. 3 Apakaemo ani ago'nanena
folagapi'mo fai male'niya yosamo'mo alagamo ne'aeya afina'mo alagamo
ne'aesigeno'ae'mo haita'amo falu noteya yosagana hu'a mai'nae. Muki
ali'naya ali'ya'apimo'mo alagepa huno afole ne'aiye.

4 Hosu vaya'mo ani kava hu'a o'mai'nae. Apakaemo mago haleti'ya
yakana hu'a mai'nae. Haleti ya'amo hale'nageno'ae'mo yasimo'mo alino
halelino ne'viya haleti'ya yakana hu'a mai'nae. 35 Mai'naya'mofe'mo
Gotife'mo mono nosaya vaya'mo agoti huno apatesiirla yate'mo he ti'a
o'mai'a alagi asagau'a aigae. Inagi hosu kava'mo nehaya vaya'mogimo
fatago vaya'mo ali'a anupa hu'a maisayapi'mo u'a o'maigae. ¢ Ala kava
ne'mo'a fatago vaya'mogimo nehaya kava'apie'mo apakeno amuse huno
ne'apateya'monanafa agaefe'mo mono nosaya vaya'ai ali'ya'apimo alino
hano huno atalesige'a alagi lageso hugae.

2

Goti'a kini vekamo lekana paino ate'niya yokemae

1 Na kava'mo hisayafe'mo malaga vaya'mogi apavamusa valete'a
apano ne'ae. Vaya'mogimo, mani kava'mo hugune, hu'a apakesamo
ne'afiya'monanafa afa'a osugae. 23 Ma mopafi kava vaya'e Kkini
vaya'apimogi'e'mo Ala kava netega'e lekana paino ateteno uvelimo lakino
faleno ate'niya vekalega'e'mo kame hu'ana anatesayafe'mo ali'a anupa
hu'amai'ne'a vegemo hu'apae'mo, yagai'ana latesa'agetae'mo anaiyafi'mo
o'maigune, hu'a nehae.

4 Koku'napi'mo fai mai'niya vekamo'a kigi huno apategaiye. Ala kava
ne'mo'a, afa gemo nehae, huno nehiye. 5 Aipamo leno apate'neno'ae'mo
lokiya gefati'mo nehige'apae'mo atete nehae. 6 Agaemo, ani kava'mo
nehaya'monanafa nagaemo Saiyoni kotega naote avele'mo lekana pai'na
ate'nova kini vekamo'a yagaino apatesiyafe'mo lekana pai'na ate'nove,
huno hapa pai'niye.

7Kini vekamo'a, Ala kava ne'mo'a hu male'niya gemo ae'na hakalo hu'na
lapa paiguve, huno hu'niye. Agaemo, Hemeni afina'mo mafa'ne'nimo
ali'na kate'nogeka mai'nane, huno naha pai'niye. 8 Ge huka nafi gege'nao
muki alu nofi vaya alu nofi vaya'mo apavale'na ali'na kayapi'mo apate-
suieno muki ma mopamo kagaika ya'mo haneno. 9 Kalipa mopaleti'mo alo
nehaya samomo kayoteti'mo amagi'nageno aino atagino aise aise nehiya
kava huka aeni kayoteti'mo apamagigane, huno naha pai'niye.

10 Ani ge hu'niya'mofe'mo kini vaya'mogitapae, hu'na, alagepa hutapa
aﬁlyo. Ma mopafi'mo ne'yal%aiya vayane, hu'na, ehetapiye. 1 Lapakaemo
koli nehutapaeke'mo Ala kava ne'mo ali'ya'amo aliyo. Atete nehuta-
paeke'mo lapamo%aga aiyo. 12 Mafa'ne'amo haetapa neyo. Fiku yanageno
aipamo aise'amo leno lapateteno lapamagisigetapa kate'mo asagautapa

aigayanagi. Agaepi'mo e'a fala ki'a ne'maiya vaya'mogimo Goti aula-
gale'mo alagepa hu'a mai'nayanage'a afa'a apamogaga aigae.

3

Nevini mafa'ne'amo Apasalomi'’a hafai'nigeno’ae’'mo Nevini'mo nunumu
hu'niya gemae
1 Ala kava nene, hu'na, Vaehae, kame vaya'nimo mago'e mago'e hu'a
asole vaya'mo afole ne'aiye. Asole vaya'mo natale u'a kame hu'a
ne'natae. 2 Apakaemo nagaefe'mo, Goti'a ha o'maegaiye, hu'a nehae.

3 Nehaya'monanafa Ala kava nene, kagaemo halegu'nimo mai'nane. Ka-
gaeke'mo naha mae'nanage'na ae'na ne'apakasove. Kagaeke'mo alika
he tika ne'natana vekamo mai'nane. 4 Nagaemo Ala kava nefeke'mo
alopa gefati'mo keya ae'na ge nehugeno'ae'mo aote avele'mo mono
no'afati'mo ne'afiye. 5 Muki hani'ilagamo hipa'nile'mo hai'na nau'mo
nekalogeno'ae'mo Ala kava ne'mo'a yagaino ne'nate. 6 Asole kame
vaya'nimogimo fai'a ku ai'a ne'nataya'monanafa koli'apimo nosuve. 7 Ala
kava nene, Goti'nimogamo, he tika nagufamo alika katika nato. Kagaemo
muki kame vaya'nimo kayo'mo ne'apaminageno'ae'mo lokiya'apimo alagi
hano nehiyanage'a o'mahaegae. 8 Kagaeke'mo lagufamo alika katika
nelatane. Vaya'amo fiku hapa maeno apamino.

5

Netepi'mo nunumu hu'niya gemae

10, Ala kava nene, hu'na, ge'nimo afika alagepa huka afiyo. Naipafi'mo
nagesa afifi hu'na ne'mauvanagi kaipamo namiyo. 2 Ala kini veka'nimo
Goti'nimogae, hu'na, kagaefeke'mo nunumu huguva'mofe'mo keya ae'na
ge hisuva ge'mimo afiyo. 3 Nagaemo muki afina'mo netepi'mo ge
hisugeka afigane. O, Ala kava nene, hu'na, Netepi'mo nunumu hisuva
ge'nimo'a kevemo haegekana hu'na kahaete'na ali'na maku hu'na kage-
gauve. 4 Kagaemo hosu kavafe'mo amuse huka no'atana Gotigamo
mai'nane. Hosu kava'mo'a kagae kahaopale'mo alagi lokaeno ohanegaiye.
5 Apaki'apile'mo ali'a asaga nehaya vaya'mo kaulagale'mo he ti'a o'maigae.
Kagaemo muki hosu kava'mo nehaya vaya'aife'mo alagi okahau'nigeka
kaini huka ne'apatane. 6 Kagaemo aigofe gemo nehaya vaya'aina alika
apago'ya lagauka apatalegane. Ala kava ne'mo'a vaya'mo nehapaya
vaya'e humi ne'apataya vaya'efe'mo avenatu'na heno atalegekana huno
ne'maiye.

7 Ani kava huka mai'nana'monanafa nagaefe'mo muki kahau huka
ne'natana kavakaleti'mo nokafi'mo fale'na haiguve. Kagaefeke'mo koli
hute'nae'mo aote mono nokamo agete'na mono huguve. 80, Ala kava nene,
hu'na, kame vaya'nimo mai'naya'mofe'mo fatago kavakafi'mo nayate'mo
alika navalelika uvo. Naulagamo kakale'mo alika api aika nato. 9 Lama
ﬁemo apavayafi'mo alagi ohane'niye. Apaipafi'mo hosu kava'age'mo

ane'niye. Lugo'apimo kano kelimo ali'a halo ne'aigeno atu ne'aiya kano
keligana huno hane'niye. Apavenafu'naleti'mo hapaisiya agufa gemo
nehae. 10 0 Gotiyo, hu'na, Vai'mo alika apamiyo. Alika apatalege'apao ani
kava'mo hugune, hu'a apakesamo ne'afiya kavateti'mo asagau'a aiyo. Ka-
gaetegamo hosu kava'mo hute'a gekamo ago amagi'a atale'naya'mofe'mo
asole hosu kava'apifi'mo mai'nagi alika yaga auka apatalo.

11 Apatalegana'monanafa kagaefeke'mo, laha maegaiye, hu'a apakesamo
ne'afiya vaya'mogi muki afina'mo alopa gefati'mo hute'a apamogaga aiyo,
kagaemo alagepa hu'a maisayafe'mo aika apati kae'mana'mofe'mae.
Kagikae'mo hapau apayamopafi'mo hapau'nisiya vaya'mogimo
kagaepi'mo apamogaga aiyo. 120 Ala kava nene, hu'na, kagaemo fatago
vaya'mo hapa maesanage'a alagepa hu'a maigae. Kagaemo halegu'apigana
huka faika ku aika apategane.

6

Hani'ilagamo havae'neno'ae'mo nunumu hu'niya gemae

1 Ala kava nene, ge ne'nahaugeno'ae'mo kaipamo nelene'mo ge
o'nmahauvo. Kayo'mo ne'namisanageno'ae'mo kaipamo nelene'mo
kayo'mo o'mamiyo. 2 Lokiya'nimo alagi ohane'niyanagi kahau huka nato.
Lokiya'nimo alagi ohane'nige'na atete nehuvanagi halate alika alagepa
huka nato. 3 Naipamo'mo lusi kava huno kana hu'niyanageka na magi
afina'mo maiteka naha maegane. 4 Ala kava nene, hu'na, aika afe leka
nagetekae'mo hatu maeka nato. Falu kaipa vekamo mai'neka kahau huka
ne'apatana vekamo falisuva kavategati'mo nagufamo alika katika nato.
5 Falilmaya vaya'mogimo kagaefe'mo apakesamo no'afiye. Kanolufi'mo
mai'naya vaya'mogi kagikale'mo ali'a asaga hu'a nokatae. ¢ Yulagefa
ne'augeno'ae'mo lusi kava huno alaga ne'nahae. Muki hani'ilagamo
hipa'nile'mo havae'nogeno'ae'mo naunu ani'mo'mo hipa'nile'mo
lami'nigeno'ae'mo lanitani nehiye. 7 Kame vaya'nimo mai'nageno'ae'mo
naunumo lami'nigeno naulagamo Kkosi'nige'na age'na alagepa hu'na
no'agove. 8 Avilya nehugeno'ae'mo Ala kava ne'mo'a afimiya'mofe'mo
hosu kava'mo nehaya vayanagi nataletapa viyo. 9 Nunumu hu'na aukaya

hu'na ge nehugeno'ae'mo afi'niyanageno afa'a naha maegaiye. 19 Naha
maesige'apae'mo muki kame vaya'nimo apavagage hisige'a atete hugae.
Apavagage hisige'a natale'a ugae.

8

Vemo mafa'ne'aife'mo ava gemae

1 Ala kava nene, Ala kava netimogae, hu'na, ma mopafi muki haopale-
gati'mo ala kagikamo ali'nane. Ha le konali yakamo'a koku'nate hane'niya
ya'e vaya'e'mo ago aeno apakase'niye. 2 Kagaemo muki aise mafa'ne
anaga'e nute mafa'ne anaga'e'mo lokiya vaika apate'nanage'apae'mo
kagikale'mo ali'a asaga nehage'apae'mo kamekamogi'e gekamo amagi'a
ne'atalaya vaya'mogi'e'mo ge osu'a afa'a maigae.

3-4 Nagaemo koku'nate ya'mo kayateti'mo alo hu'nana ya'mo kai'e muki
kanefi'e'mo alo huka male'nana yafe'mo nagesamo ne'afi'nae'mo, ma
mopafi vaya'mo ina agufa vayanagi na kava higeka apakaefe'mo kagesamo
ne'afine. Na kava higeka vemo mafa'nemo ha ne'mane. 5 Kagaemo vemo
mafa'nemo alika atege enisole vaya'mo alika apatege hu'nanage'apae'mo
enisole vaya'mogimo aise afina'mo ae'a agase'a mai'nae. Enisole vaya'ai
apaiyafi'mo alika ateteka ha le konali ya'a'e ala agi'a'e'mo alika ami'nane.
6 Kagaemo, alo hu'nova yate'mo yagaika apato, huka hapa paiteka muki
ya'e vaya'e'mo alika aiyafi'mo apate'nane. 7-8 Muki sipisipigi pulumakagi
afela afugi koku'nate namagi anipi noyamegi solovalapi'mo umenitata

nehaya yanagi huka alika aiyafi'mo apate'nane. 9 Ala kava nene, Ala kava
netimogae, hu'na, ma mopafi muki haopalegati'mo ala kagikamo ali'nane.

11

Goti'a alino fako huno ne'apateya kavafe'mo ava gemo hu'niya gemae

1 Nagaemo hakumo alino ataleno yagaino natesiyafe'mo Ala kava
nepi'mo u'na fala nekuva'mofe'mo na agufa gemo, namagana huka
avelegamo halelika kaune ho, hutapa naha paigae. 2 Ago, hosu
vaya'mogimo alagepa apaipa vaya'mo hapaesayafe'mo ati'apimo ya-
gaite'a kevemo ali'a yagaili'a hani'ilagamo ne'vae. 3 Faino ate'niya
ya'mo ali'a halagape vai'a atalesayana alagepa vaya'mogimo na kava
hugae. 4 Goti'a koku'napi'mo mai'neno'ae'mo aote mono no'afi'mo fai
mai'niye. Goti'a yagaino ne'apateya siate'mo fai mai'neno'ae'mo ma
mopafi muki vaya'mo apakeno alagepa huno apake'neno alino fako
huno ne'apate. 5 Ala kava ne'mo'a alagepa vaya'mo apamalageka ne-
hiya'monanafa hosu vayanagi vaya'mo apamagisayafe'mo hapau'niya
vaya'enagi huno aipafati'mo alagi ohau'niye. 6 Agaemo apakaetegamo ko
aigekana huno ane'ai nofikana ya'mo yaga augiye. Atagi atafi'mo kae
malefa yafanagi amuko yasimogi huno hetama'apimo hane'niye. 7 Na
agufa kavafe'mo hau'niyanageno'aene. Ala kava ne'mo fatago vekamo
mai'neno'ae'mo fatago kavafeke'mo hau'niya'mofe'mae. Alagepa kava'mo
nehaya vaya'mogimo hai'a augosafi'mo agegae.

12

Goti'a yagaino latesigeta alagepa huta maigune, huno hu'niya gemae

1 Ala kava nene, hu'na, Hemenimo kagaefeke'mo mono nehaya vaya'mo
o'mai'naya'mofe'molaha mao. Ma mopafi vayapati'mo fatago vaya'mo ago
fali'a hano hu'nae. 2 Muki vaya'mogimo afa gege'mo hapa nepaiye. Aigofe
geleti'mo hu'a hapaoke nehae.

3 Ala kava ne'mo'a aigofe gemo hute'a hu'a hapaoke nehaya vaya'mo
kayo'mo apamigiye. Ala apakimo alisayafe'mo ge nehaya vaya'mo alagi
alino hano huno apatalegaiye. 4 Apakaemo, getileti'mo afa'a huta aeta
apakasegaune. Lahau'niya gemo afa'a hugune. Ina la'mo yagaino nelate,
hu'a nehae.

5 Ala kava ne'mo'a huno'ae'mo, apakaemo kagemi ya'apimo o'male'naya
vaya'mo ali'a afepi ne'apatae. Kafu hute'a alagepa hu'a no'maiya
vaya'mogimo ha ha nehaya'mofe'mo he ti'na hapa maegauve. Afa'a
maisayafe'mo hapau'niyanage'na hapa maete'na alima alagepa hu'na
apategauve, huno hu'niye.

6 Ala kava ne'mo ge'amo alagi lama ge'age'mo hane'niye. Vaya'mogimo
siluva yafa'mo ali'a atafi'mo seveni afina'mo kaete kaete hu'a
kae'nageno'ae'mo muki o'ani'ya fai'niya ya'amo leno hano huno
atale'nigeno siluva yafa'age'mo alino afole ne'aiya kava huno Goti
ge'amo alagi lama ge'age'mo hane'niye. 7 Ala kava nene, hu'na,
yagaika latesanageta alagepa huta maigune. Muki afina'mo laha
maesanage'apae'mo hosu vaya'mogi olatafaugae.

8 Alagi hosu kava'mo nehaya vaya'mogimo ala apakimo ne'alige'apae'mo
hosu vaya'mogimo muki haopalegamo umenitata nehae.

15

Seli mono no'’afi'mo afa’a hai'a maisaya vaya'aife'mo apava gemae

1 Ala kava nene, hu'na, haiya agufa vaya'mogimo seli mono nokafi'mo
afa'a hai'a maigae. Haiya agufa vaya'mogimo kaote avele'mo afa'a hai'a
maigae.

2 Vai'mo o'ali'a he ti'a umenitata huge fatago kava'mo huge
apaipafati'mo lama gemo huge 3 hu'a faipa hu'a o'apatege apao
vaya'aitegamo hosu kava'mo osuge hapaopale ne'maiya vaya'aifenagi
alu vaya'aifenagi hu'a hosu faigoko gemo nehaya gemo o'afige 4 Goti'a
ohau'niya vaya'aife'mo, laulagale'mo ina agufa vaya'mo mai'nae, hu'a
huge Gotife'mo koli nehaya vaya'ai apaki'apile'mo ali'a asaga hu'a
apatege Goti agi'alefe'mo ani kava'mo hugune, hu'a hapa nepaiya gemo
akame hisayafe'mo kana hu'nisiyana afa'a akame huge 5 akamelegati'mo
mago'e monimo o'alige vai'mo o'apami'naya vaya'aitegamo hosu kava'mo
hisayafe'mo kutulu monimo ohagege hu'a ne'maiya vaya'mogimo hai'a
maigae.

Ali'a hapa ofaisage'a ani agufa kava'mo nehisaya vaya'mogimo muki
afina'mo maige maige hu'a maigae.

16

Goti'a agae veka'amo alagepa huno ha maesiya gemae

1 0 Gotiyo, hu'na, nagaemo kagaefeke'mo, naha maegaiye, hu'na ne-
huva'mofe'mo yagaika natege'nao afa'a maino. 23 Nagaemo Ala kava
nefe'mo, Ala kava ne'nimo mai'nane, hu'na kaha nepauve. Kaha
maesuvafe'mo alagepa kava'mo nosufa ma mopafi mai'naya apaote
vaya'mo hapa maesuvafeke'mo alagepa kava'mo nehuve. Apakaemo
hogote vaya'mo mai'nage'na apakaefeke'mo amuse hu'na ne'apatove.
4 Alu goti'apimo akame hisayafe'mo apayamukiki nehaya vaya'mogimo
mago'e hu'a lusi kana ya'mo aligae. Nagaemo kola ofalini'apimo
ali'na laki'na o'apami'na apaki'apimo o'aegauve. 35 Ala kava ne'mo
hetama'nimo mai'neno ani'mo kapufati'mo ne'nova anikana huno
mai'niye. Hetama'nile'mo alagepa huka yagaika ne'natane. ¢ Kagaemo
alagepa ya'age'mo alika fako huka nami'nana'mofe'mo amuse ne-
huve. He, alagepa ya'mo ago ali'move. 7 Ala kava ne'mo'a alino
api aino ne'nateyanage'nma agi'ale'mo ali'na asaga hu'na ategauve.
Hani'ilagamo nagupi mafa'nemo'a alino naya ne'male. 8 Nagaemo muki
afina'mo Ala kava ne'mo ali'na naulagale'mo ne'atove. Lamaga na-
haopale'mo ne'maiya'mofe'mo alagepa kateti'mo navaleli'a o'visage'na
ali'yalmimo o'atalegauve. 9 Ne'maiya'mofe'mo naipafi'mo namogaga
ne'auve. Navayafati'mo namogaga ne'auve. Navayagunagu hu'na agava
ne'mauvanageno nagufa'nimo alagepa huno hanesige'na mai'na falu
huguve. 10 Kagaemo mani kavatefe'mo naune'name'nimo kanolufi'mo
o'atalegane. Kagaemo, aote veka'nimo agufa'amo atalesugeno okasaligiye,
huka hu'nane. 1! Kagaemo alagepa hu'nma maige maige hu'na maisuva
ka'mo alika nave ligane. Kaulagale'mo maisaya vaya'ai apaipafi'mo
apamogaga aisaya kava'mo'a havai tegaiye. Lamaga kahaopale'mo
maisaya vaya'mogimo muki afina'mo lusi kava hu'a apavai apavai huge
huge huli u'a maigae.

17

Naha mao, huno nunumu'mo hu'niya gemae
10 Ala kava nene, hu'na, Alagepa kava'nie'mo ge hisugekae'mo ge'nimo
afiyo. Kamalageka hisuvafe'mo nunumu osu'nogi kaipamo namiyo.

2 Kaulagale'mo mai'nisugekae'mo alika fako huka natetekae'mo, alagepa
kava'mo hu'nane, huka huvo. Kagaemo alagepa kava'nimo ago.

3 Naipae'mo amalageka hu'nane. Kagaemo hani'ilagamo eka
nagetekae'mo namalageka hu'nmana'monanafa hosu nagesa ne'afuva
kava'nimo o'age'nane. Hosu gemo osuguve, hu'na nago'yvamo atale'na
ge hu'nove. 4 Ma mopafi vaya'ai kava'apie'mo o'nahau'nige'na nagesa
no'afuve. Gekamo afite'nae'mo vaya'mo nehapaeya vekamo ka'ale'mo
o'u'nove. 5 Nagaemo kakale'mo ne'u'nae'mo ae'na halu o'valesuvafe'mo
natafauvo.

6 O Gotiyo, hu'na, Ge'nimo afa'a afigana'mofe'mo kagaefeke'mo ge
hu'nove. Kagetafo hu'neka ge'nimo afiyo. 7 Lamaga kayateti'mo naha
maeteka kahau kayamopafi'mo kahau'niya kavakamo age'na nahau aisuva
kavakamo alika nave liyo. O Gotiyo, hu'na, kame hapaesayafe'mo hu'naya
vaya'ai apayapati'mo apakufamo alika katika ne'apatana Gotigae, hu'na,
Naha mao. 8 Vaya'mogimo apaulagale'mo alagepa hu'a ne'yagaiya kava
huka yagaika nato. Kahakumo ulunapi'mo alika fala kika nato. 9 Hosu
vaya'mogimo kana ya'mo ali'a ne'namiye. Kame vaya'nimogimo nahae-
sayafe'mo yagai'a ku ai'a nate'nayanagi naha mao.

10 Apaipagu'e vaya'mo mai'nae. Ala apakimo alisayafeke'mo gemo
nehae. 11 Apakaemo fai'a ku ai'a late'nae. Laiyakamo agete'a mopafi'mo
ali'a yaga au'a latalesayafe'mo nehae. 12 Hapaesayafe'mo yagai'a mai'naya
laiyonigana hu'a maige fala kino mai'niya aikeli laiyonigana hu'a maige
hu'a mai'nae.

13 0 Ala kava nene, hu'na, he tika eka apakae'e'mo fotu nehukae'mo
mopafi'mo alika yaga auka apatalo. Kagaemo naipekaleti'mo hosu vaya'ai
apayapati'mo nagufamo alika katika nato. 14 O Ala kava nene, hu'na,
kayateti'mo ma mopafi vaya'ai apayapati'mo nagufamo alika katika nato.
Ma mopafike'mo hetama'apimo hane'niye. Kagaemo fala kino hane'niya
alagepa yakamo alika ne'apaminageno'ae'mo apakupafi'mo havai te'niye.
Mafa'ne'apimo ne'ya'mo'a apamu pae'niye. Apakaemo kagemi ya'apimo
ne'atalage'apae'mo nute mafa'ne'apimogi ne'aliye.

15 Kagemi ya'apimo ne'aliya'monanafa nagaemo fatago kavakamo
ali'novanage'na kaugosafi'mo kagegauve. Nagaemo naupati'mo he ti'na
kagaekana hu'na mai'ne'nae'mo mago'e kavafe'mo naha'ye osugiye.

19

Goti'a alo hu'niya ya'mo’'mo ala agi'amo ne'amiya gemae

1 Koku'mate'mo hane'niya ya'mo'a Goti ha le konali ya'ae'mo aeno
hakalo huno hapa nepaiye. Koku'na'mo'a Goti alagepa ali'ya'amo
alino apave neliye. 2 Feluga'e feluga'e'mo ge nehuno'ae'mo hani'ilaga'e
hani'ilaga'e'mo hu'a agete'a afisayafe'mo alino apave neliye. 3 Muki
ma mopafi'mo mai'ne'a alu apake alu apakemo ne'aiya vaya'mogimo
koku'nate hane'niya ya'mo ava gemo ne'afiye. Ava gemo o'afi'naya
vaya'mo mago o'mai'nae. 4 Koku'mate hane'niya ya'mo ava gemo
muki haopalega mopamo lole'e lole'e atupalegamo aino atagu faelino

uneno hulino u'niye. Goti'a yegemo no'amo koku'napi'mo ki male'niye.
5 A'mo aligefe'mo nehaya vaya'mogi no'apimo atale'a apamogaga aime
aime ne'vaya kava huno yegemo'mo haineno nelamiye. Apayamufa
vaya'mogimo u'a ae'a apakasesayafe'mo nagu nagu hu'a ne'vaya kava
huno yegemo'mo haineno nelamiye. 6 Yegemo'a koku'na'mo aepalegati'mo
haineno atupalegamo nelamiye. Yegemo nelegeno'ae'mo mago amuko
nosiya aupilagamo ohane'nifa muki aupilaga'amo alagi leno amuko huno
ne'ate.

7 Ala kava ne'mo ke'aepa ge'amo kanale alagepa gemo hane'neno
apakupi mafa'nemo alino alagepa huno ne'ate. Ala kava ne'mo faigoko
ge'amo'mo aino ataginovano nosifa alagepa huno hane'neno'ae'mo
o'age'naya vaya'mo alino apaya male'nige'a apakesamo ne'afiye. 8 Ke'aepa
gemo api gemo hane'nige'a ne'afiya vaya'mogi apamogaga ne'aiye. Ani
kava hiyo, ina kava osiyo, huno hu'niya gemo hosu gemo ohane'nifa
alagepa ge'age'mo hane'neno apaulagamo alino ayakeno apateteno alino
alagepa huno ne'apate. 9 Ala kava nefeke'mo koli hute'a mono ne-
haya kava'mo yaveyave kava'mo hane'neno muki afina'mo hanege ha-
nege huno hanegaiye. Ala kava ne'mo'a alino fako huno ne'apateya
gemo alagi lama ge'age'mo hane'neno fatago gemo hane'niye. 10 Alopa
monie'mo hapa'ye nehiya kava hu'a ge'amo afisayafe'mo mago'e huno
hapa'ye hisiya agufa gemo hane'niye. Mago'e huno haga'age gemo
hane'neno kevegeve anumo'mo nehiya haga'amo ago aeno agaseno
hane'niye. 11 Gekamo'mo, ehekae, huno nehige'nae'mo ali'yakamo
ne'aluva vekamo'namo afite'nae'mo atete nehuve. Gekamo akame nehaya
vaya'mogimo alopa miya'apimo aligae.

12 Muki vaya'mogimo muki hosu kava'apifati'mo ae'a kasalo nepaya
kava'apimo alagepa hu'a afa'a o'agegae. Ala kava nene, hu'na, hosu
kava'mo hane'niye, hu'na o'age'na hu'nova hosu kava'nimo aeka kalo
paeka atalo. 13 Hosu kava'mo hane'niye, hu'na ago age'nova hosu
kava'mo halate osisuvafe'mo natafauka nato fiku yanageno ani hosu
kava'mo'a yagaino nategaiyanagi. Ani kava huka naha maesanage'nae'mo
vai'mo o'ali'na hogote hosu kava'mo aeno agase'niya hosu kava'mo
osuguve. 14 Ala kava nene, hu'na, miya faika nateteka himamu'mimo
alika ne'namina veka'nimo mai'nane. Navayafati'mo nehuva ge'nimo
ago afiteka naipafi'mo nagesamo ne'afuva kava'nimo kaulagafati'mo ago
nagetekae'mo, alagepa kava'mo hu'nane, huka hisanafeke'mo ne'nahaiye.

22

Kalaisi'a fali'niya kavafe'mo ava gemo hu'niya gemae

1Goti'nimogae Goti'nimogae, na kava higekae'mo nataleka u'nane. Naha
mao, hu'na keya ae'na ge nehuva'monanafa na kava higekae'mo nataleka
uka afagi'ale'mo mai'neka naha no'mane. 2O Goti'nimogae, hu'na, fel-
ugamo keya ae'na ge hu'nogekae'mo ge'nimo o'afi'mane. Hani'ilaga'e'mo
keya ae'na ge hu'nogekae'mo naha o'mae'nanage'na mai'na falu no-
suve. 3 Kagaefe'mo ge hu'mova'monanafa kaote vekamo mai'nane.
Kaote vekamo mai'nanage'apae'mo Isaleli vaya'mogimo kagikale'mo ali'a
asaga hu'a nekatae. 4 Laginago vaya'mogimo kagaefeke'mo apakesamo
afi'a fatago hu'nagekae'mo hapa mae'mane. 5 Kagaefeke'mo keya ae'a
ge hu'nagekae'mo apakufamo alika katika apate'nane. Kagaefeke'mo

apakesamo afi'nagekae'mo hapa mae'nanage'apae'mo apaipamo'mo kana
osu'niye.

6 Hu'naya'monanafa nagaemo vayakana hu'ma o'mai'nofa hagifa-
gana hu'na mai'noge'apae'mo ina agufa vekamo mai'niye, hu'a hute'a
apakame'ya ne'namiye. 7 Muki vaya'mogimo nagete'apae'mo hu'a faipa
hu'a ne'natae. Sagani hu'a natege keka hu'a natege hute'apae'mo, 8 Ala
kava ne'mo'a ha maesiyafe'mo agesamo afi'niyana na kava higeno'ae'mo
ha no'mae. Ala kava ne'mo'a amuse huno ne'atesiya'mo'mo na kava
higeno'ae'mo ha no'mae, hu'a nehae. 9 Nehaya'monanafa kagaemo
ita'nimo'mo alagepa huka ha mae'nanageno alino nate'niye. Nute
mafa'nemo mai'nogekae'mo alagepa huka yagaika nate'nanage'na afa'a
mai'nove. 10 Nagaemo italmimo'mo alino nate'niya afinateti'mo kagae-
feke'mo nagesamo afi'na fatago hume hume e'nove. Ita'nimo'mo alino
nate'niya afinateti'mo muki afina'ae'mo Goti'nimogamo maige maige
huka mai'nane. 11 Nagufale'mo hanageke ya'mo afole ne'aige'apae'mo
naha maesaya vaya'mo o'mai'nayanagi nataleka uka afagi'ale'mo o'maiyo.
12 Kame vaya'nimogi Masani kotega afela ve pulumaka anaga'mogi ne-
haya kava hu'a fai'a ku ai'a ne'natae. 13 Laiyoni anaga'mogi apaka
tege'apae'mo kae kae nehaya kava hu'a nagaetegamo apavayamo aka
nehae. 14 Ani'mo ali'a mopafi'mo lakitalageno lamino hano nehiya kava
huno lokiya'nimo alagi ohane'niye. Muki nayamufa'nimo uno aeno
hani'niya nayamufamo aino hatu mae'niye. Naipamo'mo ani hegekana
hu'niye. 15 Hapamo leno hau nehiya kava huno lokiya'nimo hau hu'nigeno
lokiya'nimo alagi ohane'niye. Ani kava huno navenafu'namo hau
hu'nigeno navayafi'mo aeno kamae'niye. Natale'nanage'na faligefe'mo
nehuve. 16 Afela kalamogi afumo hapaesayafe'mo fai'a ku ai'a ne'apataya
kava hu'a hosu vaya'mogimo fai'a ku ai'a ne'natae. Nayapi'mo nili aige
naiyafi'mo nili aige hu'nae. 17 Muki nayamufa'nimo afole ai'nige'na
age'nove. Kame vaya'nimogimo nagete'apae'mo apamogaga ne'aiye.
18 Muki kukena'a'nimo ali'a fako hu'a alite'a yatala kukena'nilefe'mo
yokalo lete'apae'mo aeno apakase'niya vekamo'mo ali'niye. 19 Ala kava
nene, hu'na, afagi'ale’'mo uka o'mai'neka naha ne'mana veka'nimogae,
hu'na, malage huka eka naha mao. 20 Nagupi mafalmnemo lageso os-
isiyafe'mo naha maeteka afela kalagana agufa vaya'ai apayapati'mo nagu-
famo alika katika nato. 21 Alopa afela laiyonimo avayafati'mo nagufamo
alika katika nato. Afela ve pulumaka anaga'mogimo o'nahaesayafe'mo
nagufamo alika katika nato.

Keya ae'na ge nehugekae'mo nagele'mo ali'nane. 22Nagana'nimogife'mo
kagaemo naha mae'nana kavafe'mo nava gemo hu'nma ae'na hakalo
hu'na hapa paiguve. Ali'a anupa hu'a ne'maiya vaya'ai folaga'apifati'mo
kagikale'mo ali'ma asaga huguve. 23 Ala kava nefeke'mo koli hute-
tapa mono nehaya vaya'mogitapamo ala agi'amo amiyo. Yekopu
nofi vaya'mogitapamo agi'ale'mo alitapa asaga hiyo. Isaleli nofi
vaya'mogitapamo agaefeke'mo mono hiyo. 24 Hanageke ya'mo ne'aliya
vaya'mo apataleno aino afe leno akame'ya no'apamifa keya ae'a ge ne-
hageno'ae'mo ge'apimo afiteno hapa ne'mae. 25 Asole vaya'mo ali'a anupa
hu'a ne'maiya folagapati'mo kagikale'mo ali'na asaga huguve. Kagaefe'mo
mono nehaya vaya'ai apaulagale'mo kagaefe'mo ani kava huguve, hu'na
kaha pai'nova kava'mo huguve. 26 Ala apaki'apimo o'ali'a yagu yaga hu'a

ne'maiya vaya'mogi ne'ya'mo ne'a apamu hugae. Agaefe'mo kahauya
hu'a agesayafe'mo ne'aya vaya'mogi Ala kava ne'mo agi'ale'mo ali'a asaga
hugae. Muki afina'mo yu'ilaga vekatapimo alagepa huno maigiye.

27 Muki ma mopamo lole'e lole'e atupale'mo mai'naya vaya'mogimo Ala
kava nefeke'mo apakesamo afite'a ai'a atagi ne'a agaetegamo egae. Muki
alu nofi vaya alu nofi vaya'mogimo agaefeke'mo mono hugae. 28 Ala kava
ne'mo kini vekamo mai'neno'ae'mo muki alu nofi vaya'aite'e alu nofi
vaya'aite'e'mo yagaino ne'apate. 29 Ma mopafi'mo alagepa hu'a ne'maiya
vaya'mogimo ne'ya'mo nete'a agaefe'mo mono hugae. Muki vaya'mogi
apakai'apimo afa'a hapa o'mae'a faligefe hu'nisaya vaya'mogi apale'yamo
fai'a ape hu'a maigae. 30-31 Afole aisaya vaya'mogimo ali'ya'amo aligae.
Vaya'mogi ali'a o'apate'nayanage'a henaga'amo afole aisaya vaya'aife'mo
Ala kava nefe'mo ava gemo huge lagufamo alino katino late'niye hu'a huge
hu'a maigae.

23

Sipisipile’'mo ne'yagaige’a alagepa hu'a ne'maiya gemae

1 Vaya'mogimo sipisipile'mo yagai'a ne'apataya kava huno Ala kava
ne'mo'a yagaino ne'nateyanage'na mago yafe'mo alagi kafu osuguve.
2 Agaemo siﬁisipi anaga'mogimo muki hegafatalili kahaumo ne'naya yateg-
amo alino havaeno ne'nate. Uno hogoteteno navalelino age no'aiya ani
haigi'ale ani haigi'ale'mo ne'viye. 3 Nagupi mafa'nemo'mo halate alino
alagepa huno ne'ate. Agaemo agi'alefe'mo fatago kava'mo hisuvafe'mo alu
kate alu kate'mo navalelino ne'viye. 4 He, nagaemo u'na kago'mufilagamo
falisuva ulunapi'mo fale'na hai'na umenitata nehugekae'mo nagae'e'mo
magokepi lokaeka mai'nana'mofe'mo muki alu hosu kava alu hosu
kavafe'mo alagi koli osuguve. Kayokaleti'mo nagufamo alika katika
natege aino kalagifa hayopa kayokaleti'mo yagaika natege nehukae'mo
naipamo alika falu huka ne'natane. 5 Kagaemo kame vaya'nimogi
apaulagale'mo ne'ya'nimo ali'na nesuvafe'mo hipa'nile'mo naulagale'mo
ne'malane. Kagaemo nagenopafi'mo uvelimo lakika faleka ne'natane.
Ani'mo kapu'nifi'mo alika laki'nanageno lamino havai teteno aino vali
nelamiye. 6 Ma mopafi'mo maime maime ne'visugeno'ae'mo alagepa
ya'mo nakame nakame huno alino namige namige huno maiteno hau huno
nategaiye. Hutesige'na Ala kava ne'mo no'afi'mo muki afina'mo hai'na
maige maige hu'na maiguve.

24

Ha le konali kini vekae'mo ava gemae

1Ma mopamo Ala kava ne'mo mopamae. Muki ma mopafi'mo hane'niya
ya'amo agai'a ya'age'mo hane'niye. Ma mopa'e ma mopafi vaya'e'mo
agai'a mopamo hanege agai'a vaya'mo maige hu'nae. 2 Agaemo ma
mopamo solovala ani'mo agotofule'mo alo hu male'niye. Ani'mo agoto-
fule'mo faino ate'niye.

3 Haiya agufa vaya'mogimo Ala kava ne'mo avele'mo afa'a hai'a maigae.
Haiya agufa vaya'mogimo aote mono no'afi'mo afa'a fale hai'a maigae.
4 Apayate'mo o'ani'ya'mo ofai'nisiya yaveyave apaipa vaya'mogimae. Afa
yatefe'mo mono osuge apago'yamo atalete'a aigofe gemo osuge nehisaya

vaya'mogimae. S5 Ala kava ne'mo'a fiku hapa maeno apamigiye. Goti'a
apakae apakufamo alino katino ne'apateya vekamo'mo fatago kava'amo
alino apamigiye. 6 Alino apamisige'a Yekopu Goti'amo'mo agesayafe'mo
kahauya nehae. Kaugosafi'mo kagesayafe'mo kahauya nehae.

7 Yafa lafi kegi'ya kate kitamo yakitapa ateyo. Hanege hanege huno
nehaneya mono note kitamo yakitapa ateyo. Yakitapa ategeno'ao ha le
konali kini vekamo faleno haineno. 8 Ani ha le konali kini vekamo ina
la'ae. Ala kava ne'mo himamu lokiya'a'e vekamae. Ala kava ne'mo'a
himamu'aleti'mo kame huno ne'apateya vekamae. 9 Yafa lafi kegi'ya kate
kitamo yakitapa ateyo. Hanege hanege huno nehaneya mono note kitamo
yakitapa ateyo. Yakitapa ategeno'ao ha le konali kini vekamo faleno
haineno. 10 Ani ha le konali kini vekamo ina la'ae. Asole ami vaya'aite'mo
yagaino ne'apateya kini vekamo ha le konali kini vekamo mai'niye.

25

Hosu kava'ae'mo agesa afino’ae'mo nunumu hu'niya gemae

10 Ala kava nene, hu'na, kagaefeke'mo nunumu nehu'nae'mo nagupi
mafa'nemo ali'na asaga nehuve. 2 0 Goti'nimogae, hu'na, naha maegane,
hu'na nagesamo afi'nova'mofe'mo fiku yanage'a kame vaya'nimogi ae'a
nagasesageno navagage hugiyanagi o'natalo. 3 He, muki vaya'mogimo
kagava ne'maiya vaya'mo hapa maegeno'ao apavagage osino. Apakaeteg-
amo mago hosu kava'mo osu'naya'monanafa fiku hosu kava'mo nehaya
vaya'mo hapa o'maeka afa'a apatalegeno'ao apavagage hino.

40 Ala kava nene, hu'na, kahau'ninageka visuva ka'mo nave liyo. Ani
kate'mo visuvafe'mo alika naya malo. 5 Nagufamo alika katika ne'natana
Gotigamo mai'nana'mofe'mo lama gekamo akame hisuvafe'mo alika naya
malo. Muki afina'ae'mo kagava ne'mauve.

6 0 Ala kava nene, hu'na, akeya'vilagati'mo alagepa huka kahau huka
apatege kahau kayamopafi'mo kahauge huka ne'maina kavafe'mo kage-
samo afiyo. 7 Neya vekamo mai'ne'nae'mo hosu kava'mo huge gekamo ago
amagi'na atalege hu'nova kavafe'mo kagesamo o'afiyo. O Ala kava nene,
hu'na, kahau huka apatege alagepa huka hapa maege huka mai'nekae'mo
nagaefe'mo kagesamo afiyo.

8 Ala kava ne'mo alagepa fatago vekamo mai'niya'mofe'mo hosu
vaya'mogi alagepa kate'mo visayafe'mo alino apaya malegaiye. 9 Agaemo
fatago kava'aleti'mo yagu yaga kava'mo nehaya vaya'mo alino ho huno
ne'apate. Agaemo yagu yaga kava'mo nehaya vaya'mo ka'amo alino
apave ligiye. 10 Agaemo kotalakemo hu male'niya ge'amo akame huge
avayafati'mo hu'niya ge'amo afige hu'a mai'naya vaya'mo hau huno
ne'apateya kate'e ge'amo akame nehiya kate'e'mo apavalelino ne'viye. 110
Ala kava nene, hu'na, ala kagikalefe'mo hosu kava'nimo alika atalo. Asole
hosu kava'mo hu'nova'mofe'mo alika atalo.

12 Ala kava nefeke'mo koli nehaya vaya'mo ina lagimo mai'nae. Ala kava
ne'mo'a afa'a alino apaya malesige'a alagepa kate'mo ugae. 13 Apakaemo
alagepa hu'a maisage'a apakinago vaya'mogi ma mopamo aligae. 14 Ala
kava ne'mo'a agaefe'mo koli nehaya vaya'mo alino fala ki male'niya
ge'amo hapa paigiye. Hapa paiteno kotalake hu male'niya gemo aepa'amo
alino apave ligiye. 15 Agaemo natafauno nate'niya umenifati'mo hatu
maeno nategaiya'mofe'mo Ala kava nefeke'mo aulu he'na ne'agove.

16 Nagaemo nagai'nige'mo magoke'age'mo mai'ne'na kana ya'mo
ali'nova'mofe'mo aika afe leka nagaemo nageteka kahau huka nato.
17 Naipafi'mo hane'niya kana ya'nimo'a lusi kava huno kositeno afole
ai'niyanagi hanageke yapati'mo nagufamo alika katika nato. 18 Kana ya'mo
alige nagafu kige hu'na mai'nisugeka nagetekae'mo muki hosu kava'nimo
alika atalo. 19 Kame vaya'nimo asole vaya'mo mai'naya'mofe'mo
apakaefe'mo kagesamo afiyo. Apakaemo nagaefe'mo alagi ohapau'nige'a
apaini hu'a ne'natae. 20 Nagupi mafa'nele'mo yagaika ate'meka hosu
kavategati'mo navalelika uka naote nato. Nagaemo kagaefeke'mo, naha
maegane, hu'na nagesamo afite'na mai'nova'mofe'mo navagage osino.
21 Nagaemo kagava mai'nova'mofe'mo naha maege'nao lama ge hu'na
fatago kavakamo akame hute'na alagepa kava'mo hu'na maino.

22 O Gotiyo, hu'na kagaemo Isaleli vaya'mo hanageke yapi'mo mai'nagi
miya faika hatu maeka apato.

27

Ala kava ne'mo’a naha maesige'na ae'na apakasegauve, huno hu'niya
gemae

1 Ala kava ne'mo ha le yalnimo aepa vekamo mai'neno nagufamo
alino katino ne'nateya vekamo mai'niya'mofe'mo ina lagife'mo koli'apimo
huguve. Ala kava ne'mo himamu'nimo aepa vekamo mai'niya'mofe'mo
ina lagife'mo atete huguve. 2 Hosu vaya'mo kame vaya'nimogi
nagaetegamo hosu kava'mo nehaya vaya'mogimo nagufamo nahae'a
nesayafe'mo nagaetegamo e'apae'mo apago'ya fai'a asagau'a ai'nae.
3 Asole vaya'mogimo kame hu'a natesayafe'mo e'a mai'nisage'nae'mo
naipamo'mo atete osugiye. Kame hu'a natesayana naipamo'mo lokiya
vaigiye. 4 Nagaemo Goti'a magoke ya'mo alino namisiyafe'mo na-
hau'niyanage'na ani ya'mo alisuvafeke'mo kahauya huguve. Nagaemo
Ala kava ne'mo nopi'mo muki afa'a maisuva afina'mo mai'ne'na Ala
kava ne'mo konali ya'amo aulu he'na agete'nae'mo alopa mono no'afi'mo
mai'ne'na ge hu'na afi gesuvafe'mo maigesuve. 5 Hanageke ya'mo
afole aisiya afina'mo alino fala kino natege alopa mono no'afi'mo alino
fala kino natege huteno yatala yafate'mo nasaga huno faino nategaiye.
6 Nagaemo kame vaya'mimo ae'na apakasete'na alopa mono no'afi'mo
ofalinimo amite'na alopa gefati'mo nehu'nae'mo namogaga aiguve. Ala
kava nefeke'mo alopa gefati'mo yokemo hute'na agi'ale'mo ali'na asaga
huguve.

7 Ala kava nene, hu'na, kagaefe'mo keya ae'na ge hisugekae'mo ge'nimo
afiyo. Kahau huka nateteka ge'nile'mo aeka atagaina huka naha paiyo.
8 Kagaemo nagaefe'mo hukae'mo nagaefe'mo kahauya hulika eno huka
nehanage'nae'mo kagaefe'mo nagaemo kahauya huli'na uguve, hu'na
nehuve.

9 Kaugosamo alika fala kililneka kaipamo leka nateteka ali'yakamo
ne'aluva vekamo naha faika o'natalo. O Gotiyo, hu'na, naha mae'nananagi
kakame'yamo namiteka nataleka o'uvo. 10 Ita'ni afo'nila'moganimo
anakame'yamo namisa'ana Ala kava ne'mo'a yagaino nategaiye. 11 Kame
vaya'nimo mai'nayanagi kagae ka'mo nave lige'na agetesugeka ani
kate'mo navalelika uvo. 12 Kame vaya'nimogi aigofe gemo huge kamagi-
gune hu'a huge nehayanagi navaleka apayapi'mo o'apamiyo. 13 Nagaemo

ofalima afa'a mai'nisugeno Ala kava ne'mo'a alagepa ya'amo alino
namigiye, hu'na nagesamo afi'na fatago nehuve. 14 Ala kava nefeke'mo
agava maiyo. Lokiya vaitapa mai'nigeno'ao lokiya vaino lapateno. Ala
kava nefeke'mo agava maiyo, hu'na nehuve.

32

Hosu kava'ae'mo aeno hakalo huno ha pai'niya gemae

1 Goti'a ke'aepa ge'amo amagi'a atale'naﬁa kava'apimo alino atalege
hosu kava'apimo aeno ati kaeno atalege hu'nisiya vaya'mogimo Goti
aulagale'mo alagepa hu'a mai'nayanage'a afa'a apamogaga aigae. 2 Goti'a
hosu kava'apimo hane'niye, huno nosige'a humi nami kava'mo osu'naya
vaya'mogimo Goti aulagale'mo alagepa hu'a mai'nayanage'a afa'a apamo-
gaga aigae. 3 Nagaemo hosu kava'nie'mo ae'na hakalo osu'me'nae'mo
avi'ya huge huge hu'na mai'nogeno lokiya'nimo ago hano hu'niye. 4 Ani
kava hu'na mai'nogekae'mo feluga'e hani'ilaga'e'mo kana ya'mo alika
nami'nanageno'ae'mo amuko nehiya afina'mo ani'mo leno nelaneya kava
huno lokiya'nimo ago hano hu'niye. 5 Ani afina'mo hosu kava'nie'mo ae'na
hakalo hu'na kaha pai'nova afina'mo hosu kava'nimo ae'na ati okae'nove.
Nagaemo, ke'aepa gekamo ago amagi'na atale'nova kava'nie'mo Ala kava
ne'mogae'mo ae'na hakalo hu'na kaha paiguve, hu'na hu'nogekae'mo hosu
kava'nimo ago alika atale'nane.

6 Ani kava nehana'mofe'mo muki kakame nehaya vaya'mogimo kahauya
hu'a kagesaya afina'mo nunumu hiyo. Ani'mo heno'ae'mo hapaopale'mo
o'megaiye. 7 Kagaepi'mo e'ma fala ki'nisugekae'mo hanageke ya'mo
o'alisuvafe'mo yagaika nategane. Kagaemo nagufamo alika katika nate-
sana yokemo nehisugekae'mo faika ku aika yagaika nategane.

8 Goti'a huno'ae'mo, nagaemo visana ka'mo alagepa hu'na ali'na kaya
malete'na ali'na kave liguve, huno hu'niye. Naulagaleti'mo visana ka'mo
ali'na kave liguve. 9 Hosimogi apakesamo o'afi'nage'a vaya'mogige'mo
ge'apimo afisayafe'mo apavayafi'mo aenimo atete'a nofi aete'a yagai'a
apate'ne'a ali'a api ai'a ne'apatae. Hosigana hutapa o'maiyo. 10 Hosu
vaya'mo lusi kava hu'a kana ya'mo aligaya'monanafa Ala kava nefe'mo
apakesamo ne'afiya vaya'aife'mo hau huno ne'apateya kava'amo'mo ya-
gaino ku aino apategaiye. 11 Alagepa vaya'mogitapae, hu'na, Ala kava
nefeke'mo lapamogaga aitetapa amuse hiyo. Ge'amo akame nehaya
vaya'mogitapae, hu'na, lapamogaga ne'aitapae'mo alopa gefati'mo hiyo.

34

Fatago vaya'mogi ge nehageno Ala kava ne'mo’a ne'afiye, huno hu'niya
gemae

1 Nagaemo Ala kava nefeke'mo muki afina'ae afina'ae'mo hao ke
hegauve. Agi'ale'mo ali'na asaga huge huge hu'na maiguve. 2 Agi'ale'mo
ali'lna asaga hu'na atesuge'apae'mo apakufamo ali'a afepi ne'ataya
vaya'mogi afite'apae'mo apamogaga aigae. 3 Nagaegi'e'mo hutae'mo,
Ala kava ne'mo ala agi vekamo mal'niye, huta magokepi higetao.
Agi'ale'mo magokepi alita asaga higetao. 4 Koli hu'na mai'ne'nae'mo naha
maesiyafe'mo kahauya hu'ma nunumu hu'nogeno afiteno'ae'mo naha
mae'nige'na koli osu'na afa'a mai'nove. 5 Vaya'mogimo agete'apae'mo
amuse hu'a mai'naya'mofe'mo ani kava hutapa agegeno'ao lapaipamo'mo

kana osino. 6 Nagaemo lokiya vekamo o'mai'nova'mofe'mo agaefeke'mo
keya ae'na ge hu'nogeno Ala kava ne'mo'a afi'niye. Afiteno'ae'mo muki
hanageke yapati'mo nagufamo alino katino nate'niye. 7 Ala kava ne'mo
enisole veka'amo'mo Ala kava nefe'mo koli nehaya vaya'aite'mo yagaino
ku aino apateteno apakufamo alino katino ne'apate. & Ala kava ne'mo
kanale vekamo mai'niye hutapa agegayanagi ageyo. Ala kava nepi'mo
fala ki'a ne'maiya vaya'mo Goti aulagale'mo alagepa hu'a mai'nayanage'a
afa'a apamogaga aigae. 9 Lapaote vaya'mo mai'nayanagi Ala kava nefe'mo
koli hutetapa akame hiyo. Koli hute'a akame nehaya vaya'mogimo
kafu osugae. 10 Laiyoni ana'aumogi apaka neteya'monanafa Ala kava
ne'mo agesayafe'mo kahauya nehaya vaya'mogimo muki alagepa ya'mo
alite'apae'mo kafu nosae.

11 Mafa'ne anaga'mogitapamo etapa ge'nimo afiyo. Ala kava nefeke'mo
koli hutetapa akame hisaya kava'mo ali'na lapaya malegauvanagi eyo.
12 Alagepa hutapa yatala afina'mo mai'netapa lapamogaga aisayafe'mo
lapau'nifiye. 13 Inagi lapau'nisiyana hosu gemo osuge aigofe gemo osuge
hisayafe'mo alagepa hutapa yagaitapa lapateyo. 14 Hosu kavategati'mo
maitapa halove hutapa eta alagepa kavake'mo hiyo. Kaveta osutapa
alagepa hutapa magokepi lokaetapa maisayafe'mo kahauya hutapa vegala
aeyo.

15 Ala kava ne'mo'a alagepa kava'mo nehaya vaya'aite'mo
yagaino apate'neno aukaya hu'a ge nehaya ge'apimo ne'afiye.
16 Ne'afiya'monanafa hosu kava nehaya vaya'aife'mo kame huno
ne'apatege'a fali'nageno'ae'mo ago apake nekaniye. 17 Fatago
vaya'mogimo keya ae'a ge nehageno afiteno'ae'mo muki hanageke
yapati'mo apakufamo alino katino ne'apate. 18 Ala kava ne'mo'a yulagefa
ne'aiya vaya'ai hapaopale'mo mai'neno'ae'mo afepilagamo fale'a hai'a
ne'maiya vaya'ai apakufamo alino katino ne'apate.

19 Alagepa vaya'mogimo lusi hanageke ya'mo ne'aliya'monanafa
Ala kava ne'mo'a muki hanageke yapati'mo apakufamo alino katino
ne'apate. 20 Ala kava ne'mo'a kanale vekale'mo alagepa huno yagaino
ate'nigeno magoke ayamufamo alagi lo o'ae'niye. 21 Hosu vaya'mo
hosu kava'apimo'mo apamagisige'a faligae. Alagepa kava'mo nehaya
vaya'aife'mo nohapaiya vaya'mo kayo'mo apamigiye. 22 Ala kava ne'mo'a
ali'ya'amo ne'aliya vaya'ai apakufamo miya faino alino katino ne'apate.
Agaepi'mo e'a fala nekiya vayapati'mo magoke vekae'mo, hosu vekamo
mai'nane, huno huteno alagi alino hafaino o'atalegaiye.

36

Hosuvaya'mogimo hosu kava hu'a mai'naya’'monanafa Ala kava ne'mo‘a
vaya'amo hapa ne'mae, huno hu'niya gemae

1 Goti'a hosu vaya'ai hosu kava'apie'mo apava gemo huno naha
pai'niya gemo naipafi'mo hane'niyana apakaemo Goti'mo apakame'ya
amite'a koli nosae. 2 Ala vaya'mo mai'none, hu'a nehaya'mofe'mo
Goti'a hosu kavatimo o'agege hosu kava'mo nehae, huno osuge ne-
hiye, hu'a apakesamo ne'afiye. 3 Hosu gemo huge aigofe gemo huge
hu'a ne'maiye. Afite'a age'naya kava'e alagepa kava'api'e'mo atale'a
afa'a ne'maiye. 4 Hipa'apile'mo havae'a mai'ne'apae'mo hosu kava'mo
hisayafeke'mo apakesamo ne'afiye. Muki nehaya kava'apimo hosu

kava'age'mo hane'nige'apae'mo muki hosu kava'apie'mo, ha'ao, alagi
o'nahaiye, hu'a nosae.

5 Ala kava nene, hu'na, olataleka lagaefe'mo kahau huka nelatana
kavakamo'mo lusi yatala ya'mo koku'napi'mo nehaiya agufa yatala yakana
huno hane'niye. Ani kava'mo huguve, huka nehana gekamo alagi
amagika o'ataleka akame huka nehana kavakamo'mo ina kava huno
hiyate'mo nehaiya agufa yakana huno hane'niye. ¢ Alagepa kavakamo'mo
avegana huno lusi ya'mo hane'niye. Alagepa huka alika fako huka
ne'apatana kavakamo'mo solovala ani'mo vasilonagana huno hane'niye.
Ala kava nene, hu'na, vayatenagi afulenagi yagagafalenagi huka yagaika
ne'apatanage'a afa'a ne'maiye.

70 Gotiyo, hu'na, olataleka lagaefe'mo kahau kayamopafi'mo kahau'niya
kavakamo'mo alagepa kanale kava'mo hane'niya'mofe'mo lahau'niye.
Kahakumo aune'afi'mo uta fala kita ne'maune. 8 Lusi ne'ya'mo nelam-
inageta alita ne'nonageno'ae'mo lamu nepae. Nelaminagetae'mo lamo-
gaga aisunafe'mo alopa anipati'mo ani'mo ne'none. 9 Maige maige huta
maisuna kava'mo aepa vekamo mai'nane. Ha le yakamo'mo aeno ha
nelegetae'mo ha le yakamo ageta alagepa huta ne'agone. 10 Kage'naya
vaya'mo o'apataleka mago'e huka kahau kayamopafi'mo kahaino. Api
kava'mo nehaya vaya'aitegamo alagepa kava'mo huvo. 11 Himu'namu'mo
nehaya vaya'mo nagaetegamo o'mesayafe'mo esaya kate'mo ka'mo akani
malo. Hosu vaya'mogimo ali'a nahafai'a o'natalesayafe'mo naha mao.

12 A%fyo, hu'na, Goti'a hosu vaya'mo apamagi'nige'a mopafi'mo asagau'a
aite'a havae'a mai'nae. Halate he otigae.

37

Ala kava nefe'mo agava ne'maiya vaya’'mogimo ma mopamo alisaya
kavafe hu'niya gemae

1 Hosu vaya'mogi nehaya kava'apie'mo lapakesa ala'amo afitetapa la-
pausoli osiyo. Hosu kava'mo nehaya vaya'aife'mo alagepa kava'mo hu'a
ne'maiyanageta apakaekana huta maigesune, hutapa osiyo. 2 Kahaumo
malage huno leno falu neteya kava hu'a malage hu'a falu tegae. Aise
yosamo ne'vaiya kava hu'a vaigae. 3 Ala kava nefeke'mo lapakesamo
afita fatago hutetapa alagepa kava'mo higeno'ao lapa maesigetapa ma
mopafi'mo alagepa hutapa maigayanagi. 4 Ala kava nefeke'mo amuse
hutapa ategeno'ao lapaipafi'mo lapau'nisiya kava'mo alino lapamino.
5 Lapakaemo lapakesamo afitapae'mo lagaetegamo na agufa kava'mo
afole aisifi, hutapa lapakesa afisaya kava'mo alitapa Ala kava ne'mo
amitetapa agaefeke'mo lapakesamo afita fatago higeno lapa maeno. 6 Lapa
maesigeno'ae'mo alagepa kavatapimo yegekana huno aeno ha legaiye.
Ani kava huno fatago kavatapimo vaya'ai apaulagale'mo alino afole aino
ategaiye. 7 Ala kava ne'mo aulagale'mo afa'a mai'netaﬁae'mo agava
maige maige hutapa maiyo. Hosu kava'mo hute'a alagepa hu'a ne'maiya
kavafe'mo lapakesa ala'amo afitetapa lapausoli osiyo.

8 Lapaipamo oletapa hosu kavategamo alagi lapayamukiki osiyo. La-
pakaemo hosu kava'mo hisayafe'mo lapakesa ala'amo afitetapa atale-
tapa lapausoli osiyo. 9 Hosu kava'mo nehaya vaya'mo kayo'mo alite'a
faligaya'monanafa Ala kava nefe'mo agava ne'maiya vaya'mogimo ma
mopamo aligae. 10 Aise afina'mo utesige'a hosu vaya'mo alagi lageso

hisagetapae'mo mai'naya kotegamo utapa kahauya hutapa o'apakegae.
11 Q'apakegaya'monanafa falu fala apaipa vaya'mogimo ma mopamo
alite'a alagepa hu'a magokepi lokae'a mai'ne'a apamogaga ai'a maigae.

12 Hosu vaya'mogimo fatago vaya'aitegamo hosu kava'mo hisayafe'mo
ina kava hugune, ma kava hugune, hu'a hute'a mai'ne'apae'mo hosu apau-
gosamo kali'ne'a maku make hu'a ne'apatae. 13 Ala kava ne'mo'a alino
apago'ya lagauno apatalesiya afinafe'mo afa'a apakeno mai'niya'mofe'mo
apakaefe'mo kigi huno ne'apate. 14 Hosu vaya'mogi hosu ya'mo ne'aliya
vaya'e ina agufa vaya'e'mo afa'a apate'ne'a api kava'mo nehaya vaya'mo
naipeleti'mo apaisayafe'mo asagige atileti'mo hapaesayafe'mo atimo alige
hu'a ne'maiye. 15 Naipe'apimo'mo apakai'api apaipafi'mo aesigeno'ae'mo
ati'apimo lo aegaiye.

16 Mago fatago vekamo'a aise kagemi ya'amo hane'niya ya'amo'mo muki
hosu vaya'ai alopa kagemi ya'apimo ago aeno agaseno hane'niye. 17 Na
kava higeno'ae'mo ago aeno ne'agase. Ala kava ne'mo'a hosu vaya'ai
himamu'apimo alino hano huno atalegaiya'monanafa fatago vaya'aite'mo
alagepa huno yagaino ne'apateya'mofe'mae. 18 Ala kava ne'mo'a fatago
vaya'mo alagepa hu'a maigae, huno apake'niye. Hetama'apimo afa'a
hanege hanege huno hanegaiye. 19 Hanageke ya'mo afole aisiya afina'mo
hosu hanageke ya'mo o'alige kafu hisaya afina'mo kafu osuge hu'a alagepa
hu'a maigae. 20 Maigaya'monanafa hosu vaya'mo faligae. Kahaumo
ausegana hu'a maige halinagana hu'a maige hu'a ne'maiya'mofe'mo alagi
lageso hugae.

21 Hosu vaya'mogimo fiku alite'apae'mo anona'apilefe'mo
no'apamiya'monanafa fatago vaya'mogimo hapau hu'a apatete'a fiku
ne'apamiye. 22 Ala kava ne'mo'a fiku hapa ne'maeya vaya'mogimo ma
mopamo alitesageno'ae'mo huno faipa huno ne'apateya vaya'mo alagi
lageso hugae.

23 Ala kava ne'mo'a alagepa vaya'mogi hisaya kava'mo aepa vekamo
mai'neno'ae'mo ani kava'mo ago hu male'niye. Ani kava huno ne-
haya kava'apimo ageteno'ae'mo amuse huno ne'apate. 24 Apakaemo
asagau'a ne'aigeno'ae'mo Ala kava ne'mo'a apayate'mo alino he tino
ne'apateya'mofe'mo alagi asagau'a o'aigae.

25 Nagaemo yatala afina'mo maime maime e'ma hemenimo ago ko-
suna lova'monanafa Ala kava ne'mo'a fatago vaya'amo apataleno u'niya
kava'amo o'agege mafa'ne'apimogi ne'yafe'mo aukaya hu'naya kava'mo
o'agege hu'na o'age'nove. 26 Fatago vaya'mogimo muki afina'mo hapau
hu'a apatete'a mago'e ya'mo ali'a apamite'a anona'apilefe'mo ne'apamiye.
Ala kava ne'mo'a mafa'ne'apimo fiku hapa maeno ne'apamiye.

27 Hosu kava'mo ataletetapa alagepa kavake'mo hiyo maige maige
hutapa alagi maigayanagi. 28 Ala kava ne'mo'a alagepa kavafeke'mo
hau'niyanageno aote vaya'amo alagi apataleno o'ugiye. Yagaino apate-
nage'a hano osu'a maige maige hu'a maigaya'monanafa hosu vaya'ai
mafa'ne'apimo alino hapa faino apatalegaiye. 29 Fata%o vaya'mo mago
mopamo apamisige'a alite'a ani mopale'mo maige maige hu'a alagi maigae.

30 Fatago vaya'mogimo agete'a afi'naya gemo huge gefi'mo alagepa
hu'a ali'a fako hu'a afite'a ge huge hu'a ne'maiye. 3! Goti ke'aepa
ge'amo apaipafi'mo hane'niyanage'a afa'a ae'a halu o'valegae. 32 Hosu
vaya'mogimo fatago vaya'mo apamagisayafe'mo aulu hapae'a ne'apakae.

33 Ala kava ne'mo'a hosu vaya'ai apayapi'mo apavaleno o'aﬁamino hapa
maesige'a hosu vaya'mogimo agoti hu'a apatete'apae'mo hosu vayane,
hu'a osugae.

34 Ala kava nefeke'mo agava mai'netapa ge'amo afigeno'ao
lapakitapile'mo alino asaga huno lapateteno mopamo hakino
lapamino. Agaemo hosu vaya'mo alino hapa faitalesige'a visagetapa
apakegae. 35 Agovana hosu vekamo'a lokiya vaino ﬁagaino apateno
mai'neno'ae'mo mago yatala yosagana huno haino apakaseno mai'niye.
36 Mai'niya'monanafa henaga'amo u'na agovana o'mai'nige'na age'nove.
Kahauya hu'movana o'age'nove. 37 Lapakaemo alagepa vaya'mo aulu
hapaetapa apaketetapae'mo fatago vaya'mo apaketapa maiyo. Kana'apimo
hano hisige'apae'mo alagepa hu'a maigaya'monanafa 38 gemo amagi'a
ne'atalaya vaya'mo alagi alino hano huno apatalegaiye.

39 Ala kava ne'mo'a fatago vaya'ai apakufamo alino katino ne'apateya
kava'amo aepa vekamo mai'niye. Hanageke ya'mo afole ne'aiya afina'mo
himamu'aleti'mo hapa ne'mae. 40 Apakaemo Ala kava nefeke'mo apake-
samo afi'a fatago nehaya'mofe'mo hatu maeno apateteno hosu vaya'ai
apayapati'mo apavalelineno apakufamo alino katino ne'apate.

38

Hosu kava’mo hu'nigeno Ala kava ne'mo’a kayo'mo alino ami’niya gemae

1 Ala kava nene, hu'na, kaipamo leka ne'natekae'mo ge o'mahauvo.
Kaipamo leka ne'natekae'mo o'namagiyo. 2 Kevekaleti'mo
nahae'nanageno eno nagufafi'mo hani'nigekae'mo kayateti'mo
namagi'nane. 3 Kaipamo leka nate'mana'mofe'mo nagufamo'mo alagi
kanale nosiye. Hosu kava'mo hu'nova'mofe'mo nayamufa'nimo'a alagi
lokiya no'vaiye. 4 Hosu kava'nimo'mo anikana huno nagenopale'mo aeno
nati kae'nige'nae'mo lusi kana ya'mo ali'nova'mofe'mo aeno nagase'niye.

5 Negi kava'mo hu'mova'mofe'mo namu'mo naleteno kola'e o'e'mo
hu'nigeno atu ne'aiye. ¢ Nagufamo'mo kana'age'mo nahau'nige'na
muki afina'mo ape hu'nage'mo mai'ne'nae'mo yulagefa ai'na ne'mauve.
7 Amukomo nahau'nige'na faligefe'mo nehuve. 8 Lusi kava huno
alaga'mo nahae'nigeno lokiya'nimo alagi ohane'niye. = Naipamo'mo
kanale osu'nige'na avovo nehuve. 9 Ala kava nene, hu'na, na agufa
naipamo nekalufi huka ago nage'nanage'nae'mo avovo nehu'na yulagefa
ne'augeka afi'mane. 10 Lutunopa'nifati'mo fako pako nehigeno'ae'mo
lokiya'nimo alagi ohane'niye. Naulagafati'mo hani'age'mo hu'niye. 11 Lusi
kaita'mo nahau'nige'apae'mo nao vaya'e nafalu'nimogi'e'mo nagaeteg-
amo o'me'nae. Afamo anaga'nimogi'e'mo natale'a u'a afagi'ale'mo
mai'nae. 12 Namagisayafe'mo nehaya vaya'mogimo ane'aimo hanagi
male'nae. Namagigefe'mo nehaya vaya'mogimo nagaetegamo hisaya
kavafe'mo muki afina'mo apakesa afifi hu'a mai'ne'a namagisaya kafe'mo
kahauya hu'a agesayafe'mo nehae.

13 Nehaya'monanafa agesamo akanigeno gemo no'afiya vekagana hu'na
mai'ne'na gemo no'afuve. Negi vekamo'mo age no'aiya vekagana
hu'na ne'mauve. 14 He, gemo nehaya gemo no'afiya vekagana hu'na
mai'ne'mae'mo gemo nohapauve. 15 Ala kava nene, hu'na, kagava
ne'mauve. Ala kava ne'nimo Goti'nimogae, hu'na, ge'nimo afiteka naha
maegane. 16 Hanageke ya'mo ali'nova kavafe'mo fiku yanage'a apamogaga

aigae. Ae'na halu vale lami'na asagau'na aisuge'apae'mo fiku yanage'a
ago aeta agase'none, hu'a hugae. 17 Asagau'na aigefe'mo nehugeno'ae'mo
muki afina'mo nagafu nekiye. 18 Hosu kava'nie'mo nahau hute'nae'mo
ae'na hakalo nehuve. 19 Apakaetegamo hosu kava'mo osu'noge'a afa'a
ne'maiya kame vaya'nimogi'e'mo lokiya vaya'age'mo mai'nae. Asole
vaya'mogimo fiku apaini hu'a ne'natae. 20 Nagaemo alagepa kate'mo
visuvafe'mo nehuva'mofe'mo kame hu'a natete'a alagepa kava'nimo
anona'alefe'mo nagaetegamo hosu kava'mo nehae.

21 Ala kava nene, hu'na, nataleka o'uvo. O Goti'mimogae, hu'na,
afagi'ale'mo uka o'maika nahaopa'aleke'mo eka maiyo. 22 Ala kava
ne'nimogae, hu'na, nagufamo alika katika ne'natana veka'nimogamae,
hu'na, malage huka eka naha mao.

40

Ge hu'nigeno Ala kava ne'mo’a afi'niya’'mofe'mo yokemo hu'niya gemae

1 Nagaemo Ala kava ne'mo'a naha maesiyafe'mo keya ae'na ge
hute'nae'mo naipamo'mo falu hu'nige'na agava mai'nogeno'ae'mo ape
huno agetafo hu'neno ge'nimo afi'niye. 2 Agaemo alagi hosu ive kelifati'mo
nayate alino heno navayu huno navalelino haino yafate'mo nateteno
alagepa kate'mo visuvafe'mo alino lokiya vaino nate'niye. 3 Saufa yokemo
alino naya male'nige'na Goti agi'ale'mo ali'na asaga hute'na ani yokemo
nehuve. Asole vaya'mogimo nagete'apae'mo koli hute'a Ala kava nefe'mo
apakesamo afi'a fatago hute'apae'mo, laha maegaiye, hu'a hute'a maigae.

4 Ala kava nefeke'mo apakesamo afi'a fatago hute'apae'mo, laha
maegaiye, hu'a nehaya vaya'mogimo Goti aulagale'mo alagepa hu'a
mai'nayanage'a afa'a apamogagamo aigae.  Apakaemo himu'namu
kava'mo nehaya vaya'mofi aigofe goti'apimogife'mo mono nehaya
vaya'mofi huno ala apaki'apimo no'apamiye. 5 O Ala kava ne'nimo
Goti'nimogae, hu'na, lagaetegamo alu kava alu kava'mo huka ali'ya'mo
aliteka laha mae'nane. Lagaefe'mo kagesa afifi huka ne'maine. Lagaemo
lekana opaisuna agufa kava'mo huka lagaefe'mo kagesamo ne'afine.
Nagaemo muki hu'nana kavaka'e kagesamo ne'afina kavakalefe'mo alagi
alagepa hu'na ae'na hakalo hu'na hapa opaiguve.

6 Afumo amagi'a nekamiya kava'e ofalinimo nekamiya kava'efe'mo
okahau'niye. Kagaemo, hosu kavatapilefe'mo afumo amagitapa
hi'yalamute'mo atafi'mo kaetapa namiyo, huka osu'nana'monanafa
gekamo afisuva agufa nagesage'mo nami'nane. 7 Nami'nanage'nae'mo,
Nago, hu'na, nagaemo ne'ove. Goti mukufi'mo nava gemo hane'niye. 8 0
Goti'nimogae, hu'na, ke'aepa gekamo naipafi'mo hane'niye. Kagaemo
huvo, huka naha pai'nana gekamo akame hisuvafe'mo amuse hute'na
namogaga ne'auve. 9Nagaemo asole vaya'mo e'a ali'a anupa hu'a mai'naya
yate'mo fatago kavakae'mo alagepa faigoko gekamo ae'na hakalo hu'na
hapa pai'nove. Ago nage'nanana afa'a o'mai'na gekamo ae'na hakalo
hu'na hapa nepauve. 10 Nagaemo fatago kavakamo naipafi'mo ae'na
ati kae'na o'male'nofa nagaemo, ge'amo alagi amagino o'ataleno akame
nehuno'ae'mo apakufamo alino katino ne'apate, hu'na ae'na hakalo
hu'na hapa pai'nove. Nagaemo asole vaya'mo e'a ali'a anupa hu'a
mai'naya vaya'aife'mo kahau kayamopafi'mo nekahaiya kavaka'e lama ge
geka'e'mo ae'na ati okae'na ae'na hakalo hu'na hapa pai'nove.

11 Ala kava nene, hu'na, o'nataleka kahau huka nato. Nagaefe'mo ka-
hau kayamopafi'mo kahau'ninageka lama gekamo akame huge'nao muki
afina'mo afa'a maino. 12 Lekana opaisuna agufa hanageke ya'mo'mo nag-
ufale'mo faino ku aino nate'niye. Hosu kava'nimo'a natafau'niyanage'na
afa'a ali'na maku hu'na okagegauve. Nayoka'mo asole ya'mo hane'niya
kava huno hosu kava'nimo mago'e huno hane'niya'mofe'mo naipamo'mo
lokiya o'vai'nigeno lokiya'mimo alagi ohane'niye. 13 Ala kava nene,
hu'na, kahau'nisigeka nagufamo alika katika nato. Ala kava nene, hu'na,
malage huka naha mao. 14 Kagaemo naha maege'apao kamiti namagigefe
nehaya vaya'mo apavagage hisige'a negi nagi hiyo. Hosu ya'mo ali'a
namigefe nehaya vaya'mo apakamelagati'mo asagau'a ai'a heleve his-
ageno apaki'apimo asagauno aino. 15 Kigi hu'a natete'a nagaefe'mo, vae-
hae, vaehae, hu'a nehaya vaya'mo apavagage hisiya ya'mo alika apamige'a
hapau aiyo.

16 Hapau aigaya'monanafa Lkagaefe'mo kahauya huli'a ne'aya
vaya'mogimo apamogaga aite'a kagaefe'mo amuse hiyo. Apakufamo alika
katika ne'apatana kavafe'mo hapau'nisiya vaya'mogimo, Ala kava ne'mo
ala agi'amo amiyo, hu'a hiyo. 17 Inagi nagaemo afa vekamo mai'ne'na
kafu hu'na mai'nova'monanafa Ala kava ne'mo'a nagaefe'mo agesamo
ne'afiye. O Gotiyo, hu'na, naha maeka nagufamo alika katika ne'natana
veka'nimogae, afa'a o'maika malage huka naha mao.

42

Yulagefa ai'niya kavafe'mo nunumu’mo hu'niya gemae

1 Afela afu anaga'mogimo anife'mo nehapaige'apae'mo anitegamo
ne'vaya kava hu'na Gotiyo, hu'na, kagaefe'mo ne'nahaiye. 2 Afa'a
ne'maina Gotigae, hu'na, kagaefe'mo ne'nahaiye. Hainu afina'mo u'na
kaulagale'mo mono huguve. 3 Apakaemo hu'a faipa hu'a natete'apae'mo
Gotikamo'mo haiyate mai'niye, hu'a hute hute hu'nage'nae'mo feluga'e
hani'ilaga'e’'mo ne'va'mo o'me'na avi'ya huge huge hu'na ne'mauve.
4 Nagaemo hu'nova kavafe'mo nagesamo afite'na naipafi'mo hane'niya
kava'a'nimo ae'na laku fae'na kaha nepauve. Hogoteta nagae'e'mo
magokepi lokaeta ne'utae'mo mono yokemo huge Goti agi'ale'mo alita
asaga huge hulita Goti mono notegamo u'none. Muki'amogitamo mono
hisunafe'mo aote afina'mo hu male'none. 5 Nagaemo na kava hige'nae'mo
naipamo'mo kana nehiye. Na kava hige'nae'mo nagesa ala'amo ne'afuve.
Nagupi mafa'neyo, hu'na, Goti'a naha maesiyafe'mo agava mai'neka
kavayagunagu nehuge'nao halate naha ne'maeya veka'nimo Goti'nimo
agi'ale'mo ali'ma asaga hino. 67 Naipamo'mo lusi kava huno kana
nehiya'mofe'mo agaefe'mo halate nagesamo afiguve. Ani'mo Hemoni
avefati'e Misa avefati'e'mo emineno alopa ani'mo Yoneni anipi'mo
nelamino'ae'mo lamino ha'yamo asagauno ne'aigeno'ae'mo alopa agemo
ne'aiya kava huno alopa hanageke ya'mo'a nagufale'mo nati nekae. 8 Nati
nekaeya'monanafa Ala kava ne'mo'a aipamo falu hu'niya kava'a'e hau
ayamopafi'mo hau'niya kava'a'e'mo felugamo alino nave lisige'nae'mo
hani'ilagamo yokemo huge afa'a maisuva ya'mo nami'niya Gotife'mo
nunumu huge hu'na maiguve. % Nagaemo Goti'a yafa'nigana vekae'mo
na kava higeka nataleka nagaefe'mo alagi kagesamo no'afine. Na
kava higeka kame vaya'mimo apakeka apatale’'nanage'a hosu ya'mo



Samu 42:10 44 Samu 45:12

ne'namigeno nagafu nekiye. 10 Ge'apileti'mo keveleti'mo ne'nahaya kava

hu'a Gotikamo'mo haiyate'mo mai'niye, hu'a hute'a hu'a faipa hu'a
ne'natae.

11 Nagaemo na kava hige'nae'mo naipamo'mo kana nehiye. Na kava
hige'nae'mo nagesa ala'amo ne'afuve. Nagupi mafa'neyo, hu'na, Goti'a
naha maesiyafe'mo agava mai'neka kavayagunagu nehuge'nao halate
naha ne'maeya veka'nimo Goti'nimo agi'ale'mo ali'na asaga hino.

45

Ala kava ne'mo’a a'mo ali'niya kavafe'mo ava gemae

1 Alagepa gemo'mo naipafi'mo havai teteno aino vali nelamige'nae'mo
kini vekaeke'mo ava gemo nehuve. Alagepa huno avo'mo nekaeya
vekamo'a avo'mo kaesiyafe'mo avo kayo'mo aliteno alo huno ne'maiya
kava hu'na navayafati'mo gemo hisuvafe'mo alo hu'na mai'nove.

2 Kagaemo aeto agufa kumani vekamo mai'neka muki vaya'mo alagi
aeka apakaseka mai'nane. Goti'a fiku hapa maeno ne'apamiya gemo
kavayafi'mo alino male'nigeka ani gemo nehane. Goti'a muki afina'mo
kaha mae'niya'mofe'mae. 3 Lokiya vekae, hu'na, kagaemo ha le konali
yaka'e ala kagikale'efe'mo hapau aite'a amuse hu'a nekataya vekamo
mai'nananagi naipekamo alika ano'afi'mo mapalukafi'mo falu kaeteka
uka kame huvo. 4 Kagaemo ala kagikamo alika apavelitekae'mo lama
gekamogi yagu yaga kavakamogi fatago kavakamogi huka ha maeka alika
afole aika ato. Alika afole aika atesanafe'mo hosile'mo fai mai'neka uka
kame huka aeka apakaso. Lokiyakaleti'mo kame huteka hapau aisaya
agufa kava'mo hugane. 5 Kevekamo lusi kava huno ako'ya hu'niya kevemo
hane'niyanageka kame vayakamogi apaipafi'mo nehapanage'apae'mo
kaiyafi'mo asagau'a ne'aiye.

6 O Gotiyo, huno, muki afina'mo yagaika apatege apatege huka
yagaika apategane. Fatago kava'mo huka vayakale'mo alagepa
huka yagaika ne'apatane. 7 Kagaemo alagepa kavafe'mo lusi kava
huno kahau'nigeno hosu kavafe'mo alagi okahau'niye. = Ani kava
nehana'mofe'mo Goti'a Gotikamo'mo uvelimo faleno kateteno'ae'mo
lekana paino kate'niyanageka alagepa huka kamogaga aika maisanafe'mo
mago'e huno kami'nigeka kafalukamogimo aeka apakaseka alagepa huka
mai'nane, huno ha pai'niye. 8 Alagepa atumo ne'aiya ya'mo agi'amo
meyagi alosigi kasiyagi huno hane'neno kukenakalegati'mo alagepa
atumo ne'aiye. Alagepa no'mo kini vekamo nopi'mo konali ali'a ate'naya
nopi'mo yokemo hu'nagekae'mo kamogaga aiteka emike'nane. 9 Ala
apaki a'nekamogi'e'mo kini vaya'ai a'mafa'ne'apimo mai'nae. Akamo'mo
hogote goli yafateti'mo alo hu'naya konalimo aliteno lamaga kahaopale'mo
he tino mai'niye.

10-11 Kini vekale'mo maisana a'mafa'nemogae, hu'na, kagesa afifi huteka
kaipamo namiyo. Vayakae'mo kagesamo o'afige afokamo vaya'aife'mo
kagesamo o'afige huteka kage kanika apatalegeno'ao kini vekamo'a, aeto
agufa kumani a'nimo mai'nane, huno huteno amuse huno kateno. Ala
kava nekamo mai'niya'mofe'mo agaefeke'mo mono huteka aiyafi'mo
mai'neka ge'amo afiyo. 12 Taiya taonifi'mo mai'naya vaya'mo malaga
vaya'mogimo fiku kaha mae'a kamigae. Kagemi ya'api'e vaya'mogimo
hapa maesanafe'mo kagaetegamo ugae.

13 Kini vekamo a'mafa'ne'amo'mo agupi'mo aeto agufa alagepa kanale
ya'mo hane'nigeno goli nofiteti'mo alo hu'naya kukenamo alino vai'niye.
14 Konali kukenamo le'niya kukena alino vaitesige'apae'mo kini vekaleg-
amo avaleli'a ugae. Afalu'amogimo ve'e'mo magokepilokae'a ohavae'naya
a'mafa'ne anaga'mogi akame hu'a ne'vayanage'a kagaetegamo apavaleli'a
1%ggale. 15 U'apae'mo apamogaga aite'a kini vekamo no'afi'mo apavaleli'a

aigae.

16 Kagaemo asole mafa'nemo alika apatesanage'a kaginago vaya'ai
apaimu'yale'mo maigae. Kagaemo muki ma mopafi vaya'aite'mo yagai'a
apatesaya vaya'mo lekana paika apategane. 17 Nagaemo ala kagikamo
kamisuge'a henaga'amo afole aisaya vaya'mogimo kagaefe'mo apake
okani'a ala kagikamo kamigae. Muki vaya'mogimo kagikale'mo muki
afina'mo ali'a asaga huge huge hu'a maigae.

46

Goti'a lagae'e'mo magokepi lokaeno mai'niya gemae

1 Uta fala kita ne'mauna kotimo Goti'mae. Lokiyatimo Goti'mae. Han-
ageke ya'mo afole ne'aisigeno'ae'mo lahamaesiyafe'mo lahaopale'mo alo
huno mai'niye. 23 Ani kava huno mai'niya'mofe'mo imima alige avemo
aino nakupaeno emineno solovala anipi'mo asagauno aisigeno solovala
ani'mo aino holakau holakau hisigeno alopa agemo aige avemo'a kanage
huge nehisigetae'mo koli osugune.

4 Goti'a Ala kava ne'mo aeno apakase'niya vekamo mai'niya aote
taonifi'mo mai'naya vaya'mogimo mago ani'mo nelamisige'apae'mo
apamogaga aigae. 5 Goti'a ani taonifi'mo mai'niyanageno ani taonimo afa'a
hanegaiye. Goti'a kotilamisiyapi'mo eno taonifi'mo mai'nisaya vaya'mo
hapa maegaiye. ¢ Alu nofi vaya'e alu nofi vaya'e'mo apayamukiki hu'a
kame hute'apae'mo yagai'a ne'apataya vaya'e vaya'api'e'mo alagi asagau'a
ai'nae. Goti'a alopa gefati'mo ge nehigeno'ae'mo lokiya'apimo alagi
hano hu'niye. 7 Ala kava ne'mo'a asole vaya'aite'mo yagaino ne'apateya
vekamo'alagae'e'mo magokepilokaeno mai'niye. Yekopu Goti'amo'mo uta
fala kita ne'mauna kotigana huno mai'niye.

8 Etapa Ala kava ne'mo ali'ya'amo ageyo. Mopafi'mo alino ayu no'mo
kino apate'niye. 9 Agaemo muki ma mopafi'mo kame nehaya kava'mo alino
hano huno ne'atale. Agaemo ati keve'apimo alino lo aeno ataleteno alini
u'a kame nehaya talala'apimo alino atafi'mo nekae. 10 Goti'a huno'ae'mo,
muki kava'amo ataletapa afa'a mai'netapae'mo, Gotigamo mai'nane,
hutapa nageyo, huno nehiye. Nagaemo muki alu nofi vaya'aitegati'e
alu nofi vaya'aitegati'e'mo ala nagi'nimo aliguve. Muki ma mopafi'mo
mai'naya vaya'aitegati'mo ala nagi'nimo aliguve, huno nehi¥e. 11 Ala
kava ne'mo'a asole vaya'aite'mo yagaino ne'apateya vekamo'a lagae'e'mo
magokepi lokaeno mai'niye. Yekopu Goti'amo'mo afa'a uta fala kita
ne'mauna kotigana huno mai'niye.

48

Goti'a alagepa taoni'amo hane'niya gemae
1 Ala kava ne'mo'a ala agi'amo ali'niye. Lagaemo aote alino male'niya
avele'mo haiteta Gotitimo taoni'afi'mo faleta haita agi'ale'mo alita asaga
huta ategetao. 2 Ani avemo Saiyoni avemo kanale yatala avemo hane'niye.

Muki ma mopafi mai'naya vaya'mogimo ani avee'mo apamogaga ne'aiye.
Hoga haopalega hane'nigeno Ala kini vekamo taoni'amo ani avele'mo
hane'niye. 3 Goti'a ani taonifi'mo mai'neno taonifi'mo ne'maiya vaya'mo
hapa ne'mae.

4 Afiyo, hu'na, kini vaya'mogimo Saiyoni taonifi'mo kame hisayafe'mo
ali'a anupa hu'a mai'ne'a taoni haopale'mo e'nae. 5 Apakaemo
agete'apae'mo hapau ai'nae. Apakaemo koli hute'a malage hu'a atale'a
u'nae. 6 E'a apamo'ya ai'a mai'nae. A'lnemogi mafa'nemo ali'a ne'apataya
afina'mo apakafu nekiya kava huno apakafu ki'niye. 7 Kagaemo yegemo
haine ne'eya kotegati'mo alopa yasimo aliyo, huka hu'nanageno aliteno
Tasisi vaya'ai alopa sipi'apimo aeno atava ai'niye.

8 Goti'a akeya'vilagamo ani agufa kava'mo hu'niya ava gemo afiteta
Gotitimo'mo taoni'afi'mo age'none. Ala kava ne'mo'a asole vaya'aite'mo
yagaino ne'apateya vekamo'mo taoni'afi'mo lokiya kava'amo hu'nigeta
age'none. Goti'a taoni'amo alino lokiya vaino atesigeno muki afina'mo
afa'a hanege hanege huno hanegaiye.

9 O Gotiyo, huta, Lagaemo mono nokafi'mo mai'netae'mo lagaefe'mo
kahau kayamopafi'mo kahauge kahauge huno kahau'niya kavafe'mo
lagesamo afi'mone. 10 O Gotiyo, huta, Ala kagikamo hane'niya'mofe'mo
muki ma mopafi vaya'mogimo ala kagikamo nekamiye. Lamaga kay-
ateti'mo fatago kava'mo nehane. 11 Kagaemo alagepa huka alika fako
nehana'mofe'mo Saiyoni avele'mo mai'naya vayanagi Yuta nofi vaya'ai
a'mafa'ne'apigi hu'a apamogaga aigae.

12 Saiyoni avefi'mo umenitata nehutapa taoni yafa lafi kegi'yale'mo
faita ku ai'netapa kegi'yale'mo hane'niya yatala nofe'mo lekana paiyo.
13 Lapakaemo afole aisaya vaya'aife'mo hapa paisayafe'mo taonile'mo
lokiya yafa lafi kegi'yae'mo lapakesamo afiyo. Lapakaemo taonifi'mo
lokiya nofe'mo lapakesa afifi hutapa maiyo. 14 Ani Goti'a muki afina'mo
Gotitimo'mo maige maige huno maigiye. Agaemo uno hogoteteno visuna
ka'mo alino lave lite lave lite hume hume ne'visigeta faligune.

49

Hosu vaya'mo alagepa hu'a o'maisaya kavafe'mo ava gemae

1 Muki vaya'mogitapae, hu'na, afiyo. Muki ma mopafi mai'naya
vaya'mogimo mani gemo afiyo. 2 Ala apaki vayanagi apaki ohane'nisiya
vayanagl kagemi yatapi'e vayanagi kagemi yatapimo ohane'niya vayanagi
hutapa afiyo. 3 Nagaemo naipafi'mo nagesa afifi hu'na nagesamo afite'na
agegauve. Navayafati'mo alagepa gemo lapa paisugetapa afitetapae'mo
agegae. 4 Goti'a aeno kalafefa gefati'mo hisige'na afisuvafe'mo mai'ne'na
afiguve. Nagaemo ani gemo alino fala ki male'niya gemo ae'na hakalo
hu'na lapa paiguve.

5 Hosu vaya'mogimo fai'a ku ai'a nate'ne'a namagigefe'mo nehis-
age'nae'mo koli osuguve. ¢ Apakaemo, kagemi yatimo'a laha maegaiye,
hu'a huge alopa kagemi yatimo ali'none, hu'a huge nehaya vaya'mogimo
7 konaga'apimo falisaya kavategati'mo afa'a miya fai'a o'apategae. Kon-
aga'apimogimo alagepa hu'a afa'a maisayafe'mo Goti'a miya amite'a miya
fai'a o'apategae. 89 Apakupi mafa'nemo miya faisaya monimo alopa
monimo hane'niya'mofe'mae. Apakaemo kelifi'mo lami'a o'mai'a muki

afina'mo afa'a maige maige hu'a maisayafe'mo afa'a miya faita apate-
gaune, hu'a hugayana hai'a metalegae.

10 Apakaemo ago apake'nmayana agete'a afi'naya vaya'mo ago nefaliya
kava hu'a muki vaya'mogi o'afi'naya vaya'e negi vaya'e'mo fali'apae'mo
kagemi ya'apimo atale'nage'apae'mo alu vaya'mogi ne'aliye. 11 Apakaemo
apaipafi'mo, notimo muki afina'mo afa'a hanesigeno ne'mauna ko-
timo afa'a hanege hanege huno hanegaiye, hu'a apakesa ne'afiye.
Mopa'apile'mo apaki'apimo ne'ataya'monanafa 12 ala apaki vaya'mo afu
anaga'mo afa'a o'mai'a nefaliya agufa afugana hu'a mai'nae.

13 Apakaemo negi nagi apakesamo ne'afige'apae'mo mafa'ne'apimogimo
lama gege'mo nehae, hu'a hute'a apakame nehae. 14 Sipisipimo fali'naya
kava hu'a nefalige'a kanolufi'mo ki'a ne'apatae. Sipisipile'mo yagai'a
ne'apataya kava huno falisaya kava'mo'a yagaino apategaiye. Lama ge
vaya'mogimo kotilamisiyapi'mo yagai'a apategae. Kanolufi'mo ko'apimo
hane'niyanageno alagepa apakufa'e konali ya'api'e'mo kasaligiyamo-
nanafa 15 Goti'a kanolumo lokiya'afati'mo nagupi mafa'nemo miya faino
nateteno navalegaiye.

16 Mago vekamo'a alopa kagemi ya'mo ali'nisige'apae'mo afamo
anaga'amogi ala apakimo alisagetapae'mo koli osiyo. 17 Falisiya afina'mo
kagemi ya'amo alinino o'ugiye. Muki konali ya'amo'a agae'e'mo magokepi
lokaelino olamigiye. 18 Afa'a mai'neno'ae'mo agai'ae'mo alagepa huka
mai'nananageka afa'a kamogaga aigane, huno nehiye. He, lapakaitapimo
alagepa hutapa lapa maesage'apae'mo vaya'mogimo ala lapakitapimo
lapamigae. 19 Ani vekamo'a aginago vaya'mo mai'naya kotegamo lamino
hanipi'mo mai'neno'ae'mo ha le ya'mo o'agegaiye. 20 Ala apakimo alite'a
alagepa hu'a agete'a o'afi'nisaya vaya'mo afumo nefaliya agufa afugana
hu'a mai'nae.

50

Goti'a agoti huno apatesiya kavafe'mo ava gemae

1Goti'a Ala kava ne'mo lokiya'age vekamo'a ge hu'niye. Agaemo yegemo
haine ne'eya kotegamo mai'naya vaya'e yegemo lamino nefaleya kotegamo
mai'naya vaya'efe'mo keya aeno ge hu'niye. Muki ma mopafi vaya'aife'mo
keya aeno ge hu'niye. 2 Goti'a Saiyoni taonimo hogote konali taonifati'mo
aeno ha legaiye. 3 Gotitimo'a emineno'ae'mo ge osuno afa'a o'maigiye.
Atamo lelino uno hogotetesigeno eminegaiye. Lusi yasimo alige ko aige
hulino haopa'ale'mo egaiye.

4 Agaemo vaya'age'mo alino fako huno apatesiyafe'mo koku'napi vaya'e
ma mopafi vaya'efe'mo ge hugiye. 5 Ina ge huno hapa paigiye. La-
pakaemo utapa naote vaya'nimo nagaete'mo apavaleta alita anupa hutapa
apateyo. Sipisipimo amagi'a ofalinimo nami'naya kavateti'mo nagae'e'mo
kotalakemo hu male'naya vaya'nimo apavaleta alita anupa hutapa ap-
ateyo. ¢ Koku'napi'mo mai'naya vaya'mogi, alagi fatago vekamo mai'niye.
Agai'age'mo alino fako huno apategaiye, hu'a hugae.

70 vaya'nimogitapae, hu'na, afiyo. Nagaemo gemo hugesuve. O Isaleli
vaya'mogitapae, hu'na, Nagaemo agoti hu'na lapategauve. Nagai'nige'mo
alagi Gotimamo mai'nove. Gotitapimo'namo mai'nove. 8 Lapakaemo muki
afina'mo naulagale'mo afumo amagitapa ofalinimo namige atafi'mo kaege
nehaya kavatapilefe'mo agoti hu'na olapategauve. 9 Nagaemo notapifi'mo

mai'naya pulumakamo apavaleli'na o'uguve. Kegi'yafati'mo memetapimo
apavaleli'na o'uguve. 10 Ha'ao, muki yahaofilaga mai'naya afumo nagai'ni
afumo maige tauseni'a avele'mo mai'naya pulumakamo nagai'ni pu-
lumakamo maige hu'a mai'naya'mofe'mae. 11 Muki ave'alegamo mai'naya
nama anaga'e muki kotega mai'naya afela afu anaga'e'mo nagai'ni ya'mo
mai'nae.

12 Ma mopa'e muki ma mopafi vaya'e ya'e'mo nagai'ni ya'mo
hane'niya'mofe'mo naga tesige'nae'mo lapa opaiguve. 13 Nagaemo pu-
lumakamo ame'amo nesufiye. Mememo kola'amo nesufiye. 14 Gotifeke'mo
hao ke hesaya agufa ofalinimo alitapa amiyo. Lapakaemo ani kava'mo
hugune, hutapa ha pai'naya gemo akame hutapa ani agufa ofalinimo alita
hogote vekamo anaga vekamo amiyo. 15 Hanageke ya'mo alisaya afina'mo
nagaefeke'mo ge hige'nao alagepa hu'na lapa maesugetapa ala nagi'nimo
namigae.

16 Goti'a ani gemo hu'niya'monanafa hosu vaya'aife'mo, Na kava hi}gleta-
pae'mo avo'mo kae male'naya ke'aepa ge'nimo aeta hakalo hutapa hapa
pai'nae. Na kava higetapae'mo kotalake ge'nimo nehae. 17 Lapakaemo
ali'na lapaya malesuvafe'mo alagi olapau'niye. Ge'nimo alita lapakame-
lagamo yaga autapa ne'atalae. 18 Lapakaemo kumaya ne'aliya vaya'mo
apaketetapae'mo magoke lapaipa lapakesamo ali'nae. Kumai kava'mo ne-
haya vaya'ai apafalu'apimogitapamo mai'nae. 19 Muki afina'mo hosu gemo
huge aigofe gemo huge hutapa mai'nae. 20 Itopale'mo mai'netapae'mo
konagatapimogife'mo apakamelaga gemo nehae. Lapakaemo itatapimogi
mafa'ne'apie'mo hutapa faipa hutapa ne'apatae. 21 Ani agufa kava'mo
hu'nage'nae'mo ge osu'na afa'a mai'nove. Lapakaemo nagaefe'mo,
lagaekana huno mai'niye, hutapa lapakesamo afi'naya'monanafa hosu
kava'mo hu'nae, hu'na lapa paiguve. Nagaemo hosu kavatapimo lapaula-
gale'mo ali'na kale kae'na lapave liguve.

22 Gotife'mo lapake kani'nisiya vaya'mogitapae, hu'na, ge'nie'mo la-
pakesa afifi hutapa maiyo. Fiku yanage'na lapae'na katali katalu
hisuge'apae'mo lapa maesaya vaya'mo o'maigae. 23 Nagaefe'mo, alagepa
kava'mo hu'niye, hu'a nehaya vaya'mogimo ala nagi'mimo ne'namiye.
Nehaya kava'apilefe'mo apakesa afifi hu'a mai'nisaya vaya'mo Goti'a
apakufamo alino katino ne'apateya kava'amo ali'na apave liguve.

51

Nevini'a Matasima'e'mo kumai kava'mo hu'nigeno mago polofeti vekamo
Netani'mo hosu kava’mo hu'nane, huno ha pai'nigeno hu'niya yokemae
10 Gotiyo, hu'na, kahau kayamopafi'mo kahau'nigeka hapa ne'mana
kava huka kahau huka nato. Lusi kava huka kahau huka ne'apatana
kava huka gekamo amagi'na ne'atalova kava'nimo aeka kalo paeka atalo.
2 Muki hosu kava'mimo alagi aeka kalo paeka atalo. Hosu kava'nimo alika
ataleteka alika alagepa huka nato. 3 Nagaemo ma hosu kava hu'nove, ina
hosu kava hu'nove, hu'na ae'na hakalo nehuve. Nagaemo hosu kava'nimo
age'nogeno'ae'mo muki afina'mo ani hosu kava'nimo'mo naulagale'mo
afole ne'aige'na ne'agove. 4 Kagae kaulagale'mo hosu kavake'mo hu'na
mai'nove. Nagaemo hosu kava'mo hu'nova'mofe'mo kagaemo fatago
kava'mo huka agotimo huka nate'nane. Kagaemo nagaefe'mo fatago
gemo hukae'mo, hosu kava'mo humane, huka hu'nane. 5 Vae, hu'na,

ita'nimo'mo nagae aipagu'e'mo aepa fai'niya afina'mo hosu kavapi'mo
mai'nove. Ita'nimo aipafi'mo mai'ne'nae'mo hosu mafa'nemo mai'nove.

6 Vae, huma, lama ge Lkava'mo naipafi'mo hanesiyafe'mo
kahau'niya'mofe'mo age'na aeto hisuvafe'mo naipafi'mo alika naya
malegane. 7 Aika fuli fuli huka faleka natege'nao yaveyave vekamo
maino. Sese huka natege'nao yaveyave yafakana hu'na yaveyave'age'mo
hu'na mago'e hu'na yaveyave vekamo maino. 8 Falu fala gemo
huka naha paige'nao namogaga aino. Nagupi mafa'nemo aeka lata
pai'nana'monanafa halate namogaga aiguve. 9 Hosu kava'nimo o'ageka
aika afe leka maiyo. Muki hosu kava'nimo aeka kalo paeka atalo.

10 O Gotiyo, hu'na, yaveyave naipamo alo huka nateteka gekamo
afisuvafe'mo naune'name'mo alika hegafa huka ato. 11 Kagaetegati'mo
alika naha faika o'nataleka kaote Kaunekamekamo nagaepati'mo o'aliyo.
12 Hogoteka na§ufamo ago alika katika nate'nanaﬁe'nae'mo namogaga
ai'novanagi halate namogaga aisuva kava'mo alika namiyo. Hatu
maeno natesiya Kaunekameteti'mo natafauka maiyo. 13 Ani kava hisan-
age'nae'mo gekamo amagi'a ne'atalaya vaya'aife'mo ina kava'mo huvo,
huka nehana gekamo ali'na apaya malesuge'apae'mo ai'a afe le'a kagaeteg-
amo egae.

14 0 Gotiyo, hu'na, nagaemo mago vekamo kamiti amagi'nove. Ani
hosu kava'nimo alika atalo. Alika atalesanage'nae'mo, nagufamo ago
alino katino nate'niye, hu'na hute'na yokemo huguve. 15 Ala kava nene,
hu'na, navayamo alika aka huka natege'nao kagikale'mo ali'na asaga
hu'na kateno. 16 Nagaemo ofalinimo kamisuvafe'mo kahau'niyesinana
kamuvesine. Nagaemo afumo amagi'na atafi'mo kae'ma kamisuvana
amuse osugane. 17 Afu ofalinimo kamisuvafe'mo okahau'nifa naipamo
aino atalagausiyafeke'mo kahau'niye. O Gotiyo, hu'na, apaipamo ali'a
afepi atete'a apaipamo ali'a afe nelaya kavafe'mo kahau'niye.

18 Saiyoni kotega vaya'aife'mo kagesamo afiteka hapa mao. Yulusalemu
taonifi yafa lafi kegi'yamo halate hisayafe'mo hapa mao. 19 Ani kava hisan-
age'apae'mo alagepa ofalinimo atafi nekaya ofalinimo kamisageka amuse
huka apategane. Ani afina'mo ve pulumakamo amagi'a hi'yalamute'mo
atafi'mo kae'a kamigae.

33

Hosu vaya'ai kava'’apie’'mo ava ge hu'niya gemae

1 Negi nagi vaya'mogimo apaipafi'mo, Goti'a o'mai'niye, hu'a nehae.
Afumo nefaligeno'ae'mo apakufamo nekasaliya kava hu'a hosu vaya'mo
mai'nae. Gotl'a avenatu'na'mo heno ne'apateya kava'mo nehae. Magoke
vekamo'a alagepa kava'mo nehiya vekamo alagi o'mai'niye. 2 Goti'a
koku'napati'mo apakeno'ae'mo, Mago agete'a afi'naya vaya'mo mai'nafi
mago vaya'mogi kahauya hu'a nagesayafe'mo nehafi huno apake'niye.
3 Apake'niya'monanafa muki'amogimo alagepa ka'mo ago atale'a magoke
aiyaya hu'a hosu vaya'mo mai'nae. Alagepa kava'mo nehaya vaya'mo
alagi'ato o'mai'nae. Magoke'atomo alagi o'mai'niye. 4 Goti'a huno'ae'mo,
o'afi'ne'a hosu kava'mo nehaya vaya'mogimo negi nagi vaya'mo mai'nafi.
Ne'yva'mo ali'a ne'naya kava hu'a vaya'nimo apamagi'a hano hu'a ap-
atalete'a Gotife'mo nunumu nosae, huno hu'niye. 5 Hemenimo aise'amo
koli nehaya'monanafa henaga'amo lusi kava hu'a koli hugae. Goti'a hosu

kava'mo nehaya vaya'mo apamagisige'a falisageno'ae'mo lokiya'apimo
aino atagu faegaiye. Goti'a akame'ya apami'niyanage'a alagi asagau'a
aigae. ¢ Nahau'niyanageno mago vekamo'a Saiyoni kotegati'mo eno Isaleli
vaya'mo hapa maesige'a ae'a apakasegae. Goti'a hapa maesige'apae'mo
Isaleli vaya'mo halate alagepa hu'a mai'ne'apae'mo lusi kava hu'a apamo-
gaga aigae.

61

Goti'a alino fala kino latesiya kavafe'mo ava gemae

10 Gotiyo, hu'na, Alopa gefati'mo ge nehuvanagi afiyo. Nunumu nehuva
ge'nie'mo kagesa afifi huka maiyo. 2 Ma mopamo atupalegati'mo ka-
gaefe'mo ge huguve. Lusi kana ya'mo alisugeno aino nati kaesiya afina'mo
navalelika haika yafate'mo faika nato. Nagaemo afepi'mo mai'novanagi
navalelika haika anaga hane'niya yafate'mo faika nato.

3 Kagaemo fala ki'ma mai'nova nokana huka mai'nekae'mo alageEa
huka yagaika nate'nane. Kagaemo yatala no'mo lokiya nokana huka
mai'nanage'nae'mo kame vaya'nimo apatale'na hai'na alagepa hu'na
mai'nove. 4 Nagaemo alagepa seli nokafi'mo muki afina'mo maige maige
hu'na maiguve. Naha maegane, hute'na u'na kahakufi'mo fala kiguve.

5 0 Gotiyo, hu'na, ma kava huguve, hu'na kaha pai'nova ge'nimo ago
afilmane. Mafa'ne'apimogimo afo'apimogi kagemi ya'apimo ne'aliya kava
hu'a kagikae'mo koli nehaya vaya'mogimo alagepa yakamo aligae. Ani
kava huka alika namisanage'na aliguve. ¢ Kagaemo kini vekamo ha mae-
sanageno asole kafugamo maigiye. Agaemo mafa'ne'amogi mafa'ne'apimo
apakegaiye. 7 Agaemo Goti aulagale'mo muki afina'mo alagepa huno
maige maige huno maigiye. Kahau huka atesana kava'e agaetefe'mo lama
ﬁe'e'mo alo huvo. Kahau huka ateteka alagepa hu'na yagai'na kategauve,

uka hu'nana lama gekaleti'mo yagaika ategane.

8 Naha maesanage'na muki afina'mo kagikale'mo ali'na asaga hu'na
katege katege hu'na maiguve. Huguve, hu'na kaha pai'nova ge'nileti'mo
ani kava'mo akame hisuvafe'mo muki afina'ae afina'ae'mo kagikale'mo
ali'na asaga hu'na kategauve.

62

Goti'a agai'age’'mo nagufamo alino katino nategaiye, huno hu'niya gemae

1 Nagupi mafa'nemo'a ge osuno Gotifeke'mo agava mai'niye.
Agai'age'mo nagufamo alino katino nategaiye. 2 Agai'age'mo yafa'nimo
mai'neno nagufamo alino katino ne'nateya Goti'nimo'mo mai'niye. Naha
maesige'na afa'a maiguve.

3 Lapakaemo na magi afina'mo kame hutapa nategae. Lapakaemo aino
aega hu'niya yafa kegi'yagana hutapa maige uti uti ne'aiya kegi'yagana
hutapa maige hu'nayanagetapa asagautapa aitetapa faligae. 4 Apakaemo
ali'a afepi'mo yaga au'a atalesayafe'mo vege nehae. Aigofe gemo
hisayafe'mo apamogaga ne'aiye. Apakaemo apavaya'aletike'mo Goti'a ha
maeno, hu'a nehaya'monanafa apaipafi'mo Goti'a amagino, hu'a apake-
samo ne'afiye.

5 Nagaemo Goti'a naha maegaiye, hu'na nagesamo afi'na fatago ne-
huva'mofe'mo nagupi mafa'neyo, hu'na, ge osuka Gotifeke'mo agava
maiyo. 6 Agai'age'mo yafa'mimo mai'neno nagufamo alino katino

ne'nateya Goti'nimo'mo mai'niye. Naha maesige'na afa'a maiguve. 7 Goti'a
nagufamo alino katino nateteno nagi'nile'mo alino asaga huno nategaiye.
Goti'a lokiya yafa'nimo mai'niye. Nagaetegamo hosu kava'mo afole
ne'aige'nae'mo agaepi'mo alagepa hu'na fala ki'na ne'mauve.
8Vaya'mogitapae, hu'na, muki afina'mo agaefeke'mo lapakesamo afitapa
fatago hutetapae'mo, laha maegaiye, hutapa hiyo. Lapaipafati'mo ani'mo
alitapa lakigekana hutapa nunumu hutapa ha paiyo. Lagaetegamo hosu
kava'mo afole ne'aigetae'mo Gotipi'mo alagepa huta fala kita ne'maune.

9 Apaki o'alimisaya vaya'mo afa vaya'mo mai'nae. Apaki ali'nisaya
vaya'mo aigofe vaya'mo mai'nae. Sigelile'mo asaisunageno'ae'mo
kana'apimo ohanegaiye. 10 Lapakaemo agoti hutapa apatege kumaya alige
hisayafe'mo lapakesamo o'afiyo lapa o'maegayanagi. Monitapimo mago'e
huno afole aisigetapae'mo, laha maegaiye, hutapa lapakesamo o'afiyo.

11 Goti'a magoke afina'mo ge hu'niye. Nagaemo lole afina'mo afi'novana
Goti lokiya'amo hane'niye, hu'na ago afimove. 12 O Ala kava nene,
hu'na, vayakae'mo kahau huka ne'apatane, hu'na ago afi'nove. Kagaemo
kava'apilefe'mo apamete apamete huka alika fako huka ne'apamine.

63

Gotifeke'mo ne'nahaiye, huno hu'niya gemae

1 0 Gotiyo, hu'na, Goti'nimogamo mai'nane. Kagesuvafe'mo kotil-
amisiyapi'mo kahauya huguve. Naune'name'mo'a kagaefe'mo ne-
haiye. Ani'mo ohane'niya kote'mo mai'ne'nae'mo vaya'mogimo an-
ife'mo nehapaiya kava huno kagaefe'mo ne'mahaiye. 2 Hogote'na
kaote mono nokafi'mo mai'ne'na lokiyaka'e ha le konali yaka'e'mo
age'nova kava hu'na hemeni'e'mo agesuvafe'mo huve. 3 Ofali'na afa'a
ne'mauva kava'mo kanale kava'mo hane'niya'monanafa o'nataleka kahau
kayamopafi'mo kahau'nigeka naha ne'mana kava'mo aeno agase'niya
kava'mo hane'niya'mofe'mo kagikale'mo ali'na asaga hu'na kategauve.
4 Muki afina'mo afa'a mai'ne'nae'mo kahao ke hege hege hu'na maiguve.
Naya'mo ali'ma asaga huli'me'nae'mo kagaefeke'mo nunumu huguve.
5 Afumo afaya'a'e atu'a'e'mo ne'a apamu nehaya kava huno nagupi
mafa'nemo'a neno amu hugiye. Nagaemo namogaga aite'na navayafati'mo
yokemo hu'na kagikale'mo ali'na asaga hu'na kategauve.

6 Hipa'nile'mo havaegefe'mo nehu'nae'mo kagaefeke'mo nagesamo
afite'na muki hani'ilaga'amo kagaefeke'mo nagesa afifi nehuve. 7 Naha
mae'nana'mofe'mo kahakufi'mo mai'ne'nae'mo namogaga aiguve.
8 Nagupi mafa'nemo'a magokepi lokaeno maisiyafe'mo kakame nehigeka
nayapi'mo natafauka alika lokiya vaika ne'natane.

9Nehana'monanafa kahauya hu'a nage'a nahaegefe'mo nehaya vaya'mo
mopamo afepilaga fali'naya vaya'mo lami'a ne'maiya kotegamo lami-
gae. 10 Kame vaya'apimogi hapaesage'a afela kalamogi apakufa'amo
negae. 11 Negaya'monanafa kini vekamo'a Gotife'mo amogaga aigiye.
Agi'alefe'mo ani kava'mo nehaya vaya'mogimo ha le konali ya'apimo ali-
gaya'monanafa aigofe gemo nehaya vaya'ai apavayale'mo alino akanigiye.

67

Ala agi'amo amiyo, huno hu'niya gemae

1 Goti'a fiku laha maeno lamiteno alino maku huno lageno. 2 Ani kava
hisanage'apae'mo muki ma mopafi vaya'mogimo ka'mo agesagekae'mo
apakufamo alika katika apategane. 3 O Gotiyo, hu'na, muki alu nofi
vaya'mogi'e alu nofi vaya'mogi'e'mo kagikale'mo ali'a asaga hiyo. Muki
alu nofi vaya'mogi'e alu nofi vaya'mogi'e'mo kagikale'mo ali'a asaga
hiyo. 4 Kagaemo fatago kava'mo huka alika fako huka apateteka muki
alu nofi vaya'aite'e alu nofi vaya'aite'e'mo yagaika ne'apatana'mofe'mo
apamogaga aite'a yoke hiyo. 5 O Gotiyo, hu'na, alu nofi vaya'mogi'e
alu nofi vaya'mogi'e'mo kagikale'mo ali'a asaga hiyo. Muki alu nofi
vaya'mogi'e alu nofi vaya'mogi'e'mo kagikale'mo ali'a asaga hiyo. 6 Ma
mopafati'mo ne'ya'mo ago afole ai'nigeno'ae'mo Goti'a Gotitimo'mo laha
maeno lami'niye. 7 Goti'a laha maeno lami'niyanagi muki ma mopafi
vaya'mogimo agaefeke'mo koli hute'a mono hiyo.

69

Ala kava ne'mo’a kana ya'mo ali'niya gemae

10 Gotiyo, hu'na, ani'mo'a lugo'nifi'mo haine'niya'mofe'mo nagufamo
alika katika nato. 2 Naiyamo ae'na maisuva ya'mo ohane'nige'na ha-
pafike'mo ae'na lapane'nove. Ani'mo heteno aeno nati kae'niye. 3 Keya
ae'na ge huge huge hu'na mai'nogeno'ae'mo lusi kava huno alaga'mo na-
hae'niye. Lugo'nile'mo hau hu'nige'na Goti'nimofe'mo agava mai'nogeno
naulagafati'mo nagafu nekiye.

4 Nayoka'mo lusi asole ya'mo hane'niya kava hu'a kame vaya'nimo
mago'e hu'a mai'nae. Apakaetegamo mago agufa hosu kava'mo
osu'nova'monanafa fiku apaini hu'a ne'natae. Afa'a fiku nahaesayafe'mo
hu'a mai'naya vaya'mo lokiya vaya'mo mai'nae. Mago ya'apimo ku-
maya o'ali'nova'monanafa anona'nilefe'mo afa'a amiguve. 35 O Gotiyo,
hu'na, negi kava'mo hu'na kava'nimo ago age'nane. Hosu kava'nimo
kaulagale'mo fala oki'nigeka ago age'nane. 6 O Gotiyo, hu'na asole ami
vaya'aite'mo yagaika ne'apatana Ala kava nene, hu'na, fiku yanage'na
hosu kava'mo hisuvana kagaefe'mo kagava ne'maiya vaya'mogimo apava-
gage hugiye. O Isaleli vaya'mogita Gotitimogae, hu'na, fiku yanage'na hosu
kava'mo hisuvana kagaemo kagesayafe'mo kahauya nehaya vaya'mogimo
hosu apaki'apimo aligae. 7 Kagaetefe'mo hu'a faipa hu'a nate'nageno nav-
agage hu'niye. 8 Nagana'nimogimo o'apake'naya vaya'aitegamo nehaya
agufa kava'mo nagaetegamo nehae. Ita'nimo mafa'ne anaga'amogimo alu
kotega vaya'aife'mo apakesamo no'afiya kava hu'a nagaefe'mo apakesamo
no'afiye. 9 Kagaemo nokamo alagepa huno hanesiyafe'mo nayamukiki
nehuva'mofe'mo no'nagae. Hu'a faipa hu'a nekataya gemo'mo nagaete'mo
asagauno ai'niye.

10 Avi'ya huge nagufamo ali'na afepi atesuvafe'mo ne'ya'mo mo sige
hu'na mai'noge'apae'mo hu'a faipa hu'a nate'nae. 11 Hosu kogu kukenamo
ali'na vai'noge'apae'mo muki vaya'mogi kigi yokalo gemo hu'a nate'nae.
12 Kate'mo ali'a anupa hu'a mai'naya vaya'mogi hu'a faipa hu'a ne'natae.
Alcl)lpa ani'mo nete'a negi nagi gemo nehaya vaya'mogi nagaefe'mo yoke
nehae.

13 Nehaya'monanafa nagaemo kagaefeke'mo nunumu nehuve. O Ala
kava nene, O Gotiyo, hu'na, kahau'nisiya afina'mo kahau huka nateteka
ge'nimo afa'a afitekae'mo lama gekaleti'mo nagufamo alika katika nato.

14 Hapafi'mo ae'na olapanesuvafe'mo hapafati'mo nagufamo alika katika
nato. Apaini hu'a ne'nataya vaya'ai apayapati'mo hapa faleka nato.
Ani'mo neheya yapati'mo nagufamo alika katika nato. 15 Ani'mo neheya
ani'mo'a aeno nati kaesifi alopa anipi'mo ae'na lapanesufi yatala kelifi'mo
avayamo aino akanino natesifi hisige'na maisuvafe'mo o'nato.

16 O Ala kava nene, hu'na, kahau kayamopafi'mo nekahaiya kavakamo
alagepa kava'mo hane'niya'mofe'mo ge'nimo afiyo. Mago'e huka ka-
hau huka ne'apatana kavakalefe'mo nagaetegamo aika afe leka eno.
17 Hanageke ya'mo ali'nova'mofe'mo ali'yakamo ne'aluva vekamo'namo
kaugosafi'mo okagesuvafe'mo aika ati okao. Malage huka ge'nimo afiyo.
18 Nahaopale'mo eka miya faika hatu maeka nato. Kame vaya'nimogi
apayapati'mo hatu maeka nato. 19 Ago apake'nanage'apae'mo hu'a faipa
hu'a natege navagage ya'mo ali'a namige nagi'nile'mo ali'a afepi atege ne-
hageka apake'nane. Kame vaya'nimo kaulagale'mo mai'nae. 20 Hu'a faipa
hu'a nate'nage'na lusi kana ya'mo ali'nogeno kanamo nahau'niye. Hau
huno natesiya vekamo agesuvafe'mo kahauya hu'nova'monanafa magoke
vekamo alagi o'mai'niye. Mago vaya'mogi naipamo ali'a lokiya vai'a
natesage'na naipamo'mo falu hisiyafe'mo nagesamo afi'nova'monanafa
alagi o'mai'nae. 21 Nesuvafe'mo atu neheya fipikana agufa ya'mo
ali'a nami'nae. Anife'mo nahau'nige'apae'mo atu neheya ani'mo ali'a
nami'nae.

22 Hapa o'maegeno'ao hosu kava'apimo anona'apilefe'mo magokepi'mo
alopa ne'va'mo ne'nesageno'ae'mo apane'mu aegekana huno aeno.
Alagepa hu'a ne'maiya kava'apimo'a ane'aifi'mo hegekana huno haneno.
23 Mago'e hu'a o'agesayafe'mo apaulagafati'mo hani'age'mo hino. Lusi
kana ya'mo alika apamige'apao alite'a muki afina'mo ape hulitata hu'a
maiyo. 24 Kaipamo neleya kavakamo apakaete'mo ani'mo lakigekana
huka alika apamiyo. Kaipamo leka apate'neka apatafauvo. 25 Ko'apimo
no atufa'age'mo hanegaiye. Fiku yanage'a mago alu vaya'mogi seli
no'apifi'mo maigae. 26 Na kava nehaya'mofe'mae. Apakaemo amagi'nana
vekae'mo apaini hu'a ne'atae. Apakaemo hapae'nana vaya'aife'mo hu'a
faipa hu'a apatete'a kana ya'mo ali'a ne'apamiye. 27 Alu hosu kava alu hosu
kava'apilefe'mo agoti huka apato. Apakaemo fatago kavakamo o'alisageka
naulagale'mo fatago vaya'mo mai'nae, huka hapa opaiyo. 28 Maige maige
hu'a maisaya vaya'ai apaki'apimo hane'niya mukufati'mo apaki'apimo
aeka kalo paeka atalo. Fatago vaya'ai apaki'apimo hane'niya mukufi'mo
apaki'apimo avo'mo kaeka o'malo.

29 Hu'a mai'naya'monanafa nagaemo muki ya'nimo ohane'niya vekamo
mai'ne'na kana ya'mo ali'nove. O Gotiyo, hu'na, nagufamo alika
katika nateteka alika asaga huka nato. 30 Nagaemo yoke hu'na Goti'mo
ala agi'amo amiguve. Hao ke he'nae'mo agi'ale'mo ali'na asaga
hu'na ategauve. 31 Ala kava ne'mo'a ani hisuva kavafe'mo lusi kava
huno amuse hugiye. Pulumakamo he'na amisugeno'ae'mo amuse o0s-
ugiye. 32 Ala vaya'mo mai'none, hu'a apakesamo no'afiya vaya'mogi
ani kava'mo agete'apae'mo apamogaga aigae. Lapakaemo Goti'mo age-
sayafe'mo kahauya nehaya vaya'mogitapamo lapaipamo alagepa huno
hanesigetapa maige maige hutapa maigae. 33 Ala kava ne'mo'a muki
ya'apimo ohane'niya vaya'ai ge'apimo ne'afiye. Agaemo agai'a vaya'amo



Samu 69:34 54 Samu 72:15

kalavusifi'mo mai'naya vaya'mogife'mo afa vaya'mo mai'nae, huno age-
samo no'afifa apakaefe'mo alagepa huno agesamo ne'afiye.

34 Koku'ma'mo'agi ma mopamo'agi solovala ani'mo'agi muki noyamem-
ogimogi solovala anipi'mo mai'naya ya'mogimogi hu'a ala agi'amo amiyo.
35 Na agufa kavatefe'mo ala agi'amo amigae. Goti'a Saiyoni kotega
vaya'amogi apakufamo ali'a kati'a apategae. Apakaemo Yuta kotega
taoni'afi taoni'afi'mo mai'ne'a ani hetama'apimo alisayafe'mo Goti'a
taoni'a'e taoni'a'e'mo kigiye. 36 Ali'yakamo ne'aliya vaya'ai apakinago
vaya'mogi ani mopamo alisage'a Gotife'mo hapau'nisiya vaya'mogimo ani
mopale'mo maige maige hu'a alagi maigae.

72

Ala kini vekae'mo ava gemae

12 0 Gotiyo, hu'na, kagaemo kini vekamo alagepa aipa agesamo
alika ami'negeno'ao vayakale'mo alagepa huno yagaino apateno. Fa-
tago kavakamo alika kini vekamo mafa'ne'amo ami'negeno'ao kagemi
ya'apimo o'male'nisaya vaya'aite'mo alagepa huno yagaino apateno.
3Fatago kava'aleti'mo yagaino apate'ninage'a aise avele'e alopa avele'e'mo
mai'naya vaya'mo alagepa hu'a maisageno hoya'apifati'mo alagepa
ne'yva'mo afole aigiye. 4 Kini vekamo'a kagemi ya'apimo o'male'nisaya
vaya'mo hapa maege kafu nehaya vaya'mo hapa maege huteno apakaeteg-
amo hosu kava'mo nehaya vaya'mo apamagiteno alino afepi apategaiye.

5Yegemo lege kaimo lege nehisige'apae'mo muki afina'mo kagaefeke'mo
mono hugae. 6 Ko ne'aigeno'ae'mo hoya'e mopa'e'mo alagepa huno ne-
haneya agufa kava'mo huno hapa maesige'a alagepa hu'a maigae. 7 Maige
maige huno mai'nisige'apae'mo fatago vaya'mo mago'e hu'a alagepa hu'a
maigae. Muki afina'mo kaimo nelege'apae'mo alagepa hu'a magokepi
lokae'a maigae.

8 Solovala ani'mo aluga aluga atupale'mo yagaino apategaiye. Alopa
ani'mo nelamiya anite'e mugagaya faliga'e'mo muki vaya'aite'mo ya-
gaino apategaiye. 9 Ka'me kotega mai'naya vaya'mogimo agaete'mo
ape hu'a maisage'apae'mo kame vaya'amogimo agaefe'mo atete hute'a
apago'ya faigae. 10 Sipeni kote'mo ne'yagaiya vaya'mogi'e muki solovala
a%i'n_ale'mo ne'yagaiya vaya'mogi'e'mo muki ya'mo fiku alini e'a amigae.
Alepiya kote'mo ne'yagaiya vaya'mogi'e Itiyopiya kote'mo ne'yagaiya
vaya'mogi'e'mo ofalinimo fiku amigae. 11 Muki kini vaya'amogimo
agaete'mo ape hu'a maisage'apae'mo muki alu nofi vaya alu nofi
vaya'mogimo ge'amo afite'a akame hugae.

12 Kagemi ya'apimo o'male'nisaya vaya'mogimo agaefe'mo keya ae'a
%e nehisageno'ae'mo apakufamo alino katino apategaiye. Kafu ne-

aya vaya'mo hapa maege hapa no'maeya vaya'mo hapa maege huno
hapa maegaiye. 13 Agaemo lokiya'apimo nohaneya vaya'e kafu nehaya
vaya'efe'mo hau huno apategaiye. Kafu nehaya vaya'ai apakufamo
alino katino apategaiye. 14 Hosu vaya'mogimo humi apatege apaku-
famo ali'a afepi apatege hute'a ne'apamagigeno'ae'mo miya faino hatu
maeno apategaiye. Apakaemo kola'apimo hisiyafe'mo ohau'nigeno'ae'mo,
kola'apie'mo hogote ya'mo hane'niye, huno agesamo ne'afiye.

15 Agaemo ofalino afa'a maigiye. Alepiya kotegati'mo monimo alini'e'a
amigae. Muki afina'mo nunumu hu'a ategae. Muki afina'ae afina'ae'mo

ala agi'amo amigae. 16 Avina ya'mo apayapi'mo ne'aliya agufa yakana
huno ma mopafi'mo mago anaga avele'mo hakalegaiye. Hageteno'ae'mo
asole ne'ya'mo aesigeno'ae'mo Lemani avefati'mo alopa yosamo'mo uti uti
ne'aiya agufa kava'mo hugiye. Asole kahaumo alagepa huno nelagiya kava
hu'a taonifi'mo mai'naya vaya'mo lusi kava hu'a asole vaya'mo afole aigae.
17 Yegemo hane'nigeno'ae'mo muki afina'mo agi'amo hanege hanege
huno hane'nisige'a agi'ale'mo ali'a asaga huge huge hu'a maigae. Goti'a
agaeteti'mo muki vaya'mo hapa maegaiye. Muki alu nofi vaya'mogi'e alu
nofi vaya'mogi'e'mo agi'ale'mo ali'a asaga hu'a ategae. 18 Agai'age'mo
hapau ne'aiya agufa alagepa kava'mo nehiya'mofe'mo Ala kava ne'mo
Isaleli vaya'ai Goti'apimo agi'ale'mo ali'a asaga hu'a ateyo. 19 Ha le konali
agi'ale'mo muki afina'mo ali'a asaga hiyo. Ala agi'amo'mo muki ma
mopafi'mo aino atagu faeno uneno hisige'a muki vaya'mogimo agi'ale'mo
ali'a asaga hiyo. He, lama ge, lama ge.

20 Nevini'mo Yesi mafa'ne'amo'mo muki alu ge alu gemo huno nunumu
huge huge huno mai'niya nunumu ge'amo alagi huno hano hu'niye.

73

Esafi'a hosu kavafe'mo ha'ye hu'nigeno Goti'a alino api aino ate’niya
gemae

1Ina gemo alagi lama gemo hu'nae. Goti'a Isaleli vaya'mo yaveyave
apaipa vaya'alegamo alagepa kava'mo huno hapa ne'mae. Yaveyave
apaipa vaya'alegamo alagepa kava'mo nehiye. 2 Alagepa kava'mo ne-
hiya'monanafa nagaemo alagi ago hogo'amo asagau'na aisuva agufa
kava'mo hu'nove. Alagi hogo'amo lole nagesamo afite'na ae'na halu
vale lami'na asagau'na aisuva agufa kava'mo hu'nove. 3 Apakovana
himu'namu kava'mo hute'a hosu kava'mo nehaya vaya'mogi alagepa hu'a
mai'nage'na apakete'nae'mo mai'naya agufa kava'mo hu'na maiguve,
hu'na hute'nae'mo naha'ye hu'niye.

4 Faligefe'mo nehageno'ae'mo apakufamo'mo lokiya vaiteno apakafu
nokiye. 5 Muki vaya'mogimo hanageke ya'mo ne'aliya'monanafa
no'aliye. Muki vaya'mogimo hosu ya'mo ne'aliya'monanafa no'aliye.

6§ Himu'namu kava'mo nehaya kava'apimo'a ha le konali ya'apigana huno
hane'niye. Kame nehaya kava'apimo'a kukena'apigana huno hane'niye.
7 Apafaya'e vaya'mo mai'nageno apakufamo ko nesiye. Hosu kava'apimo'a
apaipafi'mo havai teteno aino vali nelamiye. 8 Hu'a faipa hu'a apatege
apaini hu'a apatege nehae. Himu'mamu gemo hute'apae'mo alita afepi
lapategaune, hu'a nehae. 9 Koku'napi mai'niya Gotife'mo hu'a faipa hu'a
ne'atae. Hosu ge'apimo'mo aino atagu faeno uneno hu'niye.

10 Ani kava'mo nehaya'mofe'mo Goti vaya'amogimo ai'a atagine'a
manile'mo ne'ae. Apakaemo kapufi'mo ani'mo havai te'nige'a ali'a
ne'nae. 11 Apakaemo, Haiya kava huno Goti'a afigiye, hu'a nehae. Anaga
vekamo aeno apakase'niya vekamo'mo lage'nifiye, hu'a nehae. 12 Apako,
hu'na, ani vaya'mogi Gotife'mo mono nosaya vaya'mogimo muki afina'mo
mai'a falu hu'a mai'ne'apae'mo mago'e mago'e hu'a kagemi ya'mo afa'a
ne'aliye. 13 Nagaemo naipafati'mo hosu kava'nimo ae'na kalo paete'na
naya'mo sese hu'nova'monanafa ali'ya'nimo afole no'aiye. 14 Netepi'mo
kaita nahauteno'ae'mo nahaulinuno uneti'niye. Muki nete'ae nete'ae'mo
kayo'mo ne'namine. 15 Nagaemo, ani kavafe'mo ava gemo hu'na hapa



Samu 73:16 56 Samu 78:9

paiguve, hu'na hu'novesinana mafa'nekalegamo hosu kava'mo hu'noge'a
asagau'a ai'naesine. 16 Ani kava'mo aepa'amo agesuvafe'mo lusi kava
huno alaga'mo nahae'niye. 17 Alaga'mo nahae'nige'na o'age'na maime
maime ne'e'na Gotitegamo ne'u'nae'mo hano hisiya afina'mo age'nove.

18 Alagi lama gemo nehuve. Kagaemo alika halu ne'valeya kateke'mo
apate'nane. Kagaemo alika yaga auka ne'apatalanage'apae'mo alagi u'a
lami'a hano nehae. 19 Lusi hosu ya'mo alika ne'apaminage'apae'mo malage
hu'a u'a lami'a hano nehae. Lusi kava hu'a apamo'ya ne'aiya kava'mo'a
atafi kaegekana hu'a ali'a hano hu'a ne'apatalae. 20 Hani'ilagamo
alagamuna agete'apae'mo apaupati'mo he netigeno'ae'mo ani alagamu-
namo ago apake nekaniya kava hu'a malage hu'a hano hugae. Ala
kava nene, hu'na, ani kava'mo huka kaupati'mo he tika apaune'age'mo
apaketekae'mo alagi okahaugiye.

21 Naipamo'mo kana hu'nigeno'ae'mo naipafati'mo atu nahae'niye.
22 Negi nagi kava'mo hute'na o'agege o'afige hute'na kaulagale'mo
mai'ne'nae'mo afela afugana hu'ma mai'nove. 23 Ani kavake'mo
hu'na mai'nova'monanafa nagaemo muki afina'mo kagae'e'mo magokepi
lokae'na mai'nogeka nayapi'mo natafauka mai'mane. 2¢ Hemenimo
kagaemo gekaleti'mo alika ho huka nateteka henaga'amo ha le kon-
ali kote'mo navalelika haigane. 25 Koku'mapi'mo mago naha maesiya
vekamo o'mai'niya'monanafa kagaeke'mo mai'nane. Ma mopafi vekae'mo
naha'ye nehiya vekamo mago o'mai'niya'monanafa kagaeke'mo mai'nane.
26 Nagufa'e naipa nagesa'e'mo hano hugiya'monanafa naipamo alika
lokiya vaika nateteka muki afina'mo hetama'nimo kagaeke'mo mai'nane.

27Kahaopale'mo e'a o'mai'a afagi'ale'mo mai'naya vaya'mo alagi lageso
hugae. Kagaemo katale'a ne'vaya vaya'mo alika apago'ya laga ne-
hana'monanafa 28 kahaopale'mo u'na maisuva kava'mo kanale kavane.
Nagaemo muki nehana kavafe'mo ava gemo ae'na hakalo hu'na hapa

aisuvafe'mo Ala kava ne'mo Goti'nimo'a alagepa huno naha maegaiye,
u'na hute'na mai'nove.

78

Isaleli vaya'ai hosu kava'apie'mo apava gemae

1Vaya'nimogitapae, hu'na, ali'na lapaya malegefe'mo huvanagi ge'nimo
afiyo. Gemo lapa paigefe'mo huvanagi mani gemo alagepa hutapa afiyo.
Z Akeya'vilaga kavafe'mo ae'na kalafefa gemo hu'na aepa'ae'mo lapa
paiguve. 3 Laginago vaya'mogi laha pai'nageta afi'nona gemo halate lapa
paiguve. 4 Lagaemo aeta ati okaeta Ala kava ne'mo'a lokiya kava'a'e
hapau ai'naya kava'a'efe'mo ava gemo huta mafa'netie'mo hapa paiteta
henaga'amo afole aisaya mafa'netie'mo hapa paigune. 5-6 Agaemo Isaleli
vaya'aife'mo ke'aepa ge'amo hapa pai'niya agufa gemo huno Yekopu
aginago vaya'aife'mo ma kava hiyo, huno hapa pai'niye. Laginago
vaya'aife'mo, ke'aepa ge'nimo mafa'netapimo alita apaya malege'apao
ali'a apatesaya mafa'ne'apimogi afite'apae'mo mafa'ne'apie'mo halate
hapa paiyo, huno hapa pai'niye. 7 Afite'apae'mo Gotife'mo apakesamo
afi'a fatago hute'a Goti'a hu'niya kavafe'mo apake okani'a ke'aepa ge'amo
akame hugae. 8 Apakinago vaya'mogimo himu'namu kava'mo hute'a
ge'amo o'afi'a Gotife'mo apakesamo afi'a fatago osu'a atale'a u'nae.
Fiku yanage'a apakae'e'mo ani kava'mo hu'a maigae. 9 Ifalemi nofi

vaya'mogimo ati'apimo alite'a u'naya'monanafa kame osu'a atale'a ai'a
atagi ne'a e'nae. 10 Apakaemo Goti kotalake ge'amo akame osu'a ke'aepa
ge'lamo ago amagi'a atale'mae. 1! Hu'niya aune kavafe'mo ago apake
kani'niye. 12 Agaemo afo'apimogi apaulagale'mo Isipi kotega Sovani
kote'mo aune kava'mo hu'niye. 13 Solovala ani'mo'a folagapati'mo aino
akaka vaelino ani anagamo haino hanete ani afelagamo lamino hanete
hu'nige'a folagapati'mo u'nae. 14 Agaemo felugamo hiya'mo uno hogoteno
apavalelino u'niya kava huno hani'ilaga'e'mo ata vai'mo leno halelino
uno hogoteno apavalelino u'niye. 15 Agaemo ka'me kote'mo ani'mo
ohane'niya kote'mo yafa'mo amagino apalo ati'nigeno afepati'mo alopa
ani'mo haineno asagauno ai'nige'a ne'nae. 16 Yafapati'mo alopa ani'mo
emine'nige'a nege nege hu'a mai'nae.

17 Hu'niya'monanafa ka'me kotegamo ho%lote vekamo anaga vekaleg-
amo mago'e mago'e hu'a hosu kava'mo hute'a ge'amo ago amagi'a
atale'nae. 18 Gotife'mo, lahau'niya ne'ya'mo alika lamiyo, hu'a amalageka
hu'nae. 19 Apakaemo Gotife'mo hu'a faipa hu'a atete'apae'mo, Goti'a
ka'me kote'mo alopa ne'ya'mo afa'a lamigifiye, hu'a hu'nae. 20 Agaemo
yafa'mo amagi'nigeno alopa ani'mo emineteno'ae'mo ani ani'mo afa'a
he'niye. Ani kava'mo hu'niya'monanafa ne'ya'e afumo ame'a'e'mo afa'a
lamigifiye, hu'a hu'nae. 21-22 Hu'a hu'naya'mofe'mo Ala kava ne'mo'a
afiteno'ae'mo lusi kava huno aipamo leno apate'niye. Yekopu vaya'mo
atamo'mo emineno leno apasaga li'niye. Lagufamo alino katino late-
gaiye, hu'a apakesa afi'a fatago osu'naya'mofe'mo aipamo leno apate'niye.
23-24 Apakesa afi'a fatago osu'naya'monanafa koku'mafe'mo aika akaka
vao, huno hu'nigeno aino akaka vae'nigeno ko'mo aigekana huno mago
ne'ya'mo agi'amo mana ne'ya'mo asagauno ai'nige'a ali'a ne'nae. 25 Goti'a
enisole vaya'mogi ne'ya'mo ma mopafi vaya'mo alino apami'nige'a ago
ali'a ne'a apamu hu'nae. 26 Agaemo, yasimo aliyo, huno hu'nigeno yegemo
haine ne'eya kotegati'mo yasimo ali'niye. Himamu'aleti'mo yasimo aliyo,
huno hu'nigeno aluga aluga haopalegati'mo yasimo ali'niye. 27 Yasimo'mo
nama anaga'mo mumusopakana huno lekana opaisaya agufa nama
anaga'mo apavalelino e'nige'a e'a ani kahaepagana hu'a asagau'a ai'nae.
28 Mai'naya folagapi'mo asagau'a aige muki seli note'mo asagau'a aige
hu'a asagau'a ai'nae. 29 Agaemo hapau'niya ne'ya'mo alino apami'nige'a
ali'a ne'a apamu hu'nae. 30-31 Ne'ya'mo afa'a alino lamigifiye, hu'a hute'a
amalageka hute'a apakesamo afi'a fatago osu'naya'mofe'mo apami'niya
ne'yva'mo ne'a o'nakai'a apavayafi'mo hanili'nageno'ae'mo Goti'a aipamo
leno apateteno Isaleli vayapati'mo hogote lokiya vaya'age'mo ago apa-
magi'nige'a falimae. 3233 Ani kava'mo hu'niya'monanafa agaetegamo
mago'e mago'e hu'age'mo hosu kavake'mo hu'a mai'nae. Aune kava'mo
hu'niya'monanafa apakesa afi'a fatago osu'naya'mofe'mo afa ali'ya alite'a
koli hume hume u'a fali'mae. 34 Apamagi'nige'a fali'nage'apae'mo
mago vaya'amogimo apaipamo ali'a afe le'a Goti'mo agesayafe'mo lokiya
vai'a kahauya hu'mae. 35 Apakaemo, Goti'a yagaino nelateya vekamo
mai'niye. Lokiya vekamo'a laha ne'maeya vekamo mai'niye, hu'a ha-
late apakesamo afi'mae. 36 Kanale vekamo mai'niye, hu'a hu'nayana
apaipafati'mo apakesamo afi'a osu'nafa apavaya'aletike'mo aigofe gemo
hu'nae. 37 Agaetefe'mo apaipamo kanale osige'a kotalake ge'amo ago
amagi'a atale'nae. 38 Ani kava'mo hu'naya'monanafa hau ayamopafi'mo

hau'niya vekamo mai'niya'mofe'mo muki vaya'amo kamiti o'apamagi'nifa
hosu kava'apige'mo alino atale'niye. Muki afina'mo aipamo lege lege
huno mai'niya'monanafa ataleteno aipamo leno apate'niya kava'a'e'mo
atale'niye. 39 Agaemo, Vayatafa'mo mai'nae. Apava musa ne'aiya ya'mo
malage huno hano nehiya kava hu'a ne'maiye, huno agesa afi'niye.
40 Muki afina'mo ka'me kotegamo mai'ne'apae'mo ge'amo ago amagi'a
atale'nageno'ae'mo aipamo'mo kana hu'niye. 41 Apakaemo muki afina'mo
Goti'mo amalageka huge Isaleli vaya'ai aote Goti'apimo ka'amo akani
malege hu'a mai'nae. 42 Apakaemo himamu'aleti'mo hu'niya kava'ae'mo
ago apake kanige kame vaya'ai apayapati'mo apakufamo alino katino
apate'niya kava'ae'mo ago apake kanige hu'nige'a apakesamo o'afi'nae.
43 Hogoteno himamu'aleti'mo aune kava'mo Isipi kotegamo mago Sovani
kote'mo hu'niya kavafe'mo apakesamo o'afi'nae. 44 Agaemo alopa ani'e
aise ani'e'mo alino kola ani'mo hamaleno ate'nige'a Isipi vaya'mogimo
o'ne'nae. 45 Agaemo asole kosi'mo alino apate'nige'a e'a hapaege eso'mo
alino apate'nige'a e'a muki mopa'apile'mo hane'niya ya'mo ali'a hosu
hu'a atege hu'nae. 46 Agaemo mago kafamo alino apate'nige'a e'a
hoya'apifi'mo hane'niya ne'ya'mo nege akenu'mo alino apate'nige'a e'a
hoya'apifi'mo hakale male'naya ne'ya'mo nege hu'nae. 47 Agaemo ko
mopa ko'mo alino atale'nigeno emineno alagamo ne'aeya nofi'apimo
amagino falu ati'niye. Agaemo hani'ilagamo ko mopagana huno lao
ya'mo alino atale'nigeno emine'nigeno alagamo ne'aeya yosa hoya'apimo
falu te'niye. 4% Agaemo ko mopa ko'mo alino atale'nigeno emineno
pulumaka'apimo apamagi'nige'a fali'nae. 49 Goti'a aipamo leno ap-
atege hai vaino apatege huteno hanageke ya'mo alino apami'nigeno
apakafu ki'niye. Ani kava hu'a enisole vaya'mogimo apamagi'nage'a
fali'lnae. 50 Aipamo leno apateteno'ae'mo afa'a apakeno o'apatale'nifa
apamagi'nigeno kaita hapau'nige'a ago fali'nae. 51 Agaemo Isipi kotega
vaya'ai muki yege mafa'ne'apimo kamiti apamagi'nige'a ago fali'nae.
52 Apamagi'niya'monanafa sipisipimo apavaleli'a ne'vaya kava huno
vaya'amo ka'me kotegamo apavalelino u'niye. 53 Alagepa huno yagaino
apate'nige'a koli osu'a afa'a u'nmaya'monanafa solovala ani'mo'a kame
vaya'apimo ago aeno apati kae'niye. 54 Apavalelino uno aote mopale'mo
himamu'aleti'mo ali'niya avele'mo apate'niye. 55 Agaemo alu nofi vaya
alu nofi vaya'mo ago alino hapa faitaleno mopa'apimo hapafaleno hakino
apamiteno seli no'apifi'mo alino apate'niye.

56 Ani kava'mo hu'niya'monanafa hogote anaga vekamo Goti'a
amalageka hute'a himu'namu kava'mo hute'a ma kava'mo hiyo, huno
hu'niya gemo ago amagi'a atale'nae. 57 Afo'apimogi himu'namu kava'mo
hute'a atale'naya kava hu'a mai'ne'a kayagi'niya kevemo hetalageno
kahaufilagamo ne'viya kava hu'a atale'a hosu kate'mo u'nae. 58 Apakaemo
ave'ale ave'ale'mo aigofe goti'apimogife'mo mono hu'nageno'ae'mo
aipamo leno apate'niye. Aigofe goti'apimo aune'amo alo hu male'ne'a
mono hu'nageno'ae'mo hosu aipamo kali'niye. 59 Goti'a apaketeno'ae'mo
aipamo leno apateteno agai'a vaya'amo akame'ya apami'niye. 60 Agaemo
Sailo kotega seli mono nopi'mo ne'maiya nopati'mo ataleno u'niye.
61 Agai'a vaya'amo hapa o'maeno kame vaya'apimo alino apate'nige'a e'a
kame hu'a ae'a apakasete'a kotalake gemo hu male'niya kesimo kumaya
alini'a u'nae. Ani kesimo apakae'e'mo ohane'niya kava huno himamu'a'e

ha le konali ya'a'e'mo apakae'e'mo ohane'niye. 62 Agaemo agai'a
vaya'aife'mo aipamo leno apateteno kame vaya'apimo alino apate'nige'a
e'a naipeleti'mo apai'nae. 63 Kame hute'apae'mo neya vaya'apimo kamiti
apai'nage'a fali'nage'apae'mo a'mafa'ne'apimo vele'mo o'mai'a afa'a
mai'nae. 64 Kame vaya'apimogimo mono hu'a ne'apataya vaya'apimo
kamiti apai'nage'apae'mo a'ne'apimogimo yulagefa o'aige avi'ya hu'a
o'apatege hu'nae.

65 Ani kava'mo hu'a mai'nageno'ae'mo apaupati'mo he netiya kava
huno Ala kava ne'mo he ti'niye. Lokiya vekamo'a nofi alagafati ani'mo
neteno'ae'mo alopa gefati'mo ge nehiya kava huno Ala kava ne'mo
malage huno he ti'niye. 66 Malage huno kame vaya'amo alino hapa
faino apatale'nigeno apavagage hu'nige'a u'a mai'nae. 6768 Agaemo
vaya'ale'mo yagai'a apatesayafe'mo Yosefe aginago vayapati'mo lekana
paino o'apateno apataleno uno Ifalemi nofi vayapati'mo lekana paino
o'apateno apataleno uno Yuta nofi vayapatike'mo lekana paino apateteno
Saiyoni avee'mo hau'niya avemo lekana paino ate'niye. 69 Agaemo ani
avele'mo mono no'amo avegana huno ki male'niye. Ma mopamo lokiya
vaino hane'niya kava huno no'amo lokiya no'mo ki male'niye. 70-71 Agaemo
Yuta nofi vayapati'mo Nevini'mo lekana paino ateteno sipisipile'mo ya-
gaino mai'niya kotegati'mo avalelino uno Isaleli vaya'aite'mo yagaino
apatesiya kini vekamo ate'niye. 72 Ate'nigeno Nevini'a ali'ya'alefeke'mo
agesamo afiteno alagepa huno yagaino apate'niye.

84

Goti'a laha maegaiye, hu'a nehaya vaya'mogige’'mo alagepa hu'a maisaya
kavafe'mo ava gemae

1 Ala kava nene, hu'na, muki vaKa'aite'mo yagaika ne'apatana vekae.
Nagaemo mai'nanatega mono nokae'mo lusi kava huno ne'nahaiye.
2 Nokafi'mo maisuva yafe'mo lusi kava huno naipamo'mo nehaiye.
Muki nagufamo'e naipa nagesafati'e'mo afa'a ne'maiya Gotifeke'mo ne-
haiye. 3 Aise nama anaga'mogi apano'mo kite'a mai'nage'apae'mo
kisave'yavemogi apano'mo hane'nige'a apamu'mo malete'a ai'a apalo
atite'a ne'yagaiye. Nokafi'mo ne'maiya'monanafa muki vaya'aite'mo
yagaika ne'apatana vekae, hu'na, kini veka'nimo Goti'nimogae, hu'na,
nokafi'mo o'mai'ne'na ofalinimo kamisuva hi'yalamukale'mo ofalin-
imo nehaya hi'yalamukale'e hi'yalamukale'efe'mo nagesamo ne'afuve.
4 Nokafi'mo mai'ne'a yokemo hu'a kagikale'mo ali'a asaga nehaya
vaya'mogi kaulagale'mo alagepa hu'a mai'nayanage'a afa'a apamogaga
aigae.

5 Lokiya'apimo kagaetegati'mo ali'nisaya vaya'mogimo kaulagale'mo
alagepa hu'a mai'nayanage'a apamogaga aigae. Kagaetegamo visaya
apaipamo nekaliye. ¢ Ka'mo umenitata nehu'apae'mo ani'mo leno
lane'niya kalokalopafi'mo apaunumo uno nelamige'a umenitata
nehu'apae'mo kelimo kafi male'nageno ko'mo aiteno ani'mo maleno
havai te'nige'a ne'nae. 7 Lokiya vaime vaime u'a mago'e hu'a lokiya
vai'a u'a aigofe goti'apimogimo aeno apakase'niya Gotitegamo Saiyoni
kotegamo agegae.

8 Muki vaya'aite'mo yagaika ne'apatana vekae, hu'na, nunumu ne-
huvanagi ge'nimo afiyo. Yekopu Goti'amogae, hu'na, afiyo. 9 O

Gotiyo, halegutimogae, hu'na, ago. Lekana paika ate'nana vekamo
augosafi'mo ago. 10 Mago alagepa haopalegamo u'na yatala afina'mo
maisuvana namogaga aiguva'monanafa nokafi'mo aise afina'mo maisu-
vana mago'e hu'na namogaga aiguve. Nagaemo Goti'nimo no'afi'mo
afa ina agufa vekamo kipate'mo ne'yagauva vekamo maisuvafe'mo
nahau'niya'monanafa hosu vaya'ai no'apifi'mo hai'na maisuvafe'mo
o'mahau'niye. 11 Ala kava netimo'a yegeti'e haleguti'e'mo mai'niye.
Agaemo ala apaki'apimo apamiteno alagepa ya'mo fiku hapa maeno
apamigiye. Agaemo api kava'mo nehaya vaya'aife'mo magoke alagepa
ya'mo magoke'age'mo ali'na lapamiguve huno osugifa muki alagepa
ya'amo afa'a alino apamigiye. 12 Muki vaya'aite'mo yagaika ne'apatana
vekae, hu'na, Kagaefeke'mo, laha maegaiye, hu'a apakesamo ne'afiya
vaya'mogi kaulagale'mo alagepa hu'a mai'nayanage'a afa'a apamogagamo
aigae.

85

Hau huno ne'apateya kavafe'mo ava gemae

1 Ala kava nene, hu'na, kagaemo mopakale'mo mai'naya vaya'mo
alagepa huka hapa mae'nane. Kagaemo Yekopu nofi vaya'mo hatu maeka
apateteka apavalelika eka apakai'api mopale'mo apate'nane. 2 Kagaemo
vayakamogi hosu kava'apimo alika ataletekae'mo, afa'a ateyo, huka
hu'nane. Muki hosu kava'apimo aeka ati kaeka atale'nane. 3 Hogoteka
kaipamo leka apate'nana'monanafa henaga'amo kaipamo falu huka ap-
ate'nane. Lusi kava huno kaipamo le'niyana afa'a atale'nane.

40, Gotiyo, hu'na, lagufamo alika katika nelatana vekamae. Halate alika
alagepa huka lateteka alika aika atagi neka lavalelika eno. Kaipamo falu
huka lato. 5 Muki afina'mo kaipamo leka latesapiye. Hemenimo mai'naya
vaya'aifenagi henaga'amo afole ai'a maisaya vaya'aifenagi huka kaipamo
leka apateka hano osuka leka apateme apateme ugapiye. 6 Faligekana huta
mai'nonagi halate alika he tika olategapiye. Vayakamogimo kagaefeke'mo
apamogaga aisayafe'mae. 7 O Ala kava nene, hu'na, kahau huka lato.
Lagufamo alika katika lato.

8 Nagaemo Ala kava ne'mo Goti'a hisiya gemo afiguve. Agaemo
agai'a vaya'mo apaote vaya'aife'mo alino nanu aeno apatesiya gee'mo
huno'ae'mo, lapaipamo'mo falu hino, huno hapa paigiye. Hapa
paigiya'monanafa fiku kavanage'a ai'a atagine'a e'a halate negi kava'mo
hugae. 9 Ha le konali ya'amo'mo lagae mopale'mo hanege hanege huno
hanesiyafe'mo agaefe'mo koli nehaya vaya'mo hapaopale'mo eno apaku-
famo alino katino apategaiye.

10 Hau huno apatesiya kava'a'e lama ge'a'e'mo e'ana fotu hu'na'ae.
Fatago kava'a'e alino nanu aeno apatesiya kava'a'e'mo e'ana hanae'ana
ne'na'ae. 11 Lama ge kava'mo'a ma mopafati'mo hagegekana huno
afole aisigeno fatago kava'mo'a koku'napati'mo he tino aeno kamafaino
apakegaiye. 12 He, Ala kava ne'mo'a alagepa ya'mo alino lamisigeno
lagae mopafati'mo ne'ya'mo hagegaiye. 13 Fatago kava'mo hogoteno
ne'visigeno'ae'mo agaemo egaiye. Fatago kava'amo aiyakamo al-
isunafe'mo ka'mo valino lategaiye.

87

Saiyoni taonimo hane'niya kavafe'mo ava gemae

1 Goti'a taoni'amo aote'mo hu male'niya avele'ale avele'ale'mo faino
ate'niye. 2 Ala kava ne'mo'a Yekopu aginago vaya'amogimo no'apifi
no'apifi'mo apaote apaote hu'a mai'naya vaya'aife'mo hau ayamopafi'mo
hau'niya'monanafa Saiyoni mono no yafa lafi kegiyafi'mo magokepi
lokae'a mai'naya vaya'aife'mo mago'e huno hau ayamopafi'mo hau'niye.
3 Goti'a agai'a taonifati'mo ha le konali ya'amo mago vaya'mo alino apave
li'nige'a agete'apae'mo ava gemo nehae.

4 Nagaemo, Isipi kotega mai'naya vaya'e Mamiloni kotega mai'naya
vaya'mogi'e'mo nage'a aeto hu'nae, hu'na huguve. Afiyo, Filisitiya
vayanagi Taiya vayanagi Itiyopiya vayanagi huno Goti'a taoni'afi'mo
apavaleno apatesige'a vaya'amo maigae.

5 Apakaemo, ani vaya'e ani vaya'e'mo Goti'a taoni'afi'mo apavaleno
apate'niye, hu'a hugae. Anaga hogote vekamo'mo agai'amo ani taonimo
alino lokiya vaino atesigeno afa'a hanege hanege huno hanegaiye. 6 Ala
kava ne'mo'a agai'a taonifi'mo apavaleno apate'niya vaya'ai apaki'apimo
mukufi'mo avo'mo kae malegaiye.

7 Yokemo hu'naya vaya'mogimo, muki ya'amo aepa vekamo
mai'nanagetae'mo kagaetegatike'mo muki ya'amo ne'alune, hu'a yokemo

nehae.
89

Kotalake hu male'niya ge'ae'mo ava gemae

10, Ala kava nene, hu'na, nagaemo kahau huka ne'apatana kava'ale'e
kava'ale'efe'mo muki afina'mo yokege'mo huge huge hu'na maiguve.
Kagaemo gekamo alagi akame nehana kavakae'mo hemenimo mai'naya
vaya'e ali'a apateme apateme visaya vaya'efe'mo navayafati'mo hapa
paiguve. 2 Nagaemo, kagaemo no'mo kigekana huka muki afina'mo
afa'a hanesiyafe'mo kahau huka apatege aEatege huka maigane, hu'na
hapa pai'nove. Kagaemo gekamo alagi akame nehana kavakamo'mo
koku'napi'mo no'mo faika ategekana huka male'nane.

3 Goti'a, Nagaemo mago vekamo lekana pai'na atete'na agae'e'mo
kotalake ge'mimo magokepi'mo hu male'nove. Ali'ya'nimo ne'aliya
vekamo Nevinife'mo, 4 kagae nofi vaya'mogi muki afina'mo lokiya vai'a
maigae. Kini vekamo mai'neka yagaika ne'apatana kava hu'a Kkini
vaya'mo mai'ne'a yagai'a apatete apatete hume hume u'a maigae, hu'na
ha pai'nove.

5 0, Ala kava nene, hu'na, koku'napi'mo mai'naya vaya'mogi ne-
hana kavakamo agete'apae'mo hapau aite'a ala kagikamo kamigae.
Apaote vaya'mo ali'a anupa hu'a mai'ne'apae'mo gekamo akame nehana
kavakalefe'mo alagepa kava'age'mo nehiye, hu'a hugae. 6 Koku'napi'mo
mai'naya vayapati'mo ina la'mo Ala kava nekana huno mai'niye. Lokiya
vayapati'mo mago vekamo'a Ala kava nekana huno o'mai'niye. 7 Apaote
vaya'mo ali'a anupa hu'a mai'nayategamo Gotifeke'mo lusi kava hu'a koli
hu'nae. Goti'e'mo magokepi lokae'a mai'naya vaya'mogi agaefe'mo koli
hu'nae. & O Gotiyo, muki vaya'aite'mo yagaika ne'apatana Gotigae, hu'na,
Lokiyaka'e vekamo mai'nanageno ina la'mo kagaekana huno mai'niye.
Gekamo alagi akame nehana kavakamo'mo faino ku aino nekate. 9 Solovala
ani'mo'a aino holakau holakau nehigekae'mo yagaika ne'atane. Solovala

ani'mo'a aepa faino aino holakau hugefe nehigekae'mo afa'a hano huka
nehanageno'ae'mo afa'a nehane. 19 Kagaemo Isipi kotega mai'naya vaya'ai
himamu'apimo ago alika hano huka atale'nane. Lokiya kayateti'mo kame
vayakamo apamagi'nanage'a atagu fae'a u'e'a hu'a mai'nae.

11 Koku'ma'e ma mopa'e'mo kagaika ya'mo hane'niye. Ma mopa'e
muki ma mopafi'mo mai'naya vaya'e ya'e'mo alo hu'nmane. 12 Aluga
aluga haopalega'e'mo alo hu'mane. Alopa avemo Tamo ave'mo'e
Hemoni avemo alopa avemo'e'mo kagikalefe'mo anamogaga ne'ai'ae.
13 Himamukaleti'mo ali'ya'mo ne'aline. Kaya'mo lokiya kaya'mo
hane'niye. Lamaga kayateti'mo aeka apakase'mane. 14 Kini vekamo
mai'neka fatago kava'mo huka alagepa huka alika fako huka ap-
ateteka yagaika ne'apatane. Kahau huka apatege lama ge'age'mo huge
huka mai'nane. 15 Afite'apae'mo apamogaga ne'aiya gemo afi'a aeto
hu'naya vaya'mo Goti aulagale'mo alagepa hu'a mai'nayanage'a afa'a
apamogaga aigae. Kaugosafati'mo aeno ha neleya yategamo umenitata
hugae. 16 Apakaemo kagikalefe'mo muki afina'mo apamogaga ne'aiye.
Apakaemo fatago kavakaleti'mo ala apaki'apimo ne'aliye. 17 Ha le kon-
ali himamu'apimo kagaetegati'mo ali'nae. Kagaemo fiku laha maeka
lami'nanageta aeta apakase'none. 18 Ala kava ne'mo halegutigana huno
mai'niye. Isaleli'a aote vekamo kini vekatimo mai'niye.

19 Aote vekakamo'a alagamuna agegekana huno age'nigekae'mo ina ge
huka ha pai'nane. Nagaemo himamu'a'e vekamo lokiya vai'na ate'nove.
Nagaemo mago vekamo vayapati'mo lekana pai'na atete'na ali'na asaga
hu'na ate'nove. 20Nagaemo ali'ya'nimo alisiya vekamo Nevini'mo kahauya
hu'na agete'nae'mo aote uvelileti'mo fale'na ate'nove. 21 Muki afina'mo
himamu'nimo agaete'mo malete'nae'mo lokiya vai'na ategauve. 22 Kame
veka'amo'mo anona'alefe'mo asole ya'mo o'alisigeno hosu vekamo'a kana
ya'mo alino o'amigiye. 23 Nagaemo kame vaya'amo apamagisuge'a aula-
gale'mo asagau'a aigae. Nagaemo apaini hu'a ne'ataya vaya'mo kaita'mo
apamiguve.

24 Apamiguva'monanafa agaefe'mo ani kava'mo huguve, hu'na ha
pai'nova ge'nimo alagi akame hu'na nahau hu'na ategauve. Nagi'nilefe'mo
agi'ale'mo ali'na asaga hu'na ategauve. 25 Nagaemo alopa mopale'mo
yagaisiyafe'mo lokiya vai'na ate'misugeno mago aya'mo solovala an-
ite'mo maleteno mago aya'mo anilafate'mo malegaiye. 26 Agaemo alopa
gefati'mo nagaefe'mo keya aeno ge huno'ae'mo, Kagaemo afo'nimogamo
mai'nane. Goti'nimogae, huno, nagufamo alika katika natesana yafa'nimo
mai'nane, huno naha paigiye. 27 Yege mafa'ne'nimo mai'niye, hu'na
hu malegauve. Agaemo muki ma mopafi'mo mai'naya kini vaya'mo
ago aeno apakaseno hogote kini vekamo maigiye. 28 Nagaemo muki
afina'mo nahau hu'na atege atege hu'na maiguve. Agae'e'mo kotalake
ge'nimo hu male'nova ge'nimo'a afa'a hanege hanege huno hanegaiye.
29 Agae nofi vaya'amo afa'a maige maige hu'a maigae. Koku'na'mo'a
hanege hanege huno hanesiya kava huno muki afina'mo kini vekamo
mai'neno yagaino apategaiye. 30 Mafa'ne'amogimo ke'aepa ge'nimo
atale'a alima fako hu male'nova ge'nimo akame osuge 3! avo'mo kae
male'naya ge'nimo amagi'a atalege hiyo, hu'na hapa pai'nova gemo akame
osuge hu'a mai'nisaya'mo'mo 32 nagaemo hosu kava'apilefe'mo kayo'mo
apamite'na kayoteti'mo apamagisugeno apamu'mo apalegaiye. 33 Kayo'mo

apamiguva'monanafa alagi ali'ma hafai'na o'atale'na agaefe'mo nahau
nayamopafi'mo nahau'nisige'na ha maegauve, hu'na hu'nova ge'nimo
amagi'na o'atale'na alagi akame huguve. 34 Kotalake ge'nimo amagi'na
o'atale'na navayafati'mo hu male'nova ge'nile'mo alu gemo halate os-
uguve. 35 Nagaemo magoke afina'mo naote kava'nilefe'mo hu'nae'mo,
Nevinife'mo aigofe gemo alagi osuguve, hu'na nago'yamo ago atalete'na
ha pai'nove. 36 Agae nofi va?ra'amo alagi hano osu'a afa'a maige maige
hu'a maigae. Yegemo'mo naulagale'mo lege lege huno ne'maiya kava huno
muki afina'mo kini vekamo mai'neno yagaino apategaiye. 37 Kaimo'mo
hanege hanege huno nehaneya kava huno fai mai'neno yagaino ne'apateya
siale'mo muki afina'mo fai mai'neno yagaino apategaiye. Koku'napati'mo
kaimo'mo, Goti'a mai'niye, huno lama gemo nehiye, huno nehiya kaigana
huno mai'neno yagaino apategaiye.

38 Kagaemo ani gemo hu'nana'monanafa kagaemo ago alika yaga
auka ataleteka kakame'yamo ami'nane. Kagaemo uvelimo faleka
ate'nana vekae'mo kaipamo leka ate'nane. 39 Kagaemo ali'yakamo
ne'aliya veka'e'mo kotalake gemo hu male'nana gemo ago alika
hano huka atale'nane. 40 Kagaemo kegi'ya'amo ago aeka halagape
vai'nane. Halagape o'vaisaya agufa lokiya noko'mo heka halagape
vai'nane. 41 Muki u e'a nehaya vaya'mogimo kagemi ya'amo kumaya'mo
ne'aliye. Haopale'mo mai'naya vaya'mogimo hu'a faipa hu'a ne'atae.
42 Kagaemo kame vaya'amo hapa mae'nanage'a kame hu'a ae'a
agase'nae. Hapa mae'nanage'a apamolg(aga ai'nae. 43 Kagaemo ati
vaya'amo lokiya vaika o'apate'nanage'a kame hu'a ae'a o'apakase'nae.
Kagaemo afa'a atale'nanageno kame vaya'a'e'mo kame huno aeno
o'apakase'niye. 44 Kagaemo ha le konali ya'amo alika hano huka
atale'mane. = Yagaino apatesiya himamu'amo ago alika hano huka
atale'nane. 45 Kagaemo atale'nanaﬁeno malage huno ago kosuna le'niye.
Lokiya'amo ohane'nigeno avagage kava'amo'mo aeno ati kae'niye.

46 Ala kava nene, hu'na, na magi afina'mo fala kika maigane. Muki
afina'mo fala kika maigapiye. Atagana huno kaipamo lesifiye. 47 Maisuva
afina'mo aise afina'mo hane'niya'mofemo kage okanika kagesamo afiyo.
Fiku maisayafe'mo muki vaya'mo alo huka apate'napiye. 48 Haiya
vekamo'a ofalino afa'a maige maige huno maigiye. Kanolufi'mo o'maino
faino kasalo paegaifiye.

49 Ala kava nene, hu'na, Hogoteka Nevinife'mo kahau kayamopafi'mo
kahau'nigeka alagepa huka ha mae'nane. Na kava higeka hemenimo
ani kava'mo nosane. Kagaemo Nevinife'mo ani kava'mo huguve, huka
huteka kago'yamo atale'mane. 50 Ala kava nene, hu'na, ali'yakamo
ne'aliya vayakae'mo hu'a faipa hu'a ne'apataya kavafe'mo kage okanika
kagesamo afiyo. Muki asole vaya'mogimo hu'a faipa hu'a nelatage'nae'mo
naipamo'mo lusi kava huno kana nehiye. 51 O Ala kava nene, hu'na, kame
vayakamogi hu'a faipa hu'a late'nae. Apakaemo uvelimo faleka ate'nana
vekamo'a nehiya kavafe'mo hu'a faipa hu'a ate'nae.

52 Ala kava ne'mo alagepa huno maino. He, Lama ge. Lama ge.

90

Mosese'a nunumu'mo hu'niya gemae

1 Ala kava nene, hu'ma, lagaemo afole aige afole aige huta
ne'maunagekae'mo kagaemo muki afina'mo notigana huka mai'nane.
2 Akeya'vilaga ave'e ma moEa'e'mo alo osu'nmana afina'mo hogoteka
mai'nananageka maige maige huka alagi maigane.

3 Kagaemo vaya'aife'mo, halate mopamo alita hamaleyo, huka huteka
nefaligekae'mo mopamo alika hamaleka ne'apatane. 4 Vani tauseni'a
kafugamo magoke afinakana huno hane'niye, huka kagesamo afi'nane.
Egamo malage huno hano hu'niya kava huno vani tauseni'a kafugamo
malage huno hano nehiye. Magoke hani'ilagamo malage huno hano
hu'niya kava huno kaulagale'mo vani tauseni'a kafugamo malage huno
hano nehiye. 56 Ani'mo heteno alinino ne'viya kava huka lavalelika uka
nelatanageta nefalune. Alagamunamo age'mageno malage huno apake
nekaniya kava huta malage huta nefalune. Kahaumo'mo netepi'mo
lagiteno ause heteno'ae'mo une'amo ago falu neteya kava huta mai'neta
nefalune. 7 Kaipamo leka latetekae'mo nelamagine. Kayamukiki nehan-
agetae'mo atete nehune. 8 Hosu kavatimo afole yate'mo hane'nigeka
ne'agane. Huta fala kita ne'atalona hosu kavatimo kaulagaleke'mo
hane'nigeka alika ne'malane. 9 Kaipamo le'nigeka ge nehukae'mo ma
mopafi'mo maisuna afinatimo alika hogo huka nelatane. Kaitene'mo hu'a
hapa nepaigeno'ae'mo malage huno apake nekaniya kava huta malage
huta nefalune. 10 Lagaemo 70'a kafugamo maige lokiya vaya'mo 80'a
kafugamo maige huta ne'mauna'monanafa lokiya ali'ya'mo alige hanageke
ya'mo alige huta aise afina'mo mai'neta ma mopamo malage huta ataleta
halelita ne'une. 11 Ina la'mo kaipamo le'niﬁ/a lokiyakamo ageno alalg<epa
huno a e'niﬁe. Kaipamo nelegeka kayamukiki nehanage'apae'mo lusi kava
hu'a koli nehaya kavakamo ina la'mo ageno alagepa huno age'niye.

12 Ma mopafi'mo maisuna afinatimo lekana paisunafe'mo alika laya
malegeta alagepa huta ageteta afino. 13 Ala kava nene, hu'na, aika
atagi neka lagaetegamo eno. Na magi afina'mo kaipamo leka lategane.
Ali'yakamo ne'aluna vayakae'mo kahau huka lato. 14 Muki afina'mo
lamogaga aige amuse huge huta maisunafe'mo muki afina'mo nete'ae
nete'ae'mo olataleka kahau huka lato. 15 Hanageke ya'mo lami'nanageno
laipamo'mo kana hu'niye. Laha maegeta na magi afina'mo laipamo'mo
kana hu'nifi huta ani agufa yatala afinake'mo lamogaga aino. 16 Ali'yakamo
alika ali'yakamo ne'aluna vayakamo lave liyo. Laginago mafa'netimo
himamukamo alika apave liyo. 17 Ala kava ne'mo Gotitimogae, hu'na,
amuse huka lateteka laha maegeno'ao ali'yatimo'mo alagepa huno afole
aino.

91

Ala ne'apimo fala kino mai'niyategamo haino ne'maiya vekae'mo ava
gemae
1 Hogote Ala ne'apimo fala kino mai'niyategamo haino ne'maiya
vekamo'a lokiya'age vekamo aunefi'mo fala kino maige maige huno
maigiye. 2 Nagaemo Ala kava nefe'mo hu'nae'mo, agaepi'mo fala ki'na
mai'nogeno faino ku aino yagaino nate'neno naha maeno nagufamo alino
katino nate'niya veka'nimo mai'niye. Goti'nimo'mo mai'niyanageno, naha
maegaiye, hu'na huguve.

3 Agaemo o'age'nana nofiteti'mo ane'aimo hanagi'a ae'a katafaugefe'mo
hisaya nofi'mo'a okatafausiyafe'mo hatu maeno kateteno lusi kaita'mo ka-
hausigekae'mo ofalisanafe'mo alagepa huno yagaino kategaiye. 4 Agaemo
hakumo alino atalelineno hakufi'mo alino fala kino katesigeka alagepa
huka hakufi'mo fala kika maigane. Lama ge'amo'mo kagae halegukana
huno hane'neno yagaino katesigeka maigane. 5 Apakaemo hanipife'mo
koli hisaya yafe'mo kagaemo koli osugane. Kevemo'mo malage huno
eno hani'niya kava huno yegemo neleya afina'mo hosu kava'mo'a malage
huno kahaesiya kavafe'mo koli osugane. 6 Hani'ilagamo lusi kaita'mo ka-
hausigekae'mo koli osugane. Felugamo alopa hanageke ya'mo kagaete'mo
afole aisiya kavafe'mo koli osugane.

7 Kahaopale'mo vani tauseni'a vaya'mo falige lamaga kahaopale'mo
teni tauseni'a vaya'mo falige hu'a falisageno'ae'mo falisana kava'mo
kahaopale'mo afole o'aigiye. 8 Kahaopale'mo afole o'aigiya'monanafa
kaulagafatike'mo hosu vaya'mo hosu kava'mo anona'apilefe'mo hosu
ya'mo alisageka apakegane.

910 Kagaemo u'na fala ki'nova vekafife'mo, agaepi'mo maige maige
hu'na maiguve, huka hu'nana'mofe'mo mago hosu ya'mo'a okahae-
sigeno hosu kaita'mo nokale'mo afole o'aigiye. 11 Ala kava ne'mo'a
enisole vaya'ae'mo, yagaitapa ateyo, huno hapa paisige'a muki afina'mo
kategamo umenitata hisana afina'mo yagai'a kategaya'mofe'mo hosu
kava'mo kagaete'mo alagi afole o'aigiye. 12 Apayateti'mo kavale'a
kasagausageno yafa'mo'a kaiyafi'mo okahaegaiye. 13 Kaiyaleti'mo laiy-
oni'e nagalo'yave'e'mo aeka latapaigane.

14 Goti'a, nagaefe'mo hau ayamopafi'mo hau'niya'mofe'mo agufamo
alima kati'na ategauve, huno hu'niye. Nagi'nimo afino alagepa
hu'niya'mofe'mo ali'na asaga hu'na ategauve. 15 Nagaefe'mo keya aeno
ge hisige'nae'mo afiguve. Hanageke ya'mo ne'alisige'nae'mo agae'e'mo
magokepi lokae'na maiguve. Agufamo ali'na kati'na atete'na ala agi'amo
amiguve. 16 Yatala kafugamo maisiya ya'mo amisugeno'ae'mo, haine,
huno huteno hao ke hegaiye. Agufamo ali'na kati'na ate'nova kava'nimo
aepa'amo ali'na ave liguve, huno hu'niye.

93

Ala kini vekamo'a ne'yagaiya kavafe'mo ava gemae

1 Ala kava ne'mo kini vekamo mai'neno yagaino ne'apate. Agaemo
ala agi'a'e ha le konali ya'a'e'mo alino vaino ali'niye. Lokiya'amo alino
kukenagana huno vaino ali'niye. Agaemo ma mopamo alino lokiya vaino
ate'niyanageno kanage kanage osugiye. 2 Ala kava nene, hu'na, Kagaemo
akeya'vilagati'mo maime maime ne'ane. Muki afina'ae'mo kini vekamo
mai'nane. 30 Ala kava nene, hu'na, ani'mo'a aino holakau holakau nehiye.
Ani'mo'a haiteno lamiteno nehigeno'ae'mo alopa agemo ne'aiye. 4 Ala kava
ne'mo lokiya'amo'mo ani'mo'a aino holakau holakau nehigeno'ae'mo
alopa agemo ne'aiya ani'mo lokiya'amo ago aeno agase'niye.

5 Kavayafati'mo lokiya gemo hu'nana gemo hane'niyanageno alagi ha-
nege hanege huno afa'a hanegaiye. O Ala kava nene, hu'na, Nokamo konali
ya'amo hanege hanege huno hanesiya kava hu'a vayakamogi alagepa
apaote kava'apimo hane'niye.



Samu 95:1 66 Samu 96:9

95

Gotifeke'mo mono higetao, huno hu'niya gemae

1 Egetao Ala kava ne'mo agi'ale'mo alita asaga huta agaefe'mo mono
yokemo hugune. Lokiya vekatimo yafakana huno mai'neno lagufamo
alino katino nelateya vekaeke'mo alopa gefati'mo huteta lamogagamo
aigune. 2 Agaetegamo egetao agaefeke'mo hao ke hegaune. Agi'ale'mo
alita asaﬁa huta lamogagamo aiteta samu 1zlokemo hugune. 3 Ala kava

ne'mo ala Goti'apimo'mo mai'niye. ini vekamo mai'neno muki
aigofe goti'apimogimo alagi aeno apakaseno yagaino ne'apateya'mofe'mo
mono yokemo higetao. 4 Kago'mufilagamo yagaige avele'mo yagaige huno
ne'yagaiye. 3 Solovala ani'e mopa'e'mo alo hu'niya'mofe'mo agai'a ya'mo
hane'niye. ¢ Etapa ape higetao Ala kava ne'mo'a alo huno late'niya
vekae'mo lale'ya fai'neta mono huta maigune. 7 Gotitimo'mo mai'neno
yagaino nelateya vaya'mo sipisipi vaya'amo agai'a kegi'yafi'mo haita
mai'nona'mofe'mo agaefeke'mo mono higetao.

Hemenimo lapakaemo Goti ge'amo ne'afisayana 8 laﬁ)alpamo alita lokiya
valtapa o'ateyo Lapakma%1 vaya'moglmo ka'me otegamo nata ne'a
ne'u'apae'mo namalageka hu'nae. Ge'nimo ago amagi'a atale'naya
kava hutapa ge'nimo amagitapa o'ataleyo. 9 Nagaemo lusi alagepa
kava'mo hu'na foti'a kafugamo hapa mae'noge'a alagepa kava'nimo ago
age'naya'monanafa hosu kavake'mo nehu'apae'mo, na agufa kava'mo
husifi, hute'a namalageka hu'nae. 10 Hu'naya'mofe'mo ani afina'mo muki
mai'naya vaya'aife'mo naipamo kana hu'nae'mo, muki afina'ae'mo hosu
apaipa apakesage'mo afite'apae'mo ne'natalae. Ge'nimo alagi alagepa hu'a
no'afiye. 11 Naipamo le'nige'nae'mo nago'ya atalete'na lokiya gefati'mo
hu'nae'mo, nagae'e'mo hai'e'a mai'a falu hisaya kote'mo alagi hai'a
o'maigae, hu'na hu'nove.

96

Ala kava ne'mo agi'ale’'mo alino asaga huno ate'niya gemae

1 Ala kava nefe'mo saufa yokemo hiyo. Muki ma mopafi vaya'mogimo
Ala kava nefeke'mo yokemo hiyo. 2 Ala kava nefe'mo yokemo hute-
tapa agi'ale'mo alitapa asaga hiyo. Lagufamo alino katino late'niye,
hutapa muki afina'ae afina'ae'mo aeta hakalo hutapa hapa paiyo.
3 Ala agi'amo amitetapae'mo ali'ya'mo ali'niya kava'aenagi lokiya
kava'mo hu'niya kava'aenagi huta muki vaya'aife'mo ava gemo hutapa
hapa paiyo. 4 Ala kava ne'mo mai'niya'mofe'mo mago'e hutapa
agi'ale'mo alitapa asaga hiyo. Aigofe goti'apimogimo alagi aeno
apakase'niya'mofe'mo agaefeke'mo mago'e hutapa koli nehutapa mono
hiyo. 5 Muki alu nofi vaya alu nofi vaya'ai goti'apimogimo aigofe gotigi
mai'naya'monanafa Ala kava ne'mo'a koku'na'mo alo hu'niye. 6 Ha le kon-
ali ya'amo hane'nigeno kini vekamo mai'niye. Lokiya vekamo mai'nige'a
hapa'ye hu'nige'apae'mo ne'agaya vekamo mai'niye. 7 Muki ma mopafi
vaya'mogitapae, hu'na, Ala kava ne'mo agi'ale'mo alitapa asaga hutetapa
ha le konali ya'ale'e lokiya'ale'efe'mo agi'ale'mo alitapa asaga hiyo. 8 Ala
agi'amo hane'niya'mofe'mo agi'ale'mo alitapa asaga hutetapa ofalinimo
alinita agaetegamo eyo. 9 Aote kava'mo nehutapaeke'mo Ala kava nefe'mo
mono hiyo. Muki ma mopafi vaya'mogitapamo agaefeke'mo atete hutapa

maiyo. 10 Muki alu nofi vaya alu nofi vaya'aife'mo, Ala kava ne'mo'a
yagaino ne'maiye, hutapa hapa paiyo. Mopamo alino lokiya vaino ateteno
male'niyanageno afa'a hanegaiye. Agaemo fatago kava'mo nehuno'ae'mo
muki vaya'mo alino fako huno apategaiye. 11 Koku'na'mogamo kamogaga
aigeno'ao mopamo'e'mo amogaga aino. Solovala ani'moga'e solovala
anipi'mo mai'naya ya'mogi'e'mo alopa gefati'mo hute'a apamogaga aiyo.
12 Hoyamoga'e hoyafi'mo hane'naya ne'ya'mogi'e'mo lapamogaga aiyo.
Yahaofilaga yosamo'a alopa gefati'mo huteno amogaga aigiye. 13 Ala kava
ne'mo muki ma mopafi vaya'aite'mo yagaino apatesiyafe'mo eminegaiye.
Agaemo alagi alagepa fatago kava'mo huno muki ma mopafi vaya'aite'mo
yagaino apategaiye.

100

Hao ke hetetapa ala agi'amo amiyo, huno hu'niya gemae

1 Ma mopafi muki haopalega mai'naya vaya'mogitapamo lapamogaga
aitetapa Ala kava nefeke'mo alopa gefati'mo hiyo. 2 Ala kava ne'mo
agi'alefe'mo mono nehutapae'mo lapamogaga lapamagaga aitapa maiyo.
Yokemo nehutapae'mo agaemo mai'niya yategamo etapa maiyo. 3 Agetapa
aeto hutetapae'mo Ala kava nefe'mo, Goti'mae, hutapa hiyo. Lagaemo
lagaitimo alo osu'mopa agai'amo alo huno late'niya'mofe'mo lagaemo
agai'a vaya'mo mai'none. Lagaemo vaya'amo mai'neta sipisipi'amo agae
kegi'yafi'mo haita mai'nonageno'ae'mo yagaino nelate.

4 Kahao ke nehone, hutapa hume hume ne'utapae'mo mono no'amo
yafa lafi kegi'ya kate kipa'apifi'mo faletapa haiyo. Mono no kuma'ale'mo
ne'utapae'mo agi'ale'mo alitapa asaga hume hume viyo. Hao ke
hetetapa ala agi'amo amiyo. 5 Ala kava ne'mo alagepa vekamo
mai'niya'mofe'mae. Agaemo lagaefe'mo hau ayamopafi'mo haume haume
ne'viya kava'amo'mo hauno hano osuno muki afina'mo nehaiye. Lama
gemo huno'ae'mo, lapa mae'na lapamiguve, huno hu'niya ge'amo alagi
o'ataleno akame huno muki hemenimo mai'naya vaya'aitega'e ali'a ap-
ateme apateme visaya vaya'aitega'e'mo ani agufa kava'mo afa'a hugiye.

101

Nevini'a ina kava huguve, huno hu'niya gemae

1 Ala kava nene, hu'na, Nagaemo kahau huka ne'atana kavaka'e alagepa
huka alika fako huka ne'atana kavakale'efe'mo yoke huguve. Ala kava
nene, hu'na, kagaefeke'mo yoke huguve. 2 Age'na aeto hute'nae'mo
afite'na vai'mo alagi o'alisuva kate'mo uguve. Hainu afina'mo nagaeteg-
amo egane. Nagaemo no'nifi'mo mai'ne'nae'mo ali'ya'nimo ne'aliya
vaya'alte'mo yagai'na apate'ne'nae'mo vai'mo alagi o'alisuvana alagepa
kava'age'mo hu'na maiguve. 3 Nagaemo hosu kava'mo hisuvafe'mo
nagesamo o'afiguve. Alagepa ka'mo atale'a ne'vaya vaya'ai kava'apie'mo
alagi o'nahau'niyanageno ani agufa hosu kava'apimo'a nagaete'mo aino
okamaegaiye. 4 Aigofe kava'mo osu'na hosu apaipa vaya'mo hapafai'na
apatalegauve. 5Hu'a faipa hu'a ne'ataya vaya'mo hapafai'na apatalegauve.
Ala vaya'mo mai'none, hu'a hute'a himu'namu kava'mo nehaya vaya'mo
nagae'e'mo o'maigae. 6 Nagaemo Goti ge'amo o'atale'a akame nehaya
vaya'aife'mo amuse hu'na apatesuge'a nagae'e'mo magokepi lokae'a
maigae. Aigofe gemo nosaya vaya'amogige'mo ali'ya'nimo aligae. 7 Ae'a ati

nekaya vaya'mo no'nifi'mo hai'a o'maigae. Aigofe gemo nehaya vaya'mo
nagae'e'mo magoke%i lokae'a o'maigae. 8 Malage hu'na he ti'na hosu
vaya'mo ali'na hano hu'na apatalete'na hosu kava'mo nehaya vaya'mo Ala
kava ne'mo taonifati'mo ali'na hapa fai'na apatalegauve.

103

Ala kava ne'mo’a hau huno late'niya kavafe'mo ava gemae

1 Nagupi mafa'neo, hu'na, Ala kava ne'mo agi'ale'mo alika asaga huvo.
Muki nagufamo'e naipa nagesamo'e'mo aote ne'mo agi'ale'mo alino asaga
hino. 2 Nagupi mafa'neo, hu'na, alagepa huno naha mae'niya kavafe'mo
kage okanika agi'ale'mo alika asaga huvo. 3 Agaemo muki hosu kava'nimo
alino ataleteno muki kaita'nimo alino nahageno ne'nate. 4 Falisuva kavap-
ati'mo miya faino hatu maeno ne'nate. Ala kava ne'mo'a ala nagi'nimo
namiteno'ae'mo nagaefe'mo hau ayamopafi'mo hau'nigeno'ae'mo hau
huno ne'nate. 5 Alagepa ya'mo alino ne'namigeno'ae'mo mago'e yafe'mo
naipafati'mo ohau'niye. Naha ne'maege'nae'mo hakiki namamo neya vek-
agana huno mai'niya kava hu'na ne'mauve. 6 Ala kava ne'mo'a ali'a afepi
apatage'a ne'maiya vaya'mo hapa maeteno apakai'api ya'mo alisayafe'mo
alino apamigiye. 7 A%aemo aiFaﬁ'mo agesa afige hauge nehiya kava'amo
Mosese'mo alino ave lige Isaleli vaya'mo hu'niya kava'amo alino apave lige
hu'niye. 8 Ala kava ne'mo'a hau huno apatege fiku hapa maeno apamige
vase vase huno aipamo leno apatege lusi kava huno hau ayamopafi'mo
hauge huno ne'maiye. 9 Halate mago'e huno olahaugiya'monanafa muki
afina'mo aipamo leno olategaiye. 10 Hosu kavatimo anonatilefe'mo magoke
aiyaya huno nolamiye. Hosu kava'mo hu'mona kavatilefe'mo magoke
aiyaya huno nolamagiye.

11 Koku'ma'mo muga anagamo hane'niya kava huno agaefeke'mo
koli hute'a mono nehaya vaya'aife'mo magoke aiyaya kava huno hau
huno ne'apate. 12 Yegemo haine ne'eya aupilaga'e yegemo lamino
nefaleya aupilaga'e'mo lusi afagi'ale'mo hane'niya kava huno Goti'a
hosu kavatimo magoke aiyaya kava huno alino afagi'ale'mo yaga auno
ne'atale. 13 Afo'apimogi mafa'ne anaga'apie'mo hapau hu'a ne'ataya
kava huno Ala kava ne'mo'a agaefe'mo koli hute'a mono nehaya
vaya'aife'mo hau huno ne'ate. 14 Agaemo, mopaleti'mo alo hu'na ap-
ate'nove. Mumusopaleti'mo alo hu'nova vaya'age'mo mai'nae, huno
agesamo ne'afiya'mofe'mo lagaetegamo vase vase huno ali'ya'mo ne'aliye.
15-16 Kahaumo'mo aise afina'mo nehaneya kava huta ma mopafi'mo
aise afina'mo maigeta nefalune. Kahau ausemo he'nigeno'ae'mo
malage huno yasimo ne'aligeno'ae'mo falu teteno hali huno mopafi'mo
asagauno ne'aiya kava huta aise afina'mo maigeta ago nefalune.
1718 Nefaluna'monanafa Ala kava nefe'mo koli hute'a mono nehaya
vaya'aife'mo ema akeya'vilagati'mo hau huno apateme apateme eno
henaga'amo afole aisiya afina'e'mo hau huno apateme apateme uno
hano osugiye. Agaemo laha ne'maeya kava huno alita apate'nonanage'a
henaga'amo ali'a apateme apateme visaya mafa'memogimo kotalake
ﬁe'amo akame hu'a ma kava'mo hiyo, huno hu'niya gemo ne'afiya vaya'mo

apa ne'mae.

19 Ala kava ne'mo koku'napi'mo mai'neno'ae'mo yagaino ne'ate. Muki
asole vaya'aite'mo yagaino ne'ate. 20 Enisole vaya'mogitapae, hu'na, lokiya

vaya'mo mai'netapa ge'amo afitetapa akame nehaya vaya'mogitapae, Ala
kava ne'mo agi'ale'mo alitapa asaga hiyo.

21 Muki koku'mapi mai'netapa ali'ya'amo ne'aliya vaya'amogitapamo
hau'niya kava'mo nehaya vaya'mogitapae, hu'na, Ala kava ne'mo
agi'ale'mo alitapa asaga hiyo. 22 Muki alo huno lapateteno muki ne'yagaiya
kotegamo mai'naya vaya'mogitapae, hu'na, Ala kava ne'mo agi'ale'mo
alitapa asaga hiyo. Nagupi mafa'neo, hu'na, Ala kava ne'mo agi'ale'mo
alika asaga huvo.

104

Goti'a muki ya'amo alo hu'niya gemae

10, Naune'nameyo, hu'na, Ala kava ne'mo agi'ale'mo alika asaga huka
ato. Ala kava neo, O Goti'nimogae, hu'na, ala kagi vekamo mai'nane. Ala
kagika'e alopa konali yaka'e'mo kukenagana huka alika vaiteka ne'maine.
2 Ha le yakamo kukenakagana huka alika vaiteka ne'maine. Koku'na'mo
seli nokana huka alika atale male'nane. 3 Anagamo hiyapi anite'mo
nokamo akalo huka ki male'nane. Hiya'mo kalekagana huno hane'nigeno
yasimo'mo kavalelino ne'viye. 4 Agaemo enisole vaya'amo yasigana huno
alo huno apate'niye. Ali'ya'amo ne'aliya vaya'mo ata vaikana huno alo
huno apate'niye.

5 Kagaemo ma mopamo muki afina'mo hanege hanege huno hane-
siyafe'mo faika ate'nane. 6 Solovala ani'mo alika ate'nanageno eno ma
mopamo aeno ati kaeteno avemo alino agase'niye. 7-8 Solovala anife'mo,
kaune ho, huka hu'nanageno aune heno u'niye. Hakalu hu'nanageno
afiteno'ae'mo nagu nagu huno lami'niye. Aveleti'mo aino laki lamino
aune hetaleno lamino ani yamufi'mo asagauno aiteno ate'nana no'ale'mo
halate hane'niye. 9 Kegi'yamo huka ku aika ate'nananageno halate eno ma
mopamo aeno ati okaegaiye.

10 Meti ani'mo alino ate'nigeno ani yamufi'mo nelamiye.
11 Nelamige'apae'mo muki afela afumogimo ne'nae. Afela nokimogimo
ne'nageno'ae'mo apainagamo hau nosiye. 12 Ani agi'nale'mo hane'niya
yosafi'mo nama anaga'mogi apano'mo ki malete'a yosa akopale'mo
mai'ne'a apake ne'aiye.

13 Anagamo akalo huka ki male'nana nopati'mo ani'mo alika avele'mo
laki'nanageno'ae'mo ko'mo ne'aigeno'ae'mo muki ma mopafi ya'mo ne-
hage. 14 Muki pulumakamogi kahaumo nesayafe'mo alika hageka ateteka
vaya'mogi hoyafi'mo hakalesaya ne'yate'mo yagai'ne'a ali'a nesayafe'mo
alika hageka ne'atane. 15 Ani kava huka ma mopafi vaya'mogimo
apamogaga aisayafe'mo nofi alagafati ani'mo alika apamige apaugosafi'mo
uvelimo falesageno fayu fayu hisige'a amuse hisayafe'mo uvelimo alika
apamige apaipamo alino lokiya vaino apatesiyafe'mo peleti mayamo alika
apamige huka alika ne'amine. 16 Ko'mo ne'aigeno'ae'mo Lemanonigayag-
amo Ala kava ne'mo'a fai male'niya yosamo'mo lusi kava huno ani'mo
ne'aliye. 17 Ani yosale'mo muki nama anaga'mogimo apano'mo nekiye.
Mago alopa namamogimo mago yosale'mo apano'mo nekiye. 18 Afela
meme anaga'mogimo yatala avele'mo umenitata nehage'apae'mo mago
afela afu anaga'mo yafa kapi'mo u'a fala nekiye.

19 Kagaemo kaimo alo hu male'manageno muki afina'mo kaimo eno
ne'ateya kavafe'mo lekana nepaiye. Yegemo lamino nefaleya afina'mo
agetageno lamino nefale. 20 Kagaemo hani huvo, huka nehanageno

hani'mo nehige'apae'mo muki yagagafamo fala ki'a mai'nayategati'mo
e'a umenitata nehae. 2! Afela laiyoni ana'aumogi Gotitegati'mo ne'ya'mo
ali'a nesayafe'mo kahauya hu'a kae kae nehae. 22 Yegemo nelege'apae'mo
kelifi'mo lami'a havae'a ne'maiye. 23 Fala ki'a ne'maige'apae'mo vaya'mo
he ti'a u'a ali'ya'apimo ne'aligeno'ae'mo yegemo lamino nefale.

24 0 Ala kava nene, hu'ma, asole kava'mo nehane. Ageteka
afimana kavakaleti'mo muki ma mopafi ya'e vaya'e'mo alo hu
male'nanage'apae'mo ma mopafi'mo kili pae'a mai'nae. 25 Solovala
ani'mo muga afagi'ale'mo hane'nigeno lusi yatala ani'mo vasilonafi'mo
muki apaune'apame'e ya'mo mai'nae. 26 Muga alopa anipi'mo asole
sipimo ne'vage'apae'mo alopa noyamemogi nagosa'mo aili'a u'e'a hu'a
yokalomo nele'ae'mo ae'a hailo hu'a haite'a emi ete'a nehae.

27Muki'amogimo ne'ya'mo alika apamisanafe'mo apaka netege'a kagava
ne'maiye. 28 Ne'ya'mo alika ne'apaminage'aphae'mo ne'nae. Kayapati'mo
ali'a ne'a apamu neae. 29 Kakame'yamo ne'apaminage'apae'mo kolikamo
nehae. Apavamusate'mo ne'alinage'apae'mo falite'a halate mopamo ali'a
nehamalae. 30 Kaunekame'mo alika ate'nanageno uno alino afole aino
ne'apate. Muki haopalegamo saufa ya'e vaya'e'mo alo huteka alika afole
aika ne'apatane.

31 Ala kava ne'mo ha le konali ya'amo'mo alagi hanege hanege huno
haneno. Ala kava ne'mo'a alo hu'niya yatefe'mo amogaga aino. 32 Agaemo
mopale'mo aulu heno ne'agegeno'ae'mo imima ne'aliye. Avele'mo ame
ne'aligeno'ae'mo halinamo ne'aiye. 33 Nagaemo ofali'na muki afina'mo
afa'a mai'ne'nae'mo Ala kava ne'mo agi'ale'mo alima asaga hu'na
yoke huguve. 34 Ala kava nefe'mo namogaga ne'auva'mofe'mo agae-
feke'mo nagesa afifi hu'na ne'mauvanageno amuse huno natesiyafe'mo
nahau'niye. 35 Agaemo hosu vaya'mo ma mopafati'mo alagi alino hano
huno apatalesiyafe'mo nahau'niye.

O naune'nameyo, hu'na, Ala kava ne'mo agi'ale'mo alika asaga huka ato.
Ala agi'amo amiyo.

105

Goti'a Isaleli vaya'aite’'mo alagepa huno yagaino apate’niya kavafe'mae

1 Ala kava nefeke'mo hao ke heyo. Agaefeke'mo ge hiyo. Hu'niya
kavafe'mo ava gemo afisayafe'mo muki alu nofi vaya alu nofi vaya'aife'mo
aeta hakalo hutapa hapa paiyo. 2 Agaefeke'mo yoke huge samu yokemo
huge hiyo. Lapau ne'aiya kava'ae kava'ae'mo ava gemo hiyo. 3 Aote
agi'alefe'mo ala lapakitapimo alitetapa lapamogaga aiyo. Ala kava nefe'mo
kahauya nehaya vaya'mogimo apamogaga aiyo. 4 Ala kava netegamo
utapa himamu'amo alisayafe'mo kahauya hutapa maiyo. Augosamo
agesayafe'mo kahauya hiyo. 5-6 Emalehamu'a Ala kava ne'mo ali'ya'amo
ne'aliya veka'amo aginago vaya'amogitapae, hu'na, Yekopu'a lekana paino
ate'niya vekamo aginago vaya'amogitapae, hu'na, lokiya kava'a'e aune
kava'a'efe'mo lapakesamo afiyo. Alino fako huno apateteno ani kava'mo
hiyo, huno hu'niya ge'ae'mo lapakesamo afiyo.

7 Agaemo Ala kava netimo Gotitimo'ae. Agaemo muki ma mopafi
vaya'mo alino fako huno apateteno ani kava'mo hiyo, huno nehiye.
8 Agaemo muki afina'mo agai'a kotalake ge'ae'mo agesamo afiteno
o'ataleno akame huno ne'maiye. Vaya'mo afole aite afole aite hume

hume ne'visageno'ae'mo afole aino, huno hu'niya gee'mo age okanino
agesamo afino mai'niye. 910 Agaemo Emalehamu'e'mo kotalake gemo
hu maleteno Emalehamu mafa'ne'amo Aisikife'mo ani kava'mo huguve,
huno hu maleteno Aisiki mafa'ne'amo Yekopufe'mo hanege hanege huno
hanesiya kotalake ge'amo hu male'niye. 11 Kenani mopamo ali'na haki'na
lapamisugeno lapakaitapi mopatapimo hanegaiye, huno ha pai'niye.

1213 Aise vaya'amogi ina agufa nata vaya'mo mai'ne'apae'mo u'a mago
nofi vaya'ai mopale'mo maige'a atale u'a mago alu nofi vaya'ai mopale'mo
maige'a atale u'a ani kava hu'a mago kini vekamo'a yagai'niya mopale'mo
u'a maige'a atale u'a mago alu kini vekamo'a yagai'niya mopale'mo maige
maige hu'amai'nae. 14 Ani kava hu'a mai'naya'monanafa Ala kava ne'mo'a
agai'a vaya'aite'mo hosu kava'mo hu'a yagai'a o'atesayafe'mo o'ataleno
yagaino apate'niye. 15 Inagi yagai'a ne'apataya kini vaya'aife'mo, uvelimo
fale'na apate'nova vaya'mo apame o'aliyo. Nagaetegati gemo alini e'a ae'a
hakalo hu'a hapa nepaiya vaya'mo maitapa halove hutapa apatetetapa
hanageke ya'mo alitapa o'apamiyo, huno ke hapau'niye.

16-17 Ala kava ne'mo'a, kafu hisaya kava'mo ali'na afole ai'na ate-
gauve, huno agesamo afiteno hogoteno vaya'amo hapa maesiya vekamo
Yosefe'mo alino ate'nigeno u'niye. Yosefe nepu'amogimo avale'a alu nofi
vaya'mo apami'nage'a kalavusi ali'ya'mo alisiya mafa'nemo maisiyafe'mo
miya fai'a avaleli'a u'nae. 18 Isipi kotegamo uno mai'nige'a kalavusi
hu'a atete'apae'mo aiyalate'mo seli nofiteti'mo ki'a ate'nageno lusi kava
huno kana hau'niye. 19 Ani kava huno mai'nigeno'ae'mo Ala kava
ne'mo'a amalageka huno ateme ateme ne'vigeno'ae'mo afole aigiye, huno
hu'niya kava'mo afole ai'niye. 20 Hogote kini vekamo'a ali'ya'amo ne'aliya
vekae'mo, hatu maeka ato, huteno alino ate'nigeno uno Yosefe'mo hatu
maeno ate'niye. 2122 Hatu maeno ateteno'ae'mo, muki Isipi mopale'e
vaya'aite'e'mo yagaika apato, huno ha pai'nigeno Yosefe'a hogote gamani
vaya'mo mai'ne'a yagai'a ne'ataya vaya'aite'e'mo yagaino apateteno vay-
atama vaya'mo alino apaya male'niye.

23 Ani kava huno yagaino apate'nige'apae'mo Isaleli vaya'mo Isipi
kotegamo e'nae. Yekopu'e muki afamo anaga vaya'a'e'mo e'a Hamu
aginago vaya'ai mopale'mo Isipi kotegamo mai'nae. 2¢ Mai'nageno'ae'mo
Ala kava ne'mo'a vaya'amo hapa mae'nige'a asole mafa'nemo ali'a
apate'nage'a ai'a atagu fae'a maite'a lokiya vaya'mo hamalete'a kame
vaya'apimo ae'a apakase'nae. 25 Agaemo Isipi vaya'ai apaipa apake-
samo alino afe leno apate'nige'apae'mo agai'a vaya'aitegamo apaini hu'a
aFatete'a ali'ya'amo ne'aliya vaya'aife'mo humi apate'nae. 26 Agaemo
ali'ya'amo ne'aliya veka'amo Mosese'e lekana paino ate'niya vekamo
Eloni'e'mo alino anate'nige'ana kini vekalegamo u'na'ae. 27 Anakaemo
Goti lokiya kava'amo no'agaya agufa aune kava'mo Isipi kotegamo
hu'na'ae. 28 Agaemo hani hisiya kava'mo alino ate'nigeno emineno hani
hu'niye. Isaleli vaya'mogi ge'amo o'atale'a afi'nae. 29 Agaemo ani'mo kola
ani'mo alino hamaleno ate'nige'a noyame anaga'mo fali'a hano hu'nae.
30 Lokuloku anaga'mo ai'a atagu fae'a muki ani mopale'mo mai'ne'ae'mo
kini vaya'mo nehavaya no'apifi'mo hai'a mai'nae. 31 Ge hu'nige'apae'mo
asole kosi anaganagi apayokapi nama anaganagi hu'a e'a muki ani
mopale'mo ai'a atagu fae'a mai'nae. 32-33 Afa ko'mo aiyo, huno osu'nifa ko
mopa ko'mo aiyo, huno hu'nigeno muki ani kote'mo alino alave huteno lusi
ko mopa ko'mo aiteno nofi'e fiki yosa'e'mo amagi'niye. Hafosa hai'nigeno

muki haopalegamo hane'niya yosamo amagino lo ae'niye. 3435 Ge
hu'nige'a asole akenu anaga'mo neya akenu'age hu'a lekana opaisuna
agufa akenu anaga'mogimo e'a muki hegafatalili ya'e muki hoyalega
hane'niya ne'ya'api'e'mo ne'a hano hu'a atale'nae. 36 Muki Isipi vaya'ai
yege mafa'ne'apimo apamagi'niye. 37 Apamagiteno Isaleli vaya'mo hatu
maeno apate'nige'a Isipi kotegamo atale'a ugefe'mo nehu'apae'mo Isipi
vaya'ai siluva yafa'api'e goli yafa'api'e'mo alini'a u'nae. Muki vaya'amo
kaita ohapau'nige'a lokiya vai'a mai'ne'a u'nae. 38 Isipi vaya'mogimo
apakaefe'mo lusi kava hu'a koli hu'naya'mofe'mo Isaleli vaya'mo apatale'a
ne'vage'apae'mo apamogaga ai'nae. 39 Goti'a muki feluga'amo ulunapi'mo
uge maige hisayafe'mo hiyateti'mo aino apati kaeteno muki hani'ilaga'amo
aeno ha leno apatesiyafe'mo koku'napati'mo ata le'nigeno aeno ha leno
apate'niye. 40 Apakaemo Gotife'mo afi ge'nageno'ae'mo hifakana agufa
nama anaga'mo apate'nige'a haleli u'a mai'nage'a apatafau'a kae'a ne'nae.
Agaemo lusi ne'ya'mo koku'napati'mo alino apami'nige'a ali'a ne'a apamu
hu'nae. 4! Agaemo ani'mo ohane'niya kotegamo yafapi'mo amagino apalo
ati'nigeno yafapati'mo alopa anikefamo emine'nige'a ne'nae. 42 Agaemo
ali'ya'amo ne'aliya veka'amo Emalehamufe'mo ani kava'mo huguve, huno
hu male'niya ge'ae'mo agesamo afi'niya'mofe'mo ani kava'mo hu'niye.

43 Ani kava nehuno'ae'mo vaya'amo apavalelino ne'vige'apae'mo lekana
paino apate'niya vaya'amogimo yoke hu'a apamogaga ai'nae. 44 Agaemo
alu nofi vaya alu nofi vaya'ai mopamo alino apami'nige'a hoya'api'e'mo
ali'nae. 45 Ge'amo afite'a ke'aepa ge'amo akame hisayafe'mo ani kava'mo
hu'niye. Ala kava ne'mo agi'ale'mo alita asaga hutapa ateyo.

106

Isaleli vaya'mogi hosu kava'mo hu'naya kavafe'mo apava gemae

1 Ala kava ne'mo agi'ale'mo alitapa asaga hiyo. Alagepa vekamo
mai'niya'mofe'mo hao ke heyo. Muki afina'mo hau huno apatege apatege
huno ne'maiye. 2Ina lagimo hu'niya kavafe'mo ava gemo hugae. Alagepa
kava'mo lusi kanale kava'mo hu'niya'mofe'mo ina lagimo ani kava'mo
hu'a agi'ale'mo ali'a asaga hugae. 3 Ge'amo afite'a akame hu'a muki
afina'mo alagepa kava'mo nehaya vaya'mogimo Goti aulagale'mo alagepa
hu'a mai'nayanage'a afa'a apamogaga aigae.

4 Ala kava nene, hu'na, Vayakamo hapa maesana afina'mo nagae'efe'mo
kagesamo afiyo. Apakufamo alika katika apatesana afina'mo nagae'e'mo
nagufamo alika katika nato. 5 Naha maege'nao vayakamo alagepa hu'a
maisage'na apakete'nae'mo apakaegi'e'mo magokepi namogaga aite'na
vayaka'e'mo Goti vaya'amo mai'none, hu'na hute'na magokepi lamo-
gaga aigune. 6 Laginago vaya'mogimo hosu kavake'mo hu'a mai'naya
kava huta hosu kavake'mo huta mai'none. 7 Laginago vaya'mogi Isipi
kotegamo mai'nageno'ae'mo Goti'a lokiya aune kava'mo hu'niyana age'a
aeto osu'nae. Hau huno apate'niya kavafe'mo alagepa hu'a apake-
samo o'afi'nafa ago apake kani'niye. Apakaemo solovala anite'mo u'a
ava'yi hute'ae'mo anaga hogote vekalegamo hosu kava'mo hute'a ge'amo
ago amagi'a atale'nae. 8 Amagi'a atale'naya'monanafa lapa maegauve,
huno hu'niya gemo akame huno himamu'amo alino apave lisiyafe'mo
apakufamo alino katino apate'niye. 9 Agaemo solovala anife'mo, aika
kaka vao, huno hu'nigeno aino akaka vae'nigeno ani'mo folagapi'mo

hau hu'niya mopale'mo apavalelino u'niye. 10 Agaemo kame vaya'ai
apayapati'mo apakufamo ago alino katino apateteno'ae'mo ani kava huno
kame vaya'apilegati'mo apavalelino e'nige'a e'a afa'a mai'nae.

11 Ani'mo'a kame vaya'apimo ago aeno apati kae'nige'a muki vaya'amo
ago fali'nae. 12 Ani kava hu'nige'apae'mo ge'ae'mo apakesamo afi'a fatago
hu'nae.

13 Hu'naya'monanafa hu'niya kavafe'mo ago apake kani'nige'apae'mo
agaefe'mo na kava hisune, hu'a afi oke'ne'a afa kava'mo hu'nae. 14 Ka'me
kotega mai'ne'ae'mo hosu hapa'ye hu'nige'a Goti'mo amalageka hu'a
ate'nae. 15 Agaefe'mo lamiyo, hu'a ge hu'naya gemo afi'niya'monanafa
kaita'mo apami'nige'a ago falilmae. 16-17 Ka'me kotega mai'ne'ae'mo
Mosese'e Ala kava ne'mo ali'ya'amo ne'aliya vekamo Eloni'efe'mo, ae-
tana laga ose'na'a'mofe'mo yagaitana olate'ao, hu'a hu'nageno mopamo
aino akaka vae'nige'a Neteni'e afamo anaga'a'enagi Amilami'e afamo
anaga'a'enagi hu'a asagau'a ai'nageno aino akaniteno aeno apati kae'niye.
18 Koku'napati'mo atamo emineno hosu kava'mo hute'a anakame hu'naya
vaya'e'mo alagi leno apasaga li'niye. 19 Alu afina'mo apakaemo goli
yafateti'mo pulumakamo aune'amo alo hute'a mono hu'nae. 20 Apakaemo
ani kava hu'a ha le konali Goti'mo atale'a agae aimu'yale'mo kahaumo
ne'neya pulumakamo aune'alefe'mo mono hu'nae. 2! Goti'a lokiya
aune kava'mo Isipi kotegamo huteno apakufamo alino katino apate'niya
kavafe'mo ago apake kani'niye. 22 Agaemo Isipi kotegamo aune kava'mo
huteno solovala anite'e'mo lokiya kava'mo hu'nige'apae'mo hapau ai'nae.
23 Henaga'amo Goti'a aipamo leno apateteno'ae'mo vaya'nimo ali'na
apago'ya lagau'na apatalegauve, huno nehigeno'ae'mo ali'ya'amo al-
isiyafe'mo Goti'a lekana paino ate'niya vekamo Mosese'a nunumu huno
apateteno'ae'mo apamagisiya ka'mo ago akani male'nigeno Goti'a afa'a
apate'niye. 24 Apateteno alagepa mopamo lapamiguve, huno hu'niyana
apakesamo afi'a fatago osu'naya'mofe'mo ina agufa mopamo hane'niye,
hu'a hute'a alagepa mopae'mo ohapau'niye. 25 Apakaemo seli no'apifi'mo
mai'ne'ae'mo Goti ge'amo akame osu'a ge nege nege hu'age'mo mai'nae.
26-27 Ani kava hu'a mai'nageno'ae'mo ani vaya'aife'mo ka'me kotegamo
lapamagite'na henaga'amo lapakinago vaya'mo alagepa mopa'apileti'mo
ali'na hapa faitalesuge'a alu vaya'ai kotegamo u'a falige falige hu'a maigae,
huno hapa pai'niye.

28 Henaga'amo Piyo kotega aigofe goti'apimo agi'amo Malife'mo
mono hute'a auneme'amo ohane'niya aigofe goti'a ofalinimo amite'a
ami'naya ofalini ya'mo ali'a ne'nae. 29 Ani kava hu'nageno'ae'mo
Ala kava ne'mo'a aipamo leno apateteno alopa kaita'mo apami'niye.
30 Apami'nigeno Finiyasi'a he tino hosu kava'mo hu'naya vaya'mo
apamagi'nige'a fali'nageno Goti'a mago'e huno kaita'mo alino o'apamino
atale'niye. 3! Finiyasi'a ani alagepa kava'mo hu'nigeno'ae'mo Goti'a
naulagale'mo fatago kava'mo hu'niye, huno hu male'niyanageno fatago
kava'amo muki afina'mo hanege hanege huno hanegaiye. 32-33 Apakaemo
Melima kotegamo yafapati'mo ani'mo emine'niya kotegamo hosu
kava'mo hu'nageno'ae'mo Goti'a aipamo leno apateniye. Hosu kava'mo
hu'nageno'ae'mo Mosese'a hosu aipamo kali'nigeno agesamo o'afi'neno
malage huno hosu gemo hu'nigeno Goti'a kana ya'mo alino ami'niye.
34Henaga'amo Goti'a, alu nofi vaya'mo muki vaya'amo apamagige'a faliyo,
huno hu'niya gemo o'afi'nae. 35 O'afi'a alu nofi vaya'ai a'mafa'ne'apimo

alige a'mafa'ne'apimo apamige hu'a mai'ne'apae'mo hosu kava'apimo
akame hu'a mai'nae. 36 Aigofe goti'apimogife'mo mono hu'naya'mofe'mo
Goti'a apamagi'niye. 37-38 Apakaemo mafa'ne'api'e a'mafa'ne'api'e'mo
apamagi'a hosu apaune vaya'mo ofalinimo apami'mae. Apakaemo
mago kava'mo osu'naya nute mafa'ne'apimo apamagite'a Kenani vaya'ai
aigofe goti'apimogimo ali'a apami'nae. Apamagi'naya mafa'ne'apimogi
kola'mo'a mopamo alagi alino hosu huno ate'niye. 39 Apakaemo Goti'a
apakame'ya amite'a hosu kava'mo hute'a apakai'apimo ali'a hosu
hu'a apate'nae. 40 Ani kava hu'nageno'ae'mo Ala kava ne'mo'a agai'a
vaya'aife'mo aipamo leno apateteno ohau'niye. 4! Hapa o'maeno afa'a
apakeno apatale'nige'apae'mo alu nofi vaya'mo kame vaya'apimogimo e'a
yagai'a apate'nae. 42 Kame vaya'apimogi yagai'a apate'nage'a apaiyafi'mo
mai'ne'a ge'apimo akame hu'nae. 43 Agaemo asole afina'mo apakufamo
alino katino apateme apateme e'niya'monanafa apakame'ya amite'a
hosu kava'mo hute'apae'mo hanageke ya'mo ali'nae. 44 Ani kava
hu'a mai'naya'monanafa agaefe'mo keya ae'a ge hu'nageno hau huno
apate'niye. 45 Kotalake gemo huguve, huno hu male'niya ge'ae'mo agesamo
afilmiye. Apakaefe'mo hau huno apateteno halate agesamo afi'niye.
46 Agaemo kalavusi ali'yate'mo apavaleli u'a apate'naya vaya'aife'mo hapa
pai'nige'a hapau hu'a apate'nae. 47 O Gotiyo, hu'na, Ala kava netimogae,
lagufamo alika katika lateteka alu nofi vaya'ai apayapati'mo lavaleka alika
anupa huka lategetao kaote kagikale'mo alita asaga huta ateteta kahao ke
heteta lamogaga aino.

48 Isaleli vaya'ai Goti'apimo agi'ale'mo alitapa asaga hiyo. Hemenimo
agi'ale'mo alitapa asaga hutetapa muki afina'efe'mo agi'ale'mo alitapa
asaga hiyo. Muki vaya'amogitapamo he, lama ge hutapa hiyo. Agi'ale'mo
alitapa asaga hiyo.

Goti'a hosu kavategati'mo apakufamo alino katino ne'ateya kavafe'mo
ava gemo hu'niya gemae

107

Ala kava ne'mo'a muki vaya'aitegamo nehiya kavafe'mo ava gemae

1 Ala kava ne'mo alagepa vekamo mai'neno muki afina'amo hau huno
apateme apateme uno hau huno apategaiya'mofe'mo agaefeke'mo hao
ke heyo. 2 Ala kava ne'mo'a kame vaya'apimo%li apayapati'mo hatu
maeno apate'niya vaya'mogimo, Ala kava ne'mo'a hatu maeno late'niye,
hu'a hisaya gemo hane'niye. 3 Agaemo yegemo haine ne'eya kotegati'mo
apavalelino ege yegemo lamino nefaleya kotegati'mo apavalelino ege aluga
aluga haopalegati'mo apavalelino ege huno apavalelino eno alino anupa
huno apate'niye.

4 Mago vaya'mo ani'mo ohaneno ka'me kotega vaya'mo o'mai'naya
kotegamo afa'a umenitata nehu'apae'mo maisaya taonie'mo kahauya
hu'naya'monanafa o'age'nae. > Afa'a umenitata nehageno'ae'mo apaka
tege anife'mo hapauge nehigeno'ae'mo apakupi mafa'ne'age'mo apaunena
ai'niye. 6 Ani kava hu'a hanageke ya'mo ali'ne'apae'mo Ala kava ne-
feke'mo keya ae'a ge hu'nageno'ae'mo lusi hanageke ya'mo ali'naya kava-
pati'mo apavalelino e'niye. 7 Agaemo u'a maisaya taonifi'mo visayafe'mo
fatago kate'mo apavalelino u'niye. 8 O, Vaya'mogi Ala kava ne'mo'a
muki vaya'aitegamo alagepa kava'amo agete'a hapau ai'naya kavafe'mo

hao ke heyo. 9 Agaemo hapau'nige'a hapa'ye nehiya vaya'mo alino falu
huno apatege apaka neteya vaya'mo alagepa ya'mo alino apamige huno
ne'maiya'mofe'mae.

10-11 Mago vaya'amogimo Goti'apimo ge'amo ago amagi'a atalete'a anaga
hogote vekamo'a hisaya kavafe'mo hu'niya gee'mo, afa gemo hu'niye, hu'a
hute'a atale'naya'mofe'mo seli nofiteti'mo kino apate'nige'a hani hu'niya
yapi'mo ulunapi'mo mai'ne'a falisaya kavapi'mo mai'nae. 12 Ani kava
hu'naya'mofe'mo lokiya ali'ya'mo alino apami'nigeno'ae'mo lokiya'apimo
alagi hano hu'niye. Apakaemo mopafi'mo asagau'a ai'nage'apae'mo mago
hapa maesaya vaya'mo alagi o'mai'nae. 13 Ani kava hu'a hanageke
ya'mo ali'a mai'ne'ae'mo Ala kava nefe'mo keya ae'a ge hu'nageno
afiteno hanageke ya'mo ali'naya kava'apifati'mo apakufamo alino katino
apate'niye. 14 Agaemo seli nofi'mo alino kapalu aeno ataleteno hani
hu'niya yapi'mo ulunapi'mo mai'ne'a falisaya kavapati'mo apavalelino
u'niye. 15 O, Vaya'mogi Ala kava ne'mo'a muki vaya'aitegamo alagepa
kava'mo nehiya kava'amo agete'a hapau ai'naya kavafe'mo hao ke heyo.

16 Na kava hu'niya'mofe'mo hao ke hegae. Agaemo yafa lafi kegi'yale
kate'mo aeni kitamo alino lo aeteno lokiya aenileti'mo ka akani male'naya
aenimo alino lo ae male'niye.

17Negi nagi vaya'mogimo Goti ge'amo ago amagi'a atalege hosu kava'mo
huge hu'naya'mofe'mo kaita hapau'niye. 18 Muki alu ne'ya alu ne'yafe'mo
ohapau'niya'mofe'mo faligefe'mo hu'a mai'nae. 19 Ani kava hu'a hanageke
ya'mo ali'ne'apae'mo Ala kava nefeke'mo keya ae'a ge hu'nageno han-
ageke ya'mo ali'naya kava'apifati'mo apakufamo alino katino apate'niye.
20 Goti'a ge'amo alino ate'nigeno emine'niya ge'aleti'mo alino alagepa
huno apate'niye. Agaemo falisaya agufa hanageke ya'mo ali'naya ka-
vategati'mo apavalelino u'niye. 21 O, Vaya'mogimo Ala kava ne'mo'a
muki vaya'aitegamo hu'niya alagepa kava'amo agete'a hapau ai'naya
kava'ae'mo hao ke heyo. 22 Apakaemo Gotife'mo hao ke hesaya ofalinimo
ama%i'a amiyo. Amite'a ali'ya'alefe'mo apamogaga aite'apae'mo ae'a
hakalo hiyo.

23 Alopa solovala anipi'mo sipifi'mo ali'ya'mo ne'aliya vaya'mogimo
24 Ala kava ne'mo ali'ya'amo agege solovala anite'mo hu'niya kava'amo
agete'a hapau ai'naya kava'mo agege hu'a ne'agae. 25 Agaemo yasi
aliyo, huno nehigeno'ae'mo lusi kava huno yasimo ali'nigeno ani'mo'a
aino holakau holakau huteno apavalelino haiteno lamiteno nehiye.
26 Sipifi mai'maya vaya'aite'mo lusi hanageke ya'mo afole ai'nige'a
koku'napilagamo haite'a emi'e'a afepilagamo lamite'a hu'nageno'ae'mo
apakupi mafa'nemo'mo ani hegekana hu'niye. 27 Alopa ani'mo nete'a
negi nagi hute'a laku taka nehaya vayakana hu'a mai'nae. Alagepa huta
maisunafe'mo na kava hisupi hu'a apakesamo o'afimae. 28 Ani kava
hu'a hanageke ya'mo ali'ne'apae'mo Ala kava nefeke'mo keya ae'a ge
hu'nageno'ae'mo hanageke ya'mo ali'naya kavapati'mo apakufamo alino
katino apate'niye. 29 Agaemo yasie'mo afa'a maiyo, huno hu'nigeno'ae'mo
ani'e'mo afa'a hane'na'ae. 30 Ani'mo afa'a hane'nige'a apamogaga
ai'nae. Ani kava huno apavalelino uno solovala ani agi'nale'mo hane'niya
taonifi'mo u'a ava'yi hute'a alagepa hu'a maisayafe'mo hu'niya taonifi'mo
apate'niye. 31 O, Vaya'mogimo Ala kava ne'mo'a muki vaya'aitegamo
hu'niya alagepa kava'amo agete'a hapau ai'naya kava'ae'mo hao ke heyo.

32 Apakaemo ali'a anupa hu'a maisayate'mo ala agi'amo amiyo. Apakaemo
vayatama vaya'mogi ali'a anupa hu'a maisayate'mo agi'ale'mo ali'a asaga
hu'a ateyo.

33 Ala kava ne'mo'a alopa ani'mo alino leneno ne'atale. Haine ne'eya
meti ani'mo alagi alino hano huno ne'atale. 34 Vaya'mogimo hosu kava'mo
hu'naya'mofe'mo mopafati'mo asole ne'ya'mo ne'aeya mopa'apimo alino
hosu mopamo hamaleno ne'ate. 35 Nehiya'monanafa hau hu'niya mopamo
alino lanitani mopamo hamaleno ne'ate. Ani'mo ohane'niya mopafati'mo
ani'mo alo huno ate'nigeno haine ne'e. 3¢ Agaemo apaka neteya vaya'mo
ani mopale'mo maisayafe'mo apavalelino uno ne'apate. Apakaemo
maisaya taoni'apimo kisayafe'mo apavalelino uno ne'apate. 37 Apakaemo
asole ne'ya'apimo alisayafe'mo avina ya'mo hakalege nofi alagamo
faige hu'a mai'nae. 3% Ala kava ne'mo'a hapa ne'maege'apae'mo asole
mafa'nemo ali'a ne'apatae. Pulumaka anaga'mo hapa ne'maege'apae'mo
mago'e hu'a ai'a atagu nefae.

39 Kame vaya'apimogi kana ya'mo ali'a apamige hanageke ya'mo ali'a
apamige hu'a ali'a apamisageno'ae'mo apaipamo'mo kana hisige'a alagepa
hu'a o'maisaya afina'mo Ala kava ne'mo'a hapa maegaiye. 40 Agaemo
kame vaya'apile'mo ne'yagaiya vaya'mo alino afepi apate'nige'a ka'mo
ohane'niya ka'me kotegamo afa'a umenitata nehae. 4! Alino afepi'mo
ne'ateya'monanafa kagemi ya'apimo o'male'naya vaya'mo alino asaga
huno ana'ale'mo ne'atege'a hanageke ya'mo no'aliye. Hapa ne'maege'a
afamo anaga'mo magokepi'mo lokae'a mai'naya sipisipi anagakana hu'a
mai'nae. 42 Fatago vaya'mogimo ani kava'mo agete'apae'mo apamogaga
ne'aiya'monanafa hosu vaya'mo apavayale'mo alino akani male'nige'a
apake no'aiye.

43 Muki afite'a age'naya vaya'mogimo ani kavafe'mo apakesa afifi hu'a
maigae. Apakaemo Ala kava ne'mo'a vaya'ae'mo hau ayamopafi'mo
hau'niya kava'amo age'a aeto hugae.

110

Ala kava ne'mo’a Ala kava netie'mo ha pai'niya gemae

1 Ala kava ne'mo'a Ala kava ne'nie'mo, lamaga nahaopale'mo faika
maime maime ne'uge'nao kame vayakamo ali'na kaiya afe'alumelaga
apateno, huno ha pai'niye. 2 Ala kava ne'mo'a kayoteti'mo yagaika
apatesana himamukamo Saiyoni taonifati'mo alino atesigeno ugiye. Kame
vayakamogi folagapi'mo mai'neka yagaika apato, huno kaha pai'niye.
3 Himamukaleti'mo hisana afina'mo vayakamogimo apaipafati'mo ha-
pau'nisige'a apakufamo kamite'a apaote konali kukenamo ali'a vaite'a
kakame hugae. A'memogimo apaipa kupati'mo mafa'nemo ali'a ne'ataya
kava huno netepi'mo lao'ya'mo nelamiye. Ani kava huno Goti'a neya
vayakamo alino apatesige'a lao'yakana hu'a afole aite'a kagaetegamo
ugae. 4 Ala kava ne'mo'a aipa agesamo alino afe oleno ago'yamo ataleno
ge huno'ae'mo, Melikiseteki'a mono huno ne'ateya vekamo mai'niya
kava huka agae akamelegati'mo agae nofi vekamo mono huka ne'atana
vekamo mai'neka muki afina'ae'mo maige maige huka maigane, huno
kaha pai'niye.

5 Ala kava ne'mo lamaga kahaopale'mo mai'niye. Agaemo aipamo leno
apatesiya afina'mo kini vaya'mo alagi apamagigiye. ¢ Agaemo muki alu

nofi vaya alu nofi vaya'mo alino fako huno apateteno kamiti apamag-
isige'a falite'apae'mo apakufa'amo mopafi'mo asagau'a aigae. Agaemo
muki haopalega mai'naya kini vaya'aife'mo kame huno apateteno huno
aeno apakasegaiye. 7 Kategamo ne'uno'ae'mo ka agi'nale'mo hane'niya
anipati'mo negaiya'mofe'mo he tino lokiya vaino aeno apakasegaiye.

116

Nagaemo ge hu'nogeno Ala kava ne'mo’a afiteno naha mae'niye, huno
hu'niya gemae

1 Nagaemo nunumu huge keya ae'na ge huge hu'na mai'nogeno'ae'mo
Ala kava ne'mo'a afi'niya'mofe'mo agaefeke'mo nahau nayamopafi'mo
ne'nahaiye. 2 Keya ae'na ge hu'mogeno gemnimo afi'niya'mofe'mo
ofali'na afa'a mai'ne'nae'mo muki afina'ae'mo keya ae'na ge huguve.
3 Falisuva kava'mo'a nofi aegekana huno natafauno alagi huno maimiye.
Kanolufi'mo lamiguve, hu'na nagesamo afite'na nahausoli hute'na koli
hu'nove. 4 Ani kava hu'na mai'ne'na Ala kava nefe'mo, Ala kava nene,
hu'na, kahao ke hovanagi nagufamo alika katika nato, hu'na keya ae'na
ge hu'nove.

5 Ala kava ne'mo'a fiku hapa maeno apamige fatago kava'amo huge huno
ne'maiye. Gotitimo'a hau huno nelateya vekamo mai'niye. ¢ Ala kava
ne'mo'a apamu'amo ohane'nige'a afite'a o'age'naya vaya'aite'mo yagaino
ne'apate. Hosu ya'mo ali'nogeno'ae'mo naha mae'niye. 7 Ala kava ne'mo'a
alagepa huno naha mae'niya'mofe'mo naune'nameyo, hu'na, maika aika
afeleka maika falu huvo. 8 Ala kava ne'nimogae, hu'na, falisuva kavate-
gati'mo nagufa'nimo ago alika katika nate'neka naunumo aeka kalo paeka
nateteka naiyafi'mo o'nahaesiyafe'mo yagaika nate'nane. 9 Nagaemo Ala
kava ne'mo aulagale'mo ofali'a afa'a mai'naya vaya'aitegamo umenitata
nehuve. 10 Nagesamo afilma fatago nehuva'mofe'mo ge hu'nove. Ge
hu'nae'mo, lusi hanageke ya'mo ali'nove, hu'na ge hu'nove. 11 Nagaemao,
Muki vaya'aife'mo aigofe vaya'mo mai'nae, hu'na alagepa hu'na nagesamo
o'afi'ne'na malage hu'na ge hu'nove.

12 Ala kava ne'mo'a nagaetegamo lusi kava huno alagepa kava'mo
hu'niya'mofe'mo anona'alefe'mo na agufa ya'mo amiguve. 13 Nagaemo
lagufamo alino Kkatino late'niya kavafe'mo nagesamo afite'na kapufi
ani'mo ali'na nete'na Ala kava nefeke'mo keya ae'na ge huguve.
14 Nagaemo, naha mae'niya'mofe'mo agaetegamo alagepa kava'mo
huguve, hu'na hu'nova gemo akame hu'na Ala kava ne'mo vaya'amogi
apaulagale'mo agaetegamo alagepa kava'mo huguve. 15 Goti'a vaya'ae'mo,
hogote vaya'mo mai'nae, huno huteno agesamo ne'afiya'mofe'mo mago
vaya'amo falisageno'ae'mo, ina agufa vayane, huno osuno amuse huno

apategaiye. 16 Ala kava nene, hu'na, ali'yakamo ne'aluva vekamo
mai'nove. Ita'nimo'mo ali'yakamo ne'aliya a'mo mai'niya kava hu'na
mai'nove. Hatu maeka nate'nanage'na afa vekamo mai'nove. 17 Kahao ke
he'na ofalinimo kamite'na kagaefeke'mo keya ae'na ge huguve. 18 Naha
mae'niya'mofe'mo Ala kava nefe'mo, kagaetegamo alagepa kava'mo
huguve, hu'na hu'nova gemo akame hu'na vaya'amogi apaulagale'mo
agaetegamo alagepa kava'mo huguve. 19 Yulusalemu taoni folagapi'mo Ala
kava ne'mo mono no'afi'mo huguve. Ala kava ne'mo agi'ale'mo alitapa
asaga hiyo.

Ala kava ne'mo agi'ale’'mo alitapa asaga hiyo, huno hu'niya gemae

10 alu nofi vaya'mogitapae, hu'na, Ala kava ne'mo agi'ale'mo alitapa
asaga hiyo. Muki alu nofi vaya'mogi'e alu nofi vaya'mogi'e'mo agi'ale'mo
ali'a asaga hiyo. 2 Na kava hu'nigetaene. Agaemo lusi kava huno hau huno
lateteno alino ao ya'mo hu male'niye. Ala kava ne'mo'a lapa maegauve,
hunolaha pai'niya gemolama ge'amo'mo muki afina'ae'mo hanege hanege
huno afa'a hanegaiye.

Ala kava ne'mo agi'ale'mo alitapa asaga hiyo.

118

Muki afina’'mo hau huno ne'apateyanageno ani kava huno hau huno
apategaiye, huno hu'niya gemae

1 Ala kava ne'mo alagepa vekamo mai'niya'mofe'mo agaefeke'mo hao
ke heyo. Hau huno ne'apateyanageno muki afina'ae'mo hau huno
apatege apatege huno maigiye. 2 Isaleli vaya'mogitamo, Hau huno
ne'apateyanageno muki afina'ae'mo hau huno apatege apatege huno
maigiye, huta higetao. 3 Eloni nofi vaya'amogitapamo, Hau huno
ne'apateyanageno muki afina'ae'mo hau huno apatege apatege huno
maigiye, hutapa hiyo. 4 Muki vaya'amogitapamo agaefeke'mo koli hute-
tapa mono nehaya vaya'mogitapamo, Hau huno ne'apateyanageno muki
afina'ae'mo hau huno apatege apatege huno maigiye, hutapa hiyo.

5 Lusi hanageke ya'mo ali'ne'nae'mo Ala kava nefeke'mo keya ae'na
ge hu'nogeno'ae'mo ge'nimo afiteno hatu maeno nate'nige'na afa'a
mai'nove. 6 Ala kava ne'mo nagae vekamogeno naha maesiyafe'mo
mai'niya'mofe'mo vaya'mogi nagaetegamo hisaya kavafe'mo Kkoli
osuguve. 7 Ala kava ne'mo nagae vekamogeno naha maesiyafe'mo
mai'niya'mofe'mo apake'novana kame vaya'nimo asagau'a aigae.
8 Vaya'mogimo laha maesayafe'mo lagesamo afisunana kanale osugifa
Ala kava nefeke'mo laha maegaiye, huta lagesamo afisunana kanale
hugiye. 9 Ala apaki alite'a ne'yagaiya vaya'mogi laha maesayafe'mo
lagesamo afisunana kanale osugifa Ala kava nefeke'mo laha maegaiye,
huta lagesamo afisunana kanale hugiye.

10 Muki alu nofi vaya alu nofi vaya'mo kame vaya'nimo mai'ne'a fai'a
ku ai'a nate'nage'nae'mo Ala kava ne'mo himamu'aleti'mo alagi ali'na
hano hu'na apatalegauve. 11 Muki haopalega mai'ne'a fai'a ku ai'a
nate'nage'nae'mo Ala kava ne'mo himamu'aleti'mo alagi ali'na hano hu'na
apatalegauve. 12 Kevegevegana hu'a fai'a ku ai'a nate'naya'monanafa aufe
nofipi'mo malage huno atamo leno yu neheya kava hu'na Ala kava ne'mo
himamu'aleti'mo alagi ali'na hano hu'na apatalegauve. 13 Kame'nimogae,
hu'na, alika nago'ya faitalanage'na heleve hugefe hu'nogeno'ae'mo Ala
kava ne'mo'a naha mae'niye. 14 Ala kava ne'mo'a lokiya vaino nate'nige'na
yoke nehuve. Agaemo nagufamo ago alino katino nate'niye. 15 Afiyo, hu'na,
alagepa vaya'mogimo seli no'apifati'mo apakufamo ago alino katino ap-
ate'niya kavafe'mo yoke hu'apae'mo, Ala kava ne'mo'a himamu'aleti'mo
ani kava'mo hu'niye. 16 Himamu'aleti'mo aeta apakase'none, hu'a nehae.
17 Ofali'na afa'a mai'ne'nae'mo Ala kava ne'mo'a hu'niya kavafe'mo ava

gemo ae'na hakalo hu'na hapa paiguve. 18 Ala kava ne'mo'a lusi kava huno
namagi'niya'monanafa falisuvafe'mo afa'a o'natale'niye.

19 Alopa mono no'mo kitamo yakika natege'nao hai'ma Ala kava
nefe'mo hao ke heno. 20 Ala kava ne'mo'a kipa'amo hane'nige'a alagepa
vaya'age'mo fale'a nehaiye. 21 Ge'nimo afiteka nagufamo alika katika
nate'nana'mofe'mo kahao ke nehove.

22 Yafateti'mo no nekiya vaya'mogimo mago no nekiya yafafe'mo, afa
yafane, hu'ahute'a ali'a yaga au'a atale'nageno'ae'mo Goti'a ani yafafe'mo,
hogote yafa'mo no'mo fai'na atesuvafe'mo konale yafa'mo hane'niye, huno
huteno alino asaga huno ate'niye. 23 Ala kava ne'mo'a ani kava'mo
hu'nigetae'mo ageteta aeto agufa kanale kava hu'niye, huta lahau ai'none.
24 Ala kava ne'mo'a ani afina'mo hu male'niye. Ani afina'mo lamogaga
aigetao. 25 Aukaya hutae'mo, O Ala kava nene, huta, lagufamo alika katika
lato. O Ala kava nene, huta, laha maegeno'ao ali'yatimo'mo alagepa huno
afole aino, huta aukaya nehune. 26 Goti'a Ala kava ne'mo agi'alefe'mo
ne'eya vekamo fiku ha maeno amino. Lagaemo Ala kava ne'mo mono
no'afati'mo Goti'a fiku lapa maeno lapamino, huta nehune. 27 Ala kava
ne'mo Goti'a mai'niye. Agaemo hale ya'amo alino lami'niye. Ofalini afumo
alitapa hi'yalamute'mo male'netapa nofiteti'mo kitapa atafau maleyo.
28 Goti'nimogamo mai'nananage'na kahao ke hegauve. Goti'nimogamo
mai'nananage'na ala kagikamo kamiguve.

29 Ala kava ne'mo alagepa vekamo mai'niya'mofe'mo agaefeke'mo hao
ke heyo. Hau huno ne'apateyanageno muki afina'ae'mo hau huno apatege
apatege huno maigiye.

119

Goti ge'ae'mo ava gemae

1 Vaya'mogimo alagepa kava'mo nehu'apae'mo vai'mo o'ali'a Ala
kava ne'mo ke'aepa ge'amo akame nehaya vaya'mogi Goti aulagale'mo
alagepa hu'a mai'nayanage'a afa'a apamogaga aigae. 2 Avayafati'mo
hu'niya ke'aepa ge'amo akame huge agesayafe'mo muki apaipafati'mo
kahauya huge hu'a ne'maiya vaya'mogl Goti aulagale'mo alagepa hu'a
mai'nayanage'a afa'a apamogaga aigae. 3 Apakaemo mago hosu kava'mo
osu'a Ala kava ne'mo kate'mo umenitata nehae. 4 Kagaemo, lapaya-
mukiki hutapa ge'nimo akame hiyo, huka hu'nane. 5 Gekamo alagepa
hu'na afite'na akame hisuvafe'mo ne'nahaiye. 6 Muki gekamo agete'na
afisuva afina'mo navagage osugiye. 7 Nagaemo fatago kava'mo huka
alika fako huka nehana gekamo alagepa hu'na afite'nae'mo alagepa fatago
naipafati'mo ala kagikamo kamiguve. 8 Avo'mo kae male'naya ke'aepa
gekamo akame huguvanagi alagi nataleka o'uvo.

9 Haiya kava huno neya vekamo'mo nehiya kava'amo afa'a aeno kalo
paeno atalegaiye. Agaemo gekamo alagepa huno afisiya kavatetike'mo
afa'a aeno kalo paeno atalegaiye. 10 Muki naipafati'mo kagesuvafe'mo
kahauya hu'nove. Hiyo, huka hu'nana ke'aepa gekamo atale'na visu-
vafe'mo o'natalo. 11 Kagaetegamo hosu kava'mo osisuvafe'mo gekamo
naipafi'mo alima fala ki male'nove. 12 O Ala kava nene, hu'na, alagi
alagepa huka mai'nane. Avo'mo kae male'naya ke'aepa gekamo alika
naya malo. 13 Nagaemo navayafati'mo muki gekamo fatago kava'mo
huka kavayafati'mo alika fako nehana ke'aepa gekamo ae'na hakalo hu'na

hapa pai'nove. 14 Ma mopafi alopa kagemi yafe'mo apamogaga ne'aiya
kava hu'na kavayafati'mo hu'nana gekamo akame hisuvafe'mo namogaga
ne'auve. 15 Nami'nana ke'aepa gekae'mo nagesa afifi hu'na maige ne'vana
ka'mo age'na alagepa hu'na agege hu'na maiguve. 16 Nagaemo avo'mo kae
male'naya ke'aepa gekae'mo namogaga aite'na nage okanigiye.

17 Kagaemo ali'yakamo ne'aluva vekakamo mago'e huka fiku alika
namige'nao ma mopafi'mo afa'a mai'ne'nae'mo gekamo akame hino.
18 Naulagamo alika ayakeka natege'nao ke'aepa gekamo agete'na nahau
aiguve. 19 Ma mopafi'mo nata ne'na ne'visugekae'mo gekamo afisuvafe'mo
alika fala okika alika nave liyo. 20 Muki afina'mo alika fako nehana
ke'aepa gekamo afisuva naipamo nekaliya'mofe'mo naipafi'mo nagafu
nekiye. 2! Himu'namu kava'mo nehaya vaya'aife'mo huka faipa huka
apate'nana vaya'mogimo kakamo atale'a ne'vagekae'mo ge nehapane.
22 Kavayafati'mo hu'nana gekamo akame hu'mova'mofe'mo hu'a faipa
hu'a natege hosu gemo huge nehagi apavayamo alika akani apatege'a
afa'a maiyo. 23 Ne'yagaiya vaya'mogimo fai mai'ne'apae'mo hu'a faipa
hu'a nate'naya'monanafa ali'yakamo ne'aluva vekamo'na avo'mo kae
male'naya ke'aepa gekae'mo nagesa afifi hu'na mai'nove. 24 Kavayafati'mo
hu'nana gekae'mo namogaga ne'auve. Gekamo'mo visuva ka'mo alino
nave neliye.

25 Nagupi mafa'nemo asagauno aiteno mopafi'mo mai'niye. Lapa mae-
gauve, huka hu'nana gekamo akame huka alika he tika nato. 26 Nagaemo
nehuva kava'nie'mo kaha pai'nogekae'mo ge'nile'mo aeka atagaina huka
naha pai'nane. Avo'mo kae male'naya ke'aepa gekamo alika naya malo.
27 Alika naya malege'na nami'nana gemo aepa'amo afi'na alagepa hu'na
afino. Ne'alina ali'yakamo agete'nae'mo nahau ai'nova kava'nie'mo hapa
paiguve. 28 Kanamo ali'nogeno nagupi mafa'nemo'mo ani hegekana
hu'niye. Lokiya vai'na kategauve, huka hu'nana'mofe'mo lokiya vaika
nato. 29 Aigofe kate'mo o'visuvafe'mo ka akani maleteka ke'aepa gemo fiku
alika namiyo. 30 Lama ge kate'mo uguve, hu'na nagesa afimove. Alika fako
hu'nana %emo ali'na naulagale'mo male'nove. 31 Kavayafati'mo hu'nana
gele'mo ali'na kamae'nove. O Ala kava nene, hu'na, navagage ya'mo alika
o'mamiyo. 32 Mago'e huka naipa nagesamo alika namisanage'nae'mo nagu
nagu hu'na gekamo hiyo, huka laha pai'nana gemo akame hu'na huguve.

33 0 Ala kava nene, hu'na, avo'mo kae male'naya ke'aepa gekamo
alika naya malege'nao o'atale'na akame hume hume u'na hano hisiya
afina'e'mo akame hino. 34 Alagepa hu'na nagesamo afisuva ya'mo alika
namige'nao ke'aepa gekamo akame hino. He, muki naipafati'mo akame
huguve. 35 Hiyo, huka laha pai'nana gekae'mo namogaga ne'auva'mofe'mo
ani kate'mo u'ne'na hisuva naipamo alika kalika nato. 36 Fiku yanage'na
ma mopafi yafe'mo naha'ye hugiye. Kavayafati'mo hu'nana gekamo
akame hisuva naipa nagesamo alika namiyo. 37 Alu ya'mo aulu hae'na
ne'agesugekae'mo alika aika afe leka nato. Kagae kate'mo ne'visugekae'mo
alika he tika nato. 38 Ali'yakamo ne'aluva vekamo'nafi'mo gekamo alika
lokiya vaika ato, kagaefeke'mo koli nehuva'mofe'mae. 39 Alagepa huka
alika fako nehana'mofe'mo hosu kava'mo hisuge'apae'mo hu'a faipa hu'a
natesayafe'mo koli nehuvanagi naha mao. 40 Nami'nana gekae'mo naha'ye
nehiye. Fatago kavakaleti'mo alika he tika nato.

41 0 Ala kava nene, hu'na, kahau huka nato. Huguve, huka hu'nana

kava'mo huka nagufamo alika katika nato. 42 Gekamoke'mo naha
maegaiye, hu'na nehuva'mofe'mo huno faipa huno ne'nateya vekamo
ge'ale'mo ae'ma atagaina hu'na ha paiguve. 43 Alika fako nehana
gekae'mo nagesa afi'nae'mo, naha maegaiye, hu'na nehuva'mofe'mo
lama gekamo navayafati'mo alika o'atalo. 44 Ani kava huma
mai'ne'nae'mo muki afina'ae'mo ke'aepa gekamo akame hume hume u'na
maiguve. 45 Nami'nana gekamo afisuvafe'mo kahauya nehuva'mofe'mo
kalavusifi'mo o'mai'na afa'a maiguve. 46 Nagaemo kavayafati'mo nehana
gemo ali'na ne'yagaiya kini vaya'aife'mo ae'na hakalo hu'na hapa
paisugeno'ae'mo navagage osugiye. 47 Nagaemo nahau nayamopafi'mo
ne'nahaiya gekae'mo hiyo, hukalaha pai'nana gekae'mo namogaga aiguve.
48 Nagaemo nahau nayamopafi'mo ne'nahaiya gekae'mo hiyo, huka laha
pai'nana gekalefe'mo naya'mo ali'na asaga hute'na avo'mo kae male'naya
gekae'mo nagesa afifi hu'na maiguve.

49 Kagaemo ali'yakamo ne'aluva vekamo'nae'mo kaha maegauve, huka
naha pai'nana gekae'mo halate kagesamo afika ho huvo. Ani gekae'mo
nagesamo afi'nae'mo, alagi afole aigiye, hu'na hute'na navayagunagu
hu'na maisuvafe'mo alika he tika nate'nane. 50 Gekamo'mo alagepa hu'na
maisuva ya'mo alino nami'niya'mofe'mo kana ya'mo ne'alugeno'ae'mo
naipamo'mo falu nehiye. 51 Apaki'apile'mo ali'a asaga hu'a ne'apataya
vaya'mogimo Kkigi yokalo gege'mo hu'a ne'nataya'monanafa ke'aepa
gekamo o'atale'nove. 52 0 Ala kava nene, hu'na, akeya'vilagamo gekamo
alika fako nehana gekae'mo nagesamo afi'na ho hute'na naipamo ali'na
falu hu'na ne'atove. 53 Hosu vaya'mogimo ke'aepa gekamo ago amagi'a
ne'atalaya'mofe'mo naipamo'mo atete nehiye. 54 Nata ne'na e'na mai'nova
no'nifi'mo avo'mo kae male'naya ke'aepa gekamo yoke hu'nove. 550
Ala kava nene, hu'na, hani'ilagamo kagikae'mo nagesamo afi'ma ho
nehu'nae'mo ke'aepa gekamo akame nehuve. 56 Nami'nana gekamo akame
hu'nova'mofe'mo ani ya'mo ali'nove.

570 Ala kava nene, hu'na, kagaemo hetama'nimo mai'nane. Nagaemo
gekale'mo yagai'ne'na akame huguve, hu'na hu'nove. 38 Nagaemo muki
naipafati'mo, fiku naha maeka namiyo, hu'na kaha pai'nove. Nahau
hu'na lapategauve, huka laha pai'nana kava huka kahau huka nato.
59 Nagaemo kava'nie'mo nagesa afite'nae'mo ai'na afe le'na kavayafati'mo
hu'nana gemo akame hu'nove. 60 Hiyo, huka laha pai'nana gemo akame
hisuvafe'mo afa'a o'mai'na malage hu'na he ti'lna akame hu'nove. 61 Hosu
vaya'mogimo nofiteti'mo ki'a nate'naya'monanafa ke'aepa gekae'mo nage
okani'niye. 62 Kagaemo fatago kava'mo huka alika fako nehana'mofe'mo
hani'ilaga folagu'mo he ti'na kahao ke hegauve. 63 Nagaemo kagaefe'mo
koli nehaya vaya'e'mo magokepi'mo lokaeta mai'none. Apami'nana
gele'mo yagai'a ate'ne'a akame nehaya vaya'e'mo magokepi'mo lokaeta
mai'none. 640 Ala kava nene, hu'na, kahau huka ne'apatana kavakamo'mo
ma mopafi'mo havai te'niye. Avo'mo kae male'naya ke'aepa gekamo alika
naya malo.

650 Ala kava nene, hu'na, Kaha maegauve, huka huteka ani kava huka
ali'yakamo ne'aluva vekamo mago'e huka naha mae'nane. 66 Nagaemo
hiyo, huka hu'nana gekae'mo nagesamo afi'na fatago nehuva'mofe'mo
alagepa naipa nagesamo alika namiyo. 67 Kayo'mo o'nami'nanage'nae'mo
hogote'na gekamo ago atale'nova'monanafa hemenimo gekamo akame

nehuve. 68 Alagepa kava'mo huteka alagepa vekamo yagu yaga kaipa
vekamo mai'nananagi avo'mo kae male'naya ke'aepa gekamo alika naya

malo. 69 Himu'namu kava'mo nehaya vaya'mogi aigofe nava gemo
hute'a hu'a faipa hu'a nate'naya'monanafa muki naipafati'mo nami'nana
gekamo akame huguve. 70 Apaipamo yafakana huno hane'nige'a afi'a
aeto nosaya'monanafa ke'aepa gekae'mo amuse nehuve. 7! Kayo'mo
nami'nanage'nae'mo gekamo afilmova'mofe'mo kayo'mo'a alagepa huno
naha mae'niye. 72 Kavayafati'mo hu'nana ke'aepa gekamo'mo tauseni
monimo ago aeno agase'niya'mofe'mo gekae'mo mago'e huno ne'nahaiye.

73 Kagaemo kayateti'mo nagupi mafa'nemo alo huka nateteka nagufamo
alo huka nate'nane. Hiyo, huka laha pai'nana gemo afisuva nagesamo
namiyo. 74 Nagaemo gekamo'a naha maegaiye, hu'na hute'na navayagu-
nagu hu'nova'mofe'mo kagaefe'mo koli nehaya vaya'mogi nagete'apae'mo
apamogaga aigae. 75 O Ala kava nene, hu'na, afi'novana alika fako
nehana kava'mo alagepa kava'mo hane'nigeka gekamo akame huteka
naha maesanafe'mo kana ya'mo alika nami'nane. 76 Kagaemo ali'yakamo
ne'aluva vekamo'nae'mo naha pai'nana gekamo akame huka alagepa
huka kahau huka nateteka naipamo alika falu huka nato. 77 Ke'aepa
gekae'mo namogaga ne'auva'mofe'mo kahau huka natege'nao afa'a
maino. 78 Apaki'apile'mo ali'a asaga hu'a ne'ataya vaya'mogimo na-
gaetegamo hosu kava'mo hu'naya'mofe'mo apavagage hisiya ya'mo alika
apamiyo. Nagaetegamo hosu kava'mo hu'naya'monanafa nami'nana
ke'aepa gekae'mo nagesa afifi hu'na maiguve. 79 Kagaefe'mo koli hute'a
kagaemo kavayafati'mo hu'nana ke'aepa gekamo afi'maya vaya'mo alika
aika atagineka apatege'a{)ao nagaetegamo eyo. 80 Nagaemo avo'mo kae
male'naya ke'aepa gekale'mo ae'ma hapaisuva naipa nagesamo alika
namige'nao navagage osisiyafe'mo akame hino.

81 Nagufamo alika katika natesanafe'mo lusi kava huno nahau'nigeno
lokiya'nimo ago hano hu'niya'monanafa kaha maegauve, huka hu'nana
gekae'mo nagesamo afite'na navayagunagu nehuve. 82 Gekamo afole
aisiya'ae'mo aulu he'na age'na mai'nogeno naulagafati'mo nagafu nekiye.
Hainu afina'mo naha maeteka naipamo alika falu huka nategane.
83 Nagaemo afu agufaletimo alo hu'naya ani kekana hu'na mai'nove.
Halinamo ne'aigeno'ae'mo vai'niya ani kekana hu'na mai'nova'monanafa
avo'mo kae male'naya ke'aepa gekae'mo nage okani'ma nagesamo
ne'afuve. 84 Na magi afina'mo ali'yakamo ne'aluva vekamo'namo kana
ya'mo ali'na maiguve. Hainu afina'mo apaini hu'a ne'nataya vaya'mo alika
fako huka apateteka kayo'mo apamigane. 85 Ala apaki alite'a apakufamo
avaleli'a nehaiya vaya'mogimo Kkelifi'mo asagau'na aisuvafe'mo kelimo
kafi male'nae. Ani kava'mo ke'aepa gekamo akame nosaya kava'mo
hane'niye. 86 Kagaemo muki hiyo, huka laha pai'nana gekamo alagi lama
gemo hane'niye. Apakaetegamo hosu kava'mo osu'nova'monanafa apaini
hu'a ne'natae. Naha mao. 87 Ma mopafi'mo mai'noge'apae'mo ali'a hano
hu'a natalesayafe'mo hu'nage'nae'mo hogo'amo faligefe'mo nehu'nae'mo
nami'nana ke'aepa gekamo o'atale'nove. 8% Nagaemo kavayafati'mo
hu'nana ke'aepa gekamo akame hisuvafe'mo muki afina'ae'mo kahau
kayamopafi'mo nekahaiya kavakaleti'mo alika he tika nato.

89 0 Ala kava nene, hu'na, gekamo alagi asagauno o'aigiya'monanafa
koku'napi'mo lokiya vaino haneme haneme uno haneno hano osugiye.

90 Kagaemo muki afina'mo gekamo akame huka afole aite'a falite'a hume
hume ne'vaya vaya'aitegamo alagepa kava'mo nehane. Kagaemo ma
mopamo faika ate'nanageno haneme haneme eno hemenimo hane'niye.
91 Muki ya'amo alo hu'nanageno ke'aepa gekamo akame huno haneme
haneme eno hemeni'e'mo afa'a hane'niye. Muki ya'amogimo ali'yakamo
ne'aliye. 92 Nagaemo ke'aepa gekae'mo namogaga o'ai'novesinana kana
ya'mo ali'ne'nae'mo ago fali'novesine. 93 Nami'nana ke'aepa gekae'mo
muki afina'ae'mo nage okanigiye. Gekaleti'mo alagepa hu'na maisuva
ya'mo alika nami'nana'mofe'mae. 94 Nagaemo nami'nana ke'aepa gee'mo
kahauya hu'nova'mofe'mo nagaemo kagaika vekamo mai'novanagi nagu-
famo alika katika nato. 95 Hosu kava'mo nehaya vaya'mogimo namagis-
age'na falisuvafe'mo nagava mai'naya'monanafa kavayafati'mo hu'nana
ke'aepa gekae'mo nagesa afifi hu'na maiguve. 9 Nagaemo age'movana
muki haino hapai'niya ya'mo ago hano hu'nige'na age'nove. Hano
hu'niya'monanafa ke'aepa gekamo'mo yofo ya'amo'mo alopa ya'mo
hane'niye.

97 Nagaemo ke'aepa gekae'mo lusi kava huno nahau nayamopafi'mo
nahau'niye. Nete'e une'e'mo gekae'mo nagesa afifi hu'na mai'nove.
98 Muki afina'mo kagaemo hiyo, huka hu'mana ke'aepa gekamo na-
gae'e'mo magokepi lokaeno hane'niya'mofe'mo ke'aepa gekaleti'mo
alika naya ne'malanage'nae'mo nagaemo afite'na age'nova kava'mo'a
kame vaya'mimogi afite'a age'naya kava'apimo ago aeno agase'niye.
99 Kavayafati'mo hu'nana gekae'mo nagesa afifi hu'na mai'nova'mofe'mo
nagaemo gemo aepa'amo afi'nova kava'nimo'a tisa vaya'nimogi afi'naya
kava'apimo ago aeno agase'niye. 100 Nami'nana ke'aepa gemo akame
nehuva'mofe'mo nagaemo gemo aepa'amo afi'nova kava'nimo'a kosuna
vaya'mogi gemo aepa'amo afi'maya kava'apimo ago aeno agase'niye.
101 Gekamo akame hute'na muki hosu kate'mo o'visuvafe'mo naiyamo
kalavusi hu'na ate'nove. 102 Kagaikamo alika naya male'nana'mofe'mo
alika fako nehana gekamo o'atale'nove. 103 Nagaemo gekamo ne'na afi
ge'nogeno haga nahau'niye. Gekamo haga'amo'mo kevegeve anumo'mo
nehiya haga'amo ago aeno agaseno haga nehiye. 104 Nami'nana ke'aepa
gemo'a gemo aepa'amo ne'afuva kava'mo alino nami'niya'mofe'mo muki
aigofe gee'mo alagi o'nahau'niye.

105 Gekamo'mo lamugana huno hane'neno'ae'mo aeno ha nelege'na
umenitata nehuve. Gekamo'mo aeno ha leno visuva ka'mo alino nave
neliye. 106 Nagaemo, Alika fako nehana gekamo fatago gemo akame
huguve, hu'na nago'yamo atale'na ago kaha pai'nove. 107 0 Ala kava
nene, hu'na, lusi kana ya'mo ali'novanagi kaha maegauve, huka hu'nana
gekalefe'mo alika he tika nato. 108 Kahao ke hovanagi kagaefe'mo nahau
nayamopafi'mo nahau'nige'na navayafati'mo hisuva gemo ofalinigana
hu'na kamisuva ya'mo aliyo. Kagaemo alika fako nehana gemo alika naya
malo. 109 Nagaemo muki afina'mo afa'a ne'mauva ya'nimo atalesuva ka-
vategamo mai'nova'monanafa ke'aepa gekae'mo nage okani'niye. 110 Hosu
vaya'mogimo natafausiyafe'mo ane'aimo hanagi male'naya'monanafa
nami'nana ke'aepa gekamo amagi'na o'atale'nove. 111 Mafa'ne'apimogimo
afo'apimogi kagemi ya'apimo ne'aliya kava hu'na kavayafati'mo hu'nana
ke'aepa gemo ali'novanageno hetama'nimo hanege hanege huno hane-
gaiye. Ani gekae'mo naipafi'mo namogaga ne'auve. 112 Avo'mo kae

male'naya ke'aepa gemo akame hume hume u'na falisuva afina'mo hano
hisiyafe'mo naipamo ali'na he ti'na ate'nove.

113 Nagaemo lole apakesamo ne'afiya vaya'aife'mo alagi
o'mahau'niya'monanafa ke'aepa gekae'mo nahau nayamopafi'mo
nahau'niye. 114 Nagaemo kagaepi'mo fala ki'na mai'nogeka kagaemo
halegu'nimo mai'nane. @ Gekamo alagi afole aigiye, hu'na hute'na
navayagunagu hu'na mai'nove. 115 Hosu kava'mo nehaya vaya'mogitapae,
hu'na, nagaetegati'mo ataletapa viyo. Goti'nimo'mo hiyo, huno hu'niya
gemo akame huguve. 116 Alagepa hu'na afa'a maisuvafe'mo kaha
maegauve, huka hu'nana gekalefe'mo nayate'mo aliyo. Afole aisiya
kavafe'mo navayagunagu nehuva'mofe'mo fiku yanageno navagage
hugiye. 117 Nayate'mo aliyo, lageso osu'na afa'a maiguve. Afa'a mai'ne'na
muki afina'mo avo'mo kae male'naya ke'aepa gekamo akame huguve.
118 Muki vaya'mogi avo'mo kae male'naya ke'aepa gekamo amagi'a
ne'atalaya vaya'mo kakame'yamo ne'apamine. Apakaemo aigofe kava'mo
nehu'apae'mo apakai'apie'mo humi ne'apatae. 119 Goli yafa'mo atafi'mo
kae'nageno'ae'mo o'ani'ya'amo leno afole ai'nige'a ali'a ne'atalaya kava
huka hosu vaya'mo alika ne'atalana'mofe'mo kavayafati'mo hu'nana
ke'aepa gekae'mo nahau nayamopafi'mo nahau'niye. 120 Nagaemo
kagaefe'mo koli nehugeno'ae'mo nagufamo'mo atete ne'nahaiye. Alika
fako nehana kavakae'mo koli nehuve.

121 Nagaemo alagepa hu'na ali'na fako hu'na apatete'na fatago kava'mo
hu'nove. Kana ya'mo ali'a ne'namiya vaya'ai apayapi'mo maisu-
vafe'mo alagi nataleka o'uvo. 122 Anona'nilefe'mo eka naimu'yale'mo
maige'nao alagepa hu'na maino. Fiku yanage'a ala apaki alite'a apaku-
famo avaleli'a nehaiya vaya'mogi kana ya'mo ali'a namigayanagi naha
mao. 123 Nagufamo alika katika natesanafe'mo aulu he'na agege fatago
kavakalefe'mo gekamo agesuvafe'mo aulu hae'na agege hu'na age'na

mai'nogeno naulagafati'mo nagafu nekiye. 124 Kahau huka ne'apatana
kava huka kahau huka nateteka avo'mo kae male'naya ke'aepa gekamo
alika naya malo. 125 Nagaemo ali'yakamo ne'aluva vekamo mai'nove. Na-
gaemo kavayafati'mo ke'aepa gekamo huge'na gekamo aepa'amo afisuva
kava'mo alika namiyo. 126 O Ala kava nene, hu'na, apakaemo ke'aepa
gekamo ago ae'a ati kae'naya'mofe'mo ali'yakamo alisana afina'mo afole
ai'niye. 127 Gekamo ae'a ati kae'naya'mofe'mo hiyo, huka hu'nana
gekalefe'mo nahau'niya kava'mo'a hogote goli yafafe'mo nahau'niya
kava'mo ago aeno agase'niye. 128 Gekamo ae'a ati kae'naya'mofe'mo muki
kavatefe'mo nami'nana ke'aepa gekae'mo, fatago gemo hane'niye, hu'na
nagesamo afite'na aigofe kavafe'mo alagi o'nahau'niye.

129 Kavayafati'mo hu'nana ke'aepa gekae'mo nahau ne'auva gemo
hane'niya'mofe'mo nagupi mafa'nemo'mo akame nehiye. 130 Gekamo'mo
vaya'ai apaipafi'mo faleno haiteno'ae'mo aeno ha nele. Negi vaya'mogi

gekamo afite'apae'mo ge aepa'amo afigae. 131 Hiyo, huka hu'mana
gekae'mo naga te'nige'nmae'mo navayamo aka hulina ha ha hu'nove.

132 Kagikae'mo hapau apayamopafi'mo hapau'niya vaya'aitegamo nehana
kava huka nagaefe'mo kahau huka nato. 133 Kagaemo gekaleti'mo
alika ho huka nateteka hosu kava'mo'a yagaino o'natesiyafe'mo nataleka
o'uvo. 134 Nami'mana ke'aepa gekamo akame hisuvafe'mo kana ya'mo
ali'a nami'naya kavapati'mo hatu maeka nato. 135 Kaugosafati'mo ha le

yakamo'a ali'yakamo ne'aluva vekamo'nale'mo aeno ha leno. Avo'mo
kae male'naya ke'aepa gekamo alika naya malo. 136 Vaya'mogimo ke'aepa
gekamo akame nosaya'mofe'mo lusi kava huno naunu nelamiye.

137 0 Ala kava nene, hu'na, fatago vekamo mai'neka alagepa fatago
kava'mo huka alika fako huka ne'atane. 138 Kavayafati'mo hiyo, huka
hu'nana ke'aepa gekamo fatago gemo alagi lama gemo hane'niye. 139 Kame
vaya'nimogi gekae'mo apake kani'niya'mofe'mo nayamukiki nehuva
kava'nimo'a atagana huno leno nasaga li'niye. 140 Gekamo alagi alagepa
gemo hane'niya'mofe'mo ali'yakamo ne'aluva vekamo'namo gekae'mo
nahau nayamopafi'mo nahau'niye. 141 Ala vekamo o'mai'noge'apae'mo
nagaefe'mo ina agufa ne'mo mai'niye, hu'a nehaya'monanafa nami'nana
ke'aepa gekae'mo alagi nage okani'niye. 142 Fatago kavakamo'mo ha-
nege hanege huno muki afina'ae'mo hanegaiye. Ke'aepa gekamo alagi
lama gemo hane'niye. 143 Hanageke ya'mo nagaete'mo afole ai'nigeno
nagafu ki'niya'monanafa hiyo, huka hu'nana gekae'mo namogaga ne'auve.
144 Kavayafati'mo hu'nana ke'aepa gekamo fatago kava'amo'mo alagi ha-
nege hanege huno muki afina'ae'mo hanegaiye. Kagaemo gemo aepa'amo
afisuva kava'mo alika namige'nao afa'a maino.

145 Nagaemo muki naipafati'mo, Ala kava nene, hu'na, ge'nimo afiyo,
avo'mo kae male'naya ke'aepa gekamo akame huguve, hu'na kagaefe'mo
ge nehuve. 146 Nagaemo, Nagufamo alika katika natege'nao kavayafati'mo
hu'nana ke'aepa gekamo akame hino, hu'na kagaefe'mo ge nehuve. 147 Ko
oti'nige'nae'mo he ti'na, naha mao, hu'na ge nehuve. Gekamo afole aigiye,
hu'na navayagunagu hu'na mai'nove. 148 Nagaemo gekae'mo nagesa afifi
hu'na maisuvafe'mo hani'ilagamo nau okale'na afa'a mai'nove. 149 Q,
Ala kava nene, hu'na, kahau kayamopafi'mo kahau'niya kavakaleti'mo
ge'nimo afiyo. Alagepa huka alika fako nehana kavakaleti'mo alika
he tika nato. 150 Hosu kava'mo nehaya vaya'mo nahaopale'mo e'nae.
Apakaemo ke'aepa gekamo hanetege'apae'mo afagi'ale'mo mai'nae. 151 0
Ala kava nene, hu'nma, kagaemo nahaopale'mo mai'nanageno'ae'mo
muki gekamo hiyo, huka hu'nana gekamo alagi lama gemo hane'niye.
152 Nagaemo akeya'vilagamo kavayafati'mo hu'nana ke'aepa gekamo faika
ate'nana'mofe'mo muki afina'mo afa'a hanegaiye, hu'na ago afi'nove.

153 Nagaemo ke'aepa gekae'mo nage okani'niya'mofe'mo kana ya'mo
ali'novanagi kagesamo afiteka hatu maeka nato. 154 Agotile'mo he tika
mai'neka naha maeka hatu maeka nato. Kaha maegauve, huka hu'nana
gekalefe'mo alika he tika nato. 155 Hosu vaya'mogimo avo'mo kae
male'naya ke'aepa gekae'mo kahauya nosaya'mofe'mo apakufamo alika

katika apatesanafe'mo afagi'ale'mo mai'nae. 156 O Ala kava nene, hu'na,
Lusi kava huka kahau huka apatege apatege huka kahau huka ne'apatane.
Alagepa huka alika fako nehana kavakaleti'mo alika he tika nato. 157 Asole
vaya'mogi apaini hu'a natege kame hu'a natege hu'a mai'naya'monanafa
kavayafati'mo hu'mana ke'aepa gekamo atale'na o'u'nove. 158 Hosu
kava'apimo ae'a ati kae'naya vaya'mogi gekamo akame nosaya'mofe'mo
apake'nogeno'ae'mo naipamo'mo kana hu'niye. 159 Nami'nana ke'aepa
gekae'mo nahau nayamopafi'mo nahau'niya kava'nie'mo kagesamo afiyo.
Kahau kayamopafi'mo kahau'niya kavakaleti'mo alika he tika nato.
160 Akeya'vilaga aepa fai'niya afi'nateti'mo hane'niya gekamo alagi lama

gemo hane'niye. Muki gekamo alika fako nehana gekamo'mo hanege
hanege huno muki afina'ae'mo hanegaiye.

161 Ala vaya'mo ne'yagaiya vaya'mogi apaini hu'a ne'nataya
kava'apimo aepa vekamo o'mai'nova'monanafa gekaeke'mo koli
nehuve. 162 Vaya'mogi kame hu'a ae'a apakasete'a alopa kagemi ya'mo
alite'apae'mo apamogaga ne'aiya kava hu'na gekae'mo namogaga
ne'auve. 163 Aigofe gee'mo alagi o'mahau'niya'monanafa ke'aepa
gekae'mo nahau nayamopafi'mo nahau'niye. 164 Fatago kava'mo
huka alika fako nehana'mofe'mo muki afina'ae afina'ae'mo seveni'a
afina'mo kahao ke nehove. 165 Ke'aepa gekae'mo hapau apayamopafi'mo
hapau'niya vaya'mogi alagepa hu'a mai'nageno apaipamo'mo falu
nehiyanageno mago ya'mo'a apavalelino asagauno aisiya ya'mo
ohane'niye. 166 Ala kava nene, hu'na, nagufamo alika katika natesanafe'mo
navayagunagu hu'na mai'ne'na hiyo, huka hu'nana gemo akame nehuve.
167 Nagupi mafa'nemo'a kavayafati'mo hu'nana ke'aepa gekamo akame
nehigeno'ae'mo lusi kava huno nahau nayamopafi'mo ne'nahaiye.
168 Muki nehuva kava'a'nimo kaulagale'mo hane'niya'mofe'mo nami'nana
ke'aepa geka'e kavayafati'mo hu'nana ke'aepa geka'e'mo akame nehuve.

169 0 Ala kava nene, hu'na, lokiya vai'na ge nehuva ge'nimo afiyo. Lapa
maegauve, huka hu'nana gekalefe'mo gemo aepa'amo afisuva kava'mo
alika namiyo. 170 Aukaya nehuva ge'nimo afiyo. Lapa maegauve,
huka hu'nana gekalefe'mo hatu maeka nato. 17! Kagaemo avo'mo kae
male'naya ke'aepa gekamo alika naya ne'malana'mofe'mo ala kagikamo
kamiguve. 172 Muki gekamo hiyo, huka hu'nana gekamo fatago gemo
hane'niya'mofe'mo navayafati'mo gekamo ae'na hakalo hu'na hapa
paiguve. 173 Nami'nana ke'aepa gekamo lekana pai male'nova'mofe'mo
kayateti'mo naha mao. 174 O, Ala kava nene, hu'na, nagufamo alika
katika natesanafe'mo naga nete. Ke'aepa gekae'mo namogaga ne'auve.
175 Afa'a maisuva ya'mo alika namige'nao ala kagikamo kamino. Alika
fako huka nateteka naha mao. 176 Nagaemo hiyo, huka hu'nana gekae'mo
nage okani'niya'mofe'mo kahauya huka nago. Lageso hu'niir(a sipisipiﬁana
huma katale'na u'novanagi ali'yakamo ne'aluva vekamo kahauya huka
nageka navato.

120

Mono notegamo ugefe nehaiya vaya'mo kate'mo nehai'apae’'mo nehaya
yokemae

1 Nagaemo kana ya'mo ali'nova afina'mo Ala kava nefeke'mo alopa
gefati'mo ge hu'na ha pai'nogeno afimiye. 2 O Ala kava nene, hu'na,
Apakaemo aigofe gemo huge humi apatege nehayanagi nagupi mafa'nemo
alika katika ato.

3 Aigofe vaya'mogitapae, hu'na, anonatapilefe'mo na agufa ya'mo aligae.
Goti'a lapakaetegamo haiya kava'mo hugiye. 4 Lokiya vekamo'a ako'ya
keveleti'mo lapaegaiye. Hokanufa atamo'mo leno lapasagaligiye.

5 Avovo nehuve. Nagaemo hosu vaya'e'mo magokepi lokae'na mai'nove.
Meseki nofi vaya'e Keta nofi vaya'e'mo magokepi lokae'na mai'nove.
6 Nagaemo lusi yatala afina'mo kame hisaya vaya'e'mo magokepi
lokae'na mai'nova kava'mo'a kanale osiye. 7 Nagaemo, alagepa huta



Samu 121:1 87 Samu 122:9

magokepi lokaeta maigune, hu'na hapa pai'nova'monanafa apakaemo
kame hisayafeke'mo hapau'niye.

121

Mono notegamo ugefe nehaiya vaya'mo kate'mo nehai’apae’'mo nehaya
yokemae
1 Nagaemo avelega aulu he'na agesufiye. Haiyategati'mo naha maesiya

Ka'mo afole aigiye. 2 Avelegati'mo naha maesiya ya'mo afole o'aigifa Ala
ava ne'mo koku'na'e mopa'e'mo alo hu'niya vekamoke'mo naha mae-
gaiye. 3Yagaino kate'nisigeka aeka halu vale lamika asagauka o'aigane. Ya-
gaino nekateya vekamo au okalegaiye. 4 Afiyo, hu'na, Isaleli vaya'aite'mo
yagaino ne'apateya vekamo'a au mai'mai osuge au okalege huteno afa'a
mai'neno yagaino maigiye. 5 Ala kava ne'mo'a yagaino nekateya vekamo
mai'niye. Ala kava ne'mo'a kahaopale'mo he tino mai'nigeno'ae'mo

aune'amo'a uluna vaino nekategeka ani ulunapi'mo ne'maine. 6 Felugamo
yegemo'mo kaleno kasaga oligiye. Hani'ilagamo kaimo'mo alino hosu
huno okategaiye. 7 Ala kava ne'mo'a alu hosu kava'e alu hosu kavateti'e'mo
alino hosu huno okatesiyafe'mo yagaino katesigeno kagupi mafa'nemo
alagepa huno maigiye. 8 Nokamo ataleka visanageno'ae'mo Ala kava
ne'mo'a yagaino katege atagi neka esanageno'ae'mo yagaino katege huno
yagaino kategaiye. Hemenimo yagaino nekateyanageno henaga'amo muki
afina'ae'mo yagaino katesigeka alagepa huka afa'a maige maige huka
maigane.

122

Mono notegamo ugefe nehaiya vaya’'mo kate'mo nehai'apae'mo nehaya
yokemae

1 Apakaemo, Ala kava ne'mo no'afi'mo haigetao, hu'a naha
pai'nage'nae'mo namogaga ai'nove. 2 Uta ava'yi huteta haita
mai'netae'mo, O Yulusalemuo, huta, lagaemo eta kagae yafa lafi
kegi'yafi'mo he tita mai'none, huta nehune.

3 Yulusalemu taonimo ki'nageno magokepi'mo lokaeno alagepa huno
hane'niye. 4 Muki nofi vaya'mo hai'a nefalae. Ala kava ne'mo nofi
vaya'amogimo Ala kava nefeke'mo hao ke hesayafe'mo Isaleli vaya'aife'mo
Goti ge'amo afisayategamo haite haite hu'a nehaiye. 5 Ani taonifi'mo Nevini
nofi vayapati kini vaya'mogimo fai mai'ne'a ali'a fako hu'a ne'apataya
sia'apimo hane'niye.

6 Yulusalemu vaya'mo alagepa hu'a mai'a falu hu'a maisayafe'mo
nunumu hutapa apateyo. Yulusalemu taonie'mo hapau'nisiya
vaya'mogimo alagepa hu'a maiyo. 7 Yafa lafi kegi'yafi'mo alagepa hu'a
magokepi lokae'a maiyo. Kini vaya'mogi no'apifi no'apifi'mo alagepa hu'a
maiyo. 8 Konaga'nimogi'e nafalu'nimogi'e'mo alagepa hu'a maisayafe'mo
hu'nae'mo, yafa lafi kegiyafi'mo alagepa hu'a magokepi lokae'a maiyo,
hu'na nunumu hu'na ne'apatove. 9 Ala kava ne'mo Gotitimo no'ae'mo
ﬂagesa afi'lmae'mo agae taonimo alagepa huno hanesiyafe'mo nayamukiki

uguve.

123

Mono notegamo ugefe nehaiya vaya'mo kate'mo nehai'apae’'mo nehaya

yokemae

1 Koku'napi mai'nana Ala vekamogae, hu'na, Nagaemo ali'na maku
hu'na nekagove. 2 Afiyo, hu'na, Ali'ya'amo ne'aliya vaya'mogimo ali'ya
aepa vekamo ayate'mo agege ali'ya'amo ne'aliya a'mafa'nemogimo ali'ya
aepa a kanomo ayate'mo agege hu'a mai'naya kava huta Ala kava ne'mo
Gotitimofeke'mo ageme ageme ne'visunageno'ae'mo hau huno lategaiye.

3 Vaya'mogimo muki afina'mo lusi kava hu'a hu'a faipa hu'a nelatae.
Kahau huka lato, O Ala kava nene, hu'na, kahau huka lato. 4 Muki
afina'mo alagepa hu'a mai'naya vaya'mogimo lagaefe'mo, ina agufa
vaya'mo mai'nae, hu'a hapa nepaiye. Ala vaya'mo mai'none, hu'a nehaya
vaya'mogimo lusi kava hu'a hu'a faipa hu'a nelatae

125

Mono notegamo ugefe nehaiya vaya'mo kate'mo nehai'apae’'mo nehaya
yokemae
1 Ala kava nefeke'mo apakesamo afi'a fatago nehaya vaya'mogimo
Saiyoni avegana hu'a mai'nae. Saiyoni avemo'a kanage kanaga osuno
lokiya vaino nehaneya kava hu'a mai'mae. 2 Avemo'mo Yulusalemu
taonimo faino ku aino ate'niya kava huno Ala kava ne'mo'a vaya'amo
faino ku aino ne'apateyanageno muki afina'ae'mo faino ku aino apate-
gaiye. 3 Hosu vaya'mogimo muki afina'mo alagepa vaya'ai mopale'mo
yagai'a o'apategae. Alagepa vaya'mogimo hosu kava'mo osisayafe'mo
muki afina'mo hosu vaya'mogi yagai'a o'apategae. 4 Ala kava nene, hu'na,
gekamo akame nehaya vaya'aitegamo kanale kava'mo huvo. 5 Ala kava
ne'mo'a alagepa ka'mo atale'a kayagi kayaga kate'mo ne'vaya vaya'mo
apavalelino visige'a hosu kava'mo nehaya vaya'e'mo magokepi lokae'a
ugae. Isaleli vaya'mogitapae, hu'na, Ala kava ne'mo'a lapa maenagetapa
yuna lapaipamo kalitapa maiyo.

126

Mono notegamo ugefe nehaiya vaya'mo kate'mo nehai'apae’'mo nehaya
yokemae
1 Ala kava ne'mo'a hatu maeno lateteno Saiyoni kotegamo lavalelino
e'nigetae'mo alagamuna agegekana huta mai'none. 2 Lusi kava huta kigi
huteta lamogaga aita yoke hu'none. Alu nofi vaya'mogi, Ala kava ne'mo'a
lusi kava huno hapa mae'niye, hu'a hu'nae. 3 He, lusi kava huno laha
mae'nigeta lamogaga ai'none. 4 Ani'mo leno lane'niya ani kalokalopafi'mo
ko'mo ne'aigeno'ae'mo ani'mo nelamige'apae'mo apamogaga ne'aiya kava
huta vayatimo hatu maeka apategetao lamogaga aino. 3 Avina ya'mo
nehakalaya vaya'mogimo apaunu nelamiyanage'a henaga'amo ne'ya'mo
alite'apae'mo apamogaga aigae. ¢ Mago vekamo'a avina ya'mo hakale-
siyafe'mo alinino u'nigeno'ae'mo aunu nelamisiya'mo'mo ne'ya'amo
aliteno'ae'mo amogaga aime aime egaiye.

127

Mono notegamo ugefe nehaiya vaya'mo kate'mo nehai'apae’'mo nehaya
yokemae

1 Ala kava ne'mo'a hapa o'maesiya'mo'mo no'mo nekiya vaya'mogimo
afa ali'yake'mo alite'a no'mo okigae. Ala kava ne'mo'a hapa
o'maesiya'mo'mo  taonifi'mo ne'yagaiya vaya'mogi afa'age'mo
ne'yagaisageno'ae'mo taonifi'mo hosu kava'mo afole aigiye. 2 Lapakaemo
kotilamiyapi'mo lapaupati'mo he titapa ali'ya'mo alime alime utapa
hani'ilagamo notapilegamo etapa ava'yi hutetapae'mo lapaipamo'mo falu
nosigetapa afa ali'ya'mo ne'aligeno'ae'mo ne'ya'mo afole no'aiye. Alagepa
yatapimo afole no'aiya'monanafa hau ayamopafi'mo hau'niya vaya'amo
fiku hapa maeno ne'apamige'apae'mo apau nekalae. 3 Ala kava ne'mo'a
mafa'nemo fiku hapa maeno apami'nige'a ali'a ne'apatae. Mafa'nemo
alagepa miyakana huno ne'apamiye. 4 Ati vekamo'a asole kevemo aliteno
mai'nisiyana alagepa huno maisiya kava huno neya vekamo'a mafa'nemo
alino apatesiya'mo'mo ani kava huno alagepa huno maigiye. 5 Asole
keve male'naya vaya'mo mai'naya kava hu'a asole mafa'nemo ali'a
apate'naya vaya'mogimo apamogaga aigae. Kame vaya'apimogi agoti hu'a
apatesage'apae'mo hu'a ae'a apakasegae.

128

Mono notegamo ugefe nehaiya vaya'mo kate'mo nehai'apae’'mo nehaya
yokemae

1 Muki vaya'mogi Ala kava nefeke'mo koli huge agae kate'mo uge hu'a
mai'naya vaya'mogimo Goti aulagale'mo alagepa hu'a mai'nayanage'a
afa'a apamogaga aigae.

2 Kagaemo hoyakafati'mo ne'ya'mo alika netekae'mo kamogaga aika
alagepa huka maigane. 3 Akamo'mo asole alagamo ne'aeya nofikana huno
nokafi'mo maigiye. Mafa'ne anagakamogimo saufa olivi yosagana hu'a
mai'ne'a hi'yalamukale'mo fai'a ku ai'a kategae. ¢ Afiyo, hu'na, Ala kava
nefeke'mo koli nehaya vaya'mogimo ani kava hu'a alagepa hu'a maigae.

5 Ala kava ne'mo'a Saiyoni taonifati'mo kaha maeno. Muki afina'mo ma
mopafi'mo mai'nekae'mo Yulusalemu taonifi'mo mai'naya vaya'mo apake-
sanage'apae'mo alagepa hu'a maiyo. ¢ He, kagaemo mafa'nekamogimo
ali'a apatesaya mafa'nemo afa'a apakesanafe'mo Goti'a kaha maeno.

Isaleli vaya'mo alagepa hu'a maiyo.

130

Mono notegamo ugefe nehaiya vaya'mo kate'mo nehai'apae’'mo nehaya
yokemae
1 Ala kava neo, hu'na, muki ya'mo'a aino nati kae'nige'na afepilaga
mai'ne'mae'mo kagaefeke'mo keya ae'ma ge nehuve. 2 Ala kava nene,
hu'na, ge'nimo afiyo. Naha mao, hu'na keya ae'na ge nehuva ge'nimo
kagetafo huka afiyo. 3 O Gotiyo, hu'na, hosu kavatimo alika fako huka
lateteka miyatimo lami'nanesinana Ala kava nene, hu'na, ina la'mo
afa'a aeno kasalo paeyesine. 4 Magoke vekamo'a alagi aeno kasalo
opaeyesina'monanafa kagaefe'mo koli hute'a mono hisayafe'mo hosu ka-
vatimo alika ne'atalane. 5 Nagaemo Ala kava ne'mo'a naha maesiyafe'mo
agava mai'ne'na ge'aeke'mo nagesa afite'na agava mai'ne'nae'mo navaya-
gunagu nehuve. 6 Nelyagaiya vaya'mogi hani hu'niya ya'mo hano hisigeno
ha le ya'mo afole aisiyafe'mo nehapaige'a agava ne'maiya kava hu'na
Ala kava nefe'mo mago'e hu'na agava ne'mauve. He, agava ne'maiya

kava hu'na ae'na apakase'na Ala kava nefe'mo mago'e hu'na agava
ne'mauve. 7Isaleli vaya'mogitapae, hu'na, Ala kava nefe'mo lapakesamo
afitetapa lapa maesiyafe'mo lapavayagunagu hutapa maiyo. Ala kava
ne'mo'a vaya'ae'mo hau huno ne'apateyanageno olapatalegaiye. Agaemo
muki alu hosu kavapati'e alu hosu kavapati'e'mo miya faino hatu maeno
ne'apateya'mofe'mo ani kavafe'mo lapakesa afitetapa lapavayagunagu
hutapa maiyo. 8 Agaemo agai'a Isaleli vaya'amo muki alu hosu kavapati'e
alu hosu kavapati'e'mo miya faino hatu maeno apategaiye.

131

Mono notegamo ugefe nehaiya vaya'mo kate'mo nehai'apae’'mo nehaya
yokemae
1 Ala kava nene, hu'ma, nagufamo ali'na asaga hu'na no'natove.
Ae'na apakase'nova vekamo mai'nove, hu'na nosuve. Nagaemo alopa
ali'yafe'mo nagesa o'afige afa'a o'agesuva kavafe'mo nagesa o'afige ne-
huve. 2Naha'ye nosigeno naipamo'mo falu nehiye. Ita'amo'e'mo magokepi
lokaeno mai'neno nu'mo mo si'niya mafa'negana hu'na mai'nove.
Naipamo'a nu'mo mo si'niya mafa'negana huno hane'niye. 3 Isaleli nofi
vaya'nimogitapae, hu'na, Ala kava ne'mo'a afa'a laha maegaiye, hutetapa
hemenigeke'mo aepa faitetapa muki afina'ae afina'ae'mo lapakesamo
afiyo.

133

Mono notegamo ugefe nehaiya vaya'mo kate'mo nehai'apae’'mo nehaya
yokemae
1 Apakeyo, hu'na, Goti konaga vaya'amogimo magoke apaipa apake-
samo alite'a magokepi lokae'a alagepa hu'a maisaya kava'apimo'mo
alagepa kava'mo amuse hisaya kava'mo hane'niye. 2 Mani agufa alagepa
kava'mo'a alagepa atumo ne'aiya uvelimo Goti'a ali'ya'amo alisayafe'mo
lekana paino apate'niya vaya'ai apakufale'mo fale'a ne'apataya uveli-
gana huno hane'niye. Eloni'a hogote vekamo mono huno ne'apateya
vekamo agenopafi'mo ani agufa uvelimo laki'a ate'nageno emineno ave-
nanapa ayokateti'mo yatala kukena'amo atupalegamo lamino kasae'niye.
3 Alagepa hu'a magokepi lokae'a ne'maiya kava'mo'a netepi'mo Hemoni
avele'e Saiyoni avele'e'mo kahaule'mo lao ya'mo emineno nehaneya lao
yakana huno hane'niye. Goti'a magoke apaipa apakesamo alite'a magokepi
lokae'a alagepa hu'a ne'maiyategamo fiku hapa maeno ne'apamiyanage'a
alagepa hu'a maige maige hu'a maigae.

134

Mono notegamo ugefe nehaiya vaya'mo kate'mo nehai'apae’'mo nehaya

yokemae

1 Muki vaya'amogitapamo afiyo, hu'na, Ala kava ne'mo ali'ya'amo
ne'aliya vaya'mogitapamo hani'ilagamo Ala kava ne'mo no'afi'mo he
titapa ala agi'amo amiyo. 2 Aote mono no'afati'mo lapaya'mo alita asaga
huli'netapae'mo Ala kava ne'mo agi'ale'mo alita asaga hutapa ateyo.

3 Koku'ma'e ma mopa'e'mo alo hu'niya Ala kava ne'mo'a Saiyoni taoni-
fati'mo lapa maeno.

139

Goti'a muki afina’'mo nelage, huno hu'niya gemae

1 Ala kava nene, hu'na, alagi nageka alagepa huka nage'mane.
2 Nagaemo itopale'mo ne'maufi he ti'na ne'maufi hu'na mai'nogekae'mo
ne'nagane. Kagaemo afagitegamo mai'nekae'mo nagesa ne'afuva nage-
samo ne'nagane. 3 Umenitata huge havaege nehugekae'mo nageteka muki
nehuva kava'nimo ago ne'nagane. 4 Ge osu'nmova'monanafa Ala kava
nene, hu'na, henaga'amo hisuva ge'nimo ago age'nane. 5 Yagaika ku aika
nateteka nagaete'mo kaya'mo maleka ne'natane. 6 Ago nage'nanana kagae
kaipa kagesamo'mo nagae naipa nagesamo ago aeno agase'niyanage'na
afa'a o'agegauve. 7 Kagaetegati'mo fai'na kasalo paetale'na haiyategamo
uguve. Mai'nanategamo u'na o'mai'na naote'mo maisuvafe'mo haiy-
ategamo uguve. 8 Koku'mapi'mo hai'na maisuvana mai'nane. Nagaemo
fali'lnaya vaya'mo u'a mai'naya kotegamo lami'na maiguvana mai'nane.
9 Yegemo haineno'ae'mo hayomo ne'aeya ya'mo'a afagitega mopa atu-
pale'mo malage huno ne'viya kava hu'na malage hu'na afagitega u'na
maiguvana mai'nane. 10 Afagitega u'na mai'nisugekae'mo kayateti'mo
navalelika egane. Ani kava huka lamaga kayateti'mo natafauka maigane.
11 Nagaemo, hani huka aika nati kao, hu'na hisuvana hani hu'niya
yapi'mo ha le yakamo'a aeno ha le'nigeka ne'nagane. 12 Hani hu'nisiya
Kapi'mo u'na fala kisuvana nal%egane. Yegemo'mo aeno ha neleya

ava huno kagae kaulagale'mo hanipi'mo aeno ha nele. Hani nehiya
kava'mo'mo kagae kaulagale'mo ha le yakana huno hane'niye. 13 Muki
nahau nayamopafi'mo hane'niya ya'a'nimo kagaikamo alo hu'nanageno
kagaika ya'mo hane'niye. Muki nagufafi'mo hane'niya ya'a'nimo alo
huteka alika ita'nimo aipafi'mo magokepi male'nane. 14 Kagaemo alagepa
huka alo huka nate'nana'mofe'mo koli hute'na kagikale'mo ali'na asaga
nehuve. Nagaetegamo hu'nana kava'mo agete'nae'mo nahau ne'auve.
Hu'nana kavafe'mo alagepa kava'mo hu'nane, hu'na hute'na ali'na na-
malagi'nove. 15 Ita'nimo aipafi'mo mai'nogeno'ae'mo nayamufa'nimo
afole aiteno kosime kosime u'nigeka nage'nane. 16Ita'nimo'mo aipafati'mo
alino o'nate'niya afina'mo muki nagufafi'mo hane'niya ya'a'nimo ago
age'nane. Ma mopafi'mo afole ai'na o'mai'nogekae'mo na magi afina'mo
ma mopafi'mo maisapi huka mukufi'mo ago avo'mo kae male'nane.
17 Nagaefe'mo kagesamo ne'afina kavakamo'mo aeto agufa kanale ya'mo
hane'nigeno ne'nahaiye. Nagaefe'mo kagesamo ne'afina kava'mo lusi
asole kava'mo hane'niye. 18 Lekana paiguvana ani kahaepale'mo aise
yafa'mo ago aeno agase'niya agufa ya'mo hane'niye. Naupati'mo he
ti'lnae'mo kagae'eke'mo mai'no'ae. 190 Gotiyo, hu'na, hosu vaya'mo apam-
agisanafe'mo ne'nahaiye. Kaveta nehapaya vaya'mo natale'a visayafe'mo
ne'nahaiye. 20 Apakaemo kagaefe'mo hosu gemo hute'a hu'a faipa hu'a

nekatae. 21 O Ala kava nene, hu'na, Apaini hu'a nekataya vaya'aife'mo
naini hu'na ne'apatove. Apakame'yvamo nekamiya vaya'ai apaula-

gafi'mo navenatu'na he'na ne'apatove. 22 Nagaemo apakaefe'mo alagi
o'nmahau'nige'nae'mo, kame vaya'nie, hu'na nehuve. 23 O Gotiyo, hu'na,
naipa nagesafi'mo alagepa huka alika fako huka nago. Naipa nagesafi'mo
aulu haeka ago. 24 Naipafi'mo hosu kava'nimo hane'nifigi ageteka alagepa
hu'na maige maige hu'na maisuva kate'mo navalelika uvo.

145

Goti'a alagepa kava’mo nehiye, huno hu'niya gemae

1 Goti'nimogamo kini ne'nimogae, hu'na, kagaefeke'mo ala vekamo
mai'nane, hu'na huguve. Muki afina'mo kahao ke hege hege hu'na kahao
ke hegauve. 2 Muki afina'ae afina'ae'mo kahao ke hegauve. Muki afina'mo
kagikale'mo ali'na asaga huge huge hu'na maiguve. 3 Ala kava ne'mo
ala ne'mo mai'niya'mofe'mo agi'ale'mo ali'a asaga hu'a atesaya vekamo
mai'niye. Ala agi'amo hane'niya'mofe'mo ageta aeto osugune. 4 Ita'api
afo'apimogimo hu'nana kavafe'mo, lusi alagepa kava'mo hu'niye, hu'a
ali'a apatesaya mafa'ne'apie'mo kava gemo hu'a hapa paitesage'apae'mo
apakaemo henaga'amo ali'a apatesaya mafa'ne'apie'mo kava gemo hu'a
hapa 11gaite hapa paite huli'a ugae. 5 Apakaemo kagaefe'mo hu'apae'mo,
ha le konali ya'agi ala agi'agi huno hane'niya vekamo mai'niye, hu'a his-
age'nae'mo nagae'e'mo aeto agufa kanale kavakae'mo nagesa afifi hu'na
maiguve. 6 Vaya'mogi lokiya kava'mo nehana kavakae'mo kava gemo his-
age'nae'mo nagae'e'mo, ala vekamo mai'niye, hu'na huguve. 7 Apakaemo
kanale alagepa kava'mo nehana kavafe'mo kava gemo hu'a hapa paige

fatago kavakae'mo yokemo huge hu'a maigae. 8 Ala kava ne'mo'a fiku
laha maeno lamige hau huno latege malage huno aipamo leno olatege

hau ayamopafi'mo hauge huno ne'maiye. 9 Agaemo muki vaya'aite%lamo
alagepa kava'mo huteno muki alo hu male'niya yatega'e'mo hau huno
ne'apate. 10 O Ala kava nene, hu'na, muki alo hu'nana vaya'mogi'e
ya'mogi'e'mo kagikale'mo ali'a asaga hugae. Muki vayakamogimo kahao
ke hegae. 1112 Apakaemo muki vaya'mogimo lokiya kava'mo nehana
kavaka'e ha le konali yakaleti'mo ne'yagaina kavakale'efe'mo ava gemo
afisayafe'mo ne'yagaina kavafe'mo, lokiya himamu'aleti'mo ani kava'mo
nehiye, hu'a hugae. 13 Muki afina'mo yagaige yagaige huka yagaigane.
Ala kava ne'mo'a, ma kava'mo huguve, huno hu'niya gemo akame huno
ani kava'mo nehiye. Muki kava'amo alagepa kava'age'mo hane'niye.
14 Agaemo hanageke ya'mo ne'aliya vaya'mo hapa maege asagau'a ai'naya
vaya'mo alino he tino apatege huno ne'maiye. 15 Muki afa'a ne'maiya
ya'mogi'e vaya'mogi'e'mo apaka neteya afina'mo kagaefe'mo apakesamo
ne'afigekae'mo ne'ya'mo ne'apamine. 16 Hapau'nigekae'mo ne'apamine.
17 Ala kava ne'mo'a muki afina'mo ani kava nehuno'ae'mo fatago kava'mo
huge yagu yaga kava'mo huge nehiye. 18 Ala kava ne'mo'a agaefe'mo
apaipafati'mo keya ae'a ge nehaya vaya'ai hapaopale'mo eno ne'maiye.
19 Agaefe'mo koli hu'ne'a mono nehaya vaya'aitegamo hapau'nisiya
kava'mo afa'a hugiye. Keya ae'a ge nehageno'ae'mo apakufamo alino
katino ne'apate. 20 Ala kava ne'mo'a agaefe'mo hapau apayamofi'mo
hapau'niya vaya'aite'mo yagaino ne'apatege'a afa'a ne'maiye. Afa'a
ne'maiya'monanafa muki hosu vaya'mo alino apago'ya lagauno apatale-
gaiye. 21 Muki afina'mo Ala kava ne'mo agi'ale'mo ali'na asaga hu'na
ategauve. Muki afina'mo muki afa'a ne'maiya ya'mogi'e vaya'mogi'e'mo
aote agi'ale'mo ali'a asaga hiyo.

150

Ala kava ne'mo agi'aleke’'mo alita asaga hiyo, huno hu'niya gemae
1 Ala kava ne'mo agi'ale'mo alita asaga hiyo. Mono no'afi'mo agi'ale'mo
alita asaga hiyo. Koku'napi himamu'alefe'mo agi'ale'mo alita asaga



Samu 150:2 93 Samu 150:6

hiyo. 2 Himamu'aleti'mo hu'niya kavatefe'mo agi'ale'mo alita asaga
hiyo. Mago'e huno hogote vekamo mai'niya kava hutapa mago'e hutapa
agi'ale'mo alita asaga hiyo. 3 Pikulimo nehutapa agi'ale'mo alita asaga
hiyo. Alu agufa gita alu agufa gitamo ne'amagitapa agi'ale'mo alita asaga
hiyo. 4Yave'yamo ne'amagitapa lapaiyamo aetapa agi'ale'mo alitapa asaga
hiyo. Gita ne'amagitapa kapufa gemo hutapa agi'ale'mo alita asaga hiyo.
5 Velo'mo ne'amagitapa alopa gefati'mo hutapa agi'ale'mo alitapa asaga
hiyo. ¢ Lapavamusamo ne'aiya vaya'mogitapae, hu'na, Ala kava ne'mo
agi'ale'mo alita asaga hiyo. He, Ala kava ne'mo agi'ale'mo alita asaga hiyo.

SALOMONI YOKEMAE

Salomoni'a avo'mo kae male'niya yokemo'mo mago kini vekamo'a
a'ae'mo hau ayamopafi'mo hau'niya yokemo hane'niye. Hu'niya kava
huno a kanomo hau ayamopafi'mo hau'niya vekae'mo hau'nigeno
agaefe'mo ava gemo huno hapa pai'niye.

Kini vekamo'a a'ae'mo hau'niya kava huno Yesu'a agai'a siosi
vaya'aife'mo hau ayamopafi'mo hau'niye. Ani a kanomo'a anau'amofe'mo
hau'niya kava hu'a siosi vaya'mogi Yesu Kalaisife'mo hapau
apayamopafi'mo hapau'nige'a akame nehae.

1 Mani yokemo Salomoni'a avo'mo kae male'niya yokemo'mo muki
yoke'amo ago aeno agase'niye. 2 Nagaefe'mo kahau kayamopafi'mo
kahau'niya kava'mo'a alagepa nofi alagafati ani'mo'a nehiya agufa
haga'amo ago aeno agase'niya'mofe'mo yafaya'mo huka natesanafe'mo
ne'nahaiye. 3 Asole alagepa atumo ne'aiya uvelileti'mo kagufale'mo fale
male'nanageno kagufalegati'mo alagepa atumo ne'aiye. Kagikamo'mo
alagepa atu'mo ne'aiya ani'mo aino laki'niya anikana huno hane'neno
alagepa atumo ne'aiya'mofe'mo ve'e'mo magokepi lokae'a ohavae'naya
a'mafa'ne anaga'mogimo kagaefe'mo hapau apayamopafi'mo nehapaiye.
4 Kagaemo nayate heka navayu hulika ne'egetao lagaemo nagu nagu
huta eta kakame huta ugune. Kini vekamo'a navalelino uno no'afi'mo
maisuvafe'mo nate'niye.

Kao vaya'mogitamo kagaefeke'mo lamogaga aiteta amuse hugune.
Apakaemo alagepa nofi alagafati anife'mo apakesamo afi'a apamo-
gaga ne'aiya'monanafa lagaefe'mo kahau kayamopafi'mo kahau'niya
kavafeke'mo lagesa afifi huta lamogaga aigune. Fatago vaya'mogi kagae-
feke'mo hapau apayamopafi'mo nehapaiye.

5 Yulusalemu a'mafa'ne anaga'mogitapae, huno, nagufa'amo anupa
nagufamo hane'niya'monanafa kanale nagufa'e a kanomo mai'nove. Na-
gaemo Keta vaya'ai seli no'apigana hu'na mai'nova'monanafa Salomoni'a
alagepa lavolavomo asai male'niya lavolavogana hu'na mai'nove. ¢ Anupa
nagufamo hane'niya'mofe'mo afa a kanoe, hutapa o'nageyo. Yegemo'mo
naleno alino ani agufa nagufamo kalino nate'niye. Ita'nimo'a ve mafa'ne
anaga'amogi apaipamo le'a natete'apae'mo, uka nofi hoyatile'mo ya-
gaiyo, hu'a naha pai'nae. Vaehae, nagai'ni hoyanile'mo alagepa hu'na
o'yagai'nove.

7 Lusi kava huno nahau nayamopafi'mo ne'nahaiya veka'nmimogae,
hu'na, sipisipi anagakamo haiyategamo apavalelika uka ne'ya'mo alika
ne'apamine. Yegemo haineno namotule ne'aeya afina'mo haiyategamo
apavalelika uka ne'apatanage'a mai'a falu nehae. Naha paige'nao hosu ka-
vanage'na ka'mo atale'na kavagi vaya'ai sipisipi'e'mo magokepi lokae'na
maino.

8 Alagepa kanale a kanomogae, huno, muki a'me anaga'mo ago
aeka apakase'nane. Ani kotegamo o'age'nisana'mo'mo sipisipi anaga'ai
apaiyakamo alinika aise meme anagakamo apavalelika uka sipisipile'mo
ne'yagaiya vaya'ai seli no haopale'mo uka ne'yva'mo alika apamiyo.
9 Nahau nayamopafi'mo ne'nahaiya a'mimogae, huno, Kagaemo Kini
vekamo Felo hosi anaga'amogi kame hisayafe'mo talalamo halauli'a

ne'vaya hosigana huka mai'nane. 10 Muki kayokate'mo hane'niya konali
akamo'a kaugosafi'mo aeno ha nele. Kagaemo kanale sesumo lugokafi'mo
uka ali'nanageno alagepa huno aeno ha nele.

11 Lagaemo konali yakamo goli yafateti'mo alo huge siluva yafateti'mo
alo huge huteta kamigune.

12 Kini veka'nimo hi'yalamu'ale'mo siate'mo fai mai'nigeno'ae'mo fale
male'nova ani'mo'a alagepa atu'amo'mo aino atagu nefae. 13 Nahau
nayamopafi'mo ne'nahaiya veka'nimo'a meya hayafati'mo alagepa atumo
ne'aiya anikana huno mai'neno muki hani'ilagamo nu'nila'mogani fola-
gapi'mo havaegaiye. 14 Nahau nayamopafi'mo ne'nahaiya veka'nimo'a
Enigeti kotegati'mo nofi hoyafati'mo yosa ausemo'mo alagepa atumo
ne'aiya yosa ausegana huno mai'niye.

15 Nahau nayamopafi'mo ne'nahaiya a'nimogae, huno, vae, alagepa
kanale a kanomo mai'nane. He, alagepa kanale a kanomo mai'nane.
Kaulagamo'a kaugo'yavemo aulagagana huno hane'niye.

16 Nahau nayamopafi'mo ne'nahaiya veka'nimogae, hu'na, Vae, alagepa
kanale vekamo mai'nane. He alagepa kanale vekamo mai'nane.
Hipati'amo alino hegafa hu male'niye. 17 Nokoti'ale'mo kanale yosamo
hane'niye. Yofo yosamo sita yosamo hane'nigeno hanae yosamo paini
yosamo hane'niye.

1Nagaemo Salonigayaga yahaofati'mo kahaumo'a haesa ausemo neheya
ausegana hu'na maige ave aiyamo folagapi'mo hane'niya yaveyave ka-
haumo ausegana hu'na maige hu'na mai'nove. 2 Aufe kahaumo hane'niya
folagapi'mo kanale yaveyave kahaumo ausemo hane'niya kava huno
nahau nayamopafi'mo ne'nahaiya a'nimo'mo a'mafa'ne anaga'ai fola-
gapi'mo mai'niye.

3 Alagepa alagamo ne'aeya yosamo yahaofilaga yosamo hane'niya
folagapi'mo hane'niya kava huno nahau nayamopafi'mo ne'nahaiya
veka'nimo ve mafa'ne anaga'ai folagapi'mo mai'niye. Nagaemo lusi

egemo nelege'nae'mo ani yosamo ulunapi'mo itopale'mo mai'ne'nae'mo
usl kava hu'na namogaga ai'nove. Ani yosa alagamo lagi'na ne'nogeno
navayafilagati'mo lusi kava huno haga'age ne'nahaiye.

4 Agaemo alopa ne'yva'mo ne'naya no'afi'mo navalelino haino
nagaefe'mo hau ayamopafi'mo hau'niya kavatefe'mo kalahau'me'mo
nagenopale'mo asai male'niye. 5 Nagaefe'mo hau ayamopafi'mo
hau'nige'nae'mo lokiya'nimo alagi ohane'niya'mofe'mo nofi alagafati
ani'mo alika namiteka alika lokiya vaika nato. Alagepa apoli alagamo alika
namige'na ne'na falu hino. ¢ Hoga ayateti'mo nageyutega maleteno lamaga
ayateti'mo nagufale'mo natafauno mai'niye. 7 Yulusalemu a'mafa'ne
anagane, hu'na, lokiya gefati'mo hu'nae'mo, afela afumogimo koli hute'a
apaune nehaya afu anaga'mogi nehaya kavafe'mo lapakesamo afitetapa
nahau nayamopafi'mo ne'nahaiya a'nimo aupati'mo haunetapa o'ateyo.
Agai'amo hau'ninageno aupati'mo he tigiye.

8 Nahau nayamopafi'mo ne'nahaiya veka'nimo agemo afilnove. Agaemo
aeno hailo hailo hulino nagu nagu huno avelegamo ne'e. 9 Nahau
nayamopafi'mo ne'nahaiya veka'nimo'a kanale afela afugana huno nagu
nagu hulino ne'e. Ago eno kumate'mo he tino mai'neno'ae'mo aise yasi

kateti'mo nopilagamo aulu heno age'niye. 10 Nahau nayamopafi'mo

ne'nahaiya veka'nimo'a naha pai'niye. Agaemo naha paino'ae'mo, Nahau
nayamopafi'mo ne'nahaiya a'nimo alagepa kanale a'nimogae, huno, he
tika kumatega emikeka nagae'e'mo magokepi lokaeka eno. 11 Kagaemo
yasi kofe'mo koli osuvo. Ko'mo ne'aiya afina'mo ago hano hu'niye.
12 Hemenimo muki haopalegamo kahau ausemo ago he'nige'apae'mo
nama anaga'mogimo yoke nehae. Kaugo'yave anaga'mogimo yoke
hu'nage'apae'mo muki haopalegati'mo vayatimogimo ne'afiye. 13 Fiki
yosamo'a aepa faino alagamo ae'nigeno'ae'mo nofi'mo'a ausemo
he'nigeno alagepa atumo ne'aiye. Nahau nayamopafi'mo ne'nahaiya
a'nimo alagepa kanale a'mimogae, huno, he tika egeta'ao ugu'ae.
14 Kaugo'yave nama'nimo yafakapi'mo mai'nane. Aulafi kate'mo haika
fala kika mai'nane. Kanale kaugosamo alika nave lige'na ageno. Kagemo
alagepa kagemo hane'nigi kage aige'na afino.

15 Aise afela kala anaga'mo apatafauka apanu kiyo. Fiku yanage'a
hoyatifi'mo hai'e'a nofi'mo ali'a hosu hu'a ategae. Nofitimo'a saufa
alagamo ae'niya'mofe'mae.

16 Nahau nayamopafi'mo ne'mahaiya vekamo nagaimi veka'mimo
mai'nige'na agai'a a'amo mai'nove. Agaemo sipisipi anaga'amo
apavalelino u'nige'apae'mo kanale yaveyave kahaumo'mo ause he'niya
folagapati'mo kahaumo ne'nae. 17 Nahau nayamopafi'mo ne'nahaiya
veka'nimogae, hu'na, o'nataleka malage huka aika atagineka eka alino
fako huno la'ate'niya avelegamo haikeka kanale afela afugana huka
nagu nagu huka egeta'ao nagae'e'mo maime maime ne'visu'ageno'ae'mo
kotisigeno'ae'mo hani hu'niya kava'mo hano hino.

3

1 Hani'ilagamo hipa'nile'mo havae'ne'nae'mo nahau nayamopafi'mo
ne'nahaiya veka'nielmo kahauya hu'nova'monanafa o'age'nove.
2 Nagaemo he ti'na taonifi'mo u'ne'na hu'na muki ka'ale'mo kahauya
hu'na agegauve, hu'ma nagesamo afi'nove. Nagaemo kahauya
hu'nova'monanafa o'age'nove. 3 U'ne'na nehuge'apae'mo taonifi'mo u'e'a
hu'a ne'yagaiya vaya'mogimo ne'nagage'nae'mo, Nahau nayamopafi'mo
ne'nahaiya veka'nimo age'nafiye, hu'na apafi ge'nove.

4 Nagaemo apatale'na uvategamo malage hu'na ne'nahaiya veka'nimo
age'nove. Nagaemo agaetegamo u'nae'mo agaemo natalesiyafe'mo
o'mahau'nige'nae'mo anu ki'na mai'nove. O'atale'na avaleli'nu'na
alino nate'niya ita'nimo'mo nehavaeya yapilagamo uta'a hai'no'ae.
5 Yulusalemu a'mafa'ne anagane, hu'na, lokiya gefati'mo hu'nae'mo,
afela afumogimo koli hu'a apaune nehaya afu anaga'mogi nehaya ag-
ufa kavafe'mo lapakesamo afitetapa nahau nayamopafi'mo ne'nahaiya
vekamo aupati'mo haunetapa o'ateyo. Agai'amo hau'ninageno aupati'mo
he tigiye. 6 Ageyo. Ina la'mo yahaofilagamo ani'mo ohane'niya kote-
gati'mo haine ne'e. Maketileti'mo miya nefaiya la'mefamo atafi'mo
nekaya afina'mo alagepa atumo ne'aigeno halina'amo'mo posigana huno
hane'neno halinamo ailinuno nehaiya kava huno haine ne'e. 7 Ageyo,
hu'na, Mago vaya'mogi Salomoni siamo alini'a ne'ae. Sigisiti'a Isaleli
ati vaya'mo koli nosaya lokiya ati vaya'mogimo fai'a ku ai'a ateli'a
ne'ae. 8 Muki vaya'amogimo kame nehaya kava'mo age'a alagepa
hu'naya vaya'mogi naipe'apimo alini'a ne'ae. Hani'ilagamo afole ne'aiya
kavafe'mo koli nehaya'mofe'mo naipe'apimo apalute'mo male'nae. 9 Kini

vekamo Salomoni'a Lemanoni kotegati ali'naya alagepa yosaleti'mo alini
u'e'a nehaya sia'amo mago aise nokana huno ki'niye. 10 Agaemo siluva
Kafateti'mo posi'amo alo huge goli yafateti'mo afe'alumelaga'amo alo

uge huno alo huteno haesa lavolavoleti'mo aino ati kae male'niye.
Yulusalemu a'mafa'ne anaga'aife'mo hau ayamopafi'mo hau'niya ka-
vateti'mo yu'ilaga'amo alagepa huno alo hu'niye. 11 Saiyoni a'mafa'ne ana-
gane, hu'na, lapakaemo etapa kini vekamo Salomoni'mo ageyo. Agaemo
agenopale'mo kini kakolitamo hane'niye. Kini vekamo Salomoni'a a'mo
ali'niya afina'mo lusi kava huno amogaga ai'nigeno'ae'mo ita'amo'mo ani
kaklo itamo alino agenopale'mo maleno ateteno kini vekamo lekana paino
ate'niye.

4

1 Nahau nayamopafi'mo ne'nahaiya a'nimogae, huno, vae, alagepa
kanale a kanomo mai'nane. He, alagepa kanale a kanomo mai'nane.
Kaulagamo'a Kkaugo'yavemo aulagagana huno hane'nigeno Kkanale
kayoka'mo'a aino ati kae'niye. Kayoka'mo'a meme anaga'mogi Gileyati
avelegati'mo magokepi lokaeli'a nelamiya meme anaga'ai apayokakana
huno haneniye. 2 Muki kave'amo'mo yaveyave sipisipi anaga'mogi
apayoka'mo magoke aiyaya hu'a lagau'a apatete'a hemenimo ani'mo
fale'a apate'nageno'ae'mo apayoka'mo'a yaveyave'age nehiya kava huno
kave'mo'a yaveyave'age'mo nehiye. Mani muki sipisipi anaga'mogimo
lago'yva apana'aumo male'nae. = Mago anamo slpisipimo o'mai'nae.
3 Kavayamo kanale haesa nofikana huno hane'nigeka alagepa kagemo
ne'aine. Kayoka'mo'a aino ati kae'niya kagesa aepale'mo mago yosamo
agi'amo pamagalanati alagamo aino apalo ati'niya yosa alagagana huno
hane'niye. 4 Lugokamo'a kini vekamo Nevini'a kame nehiya ya'amo
male'niﬁa no'mo yatala vegovego nokana huno hane'niye. Ani nopi'mo
lokiya kame nehaya vaya'ai halegu'apimo tauseni'a halegu'mo asai
male'nae. 5 Lole nukala'mo'a kanale lago'ya afela afula'moganimo
yaveyave kahaumo ausemo hane'niya folagapati'mo kahaumo ne'na'a
afulakana huno hane'niye.

6 Nagaemo alagepa atu ne'aiya yosamo hane'niya avefi'mo hai'na
maime maime ne'visugeno'ae'mo kotisigeno'ae'mo hani hu'niya kava'mo
hano hugiye. 7 Nahau nayamopafi'mo ne'nahaiya a'mimogae, huno,
alagepa kanale a kanomo mai'nane. O'ani'ya faifa ya'mo kagaete'mo
ohane'niye. 8 A'nimogae, huno, kagaemo nagae'e'mo Lemanoni aveleti'mo
ataleka ugeta'ao. Amana avelegati'mo agege Sena avelegati'mo agege
Hemoni avelegati'mo agege huka ago. Ani lole'e mago'e avefi'mo
Laiyoni anaga'e Laiyonigana hu'a mai'naya afela pusi anaga'e'mo
mai'nae. 9 Nasa'nimogamo a'nimae, huno, kagaemo aise'ato'amo nagaemo
aulu nahaeka ne'naganageno'ae'mo naipafi'mo lusi kava huno naha'ye
hu'niye. Nagaemo lugokamo agete'nae'mo kagaete'mo asagau'na ne'auve.
10 Nasa'nimogamo a'nimae, huno, Nagaefe'mo kahau kayamopafi'mo ka-
hau'niya kava'mo'a alagepa kanale kava'mo hane'niye. Ani kahau'niya
kavakamo haga'amo'mo nofi alagafati ani'mo nehiya haga'amo alagi ago
aeno agase'niye. Ani nefalana ani'mo'a alagepa atu'amo'mo muki alagepa
atumo ne'aiya ya'mo atu'amo ago aeno agase'niye. 11 O a'nimogae,
huno, Kavayafati'mo kevegeve anumo asagauno ne'aiye. Kavenafu'namo

afe'alumelaga kevegevemo anu'e nu'anu'e'mo hane'niye. Kukenakale-
gati'mo alagepa atumo Lemanoni avefati'mo ne'aiya agufa alagepa atumo
ne'aiye.

12Nasa'nimo'mo maige a'nimo maige huno mai'niya a'nimo'a hoyale'mo
kegi'yamo'a faino ku ai'niya hoyagana huno maige keli kotupi ani'mo muki
vaya'mogimo o'nesayafe'mo ka akani male'niya keli kotupi anikana huno
maige ani'mo kanage kanage huno haine ne'eya anite'mo Ioki ae male'niya
anikana huno maige huno mai'niye. 1314 Kagae hoyafati yosamo'mo
alagepa alagamo ne'ae. Haga atumo ne'aiya ya'mo nehage. Mago'aleti'mo
alagepa atumo ne'aiya ya'mo alo huge haga ne'ya'mo alo huge la'nefamo
atafi kageno halinamo ne'aigeno'ae'mo alagepa atumo ne'aiya la'nefamo
alo huge hu'a alo nehae.

15 Kagaemo kanage kanage huno haine ne'eya ani'mo'a muki hoy-
afilagamo nelamiya anikana huka maige Lemanoni avefati'mo emine
ne'eya anikana huka maige huka mai'nane. 16 Hoga haopalegati'mo
yasimo alinika eno. Lamaga haopalegati'mo yasimo alinikeka hoya'ifi'mo
aligeno'ao alagepa atumo ne'aiya ya'mo'a muki haopalegamo ailino uneno
hino. Nahau nayamopafi'mo ne'nahaiya veka'nimo'a hoya'afati'mo eno
alagepa yosa alagamo lagino neno.

)

1 Nasa'nimogamo a'mimogae, huno, Nagaemo hoya'nilegamo ago e'na
alagepa atumo ne'aiya ya'mo agi'amo meya'e mago alagepa atumo
ne'aiya ya'e'mo alilma anupa hu'nove. Nagaemo kevegevemo ali'na
ano'a'e anu'a'e'mo ne'nove. Nagaemo nu'anu'e nofi alagafati ani'e'mo
ali'lma ne'nove. Nao vaya'nmimogitapae, huno, alitapa neyo. Nahau
nayamopafi'mo ne'nahaiya vaya'nimogitapae, huno, He, ani'mo alita
netapa lapamu hiyo.

2 Hani'ilagamo nau kale'nova'monanafa nagupi mafa'nemo'a au'mo
okaleno afa'a mai'niye. Nahau nayamopafi'mo ne'nahaiya veka'nimo
agemo afi'move. Kita'nile'mo hakalu hakalu huteno, Nasa'nimogamo
nahau nayamopafi a'nimogae, huno, Kitamo yakika nato. Hani'ilagamo
ani'mo'a emineno nagenopafi'mo ani'mo faleno nate'nigeno nayokapi'mo
lao ya'mo emineno havai te'niye, huno naha pai'niye. 3 Nagaemo
kukena'nimo ago asagi'ma atale'novanage'na halate haiya kava hu'na
ali'na vaiguve. Nagaemo naiya'nimo ago sese hu male'novanage'na
halate he ti'na u'ne'na hisugeno naiya'nile'mo o'ani'ya faigiye, hu'na
ha pai'nove. 4 Nahau nayamopafi'mo ne'nahaiya veka'nimo'a kitamo
alita ne'yakuna yate'mo aya'mo ali'nige'na agete'nae'mo naipamo'mo
he ti'niye. 5> Nagaemo kitamo yaki'na atesuvafe'mo he ti'na kitamo alita
ne'yakuna ya'ale'mo naya'mo ne'alugeno'ae'mo meya ani'mo alagepa atu
ne'aiya ani'mo nayate hane'niya ani'mo'a kita alita ne'yakuna ya'ale'mo
aeno kamae'niye. ¢ Nagaemo nahau nayamopafi'mo ne'nahaiya veka'nimo
kita yaki'na ate'nova'monanafa ago utege'na nagaemo o'age'nove.
Nagaemo hu'niya ge'ae'mo nagesamo ne'afugeno'ae'mo naipamo'mo alagi
hosu'niye. Nagaemo agaefe'mo kahauya hu'nova'monanafa o'age'nove.
Nagaemo keya ae'ma ge hu'mova'monanafa agaemo ge'nile'mo aeno
atagaina huno ge osu'niye. 7 Umenitata nehu'a taonifi'mo ne'yagaiya
vaya'mogi nagete'apae'mo namagi'a nagufamo ai'a atalagau'nae. Yafa lafi
kegi'yale'mo ne'yagaiya vaya'mogi naugosafi'mo ai'na ati kae'na ne'aluva

lavolavo'nimo ali'nae. 8 Yulusalemu a'mafa'ne anaga'mogitapae, huno,
Lapakaemo nahau nayamopafi'mo ne'nahaiya veka'nimo agetapae'mo
agaefe'mo nahau nayamopafi'mo nahau'niya'mofe'mo lokiya'nimo
ohane'niye, hutapa ha paiyo, huno hapa pai'niye.

9 Alagepa kanale a kanomo mai'neka muki a'ne anaga'mo ago aeka
apakase'nana a kanomogae, hu'a, kahau kayamopafi'mo kahau'niya
vekamo haiya kava huno mai'neno muki hapau apayamopafi'mo neha-
paiya vaya'mo aeno apakase'niye. Haiya kava huno mai'neno muki hapau
apayamopafi'mo nehapaiya vaya'mo aeno apakaseno mai'niya'mofe'mo
lokiya gefati'mo hiyo, huka laha paine, hu'a ha pai'nae.

10 Nahau nayamopafi'mo ne'nahaiya veka'mimo yaveyave augosamo
hanege haesa augosamo hanege huno hane'niye. Agaemo asole tauseni'a
vaya'mo ago aeno apakase'niye. 11 A%enopamo'mo hogote goli yafakana
huno le'nigeno ayokaku'mo kanale alopa ayokaku'mo mago anupa na-
mamo ayokagana huno hane'niye. 12 Aulagamo'mo kaugo'yave nama
anaga'mogi nu'mo anuleti'mo ani'mo fale'a u'a ani agi'nale'mo he ti'a
mai'naya namagana huno hanemiye. 13 Agalametalegati'mo alagepa
atumo ne'aiya yosamo aise yosamo hi'yalamute'mo hane'niya yosagana
huno hanege kahaumo ausemo aulafilega hane'niya kahaumo ausegana
huno hanege huno hane'niye. Avayamo kanale kahaumo ausegana
huno hane'nigeno avayafati'mo alagepa atumo ne'aiya ani'mo meya
ani'mo lape tape huno asagauno ne'aiye. 14 Ayatala'mo'a goli linimo
apayate'mo ne'vaiya linigana huno hane'niye. Alopa monileti'mo miya
nefaiya yafa'mo aeno ha neleya yafa'mo apayate'mo ne'vaiya linifi'mo
ne'malaya linigana huno hane'niye. Agufamo'a elefeni afumo avekana
huno hane'nigeno agufalegati'mo yaveyave'age huteno aeno ha le'niye.
15 Aiya'ala'mo kanale yaveyave yafateti'mo alo nehaya posila'mo go-
lilate'mo ae'a he ti'a ate'nageno hane'niya posigana huno hane'niye.
Agaemo Lemanoni avegana huno maige alagepa sita yosagana huno maige
huno mai'niye. 16 Avayafati'mo haga hu'niye. He, muki agufa'amo
alagepa agufamo hane'niye. Yulusalemu a'mafa'ne anaga'mogitapae,
hu'na, Agaemo nahau nayamopafi'mo ne'nahaiya veka'nimo maige nao
veka'nimo maige huno mai'niye, hu'na lapa pai'nove, huno hapa pai'niye.

6

1 Alagepa kanale a kanomo mai'neka muki a'ne anaga'mo ago aeka
apakase'nana a kanomogae, hu'a, Kahau kayamopafi'mo kahau'niya
vekamo haiyategamo uno mai'niye. Lagaemo kagae'e'mo magokepi
lokaeta kahauya huta agesunafe'mo haiya kate'mo u'niye, hu'a afi ge'nae.
2 Nahau nayamopafi'mo ne'nahaiya veka'nimo hoya'afi'mo uno maimiye.
Agaemo sipisipi anaga'amo hoya'afati'mo nesayafe'mo apavalelino u'niye.
Agaemo kanale yaveyave kahau ausemo alino anupa huno malesiyafe'mo
hoya'afi'mo uno mai'niye. 3 Nahau nayamopafi'mo nahau'niya vekamo
nagai'ni veka'nimo mai'nige'na agai'a a'amo mai'nove. Agaemo sipisipi
anaga'amo apavalelino u'nige'a kanale yaveyave kahaumo'mo ausemo
he'niya folagapati'mo kahaumo ne'nae, huno hapa pai'niye.

4 Nahau nayamopafi'mo ne'nahaiya a'nimogae, huno, vae, kanale
taonimo Tilisi taonigana huka mai'nane. Kanale taonimo Yulusalemu
taonigana huka mai'nane. Asole ati vaya'mogimo asole kalahau'me'mo
alini'a ne'vage'a apakete'apae'mo hapau ne'aiya asole ati vayakana

huka mai'nane. 5 Aulu nahaeka o'nmago. Kaulagamo'mo ago aeno na-
ase'nige'na kagaefe'mo ne'nahaiye. Kayoka'mo'a meme anaga'mog{i Gi-
eyati avelegati'mo magokepi nelamiya meme anaga'ai apayokakana huno
hane'niye. 8 Muki kave'akamo'mo yaveyave sipisipi anaga'mo hemenimo
ani'mo fale'a apate'nageno'ae'mo apayoka'mo'a yaveyave'age'mo nehiya
kava huno kave'mo'a yaveyave'age'mo nehiye. Mani muki sipisipi
anaga'mogimo lago'ya apana'aumo male'nae. Mago anamo sipisipimo
o'mai'nae. 7 Kayoka'mo'a kagesa aepale'mo aino ati kae'niya kagesa
aepamo'mo mago yosamo agi'amo pamagalanati yosa alagamo aino apalo
ati'niya yosa alagagana huno hane'niye.

8 Kini vekamo a'ne anaga'mo asole a'ne anaga'mo mai'nae. Sigisiti'a
kuvini a'ne anaga'mo maige henaga a'me anaga'amo eiti'amo maige
lekana opaisuna agufa alu a'mafa'ne anaga'mo ali'niya a'ne anaga'amo
maige hu'a mai'nae. 9 Mai'naya'monanafa kaugo'yave nama'nimo'a aeno
apakaseno haino hapai'niye. Asole a'ne anaga'mo mai'naya'monanafa
a'nimo magoke'age'mo mai'niye. Ita'amo'mo magoke a'mafa'ne'amo
mai'niye. Alino ate'niya ita'amo'mo, hogote a'mafa'ne'nimo mai'niye,
huno agesamo afi'niye. Muki a'mafa'ne anaga'mogi agete'apae'mo hao ke
he'nae. Kuvini a'ne anaga'mogi'e kini vekamo alu a'ne anaga'amogi'e'mo
agi'ale'mo ali'a asaga hu'a ate'nae.

10 Aulu ne'nahaeya a kanomo ina la'ae. Kaimo'a alagepa huno aeno
ha lege yegemo'a alagepa huno aeno ha lege huno aeno ha neleya kava
huno aulu ne'nahae. Asole ati vaya'mogimo asole kalahau'me'mo alini'a
ne'vage'a apakete'apae'mo hapau ne'alya ati vayakana huno mai'niye,
huno hapa pai'niye.

11 Nagaemo kago'mufilagati'mo ne'aeya yosa alagamo agesuvafe'mo
lami'na alagepa yosamo'mo alagamo ne'aeya yosa hoyafi'mo mai'nove.
Nofi'mo alagepa huno hane'nifi pamagalanati yosamo'a ause he'nifi hu'na
agesuvafe'mo lami'nove. 12 Nagesamo o'afi'nogeno'ae'mo malage huno
nagupi mafa'nemo'a alino he tino nate'nige'na ali'na namalagite'nae'mo
visuvafe'mo nehuve. Hapau'nisiya vaya'nilefe'mo hosimo'mo halaulino
ne'viya talalagana huno alino ha maleno nate'niye, huno hu'niye.
13Yulusalemu a kanomogae, hu'a, Aika atagi neka eno. Kagaemo atagi neka
egetao lagaemo kageno, hu'a ha pai'nae.

Yulusalemu a kanomo agesayana na agufa a kanomo agegae. Agaemo
lole nofi ati vayakana huno mai'niya a kanomo agegae, huno hapa pai'niye.

7

1 Kini vekamo a'mafa'ne'amogae, huno, kagaemo kaiyale'mo su'mo
vaika ali'mana kaiya'mo'mo mago'e huno kanale kaiyamo hane'niye.
Kaumi'yamo aeno hapai'niya ya'e kale'yamo aeno hapai'niya ya'e'mo
alopa monileti'mo miya nefaiya yafa'mo ani kava huno alagepa huno
age'niya vekamo'a alo hu'niya yafakana huno hane'niye. 2 Kagae kaipamo
folagapi'mo mago kapugana huno hane'niye. Ani kapufi'mo nofi alagafati
ani'mo havai te'niye. Kaipamo alagepa kanale kaipamo'mo ani kava huno
vitimo alini'e'a magokepi ali'a anupa hu'a male'naya vitimo yaveyave
ausemo folagapi'mo hane'niya vitigana huno hane'niye. 3 Kagaemo
lole nukala'mo'a ani kava huno lole kanale afela afula'mo lago'ya afela
afulakana huno hane'niye. 4 Lugokamo'mo mago yatala vegovego no'mo
yaveyave nokana huno hane'niye. Kaulagala'mo'a lole ani kotutala'mo

Hesimoni taonimo yafa lafi kegi'ya kate kipate'mo hane'niya ani kotuta-
lakana huno hane'niye. Kagaemo kago'yamo kanale kago'yamo Lemanoni
yahaofi'mo yatala nokana huno hane'niye. Kava ne'yagaiya vaya'mogimo
ani nopi'mo mai'ne'a Namakasi taonifi mai'naya vaya'aife'mo aulu ha-
pae'a apake'a yagai'a ne'maiye. 5 Kagenopamo'mo Kameli avegana huno
ha;lle'_niye. Kayoka'mo okokana agufa kayoka'mo hane'niye, huno ha
pai'niye.

Agaemo kini vekamo atafau'nigeno haite'a emi'ete'a nehaya yate'mo
mai'niye. 6 Nahau nayamopafi'mo ne'nahaiya a kanomogae, huno, alagi
kanale a kanomo mai'nane. Muki ya'akamo'mo namogaga aisuva agufa
kava'mo nehiye. 7 He tika maikae'mo alagi alagepa huno api aino
hane'niya kokanasi yosagana huka he tika mai'nane. Nukamo'mo ani ag-
ufa yosa alagagana huno hane'niye. 8 Nagaemo, Ani yosafi'mo hai'na yosa
akopale'mo atafauguve, hu'na hu'nove. Hai'na maisugeno nukamo'mo
nofi alagamo'a magokepi akalo akalo huno nehaneya kava huno hanegaiye.
Kavayafati'mo apoli yosa alagamo'a kanale atumo ne'aiya agufa atumo
aigiye. 9 Kavayamo nofi alagafati ani'mo hogote anikana huno hanegaiye,
huno ha pai'niye.

Ani nofi alagafati ani'mo nahau nayamopafi'mo ne'nahaiya
veka'nilefe'mo hane'niye. Ani ani'mo'a haga'age'mo hu'niye.
Apaukalegekana hu'a ne'maiya vaya'mogimo ne'ne'apae'mo ge nehae.
10 Nagaemo nahau nayamopafi'mo ne'nahaiya veka'nimo a'amo
mai'nogeno nagaefe'mo ha'ye nehiye, huno hu'niye.

11 Nahau nayamopafi'mo ne'nahaiya veka'nimogae, huno, nagae'e'mo
magokepi lokaeka egeta'ao malaga ugu'ae. Uta'a alu aise taonifi'e alu
aise taonifi'e'mo havaegau'ae. 12 Havaeteta'ae'mo kotilamisiyapi'mo he
tita'a nofi hoyalegamo uta'ae'mo nofi'mo'a ago ausisimo ae'nisifi ause'amo
ago aino ata le'nisifi pamagalanati yosamo'a ago ause he'nisifigeta'a
uta'a agegau'ae. Mai'neta'ae'mo nahau nayamopafi'mo ne'nahaiya
kava'nimo ali'na kave liguve. 13 Alagepa kahaumo ausemo'a alagepa
atumo ne'aiye. Nagaemo alagepa yosa alagamo ali'ma muki yafa
lafi kegi'ya kate kipa'ale'mo male'nove. Mago'amo akeya'vilaga alige
mago'amo hemenimo alige hu'na ali'na anupa hu'na male'nove. Na-
hau nayamopafi'mo ne'nahaiya veka'nimogae, huno, kagaetefe'mo ali'na
anupa hu'na male'nove, huno ha pai'niye.

8

1 Nasa'nimo'a ita'nimo nu'ale'mo ne'niya nasa'nimogagana huka
maisanafe'mo nahau'niye. Nasa'nimogamo mai'nanesinana kumatega
kagete'nae'mo kahae'na ne'nesugeno'ae'mo mago vekamo'a ani
kavafe'mo hosu agesamo afa'a o'afiyesine. 2 Inagi nagaemo kagaemo
kavaleli'na ita'nimo notegamo visugekae'mo kagaemo alagepa huka afa'a
alika naya malegane. Nagaemo nofi alagafati anipi'mo alagepa haga
nehiya ya'mo ali'na atete'na alo hu'na kamiguve, huno ha pai'niye.

3Hoga ayateti'mo nageyutega male'neno lamaga ayateti'mo nagufale'mo
natafau'niye. 4 Yulusalemu a'mafa'ne anagane, huno, lokiya gefati'mo
hu'nae'mo, afela afu anaga'mogi koli hutale'a apaune nehaya afu'aife'mo
lapakesamo afitetapa nahau nayamopafi'mo ne'nahaiya a kanomo au-
Eati'mo haunetapa o'ateyo. Agal'amo hau'ninageno aupati'mo he tigiye,

uno hapa pai'niye.

5 Ina la'amo'mo yahaofilagati'mo eno hau ayamopafi'mo hau'niya
\}llelfa'amo agufale'mo atafautege'ana kako kili'ana hai'ana ne'a'ae, hu'a

u'nae.

Kagaemo apoli yosamo aepafi'mo havae'nanage'na kahaune'na
kate'nove. Itakamo'mo ani yosa aepafi'mo alino kate'niye. Alino kate'niya
a kanomo'mo ani yosa aepafi'mo alino kate'niye, huno ha pai'niye.
6 Mago vekamo'a alagena kava'amo hu ne'maleya kava huka nagaemo
alika kaipafi'mo alagena kava'mo hugekana huka hu malo. Ani kava
huka nagaemo alika kayamote'mo alagena kava'mo hugekana huka
hu malo. Ani kavatefe'mo nahau nayamopafi'mo nahau'niya kava'mo
lokiya'amo'mo fali kava'mo lokiya'agana huno hane'niye. Nagaefe'mo
hau ayamopafi'mo ohau'nifi, hu'na nagesamo ne'afuva kava'mo'a nefaliya
kavakana huno hane'niye. Nahau nayamopafi'mo ne'nahaiya kava'mo
atagana huno nele. He, lusi kava huno nele. 7 Hau ayamopafi'mo nehaiya
kava'mo'a atagana huno neleyanageno ani'mo'a afa'a aeno yu osegaiye.
Ani'mo hesiya'mo'mo alagi aeno ati okaegaiye. Mago vekamo'mo a
kanoe'mo, Nagaefe'mo kahau kayamopafi'mo kahausiyafe'mo muki
moni'anileti'mo miKa faiguve, huno ha paisigeno'ae'mo, afa'a ina agufa
yane, huno huteno hosu aipamo kaligiye, huno hu'niye.

8 Lasatimo'mo aise a'mafa'nemo mai'nigeno nu'amo o'me'niye. Mago
vekamo'mo aligefe'mo hisigetae'mo agaetegamo na agufa kava'mo
hugune, huno apafi ge'niye.

9 Agaemo alagepa huno taonilefe'mo yafa lafi kegi'yagana huno
mai'nisigetae'mo lagaemo ani yafa lafi kegi'yale'mo siluva yafateti'mo
Yatala no'mo kime kime haigune. Agaemo kitagana huno mai'nisigetae'mo
agaemo agaete'mo lokiya sita yosaleti'mo no'amo kigune, hu'a ha pai'nae.

10 Nagaemo mago yafa lafi kegi'yagana hu'na mai'nogeno nu'nimo'a
lole yatala vegovego notalakana huno hane'niye. Ani afina'mo fiku
na.l}a'mae'nige'nae'mo aulagale'mo alagepa hu'na mai'nove, huno hapa
pai'niye.

11 Kini vekamo Salomoni'a nofi hoya'amo Malihamoni kotega hane'niye.
Agaemo hoya'ale'mo yagai'a atesayafe'mo apavaleno apate'niye.
Apakaemo nofi alagamo alisayafe'mo muki vaya'amogimo vani tauseni
vani tauseni hu'a siluva yafateti'mo miya fai'a amisaya kava'mo hane'niye.

12 Hoya'nimo nagai'ni hoyamo naulagale'mo hane'niye. O Salomonigae,
huno, vani tauseni siluva yafa'mo alitesanage'a hoyale'mo ne'yagaiya
vaya'mogi tu hataleti tu hataleti hu'a aligae.

13 Hoyafi'mo ne'maina a'nimogae, huno, kagae'e'mo magokepi lokae'a
ma}%'r}aya vaya'mogimo kagemo ne'afiye. Kagemo aige'na afino, huno ha
pai'niye.

14 Nahau nayamopafi'mo ne'nahaiya veka'nimogae, huno, malage huka
emikeno. Mago alagepa afela afumo'a alagepa atumo ne'aiya ya'mo
havai teno hane'niya avelegamo nagu nagu huno haine ne'eya kava huka
emikeno, huno ha pai'niye.

YONA

Yona'a mago polofeti vekamo mai'neno Gotitegati gemo alinineno aeno
hakalo huno hapa pai'niye. Goti'a Yonafe'mo, alo huka alopa taonimo
Niniva taonifi'mo uka ge'nimo aeka hakalo huka hapa paitekae'mo ge
hapauvo, huno ha pai'niye. Ha pai'niya'monanafa Goti ge'amo akame
osuno aune hetaleno Tasisi taonifi'mo visiyafe'mo sipifi'mo haino mai'niye.
Ne'vigeno'ae'mo lusi yasimo ali'nige'a sipifi'mo ali'ya ne'aliya vaya'mogi
Yona'a asagau'a anipi'mo yaga au'a atale'nageno alopa noyamemo'a alino
nakaiteno uno ani agi'nale'mo Yona'mo mu valino ate'niye.

Halate Goti'a Yona'mo alino ate'nigeno uno Niniva taonifi'mo mai'naya
vaya'aife'mo, Goti'a Niniva taonimo alino hano huno atalegaiye, huno hapa
pai'nige'a afite'a apaipamo ali'a afe le'nae. Apaipamo ali'a afe le'nageno
Goti'a o'apamagi'niya'mofe'mo Yona'a ohau'nigeno aipamo le'niye. Goti'a
Yona'mo alino api aino ateteno, nagaemo Niniva vaya'aife'mo nahau hu'na
ne'apatova kava'mo alagepa kava'mo hane'niye, huno ha pai'niye.

Yesu Kalaisi'a Yonafe'mo ava gemo huno Yu vaya'aife'mo hapa pai'niye.
Matiyu 12:38-41 gemo hane'nigi agetapa lekana paiyo.

Yona'a ataleno aune hetaleno u'niya gemae

1 Ala kava ne'mo'a Yona'mo Amitai mafa'nee'mo ha paino'ae'mo, 2 Alo
huka alopa taonimo Niniva taonifi'mo uka ge hapauvo. Lusi hosu kava'mo
nehage'na apake'move, huno ha pai'niya'monanafa 3 Yona'a Ala kava
netegati'mo ataleno aune hetaleno Tasisi taonifi'mo ugefe'mo hu'niye.
Ataleno uno Yopa taonifi'mo lamino Tasisi taonifi'mo ugefe hu'niya sipimo
miya faiteno sipifi'mo haino mai'niye. Yona'a Ala kava netegati'mo ataleno
aune hetaleno u'niye.

4 Aune hetaleno ne'vigeno'ae'mo Ala kava ne'mo'a lusi lokiya yasimo
alino ate'nigeno solovala anite'mo alinino e'niye. Lusi yasimo alige ko aige
hu'nigeno ani'mo'a aino holakau holakau huno sipimo aeno atava aisiya
agufa kava'mo hu'niye. S5 Sipifi'mo ali'ya ne'aliya vaya'mogi lusi kava
hu'a apamo'ya ai'a hapausoli hute'apae'mo goti'apimogife'mo apamete
apamete hu'a, laha mao laha mao, hu'a keya ae'nae. Sipimo'mo kana
osisiyafe'mo sipifi'mo hane'niya kagemi ya'mo ali'a anipi'mo yaga au'a
atale'nae. Ani kava hu'nageno'ae'mo Yona'a anagamo o'mai'nifa sipimo
afepilagamo lamino au kaleno mai'niye.

6 Sipifi'mo ali'ya ne'aliya vaya'aite'mo yagaino ne'apateya vekamo'a
ageyana Yona'a afa'age'mo au kaleno mai'nigeno ageteno'ae'mo, Na kava
higekae'mo kau kaleka mai'nane. He tika kagaika gotikamofe'mo keya
aeka ge huvo. Ofalisunafe'mo afiteno laha maesifi laha o'maesifigi ge huka
afi go, huno ha pai'niye.

7 Sipifi'mo ali'ya ne'aliya vaya'mogi apakai af)' apakai'apimo

u'aﬁ) e'mo Lagitimo avo'mo kaeteta kupi'mo ai male'neta kupati'mo
ina la agimo alisupi mani ne'aluna hanageke ya'mo aepa vekamo
agaemae, huta agegaune, hu'a hu'nae. Ani kava hute'a Yona agimo ali'nae.
8 Apakaemo Yonafe'mo, Mani ne'aluna hanageke ya'mo aepa veka'amo
ina la'ae. Na kava higekae'mo sipifi'mo mai'nane. Kagaemo haiya kotega
vekamo mai'nane. Haiya nofi vayapati vekamo mai'nane, hu'a loka hu'a
afi ge'nae. 9 Afi ge'nageno'ae'mo, Himulu nofi vekamo mai'nove. Ala

kava ne'mo koku'napi ne'maiya Goti'mo solovala ani'e mopa'e'mo alo
hu'niya Gotife'mo mono nehuva vekamo mai'nove huno hapa pai'niye.
10 Ani gemo afite'apae'mo sipifi'mo ali'ya ne'aliya vaya'mogi lusi kava
hu'a apamo'ya aite'a, Kagaemo lusi hosu kava'mo hu'nane, hu'a ha
pai'nae. Hogoteno yasimo o'ali'nigeno'ae'mo Yona'a, Nagaemo Ala kava
netegati'mo atale'na naune hetale'na ne'ove, huno hapa pai'nige'a ago
afi'naya'mofe'mo lusi hosu kava'mo hu'nane, hu'a ha pai'nae. 11 Solovala
ani'mo'a lusi kava huno ayamukiki huno mago'e mago'e huno aino
holakau holakau hu'nige'apae'mo sipifi'mo ali'ya ne'aliya vaya'mogi
Yonafe'mo, Kagaetegamo na kava hisunageno ani'mo afa'a hanesigeta
ugune, hu'a afi ge'nageno 12 Yona'a, nasagautapa yaga auta natalegeno'ao
ani'mo afa'a haneno, huno hapa pai'niye. Ago afi'novana ani'mo'a
la}iakaetegamo lusi kava huno aino holakau holakau nehiya kava'mo aepa
vekamo nagaeke'mo mai'nove, huno hapa pai'niye.

13 Sipifi'mo ali'ya ne'aliya vaya'mogimo ani agi'nale'mo visayafe'mo
latapa kayoteti'mo apaya mukiki hu'a ani'mo avale'a apakamelaga
ataleme ataleme u'nayana ani agi'nale'mo malage hu'a o'u'nageno yasimo
alige ani'mo'a mago'e mago'e huno aino holakau holakau huge huno
mai'niya'mofe'mo afa'a o'u'nae. 14 Apakaemo Ala kava nefe'mo, Ala
kava nene, hu'a, Mani vekamo asagauta anipi'mo yaga auta atale-
gauna'mofe'mo ani kava'mo anona'atimo alagi olategeta afa'a maino.
Vaya'mo ne'apamagiya vaya'mo agoti huka ne'apatana kava huka agoti
huka olato. Ala kava nene, Kagaemo ani kava'mo alika lave li'nane, hu'a
ha paite'a 15 Yona'mo asagau'a anipi'mo yaga au'a atale'mageno'ae'mo
ani'mo aino holakau holakau osuno afa'a hane'niye. 16 Sipifi'mo ali'ya
ne'aliya vaya'mogi ani kava'mo agete'apae'mo Ala kava nefe'mo lusi kava
hu'a koli hute'a afumo amagi'a Goti'mo ofalinimo amite'a mago alagepa
kava'mo hisayafe'mo magoke magoke vaya'mogi, ina kava hugune, ma
kava hugune, hu'a hute hute hu'nae. 17 Ala kava ne'mo'a alopa noyamemo
alino ate'nigeno uno aka hu'neno Yona'mo alino nakaitalegeno lamino
lole'e mago'e feluga'e hani'ilaga'e'mo noyamemo agupafi'mo mai'niye.

2

Yona'a Gotife'mo nunumu hu'niya gemae

1 Yona'a noyamemo agupafi'mo mai'neno'ae'mo Ala kava ne'mo
Goti'amofe'mo nunumu hu'niye. 2 Nunumu huno'ae'mo, Ala kava
nene, Alopa hanageke ya'mo ali'me'na naipafi'mo lusi kava huno na-
gafu ki'nige'nae'mo kagaefe'mo keya ae'na ge hu'nogekae'mo ge'nile'mo
aeka atagaina hukae'mo naha mae'nane. Nagaemo fali'naya vaya'mo
u'a mai'naya kotegae'mo agi'amo Siyo kotegati'mo, naha mao, hu'na
keya ae'na ge hu'nogekae'mo ge'nimo afi'nane. 3 Kagaemo alika yaga
auka natale'nanage'na emi'ne'na solovala ani'mo afepilagamo mai'nove.
Ani'mo'a faino ku aiteno alagi aeno nati kae'niye. Ani'mo'a lusi kava huno
ayamukiki huteno aino holakau huno aeno naga seteno aeno nati kae'niye.
4 Ago alika naha faika natale'nana'monanafa halate kagae aote mono
nofe'mo aulu hegauve. 5 Ani'mo'a aeno naga seno aeno nati kae'nige'na
navamusa'mo no'auve. Solovalapi kahaumo'mo nagenopale'mo kino nati
kae'niye. 6 Nagaemo ave aiyafi'mo emi'ne'nogeno'ae'mo ka'nimo akanino
nate'neno natafauno nate'niya'monanafa kagaemo Ala kava ne'nimogamo
nagufamo kasalisiya kelifati'mo navalelika haikeka nate'mane. 7 Ala

kava nene, Falisuva agufa naipamo kali'niye, hu'na hute'na kagae-
feke'mo nagesamo afi'ma ho hute'na nunumu hu'nova ge'nimo'mo ka-
gae aote mono nopi'mo faleno hai'niye. 8 Aigofe goti'apimogife'mo
mono nehaya vaya'mogi kahau huka apatesana Gotigamo ago katale'nae.
9 Katale'naya'monanafa yokemo hu'na kagikale'mo ali'na asaga huguve.
Mago ofalinimo kamigekana hu'na navayafati'mo kagikale'mo ali'na asaga
huguve. Ani kava huguve, hu'na nago'ya atale'na kaha pai'nova gemo
amagi'na o'atalegauve. Ala kava ne'moke'mo vaya'ai apakufamo alino
katino ne'apate, huno nunumu hu'niye.

10 Ala kava ne'mo'a noyamee'mo ha paigeno uno ani agi'nale'mo
Yona'mo mu valino ate'niye.

3

Yona'a Niniva taonifi'mo u'niya gemae

1-2 Halate Ala kava ne'mo'a Yonafe'mo, Alo huka alopa taonimo Niniva
taonifi'mo uka ago kaha pai'nova gemo aeka hakalo huka hapa paiyo, huno
ha pai'niye. 3 Ha pai'nigeno Yona'a Ala kava ne'mo ge'amo afiteno alo
huno Niniva taonifi'mo u'niye. Niniva taonimo alopa taonimo hane'niye.
Mago vekamo'a ani taonifi'mo magokayaga atupalegati'mo usiyana lole'e
mago'e feluga'e hani'ilaga'e'mo maime maime uno magokayaga atupaleg-
amo ava'yi hisiya agufa alopa taonimo hane'niye. 4 Yona'a ani taonimo
magokayaga atupalegati'mo uno magoke felugamo maiteno uno taoni
folagapi'mo muki vaya'aife'mo, Foti'a afina'mo utesigeno Goti'a Niniva
taonimo alino hano huno ataleteno alino lapago'ya lagauno lapatalegaiye,
huno aeno hakalo huno hapa pai'niye. 5 Niniva taonifi'mo mai'naya
vaya'mogimo Goti ge'amo ani gemo afite'apae'mo, lama gemo hu'niye,
hute'a apakesa afi'a fatago hu'nae. Lagaemo ina agufa vaya'mogita'e ala
lagi vaya'mogita'e'mo laipamo alita afe leteta ne'ya'mo mosi'neta kogu
agufa kukenamo alita vaiteta maigune, hu'a hu'nae.

6 Ala kini veka'apimo Niniva vaya'aite'mo yagaino ne'apateya vekamo'a
ani gemo afiteno'ae'mo yagaino ne'apateya siate'mo fai mai'niyateti'mo
he tino vaili'neno yagaino ne'apateya kukena'amo asagino maleteno kogu
kukenamo alino vaiteno la'mefafi'mo itopale mai'niye. 7 Agaemo mago
ke'aepa gemo huteno Niniva vaya'aitegamo atale'nigeno uneno hu'niye.
Ani gemo huno'ae'mo, Ala vekatapimo'na'e yahauve vaya'e'mo ke'aepa
gemo hu male'none. Ani gemo hutae'mo, Muki vaya'amogitapamogi
pulumakagi sipisipimogi hutapa ani'mo o'nege ne'ya'mo o'nege hutetapa
afa'a mositapa maiyo. & Muki vaya'amogitapamo kogu agufa kukenamo
alita vaitetapa afumo kogu kukenamo alita kofitapa apateyo. Gotife'mo
lokiya vaitapa nunumu hiyo. Muki vaya'amogitapamo la}f(aote lapaote
hutapa hosu kavatapimo ataletetapa vaya'mo ne'apamagiya kava'e kaveta
nehaya kava'e'mo ataletetapa maiyo. 9 Goti'a ani kava'mo huguve, huno
hu'niya ge'e aipamo leno late'niya kava'e'mo atalesifi o'atalesifigeta ofal-
isunafe'mo amalageka huta agegaune, huno hapa pai'niye.

10 Ani kava hu'a hosu kava'apimo atale'nageno Goti'a apaketeno'ae'mo
aipa agesamo alino afe leteno ani kava'mo huguve, huno hapa pai'niya
kava'mo osuno atale'niye.



Yona 4:1 106 Yona 4:11

4

Goti'a aipamo'mo falu huno apate’nigeno’ae’'mo Yona'a aipamo le'niya
gemae

1 Goti'a hu'niya kavafe'mo Yona'a alagi ohau'nigeno'ae'mo aipamo
le'niye. 2 Yona'a nunumu huno'ae'mo, Ala kava nene, huno, Ko'nimo
atale'na o'me'nova afina'mo ani kava'mo hugane, hu'na hu'nofiye.
He, ani gemo ago hu'move. Ani kava'mo hugane, hu'na nagesamo
afimova'mofe'mo atale'na naune hetale'na Tasisi taonifi'mo ugefe'mo
hu'nove. Ago afi'novana kagaemo fiku hapa maeka apamiteka kahau
huka ne'apatana Gotigamo mai'nane. Kaipamo malage huno nole. Kahau
kayamopafi'mo kahau'niya kava'mo asole kavakamo hane'niye. Kagaemo
vaya'mo apamagisanafe'mo okahau'niya'mofe'mo kaipa kagesamo alika
afe nelane. 3 Ani kava nehana'mofe'mo Ala kava nene, hu'na, Hemenimo
afa'a ne'mauva ya'nile'mo alige'na ago falino. Afa'a maisuvana kanale
osugiye. Kanale kavanage'na afa'a faliguve, huno nunumu hu'niye. 4 Ala
kava ne'mo'a, Yonao, huno, Kaipamo neleya kavakamo'a kanale kava'mo
nehapiye, huno afi ge'niye. 5 Yona'a taonifati'mo ataleno malaga lamino
yegemo haine ne'eya kategamo uno uluna no'mo kiteno ulunapi'mo
mai'neno taonifi'mo na agufa kava'mo afole aisifi huno agava mai'neno
ageno mai'niye.

6 Ala kava ne'mo Goti'a yegemo o'alesigeno ulunapi'mo maisiyafe'mo
nofife'mo, hago, huno hu'nigeno nofi'mo hageteno no yosale'mo kino
hai'niye. Yona'a ani nofife'mo lusi kava huno amuse hu'niye. 7 Egamo
kotilamiyapi'mo Goti'a mago kafamo alino kayo ate'nigeno eno nofipi'mo
ne'nigeno falu te'niye. 8 Yegemo haineteno le'nigeno'ae'mo Goti'a amuko
yasimo alino ate'nigeno amuko yasi alige yegemo'mo Yona agenopale'mo
alege hu'nigeno Yona'a aulagamo'mo atete huteno kalafe kalafe hu'nigeno
faligefe'mo hu'niye. Yona'a Gotife'mo, Faliguve. Afa'a maisuvana kanale
osugiye. Kanale kavanage'na afa'a faliguve, huno ha pai'nigeno 9 Goti'a,
Nofi'mo falu te'niya'mofe'mo kaipamo le'nigeka kanale kava'mo nehapiye,
huno afi ge'nigeno'ae'mo, he, naipamo lusi kava huno le'nige'na alagepa
kava'mo nehuve. Afa'a faligesuve, huno ha pai'niye.

10 Ala kava ne'mo'a, Ani nofite'mo yagaika o'atege alagepa huno
hanesiyafe'mo ali'ya'mo o'alige huka mai'nane. Ani nofi'mo magoke
hani'ilagamo malage huno hageteno alu hani'ilagamo ago falu te'niye. Ani
aise nofi'mo ina agufa nofife'mo kahau huka ne'atane. 11 Ani kava hu'na
Niniva vaya'aife'mo nahau hu'na ne'apatove. Niniva taonifi'mo lusi asole
nute mafa'ne anaga'mo vani hataleti tuveti tauseni'amo (120,000) maige
asole afumo maige hu'a mai'nae, huno ha pai'niye.

MATIYU

Matiyu'a mani gemo Yesu Kalaisife'mo ava gemo huno avo'mo kae
male'niye. Agaemo tuolofu'a vayapati vekamo Yesu apa veka'amo
mai'niye. Ani vekamo maﬁo agi'amo Livai'ae. Agaemo Gotitegati gemo
alini'e’a ae'a hakalo hu'a hapa nepaiya vaya'ai gemo avo kaege Yesu'a
hu'niya gemo avo kaege ali'ya'mo ali'niya kavafe'mo avo kaege huno
kae male'niye. Goti'a ani kava'mo huguve, huno asole gemo hapa pait-
eno'ae'mo, Mago vekamo kokunapati'mo emineno Isalell vaya'mo hapa
maegaiye. Inagi Matiyu'a ani kavafe'mo alino apavelino'ae'mo Mesaiya
ne'mo'a hapa maesiya ne'mo emineno mai'niye. Mani alagepa faigoko
gemo'a Yu vaya'ai ge'age'mo ohane'nifa muki ma mopafi'mo ne'maiya
vaya'aitegamo aino atagu faeno uneno hisiya faigoko gemo hane'niye.

Yesu Kalaisi aginago vaya'ai apaki'apimo hane'niya gemae
(Lu 3:23-28)

1Yesu Kalaisi'a Nevini aginago ne'mo mai'nigeno Nevini'a Emalehamu
aginago ne'mo mai'niye. Yesu Kalaisi aginago vaya'ai apaki'apimo
hane'niye. 2 Emalehamu'a Aisiki'mo alino ate'nigeno Aisiki'a
Yekopu'mo alino ate'nigeno Yekopu'a Yuta'e konaga'amogi'e'mo alino
apate'nige'anae'mo 3 Yuta'e Tama'e'mo mago lago'ya mafa'nela'mo
Pelesi'e Sila'e'mo ali'ana anate'na'ae. Ita'animo'mo Tama'a mai'niye.
Pelesi'a Hesaloni'mo alino ate'nigeno Hesaloni'a Lama'mo alino ate'nigeno
4 Lama'a Aminatapi'mo alino ate'nigeno Aminatapi'a Nasoni'mo alino
ate'nigeno Nasoni'a Salimoni'mo alino ate'nige'anae'mo 5 Salimoni'e
Lehepi'e'mo Movasi'mo ali'ana ate'na'age'anae'mo Movasi'e Luti'e'mo
Ometi'mo ali'ana ate'na'ageno Ometi'a Yesi'mo alino ate'nigeno ¢ Yesi'a
Nevini'mo ala ne'apimo yagaino ne'apateya kini ne'mo alino ate'nige'ana
Nevini'e hogoteno Yulaiyate'mo mai'niya a kano'e'mo Salomoni'mo ali'ana
ate'na'ageno 7 Salomoni'a Liyamoamu'mo alino ate'nigeno Liyamoamu'a
Amaisa'mo alino ate'nigeno Amaisa'a Esa'mo alino ate'nigeno 8 Esa'a
Yehosafati'mo alino ate'nigeno Yehosafati'a Yolamu'mo alino ate'nigeno
Yolamu'a Asaiya'mo alino ate'nigeno ° Asaiya'a Yotami'mo alino ate'nigeno
Yotami'a Enasi'mo alino ate'nigeno Enasi'a Hesekaiya'mo alino ate'nigeno
10 Hesekaiya'a Manasa'mo alino ate'nigeno Manasa'a Emoni'mo alino
ate'nigeno Emoni'a Yosaiya'mo alino ate'nigeno 11 Yosaiya'a Yekonaiya'e
konaga'amogi'e'mo kame vaya'apimogi Isaleli vaya'mo apavaleli u'a
Mamiloni kotegamo apate'naya afina'mo alino apate'niye.

12 Kame vaya'apimogimo apavaleli u'a Mamiloni kotegamo
apate'nageno'ae'mo Yekonaiya'a Siyalitiyeli'mo alino ate'nigeno
Siyalitiyeli'a Selamameli'mo alino ate'nigeno 13 Selamameli'a Amaita'mo
alino ate'nigeno Amaita'a Elaiyakimi'mo alino ate'nigeno Elaiyakimi'a
Eso'mo alino ate'nigeno 14 Eso'a Setoki'mo alino ate'nigeno Setoki'a
Ekimi'mo alino ate'nigeno Ekimi'a Elaiyati'mo alino ate'nigeno 15 Elaiyati'a
Eliyesa'mo alino ate'nigeno Eliyesa'a Matani'mo alino ate'nigeno Matani'a
Yekopu'mo alino ate'nigeno 16 Yekopu'a Yosefe'mo Maliya anau'amo'mo
alino ate'nigeno Maliya'a Yesu'mo Goti'a lekana paino ate'niya vekamo
agi'amo Kalaisi'mo alino ate'niye.

17 Ani kava hu'a Emalehamu mafa'nelupati'mo afole ai'naya aginago
vaya'mo fotini'a vaya'mo afole aite'a falite'a hume hume ne'ageno'ae'mo

henaga'amo Nevini'a afole ai'niye. Nevini'a afole aitege'a ani kava hu'a
fotini'a aginago vaya'mo afole aite'a falite'a hume hume ne'age'apae'mo
Mamiloni kotegamo apavaleli u'a apate'nage'a mai'nae. Mamiloni kotega
mai'naya afinateti'mo ani kava hu'a fotini'a aginago vaya'mo afole aite'a
falite'a hume hume ne'ageno'ae'mo Kalaisi'a anile'mo afole ai'niye.

Maliya'a Yesu Kalaisi'mo alino ate'niya gemae
(Lu2:1-7)
18 Yesu Kalaisi'a ita'amo'mo alino ate'nmiya kava'mo ina kava'mo

huno afole ai'niye. Yosefe'a Maliya'mo lekana pai male'niya'monanafa
agae'e'mo  magokepi lokae'ana ohavae'na'ageno'ae'mo aote
Auneme'amo'mo aipagu'mo ami'nigeno age'niye. 19 Yosefe'a Maliya'mo
lekana pai male'niya vekamo alagepa ne'mo mai'niya'mofe'mo, ava gemo
hisugeno avagage hisiyafe'mo o'nahau'niyanage'na afa'a ategauve, huno
agesa afilmiye. 20 Agesamo afiteno, alagamuna ageyana Ala kava ne'mo
enisole ne'amo agaetegamo emine'nigeno age'niye. Enisole ne'mo'a
ha paino'ae'mo, Nevini aginago Yosefeyo, huno, aote Auneme'amo'mo
aipagu'mo ami'niya'mofe'mo akamo Maliya'a alisanafe'mo koli osuvo.
21 Agaemo ve mafa'nemo alino atesigeno'ae'mo ani mafa'nemo'a vaya'amo
hosu kavapati'mo apakufamo alino katino apategaiya'mofe'mo agi'amo
Yesu'ae huka ato, huno ha pai'niye.

22 Ala kava ne'mo'a agaetegati gemo alinineno aeno hakalo huno
hapa nepaiya vekamo avayafati'mo hu'niya gemo afole aisiyafe'mo ani
kava'mo afole ai'niye. 23 Agaemo hapa paino'ae'mo, Ve'e'mo magokepi
lokaeno ohavae'nisiya a'mafa’nemo’a aipagu'e'mo maiteno ve mafa’nemo
alino ategaiye. Agi'amo Imaniyuveli'ae hu'a aegae, huno avo'mo kae
male'niye. Imaniyuveli'ae agimo aepa'amo Goti'a lagae'e'mo magokepi
lokaeno ne'maiye.

24 Yosefe'a aupati'mo he tino enisole ne'mo'a ha pai'niya gemo akame
huno uno Maliya'mo ali'niya'monanafa 25 agae'e'mo magokepi lokaeno
ohavaeno aote maime maime ne'egeno'ae'mo mafa'nemo alino ate'niye.
Yosefe'a mafa'ne'amo agi'amo Yesu'ae, huno ate'niye.

2

Mago agete'a afi'naya vaya’'mogimo e'a Yesu'mo age’naya gemae

1 Maliya'a Yesu'mo Metelehamu taonifi'mo Yuta kotegamo Heloti'a kini
ne'mo mai'neno vaya'aite'mo yagaino ne'apateya afina'mo alino ate'niye.
Alino ate'nige'apae'mo kanefi'mo alagepa hu'a ne'agaya vaya'mo yegemo
haine ne'eya kotegati'mo e'a Yulusalemu taonifi'mo ava'yi hute'apae'mo,
2 Yu vaya'aite'mo yagaino apatesiya kini ne'mo saufamo alino ate'niya
mafa'nemo haiya'ale'mo mai'niye. Lagaemo agae kanefi'mo yegemo haine
ne'eya kotegati'mo ageteta agaefe'mo mono hisunafe'mo agaetegamo
ne'one, hu'a hu'nae.

3 Heloti'a yagaino ne'apateya kini ne'mo'a ani gemo afiteno'ae'mo
hausoli hu'nige'apae'mo muki Yulusalemu taonifi'mo mai'naya
vaya'mogi'e'mo ani kava hu'a hapausoli hu'nae. 4 Heloti'a mono hu'a
ne'apataya vaya'aite'mo yagai'a ne'apataya vaya'aifenagi ke'aepa gemo
avo'mo kae'a ali'a apaya ne'malaya vaya'aifenagi huno keya aeno ge
hu'nige'a e'a ali'a anupa hu'a mai'nageno'ae'mo, Kalaisi ne'mo haiya
kotegati'mo afole aigiye hu'a hu'nae, huno apafi ge'nige'apae'mo,

5 Metelehamu taonimo Yuta kotegati'mo afole aigiye. Gotitegati gemo

alinineno aeno hakalo huno hapa nepaiya vekamo'a huno'ae'mo,

6 Kagaemo Metelehamu taoniyo, huno, Yuta kotega taoniyo, huno,
vaya'mogimo sipisipile'mo ne'yagaiya kava huno Isaleli
vaya'nile'mo yagaino apatesiya ne'mo kagaepati'mo afole
aigiya'mofe'mo Yuta vaya'aite'mo yagai'a ne'apataya vaya'ai
apaulagale'mo afa taonimo ohane'nanage'a muki taonimogi ae'a
kaga ose'nae, huno avo'mo kae male'niye,

hu'a ha pai'nae.

7 Ha pai'nageno ani gemo afiteno'ae'mo agete'a afi'naya vaya'aife'mo
fala kino ge hu'nige'a e'a ali'a anupa hu'a mai'nageno'ae'mo, hainu
afina'mo kanefi'mo afole ai'niye, huno apafi ge'niye. 8 Agaemo Metele-
hamu taonifilagamo alino apateteno'ae'mo, alagepa hutapa uteta hutapa
kahauya hutapa ani mafa'nemo agetapa avateyo. Nagae'e'mo u'na mono
hisuvafe'mo agetetapae'mo etapa naha paiyo, huno hapa pai'niye.

9 Ani gemo afite'apae'mo atale u'a agayana hogote'a yegemo haine ne'eya
kotegati'mo age'nmaya kanefi'mo halate uno hogote'nige'a age'nageno
uno saufa mafa'nemo mai'niya yate'mo hane'niye. 10 Hane'nige'a
agete'apae'mo lusi kava hu'a apamogaga aime aime u'nae. 11 Apakaemo
nopi'mo hai'a anakayana mafa'ne'a'e ita'amo'mo Maliya'e'mo
mai'na'age'a anakete'apae'mo apale'ya fai'ne'a ape hu'a Yesufe'mo mono
hu'nae. Kesi'apifati'mo yaki'a goli yafanagi lusi monileti'mo miya nefaiya
ya'mo ali'a atafi'mo kae'nageno alagepa atumo ne'aiya yanagi alagepa
atumo ne'aiya uvelimogi hu'a ali'a ami'nae.

12 Goti'a alagamuna kateﬁati'mo hapa paino'ae'mo, Helotitegamo ha-
late atagi netapa o'viyo, huno hapa pai'nige'a atale'a alu kateti'mo
ko'apilegamo u'nae.

Apaune he'a Isipi kotegamo u'naya gemae

13 Apakaemo utageno Yosefe'a alagamuna age'niyana Ala kava ne'mo
enisole ne'amo'mo, he tika mafa'ne'a'e ita'amo'e'mo anavalelika kaune
heka Isipi kotegamo uvo. Heloti'a ani mafa'nemo amagisiyafe'mo kahauya
nehiyanagi anavalelika uka Isipi kotegamo nagava mai'nege'nao kaha
paino, huno ha pai'niye.

14 Yosefe'a aupati'mo he tino hani'ilagamo mafa'ne'a'e ita'amo'e'mo
anavalelino Isipi kotegamo u'niye. 15 U'a mai'nageno'ae'mo Heloti'a ago
fali'niye. Ani kava huno Ala kava ne'mo'a agaetegati gemo alinineno
aeno hakalo huno hapa nepaiya vekamo avayafati'mo hu'niya gemo afole
ai'niye. Ani gemo'mo huno'ae'mo, Nagaemo keya ae'na ge hu'nogeno
mafa’ne’nimo Isipi kotegati'mo e'niye, huno avo'mo kae male'niye.

16 Heloti'a agesa afi'niyana, agete'a afi'naya vaya'mogimo humi natete'a
nagesasi hu'a u'nae, huno huteno lusi kava huno aipamo le'niye. Agaemo,
Metelehamu taonifi'e Metelehamu haopalega'e'mo uteta hutapa muki
ve mafa'ne anaga'mo lole kafugamo o'mai'nisaya ve mafa'ne anaga'mo
apamagige'a faliyo, huno hapa pai'niye. @ Agaemo agete'a afi'naya
vaya'mogimo ani afina'mo kanefi'mo afole ai'nigeta age'none, hu'a ha
pai'naya ge'apie'mo agesa afi'miya'mofe'mo ani gemo hu'niye. 17 Ani
afina'mo Yelemaiya'mo Gotitegati gemo alinineno aeno hakalo huno hapa
nepaiya vekamo avayafati'mo hu'niya gemo afole ai'niye. 18 Ina gemo'mo
huno'ae'mo,

Lama taonifati'mo apakemo ai'nage'a afi'nae. Yulagefa aige avi'ya huge
hu'nage'a afi'nae. Leso'a mafa'ne anaga'ae'mo avi'ya huno ap-
ate'niye. Mafa'ne anaga'amo ago fali'naya'mofe'mo aipamo ali'a
falu hu'a atesayafe'mo hu'nayana o'afi'niye,

huno avo'mo kae male'niye.

Isipi kotegati'mo atagi ne'a Nasalasa taonifi'mo e'a mai'naya gemae

19 Heloti'a ago falitegeno'ae'mo Yosefe'a Isipi kotegamo mai'neno'ae'mo
alagamuna ageyana Ala kava ne'mo enisole ne'amo afole ai'nigeno
age'niye. 20 Agaemo ha paino'ae'mo, mafa'nemo amagisayafe'mo hu'naya
vaya'mo ago fali'nayanagi he tika mafa'neka'e ita'amo'e'mo anavalelika
Isaleli kotegamo uvo, huno ha pai'niye. 2! Ha pai'nigeno Yosefe'a au-
pati'mo he tino mafa'ne'a'e ita'amo'e'mo anavalelino uno Isaleli kotegamo
mai'niye.

22 Akaleyasi'mo afo'amo Heloti aimu'yale'mo mai'neno yagaino
ne'apate, hu'a hu'nageno Yosefe'a afiteno Yuta kotegamo uno maisiyafe'mo
koli hu'niye. Alagamuna ageyana Yuta kotegamo uka o'maiyo, huno ha
pai'nigeno afiteno'ae'mo Galeliya kotegamo uteno 23 Nasalasa taonifi'mo
uno mai'niye. Gotitegati gemo alini e'a ae'a hakalo hu'a hapa nepaiya
vaya'mogi hu'apae'mo, Nasalasa vekae, hu'a agi aegae, hu'a hu'naya gemo
afole aisiyafe'mo Nasalasa taonifi'mo uno mai'niye.

3

Yoni'a ani faleno ne'apateya vekamo'a aeno hakalo huno hapa pai'niya
emae

§ (Mk 1:2-8; Lu 3:1-18; Yo 1:19-28)

1 Ani afina'mo ani faleno ne'apateya vekamo Yoni'a eno Yutiya kotegamo
ka'me kote'mo mai'neno aepa faino aeno hakalo huno hapa pai'niye.
2 Hapa paino'ae'mo, Goti'a vaya'aite'mo yagaino apatesiya afina'mo alagi
ago hogo hu'niyanagi lapaipamo alitapa afe leyo, huno hapa paino
mai'niye. 3 Aiyeya'a Gotitegati gemo alinineno aeno hakalo huno hapa
nepaiya vekamo'a Yonife'mo ava gemo huno'ae'mo,

Mago vekamo eno ka'me kotega mai'neno'ae'mo, Ala kava ne'mo esiya
ka'mo valitapa ateyo. Esiya ka'mo api ka'mo valitapa ateyo, huno
keya aeno ge nehiye,

huno avo'mo kae male'niye. 4 Yoni'a kukena'amo kamolu afumo

ayokateti'mo alo hu'maya kukenamo vaiteno kamolu agufaleti'mo alo

hu'naya mapalumo afafale'mo aeteno akenu'e kevekeve anu'e'mo neno
mai'niye. 5 Asole vaya'mo alopa taonimo Yulusalemu taonifati'mo agaeteg-
amo ege muki Yutiya kotegati'mo aluga aluga haopalegati'mo ege Yoneni
ani'mo nelamiya haopalegati'mo ege hu'a e'nae. 6 Apakaemo e'a hosu
kava'apie'mo ae'a hakalo hu'a ha pai'nageno Yoneni anipi'mo ani faleno
apate'niye. 7 Asole Falasi mono vayanagi Satiyusi mono vayanagi hu'a
ani faleno apatesiyafe'mo agaetegamo e'nageno apaketeno'ae'mo, Na-
galo'yave vaya'mogitapae, huno, Goti'a aipamo leno lapatesiya afina'mo
ago afole aigefe nehiyanagi ina la'mo, afa'a faitapa kasalo paegae, huno
lapa pai'niye. 8 Lapaipamo alitapa afe le'nisayana saufa kava'mo hute-
tapa alita nave liyo. 9 Lapakaemo, Emalehamu'a lagaiti laginago ne-
timo mai'niye, hutapa lapakesa o'afiyo. Goti'a mani yafapati'mo Emale-
hamu aginago'amo afa'a alino hamaleno apategaiye. 10 Ko'neleti'mo

yosamo hafu'ya'a'e'mo heno halagatino atalesiyafe'mo ago alo huno
male'niye. Agaemo muki yosamo'mo alagepa alagamo no'aesiyana
ko'neleti'mo he'ya aino atafi'mo kaegaiye. 11 Nagaemo lapaipamo alitapa
afe le'na%/a kavatefe'mo ani'aletike'mo fale'na nelapatovanageno nagae
nakame huno esiya vekamo'mo Goti Aote Auneme'aleti'e ataleti'e'mo ani
faleno lapategaiye. Agae lokiya'amo'mo nagae lokiya'nimo ago aeno naga
se'niya'mofe'mo afa ne'mo mai'ne'na ali'ya'amo ne'aluva veka'agana
hu'na mai'novanage'na su'aleti'mo nofi'amo afa'a hakalu osegauve.
12 Agaemo sipeti'amo ayapi'mo ali'niyanageno vitimo haleti'ya'amo
sipetileti'mo haleteno ne'ya'amo alino no'afi'mo anupa huno maleteno
haleti'ya'amo alino yu oseno neleya atafi'mo kaegaiye, huno hapa pai'niye.

Yoni'a Yesu'mo ani faleno ate'niya gemae
(Mk 1:12-13; Lu 3:21-22)

13 Ani afina'mo Yesu'a Galeliya kotegati'mo Yoni'a ani faleno ate-
siyafe'mo Yoneni anitegamo e'niye. 14 E'niya'monanafa Yoni'a ge
huno atafauno atesiyafe'mo huno'ae'mo, Kagaeke'mo ani faleka nate-
gana'monanafa kagaemo nagaetegamo e'nane, huno ha pai'nigeno'ae'mo
15 Yesu'a, he, ani kava'mo hane'niya'monanafa hemenimo kagaemo
ge'nimo afa akame hugeta'ao. Ani kava hisu'ana muki Goti ge'amo
akame huteta'a fatago kava'amo alita'a he tita'a ategau'ae, huno ha
pai'nigeno'ae'mo Yoni'a, he kanalene, huno hu'niye.

16 Yoni'a Yesu'mo ani faleno atetegeno'ae'mo Yesu'a anipati'mo
hainene'egeno'ae'mo koku'na'mo aino akaka vae'nigeno ageyana Goti
Auneme'amo kaugo'yvave namagana huno agaete'mo emine'nigeno
age'niye. 17 Koku'mapati'mo mago gemo huno'ae'mo, ani vekae'mo
nagai'ni nahau nayamopafi'mo nahau'niya mafa'ne'nimo mai'niye.
Agaefe'mo lusi kava hu'na amuse hu'na ne'atove, huno hu'niye.

4

Satani'a Yesu'mo amalageka hu'niya gemae
(Mk 1:12-13; Lu 4:1-13)
1Yoni'a Yesu'mo ani faleno atetegeno'ae'mo Goti aote Auneme'amo'mo
Yesu'mo avalelino uno Nevo'a amalageka hisiyafe'mo ka'me kotegamo
ate'niye. 2 Agaemo foti'a feluga'e hani'ilaga'e'mo ne'ya'mo o'meno
mai'nigeno aga teno mai'niye. 3 Apamalageka nehiya ne'mo'a agaetegamo
eno ava'yi huteno, Goti mafa'ne'amo mai'nisanana mani yafafe'mo, peleti
mayamo alika hamalo, huka ha paiyo, huno ha pai'niye. 4 Yesu'a ge'ale'mo
aeno atagaina huno ha paino'ae'mo, Goti mukufi'mo avo'mo kae male'niya
gemo'mo huno'ae'mo,
vaya'mogimo peleti maya'age'mo ne'nisayana alagepa hu'a
o'maigaya'monanafa Goti'a avayafati'mo muki hu'niya ge'amo
afite'apae'mo alagepa hu'a maigae,
huno ha pai'niye. 3 Nevo'a aote taonifi'mo avalelino uno alopa aote yatala
mono no'mo nokato'mule'mo avalelino haino alino he tino ate'neno'ae'mo,
6 Goti mafa'ne'amo mai'nisana'mo'mo aeka lako aika asagauka aiyo.
Mukufi'mo avo'mo kae male'niya gemo'a huno'ae'mo,
Goti'a enisole vaya'ae'mo, yagaitapa ateyo, huno hapa paiteno alino apate-
sige'a emi e'a katafausageno yafate'mo kaiyafi'mo okahaegaiye,

huno hu'niya'mofe'mae, huno ha pai'niye. 7 Ha pai'niya'monanafa Yesu'a,

mago'e huno mukufi'mo avo'mo kae male'niya gemo'mo huno'ae'mo,

Ala kava ne'mo Gotitapimofe'mo amalageka osiyo,

huno avo'mo kae male'niye, huno ha pai'niye. & Nevo'a halate yatala

avefi'mo avalelino haino ate'meno'ae'mo muki ma mopafi hane'niya

ya'amogi ala kini vaya'ai konagi mopagi konali ya'apimogi huno alino ave

li'niye. 9 Ave liteno ha paino'ae'mo, nagaete'mo kale'ya fai'neka mono

hisana'mo'mo muki mani ya'amo afa'a ali'na kamiguve, huno ha pai'niye.
10 Yesu'a, Sataniyo, huno, ataleka kaune ho. Mukufi'mo avo'mo kae

male'niya gemo'mo huno'ae'mo,

Ala kaﬁ/a netapimo Gotitapimofeke'mo mono hutetapa agaeke'mo akame

iyo,
huno avo'mo kae male'niye, huno ha pai'nigeno 1! Nevo'a ataleno
u'nige'apae'mo enisole vaya'mogimo emi'e'a ha mae'nae.

Yesu'a Galeliya kotegamo uno ali'ya'amo aepa faino aeno hakalo huno
hapa pai'niya gemae
(Mk 1:14-15; Lu 4:14-15)

12 Mago vaya'mogimo, Yoni'a ago kalavusi hu'a ate'nae, hu'a hu'nageno
Yesu'a afiteno'ae'mo ani haopalegati'mo ataleno Galeliya kotegamo
u'niye. 13 Agaemo Nasalasa taonifi'mo uno o'mai'nifa Galeliya kotega ani
kotu agi'nale'mo hane'niya taonimo Sepalani kote'e Nafatalai kote'e'mo
hane'niya taonimo Kapeneyamu taonifi'mo uno mai'niye. 14 Aiyeya'a
Gotitegati gemo alinineno aeno hakalo huno hapa nepaiya vekamo'a
hu'niya gemo afole aisiyafe'mo uno mai'niye. Aiyeya'a huno'ae'mo,

15 Alopa kani'amo'mo Sepalani ko'e Nafatalai ko'e'mo hane'niya haopaleg-
amo solovala ani'mo mugagayaga faliga Yoneni ani'mo nelamiya
haopalega Galeliya kotega alu nofi vaya'mo mai'naya vaya'aitegamo
aeno ha le'nige'a age'nae. 16 Ha le ya'mo'a hani hu'niya yapi'mo
mai'naya vaya'aitegamo aeno ha le'nige'a age'nae. Nefaliya aune
kava'mo'a apakenopale'mo kino apati kae'nige'a hani hu'niya
yapi'mo mai'naya vaya'aitegamo aeno ha le'niye,

huno avo'mo kae male'niye. 17 Yesu'a ani haopalegamo uno aepa faino

aeno hakalo huno hapa paino'ae'mo, Goti'a vaya'aite'mo yagaino apatesiya

afina'mo ago hogo hu'niyanagi lapaipamo alitapa afe leyo, huno hapa
paino mai'niye.

Yesu'a lole'e lole'e vaya'aife'mo keya aeno ge hu'niya gemae

(Mk 1:16-20; Lu 5:1-11)

18 Yesu'a Galeliya kotega ani kotu agi'nale'mo uneno nehuno'ae'mo
anakeyana lole konagala'mo noyame ne'ali'a vekala'mo mai'na'ageno
anake'niye. Mago vekamo agi'amo Saimoni'a mago alu agi'amo Pita'e
konaga'amo agi'amo E'nalu'e'mo umenimo ani kotupi'mo yaga au'ana
ne'mala'ageno anake'niye. 19 Yesu'a, Noyamemo ne'ali'a kava hutana
vaya'mo apavalelitana nagaetegamo esa'afe'mo ali'na lanaya malegau-
vanagi etana nakame hi'ao, huno hana pai'niye. 20 Malage hu'ana
umeni'animo atale'ana e'ana akame hu'na'ae. 21 Akame hu'na'ageno
Yesu'a uno anakeyana mago alu lole konagala'mo Sepeti mafa'nela'mo
Yemisi'e agana'amo'mo Yoni'e'mo sipifi'mo mai'na'ageno anake'niye.
Anakaemo afo'animo'e'mo umenimo ali'ana alagepa neha'ageno 22 Yesu'a
keya aeno ge hu'nige'anae'mo malage hu'ana sipi'e afo'animo'e'mo
atale'ana e'ana akame hu'na'ae.

Yesu'a kaita hapau'niya vaya'mo alino hapageno apatege Goti gemo aeno
hakalo huno hapa paige huno mai’niya gemae
(Lu 6:17-19)

23 Yesu'a Galeliya haopalegamo umenitata huno muki Yu vaya'ai mono
nopi'mo alino apaya malege Goti'a yagaino apatesiya kavafe'mo alagepa
faigoko gemo aeno hakalo huno hapa paige muki alu kaita alu kaita'mo
hapau'niya vaya'e muki hosu apakufamo kali'niya vaya'e'mo alino alagepa
huno apatege huno mai'niye. 24 Ani kava hu'niya ava gemo'a muki
Siliya kotegamo aino atagu faeno uneno hu'nige'a afite'apae'mo muki alu
kaita alu kaita'mo hapau'niya vayanagi lusi apakafu nekiya vayanagi hosu
apaune vaya'mo apaipafi'mo mai'naya vayanagi hafosa ne'apamagiya
vayanagi kanage kanaga osu'a ne'maiya vayanagi hu'a agaetegamo
apavaleli e'a apate'nageno alino alagepa huno apate'niye. 25 Muki asole
vaya'mo Galeliya haopalegati'mo ege Nekapolisi haopalegati'mo ege Yu-
lusalemu taonifati'mo ege Yutiya haopalegati'mo ege Yoneni ani'mo muga
faliga haopalegati'mo ege hu'a e'a akame hu'nae.

5

1 Asole vaya'mo ete ete hu'nageno Yesu'a apaketeno'ae'mo avefi'mo
haino itopale mai'nige'apae'mo ge'amo ne'afiya vaya'mo agaetegamo e'a
ali'a anupa hu'a mai'nageno'ae'mo 2 aepa faino alino apaya male'niye.

Alagepa hu'a ne'maiya vaya'aife'mo apava gemo hu'niya gemae
(Lu 6:20-23)

3Hapa paino'ae'mo, launelametefe'mo kagemi yatimo ageta o'male'nona
vaya'mo mai'none, hu'a apakesa ne'afisaya vaya'mogimo Goti'a
yagaino ne'apateya kegi'yafi'mo hai'a mai'nageno muki ya'amo
apakai'api ya'mo hane'niya'mofe'mo Goti aulagale'mo alagepa hu'a
mai'nayanage'a afa'a apamogaga aigae. 4 Goti'a yulagefa ne'aiya
vaya'ai apaipamo alino falu huno apategaiya'mofe'mo aulagale'mo
alagepa hu'a mai'nayanage'a afa'a apamogaga aigae. 35 Himu'mamu
kava'mo osu'a yagu yaga kava'mo hu'a ne'maiya vaya'mogimo muki
afo'apimogi ya'mo mafa'ne'apimogimo ne'aliya kava hu'a muki ma
mopamo aligaya'mofe'mo Goti aulagale'mo alagepa hu'a mai'nayanage'a
afa'a apamogaga aigae. © Goti fatago kava'ae'mo apaka neteya vaya'mo
alino apamisige'a ne'a apamu hugaya'mofe'mo Goti aulagale'mo alagepa
hu'a mai'nayanage'a afa'a apamogaga aigae. 7 Goti'a alu vaya'aife'mo
hapau hu'a apatete'a hapa ne'maya vaya'aife'mo hau huno apateteno
hapa maegaiya'mofe'mo Goti aulagale'mo alagepa hu'a mai'nayanage'a
afa'a apamogaga aigae. 8 Yaveyave apaipa vaya'mogi Goti'mo afa'a
agegaya'mofe'mo aulagale'mo alagepa hu'a mai'nayanage'a afa'a
apamogaga aigae. 9 Goti'a ali'a nanu ae'a ne'apataya vaya'aife'mo
hapa paino'ae'mo, mafa'ne'nimo mai'nae, huno hapa paigiya'mofe'mo
aulagale'mo alagepa hu'a mai'nayanage'a afa'a apamogaga aigae. 10 Fatago
kava'apilefe'mo apaini hu'a ne'apatage'a mai'naya vaya'mogimo Goti'a
yagaino ne'apateya kegi'yafi'mo hai'a mai'nageno muki ya'amo apakai'api
ya'mo hane'niya'mofe'mo Goti aulagale'mo alagepa hu'a mai'nayanage'a
afa'a apamogaga aigae. 11 Nagaetefe'mo hu'a faipa hu'a lapatege apaini
hu'a lapatege lapakaefe'mo aigofe gemo hu'apae'mo, ani hosu kava'mo
nehae, ina hosu kava'mo nehae, hu'a nehisayana Goti aulagale'mo alagepa

hutapa mai'nayanagetapa afa'a lapamogaga aigae. 12 Alopa miyatapimo
koku'napi'mo lapate'niya miyatapimo aligaya'mofe'mo lapaipafi'mo
alagepa hutapa lapamogaga aiyo. Apakaemo hogote'a ani agufa kava'mo
hu'a mai'naya vaya'mogimo Gotitegati gemo alini e'a ae'a hakalo hu'a
hapa nepaiya vaya'aife'mo apaini hu'a apate'naya'mofe'mo lapamogaga
aiyo.

Hagegana hutapa maige ha le yakana hutapa maige hu'naya
vaya'mogitapae'mo hu'niya gemae
(Mk 9:50; Lu 14:34-35)

13 Lapakaemo ma mopafi vaya'ai hage'apigana hutapa mai'nae.
Mai'naya'monanafa hagemo'mo haga nehiya ya'amo hano hisiyana
haiya kava huno halate haga nehiya ya'amo alino hamalegaiye.
Ali'ya'amo ohanegaiya'mofe'mo ali'a yaga au'a atale'nage'a ani hagele'mo
apaiyaleti'mo ae'a umenitata nehae.

14 Lapakaemo ma mopafi vaya'ai ha le ya'apigana hutapa mai'nae.
Mago taonimo avefi'mo ki male'nisaya taonimo'mo fala kino ohanegaifa
afole yate'mo hane'nisige'a agegae. 15 Vaya'mogimo lamufi'mo kani
ae'a kaete'apae'mo paketimo afe'alumelaga no'malafa hi'yalamuteke'mo
malenageno muki ani nopi'mo mai'naya vaya'mo alagepa huno aeno
ha leno ne'apatege'a age'a ha le'a ne'maiye. 16 Ani kava hutapa
vaya'ai apaulagale'mo kanitapimo aetapa ha lege'apao alagepa kavat-
apimo agete'apae'mo koku'napi afotapimo agi'ale'mo ali'a asaga hu'a
ateyo.

Ke'aepa ge'ae'mo ava gemo hu'niya gemae

17 Lapakaemo nagaefe'mo, agaemo Mosese ke'aepa ge'e Gotitegati gemo
alini e'a ae'a hakalo hu'a hapa nepaiya vaya'ai ge'api'e'mo alino atale-
siyafe'mo e'niye, hutapa lapakesa o'afiyo. Ali'na atalesuvafe'mo o'me'nofa
ali'na afole ai'na atesuvafeke'mo e'nove. 18 Lama ge lapa nepauve, huno,
Ke'aepa gemo'mo aise ya'atomogi alagena ya'mo magoke ya'atomogi huno
alagi hano osuno afa'a haneme haneme ne'visigeno koku'na'e mopa'e'mo
hano hugiye. Hogoteno muki ke'aepa ge'amo afole aite afole aite huno
afole aino hano hugiye. 19 Inagi mago ne'mo'a henaga ke'aepa gefati'mo
mago aise gemo amagino ataleteno vaya'mogi amagi'a atalesayafe'mo
alino apaya malesiyana Goti'a yagaino ne'apateya kote'mo ina agufa
ne'mo maigiye. Maigiya'monanafa mago ne'mo'a ke'aepa gemo akame
nehuno'ae'mo vaya'mogi akame hisayafe'mo alino apaya male'nisiyana
Goti'a yagaino ne'apateya kote'mo ala ne'mo maigiye. 20 Nagaemo
lapa pai'nae'mo, fatago kavatapimo'mo ke'aepa gemo avo'mo kae'a ali'a
apaya ne'malaya vaya'ai fatago kava'api'e Falasi mono vaya'ai fatago
kava'api'e'mo alagi aeno o'agasesiyana Goti'a yagaino ne'apateya kote'mo
faletutapa ohaigae, huno hapa pai'niye.

Apaipamo neleya kavafe'mo ava gemo hu'niya gemae
(Lu 12:57-59)

21 Akeya'vilaga vaya'mogimo hu'apae'mo, Vaya'mo kamiti o'apamagiyo.
Mago ne'mo'a mago vekamo kamiti amagisige'apae'mo agoti hu'a ategae,
hu'a hu'nagetapa ago afi'nae. 22 Afi'lnaya'monanafa nagaemo hu'nae'mo,
mago ne'mo'a agaetegamo hosu kava'mo osu'nisiya konaga'amofe'mo
aipamo leno atesiyana agoti huno ategaiye. Mago ne'mo'a kon-
aga'amofe'mo, nagi'naga vekae, huno hu'nisiyana kanisole vaya'aitegamo

avalelino uno alino he tino ategaiye. Mago ne'mo'a konaga'amofe'mo,
faipa nagi'naga vekae, huno hu'nisiyana ata kopi'mo u'a nelamiya kate'mo
ne'viye.

23 Ani gemo hane'niya'mofe'mo Goti'mo ofalinimo amisanafe'mo
hi'yalamute'mo male'nekae'mo, konaga'nimo'a nagaefe'mo hosu aipamo
kalino ne'nate, huka kagesa ne'afisanana 24 ofalini hi'yalamuteti'mo
ataleka uka hogoteka alika kao ya'mo hutetana magoke lanaipa lanake-
samo alitetana atagi negeka eka ofalinimo amiyo. 25 Mago ne'mo'a, agoti
hu'na kategesuve, huno hisigekae'mo malage huka alika alagepa huka
alika fako huka ato. Agotile'mo kavalelino o'u'nisigekaeke'mo kategamo
ne'utanae'mo malage huka alika alagepa huka ato. Fiku yanageno
kavalelino uno alino fako huno ne'apateya ne'mo ayapi'mo katesigeno
alino fako huno ne'apateya ne'mo'a kavalelino uno ati vekamo ayapi'mo
katesigeno ati vekamo'a alino kalavusi huno kategaiye. 26 Lama ge kaha
ne%auve, huno, anonakalefe'mo alagi maleka hano osisana'mo'mo afa'a
ataleka o'ugane.

Kumai kavafe'mo ava gemo hu'niya gemae

27 Mago vaya'mogimo, Kumai kava'mo osiyo, hu'a hu'nagetapa ago
afi'nae. 28 Mani gemo ago hu'maya'monanafa hemenimo nagaemo lapa
pai'nae'mo, Mago vekamo'a a kanomo ageteno'ae'mo ha'ye nehisiyana
aipafi'mo ani a kano'e'mo kumai kava'mo hu'niye. 29 Lamaga lapaulag-
amo'mo lapayate ali'nisigetapa hosu kava'mo nehisayana alita katitapa
ataleyo. Lapakufafati'mo magoke yatapimo alitapa atalesayana ata
kopi'mo o'visayana kanale hugiya'monanafa hosu kava'mo nehisageno
muki lapakufa'a'e'mo alino ata kopi'mo yaga auno lapatalesigeno'ae'mo
hosugiye. 30 Lamaga lapaya'mo'a lapayate ali'nisigetapa hosu kava'mo
nehisayana heta hatagautapa ataleyo. Lapakufafati'mo magoke yatapimo
alitapa atalesayana ata kopi'mo o'visayana kanale hugiya'monanafa hosu
kava'mo nehisageno muki lapakufa'a'e'mo alino ata kopi'mo yaga auno
lapatalesigeno'ae'mo hosugiye.

31 Akeya'vilaga vaya'mogimo, Mago vekamo'a a'amo ha faino atale-
siyafe'mo huno'ae'mo hapa fai'a ne'apatalaya avo'mo kaeno amiteno
hafaino ataleno, hu'a hu'nae. 32 Mani gemo hu'naya'monanafa hemenimo
nagaemo hu'nae'mo, mago vekamo'a a'amo'mo kumai kava'mo osu'nisiya
a kanomo ha faino atale'nisiyana kumai kava'mo hisiyafeke'mo ha faino
atalegaiye. Ani kava huno mago ne'mo'a ha faino atale'nisiya a'mo
ali'nisiyana kumai kavake'mo nehiye.

Gotitegati'mo alagi lama gemo nehuve, hutapa osiyo, huno hu'niya gemae

33 Akeya'vilaga vaya'mogimo mago'e gemo hu'apae'mo, Gotitegati'mo
alagi lama gemo nehuve, hutapa hisaya gemo amagitapa o'ataletapa
alagi akame hiyo, hu'a hu'nagetapa ago afi'nae. 34 Mani gemo
hu'naya'monanafa hemenimo nagaemo lapa pai'nae'mo, Gotitegati'mo
alagi lama gemo nehuve, hutapa osiyo. Koku'napi'mo Goti'a fai
mai'neno yagaino ne'apateya aimu'yamo hane'niya'mofe'mo muga anaga
koku'nategati'mo alagi lama gemo nehuve, hutapa osiyo. 35 Ma
mopafi'mo Goti'a aiyamo aeno ne'maiya mopamo hane'niya'mofe'mo ma
mopaleti'mo alagi lama gemo nehuve, hutapa osiyo. Yulusalemu taonimo
hogote kini ne'mo taoni'amo hane'niya'mofe'mo Yulusalemu taonifati'mo

alagi lama gemo nehuve, hutapa osiyo. 36 Lapakaemo anupa lapayokap-
ati'mo magoke lui lapayokamo afa'a alitapa afole aitapa o'atege kalono
lapayokapati'mo magoke anupa lapayokamo afa'a alitapa afole aitapa
o'atege hugaya'mofe'mo lapanileti'mo alagi lama gemo nehuve, hutapa
osiyo. 37 He, nehutapae'mo he'ageke'mo hiyo. Ha'ao, nehutapae'mo
ha'ao'ageke'mo hiyo. Mago'e hutapa hosu agufa gemo nehaya gemo alagi
hosu netegati'mo ne'e.

Hosu kava'mo anonatapile'mo mago'e hutapa halate hosu kava'mo osiyo,
huno hu'niya gemae
(Lu 6:29-30)

38 Akeya'vilaga vaya'mogimo, Mago ne'mo'a kaulagamo aino apalo
atisigekae'mo ani kava huka agae aulagamo aika apalo atiyo. Kave'mo aino
atafaisigekae’'mo ani kava huka agae ave'mo aika atafaiyo, hu'a hu'nagetapa
ago afi'nae. 3% Mani gemo hu'naya'monanafa hemenimo nagaemo lapa
pai'nae'mo, La}oakaetegamo hosu kava'mo hisagetapae'mo afa'a maiyo.
Mago ne'mo'a lapakalametale'mo lapamagisigetapae'mo magokayaga la-
pakalametamo aita afe letapa amigeno lapamagino. 40 Mago ne'mo'a si-
otitapimo alisiyafe'mo huno'ae'mo, agoti hu'na lapategesuve, huno hisige-
tapae'mo alapa saketitapi'e'mo asagitapa amiyo. 4! Mago gamani ne'mo'a
huno'ae'mo, ku'nile'mo naha maeta alitapa kofilitutapa mago afafale'mo
nateyo, huno hisigetapae'mo ku'amo ha maetapa alita kofilita utapa atete-
tapae'mo halate mago'e hutapa alitapa kofilita utapa mega afagi'ale'mo
ateyo. 42 Mago ne'mo'a huno'ae'mo, mago ya'mo namiyo, huno lapafi
gesigetapae'mo afa amiyo. Mago ne'mo'a mago yafe'mo huno'ae'mo, yoka
namiyo, huno lapafi gesigetapae'mo lapakame'ya o'amitapa afa amiyo.

Kame vayatapie’mo lapau lapayamopafi’'mo lapaino, huno hu'niya gemae
(Lu 6:27-28,32-36)

43 Akeya'vilaga vaya'mogimo hu'apae'mo, lapaopale'mo mai'naya
vaya'aife'mo lapau lapayamopafi'mo lapau'ninagetapa kame
vayatapie'mo olapau'ninagetapa lapaini hutapa apateyo, hu'a lapa
pai'nagetapa ago afi'nae. 44 Lapa pai'naya'monanafa hemenimo
nagaemo, kame vayatapie'mo lapau lapayamopafi'mo lapaino. Hu'a
faipa hu'a lapatesaya vaya'aife'mo, Goti'a lapa maeno, hutapa hapa
Eaiyo. Lapakaefe'mo alagi ohapau'nisiya vaya'aitegamo alagepa

ava'mo hiyo. Lapakaetegamo hosu kava'mo hute'a apaini hu'a
nelapatesaya vaya'aife'mo nunumu hutapa apateyo. 45 Lapakaemo
koku'napi Afotapimokana hutapa maisayafe'mo ani agufa kava'mo hiyo.
Agaemo hosu vaya'aitega'e alagepa vaya'aitega'efe'mo, yegemo lo, huno
nehigeno'ae'mo apakaete'mo yegemo nele. Agaemo fatago kava'mo
nehaya vaya'aitega'e fatago kava'mo nosaya vaya'aitega'efe'mo ko'mo
aiyo, huno nehigeno'ae'mo apakaete'mo ko'mo ne'aiye. 46 Apakaemo
lapakaefe'mo hapau apayamopafi'mo nehapausiya vaya'aifeke'mo lapau
lapayamopafi'mo nelapausiyana na agufa miyatapimo aligae. Takesi moni
ne'aliya vaya'mogimo ani agufa kava'mo nehae. 47 Konagatapieke'mo
ﬁe apamamaetapa alitapa falu fala hutapa apatetetapae'mo haiya kava

igetapa mago vaya'mo aetapa ne'apakasae. Ha'ao, malaga vaya'mogimo
ani agufa kava'mo nehae. 48 Koku'napi Afotapimo'a alagepa kava'age'mo
nehiya kava hutapa alagepa kava'age'mo hutapa maiyo, huno hapa
pai'niye.

6

Afa'a hapa mae'a ne'apamiya kavafe'mo ava ge hu'niya gemae

1 Ehetapiye, hu'ma, Vaya'mogimo lapakesayafe'mo apaulagale'mo
vaya'mo hapa maesaya agufa kava'mo osiyo. Hisageno'ae'mo koku'napi
afotapimo'a miyatapimo olapamigiye.

2 Ae'a ati nekaya vaya'mogimo kagemi ya'apimo ohane'nisiya vaya'mo
apamisayafe'mo pikuli nehaya vaya'aife'mo hapa pai'apae'mo, hogoteta
utapa pikulimo hiyo, hu'a hapa nepaiye. Pikulimo hu'nage'apae'mo
vaya'mogi ala apaki'apimo apamisayafe'mo mono nopi'mofi kategamofi
hu'a kagemi ya'api ohane'niya vaya'mo ali'a ne'apamiye. Ani kava osiyo.
Lama ge lapa nepauve, miya'apimo ago alilnae. 3 Ani kava'mo ne-
haya'monanafa kagemi ya'apimo ohane'nisiya vaya'mo apamigefe'mo ne-
hisageno'ae'mo hoga lapaya'mo'mo lamaga lapaya'mo'a hisiya kavafe'mo
o'aﬁno. 4 Afotapimo'a fala kitapa apamisaya kavatapimo ageteno'ae'mo
muki vaya'ai apaulagale'mo miyatapimo lapamigiye.

Mani gemo hutapa nunumu hiyo, huno hu'niya gemae
(Lu11:2-4)

5 Ae'a ati nekaya vaya'mogimo muki vaya'mogi apakesayafe'mo muki
mono nopi'mo he ti'a mai'ne'a nunumu huge u e'a nehayatega'e'mo he ti'a
mai'ne'a nunumu huge nehae. Ani kava hutapa nunumu osiyo. Lama ge
hu'nae'mo, miya'apimo ago ali'nae. 6§ Nehaya'monanafa Afotapimofe'mo
nunumu hugefe'mo notapifi'mo haitapa kitamo ki male'netapa fala kino
ne'maiya nefeke'mo nunumu hiyo. Afotapimo'mo fala kita nehaya
kavatapimo ne'ageya ne'mo'a muki vaya'ai apaulagale'mo miyatapimo
lapamigiye. 7 Goti ge'amo alagi no'afiya vaya'mogimo muki afina'mo
magoke agufa ge'age'mo huli huli'a ne'u'apae'mo, muki afina'amo nehuna
gemo afa'a afigiye, hu'a apakesa ne'afiye. Ani kava hutapa nunumu osiyo.
8 Apakaekana hutapa o'maiyo. Lapakaemo hogotetapa afotapimofe'mo
kafu hisaya kavafe'mo ge hutapa afi oke'nageno'ae'mo ago age'niye.

9 Lapakaemo nunumu hugefe'mo ina ge hutapa hiyo,
koku'napi Afotimogae, hutapa, kagikamo alagepa huno Kkaote

hane'niyanage'a ali'a asaga hisaya kava'mo hane'niye.
10 Vaya'aite'mo yagaika aEatesana kavakamo afole aino. Muki
koku'napi vaya'mogimo kahau'niya kavakamo akame nehaya
kava hu'a ma mopafi vaya'mogimo kahau'niya kavakamo akame
hiyo. 11 Hemenimo nesuna ne'ya'mo lamiyo. 12 Lagaetegamo hosu
kava'mo nehaya vaya'aife'mo afa'a ateyo, huta nehuna ge huka
lagaemo kagaetegamo hosu kava'mo nehisunagekae'mo afa'a ateyo,
huka huvo. 13 Lamala§eka hisiya kavategamo lavalelikuka olateka
hosu kavategati'mo alika aika atagineka lategeta eno. Kagaika
{umamukaletl'e ha le konali yakaleti'e'mo yagaika ne'apatane. He,
ama ge.

14 Apakaemo lapakaetegamo hosu kava'mo nehaya vaya'aife'mo, kanale-
nagi afa'a ateyo, hutapa hapa paisageno'ae'mo koku'napi Afotapimo'mo
ani agufa gege'mo huno lapakae hosu kavafe'mo afa'a ateyo, huno lapa
paigiya'monanafa 15 alu vaya'ai hosu kava'apimo alitapa o'atalesayana ani
kava huno Afotapimo'mo hosu kavatapimo afa'a alino o'atalegaiye, huno
hapa pai'niye.

Ne'ya'mo mo nesiya kavafe'mo hu'niya gemae



Matiyu 6:16 118 Matiyu 6:28

16 Ae'a ati nekaya vaya'mogimo ne'ya'mo o'ne'a mosi'a mai'ne'apae'mo
ne'yva'mo mo nesiya kava'apimo ali'a apave lisayafe'mo hosu apaugosamo
nekaliye. Lama ge lapa nepauve, miya'apimo ago ali'nae. Nelya'mo
mositapa mai'netapae'mo hosu lapaugosamo okaliyo. 17 Ne'ya'mo mosi-
tapa mai'netapae'mo uvelimo alitapa lapakenopafi'mo faletetapae'mo la-
paugosafi'e'mo faleyo. 18 Vaya'mogimo, ne'ya'mo o'ne'a mosi'a mai'nae,
hu'a osisayafe'mae. Afotapimo'mo fala kino mai'niya ne'mo'a lapakaemo
fala nekiya kavatapimo ageteno'ae'mo muki vaya'ai apaulagale'mo miyat-
apimo lapamigiye.

Alagepa ya'apimo age'a alu ai ne'malaya kavafe’'mo hu'niya gemae
(Lu12:33-34)

19 Alagepa kagemi yatapimo ma mopafi'mo agetapa alita alu ai 0'maleyo,
kafamo'mo hatagauge o'ani'ya faige kumaya vaya'mogi no'mo ae'a
yaki'a kumaya'mo alige hugae. 20 Alagepa kagemi yatapimo agetapa
koku'napike'mo alu ai maleyo, kafamo'mo ohatagauge o'ani'ya ofaige
kumaya vaya'mogi no'mo ae'a yaki'a kumaya o'alige hugae. 21 Alagepa
ya?plmo agetapa alu ai ne'malaya kotegage'mo lapaipa lapakesamo haino
nehane.

Apakupi'mo kani aeno ha neleya kavafe'mo hu'niya gemae
(Lu 11:34-36)

22 Lapaulagamo lapakupi lamugana huno hane'niye. Lapaulagamo'mo
ageno alagepa huno ne'agesiyana lapakupi'mo aeno ha lesigeno ha le
ya'mo havaiteno hanegaiye. 23 Lapaula%{amo'mo hosu kava'mo huno
ne'agesiyana lapakupi'mo hani husigeno hani ya'mo'a havaiteno hane-

aiye. Lapakupi'mo aeno ha nolesiyana lusi kava huno hani hu'niya ya'mo
apakupi'mo nehane.

Kagemi yafe'mo ava gemo hu'niya gemae
(Lu16:13;12:22-31)

24 Mago ali'ya'mo ne'alisiya vekamo'a lole ali'ya aepa vekala'anite'mo
afa'a ali'ya o'aligiye. Agaemo mago alu ali'ya aepa nefe'mo ohau'nisigeno
mago alu nefeke'mo hau ayamopafi'mo hau'nisigeno ge'amo afiteno alu
ali'ya aepa nefe'mo ohau'nisigeno akame'ya amigiye. Lapakaemo ani kava
hutapa Goti ali'ya'e ma mopafi ali'ya'e'mo afa'a o'aligae.

25 Inagi ma mopafi maisaya kavafe'mo, na ne'ya'mo negaune, hutapa
huge na ani'mo negaune, hutapa huge na kukenamo lagufale'mo alita
vaigune, hutapa huge hutetapa lapakesa ala'amo afitapa lapausoli osiyo.
Ofalitapa afa'a ne'maiya kavake'mo hogote kava'mo hane'nigeno ne'ya'mo
henaga ya'mo hane'niye. Lapakufage'mo hogote ya'mo hane'nigeno
kukenamo henaga ya'mo hane'niye. 26 Haleli u'e'a nehaya nama
anaga'aife'molapakesa afiyo. Nama anaga'mogimo avina ya'mo ohakalege
hoya'apifati'mo ne'ya'mo o'alige ne'ya'mo ali'a no'apifi'mo alu ai o'malege
nehaya'monanafa koku'napi afotapimo'mo ne'Ka'apimo afa'a ne'apamiye.
Lapakaemo nama anaga'mo ago aetapa apaka setapa hogote vaya'mo
mai'nae. 27 Lapakaepati'mo ina la'mo hausoli huteno agesa ala'amo
ne'afisiyana afa'a maisiyafe'mo aise afina'mo mago'e huno alino yatala
huno ategaiye.

28 Na kava higetapae'mo kukenatapimo alisayafe'mo lapausoli hutetapa
lapakesa ala'amo ne'afiye.  Kahaufilaga kahaumo'mo ause neheya
kavafe'mo lapakesa afiyo. Kahaumo'a ali'ya'mo o'alige kukenamo alo

osuge nehiya'monanafa afa'a nehage. 2% Nehageya'monanafa ausemo'a
ala ne'apimo kini vekamo Salomoni'a vaino ali'niya kukena'amo ago

aeno agase'niye. 30 Inagi Goti'a kahaufilaga kahaumo hemenimo
hane'niyanageno egamo ata lesiya kahaumo ausemo alino vaino
ne'ateya'mofe'mo kukenatapimo mago'e huno lapamigiye. Gotifeke'mo
laha maegaiye, hutapa aise'amo lapakesa afitapa fatago nehae.
31 Lapakaemo, haiyateti'mo ne'yatimo aliniteta negaune, hutapa
huge, haiyateti'mo anitimo hefita negaune, hutapa huge, haiyateti'mo
kukenatimo alita vaigune, hutapa huge hutetapa lapausoli hutetapa
lapakesa ala'amo o'afiyo. 32 Malaga vaya'mogimo mani yafe'mo hapa'ye
nehige'apae'mo kahauya hu'a mai'nae. Koku'napi afotapimo'mo ofalitapa
afa'a maisayafe'lmo ne'yatapi'e kukenatapi'e'mo alisaya yatapimo
hane'niye, huno ago age'niye. 33 Lapakaemo hogotetapa Goti'a yagaino
ne'apateya vayapi'mo haitapa maige fatago kava'amo alige hutapa
maisayafe'mo kahauya hiyo Goti'a muki ya'mo ma mopafi maisaya
ya'mo magokepi'mo lapamigiya'mofe'mae. 3¢ Lapamigiya'mofe'mo egamo
afole aisiya kavafe'mo lapausoli hutetapa lapakesa ala'amo o'afiyo. Ega
afinafe'mo agai'a yafeke'mo agesamo afigiye. Hemenimo afole ne'aiya
hanageke ya'mo haine.

7

Ali'a fako hu'a ne'apataya kavafe'mo hu'niya gemae
(Lu 6:37-38,41-42)

1 Goti'a kavatapimo alino fako huno olapatesiyafe'mo alu vaya'ai
kava'apimo alitapa fako hutapa o'apateyo. 2 Haiya kava hutapa vaya'ai
kava'apimo alitapa fako hutapa ne'apatesafi ani agufa kavake'mo huno
alino fako huno lapategaiye. Na agufa kavateti'mo alitapa fako hutapa
ne'apatesafi ani agufa kavake'mo huno alino fako huno lapategaiye. 3 Na
kava higetapae'mo konagatapimo aulagafi'mo afaya'mo hane'nigetapa
ne'agaya'monanafa lapaulagafi'mo latapa yakefamo hane'niya ya'mo
no'agae. 4 Latapa yakefamo lapaulagafi'mo hane'niya'monanafa na kava
higetapae'mo konagatapie'mo, kaulagafati'mo afaya'mo ali'na atalegauve,
hutapa nehae. 5 Aetapa ati nekaya vayane, hu'na, alagepa hutapa agetetapa
konagatapimo aulagafati'mo afaya'mo alitapa atalesayafe'mo hogotetapa
lapaulagafati'mo latapa yakefamo alitapa akaitapa ataleyo.

6 Gotitegati'mo aote ya'mo alitapa kalamo o'apamiyo. Lapakaemo
alopa miyateti'mo miya nefaiya sesumo alitapa yaga autapa afu anaga'mo
o'apamiyo, fiku apaiyaleti'mo ae'a latapaite'a lapaegae.

Nunumu hisuna kavafe’'mo hu'niya gemae
(Lu11:9-13)

7 Ge hutapa afi nekegeno'ao afa'a alino lapamigiyanagi. Kahauya hiyo
agetapa ava tegayanagi. 8 Hakalu hakalu nehigeno'ao kitamo yakino lap-
ategaiyanagi. Muki vaya'mogi Gotife'mo ge hu'a afi nekaya vaya'mogimo
afa'a aligae. Kahauya nehaya vaya'mogimo age'a ava te'a aligae. Hakalu
hakalu nehaya vaya'mo fale'a haisayafe'mo kitamo yakino apategaiye.

9 Lapakaepati'mo mago mafa'nemo'a afo'amofe'mo, mayamo alika
namiyo, huno afi nekesigeno'ae'mo afo'amo'mo mago yafa'mo alino
amigifiye. 10 Inagi mago noyame alika namiyo, huno afi nekesigeno'ae'mo
afo'amo'mo nagalo'yvavemo alino amigifiye. Ha'ao, alino o'amigiye.

Lapakaemo mafa'netapimo mago hosu ya'mo alitapa no'apamiye.
11 Lapakaemo hosu vaya'mo mai'naya'monanafa mafa'netapimo alagepa
yake'mo alitapa ne'apamiya kava huno koku'napi afotapimo'mo mago'e
huno aeno lapaka seno mai'neno'ae'mo ge hu'a afi nekaya vaya'mo
alagepa ya'mo alino apamigiye. 12 Mosese ke'aepa ge'e Gotitegati gemo
alini e'a ae'a hakalo hu'a hapa nepaiya vaya'ai gemo'e'mo aepa'amo'mo
huno'ae'mo, lapakaitapimo na agufa kavafe'mo lapau'nisifi ani agufa
kavake'mo hutapa muki vaya'aitegamo hiyo.

Lole katalafe'mo hu'niya gemae
(Lu 13:24)

13 Alino apago'ya lagauno apatalesiya kate kipa'mo alopa kipa'e alopa
ka'e'mo hane'nige'a muki asole vaya'mo ani kate'mo ne'vaya'mofe'mo aise
kipapi'mo haitapa faleyo. 14 Afa'a maisaya ya'mo alisaya kate kipa'mo
aise kipa'mo hane'nigeno lokiya ka'mo hane'nige'a magoke magoke
Vaxa'mogige'mo ha ha hu'a kahauya hu'a age'a ava netae, huno hapa
pal'niye.

Yosae'mo aeno kalafefa ge hu'niya gemae
(Lu 6:43-44; 13:25-27)

15 Aigofe vaya'mogi Gotitegati gemo alini e'a ae'a hakalo hu'a hapa ne-
paiya vaya'aife'mo ehetapiye. Apakaemo sipisipi agufamo he'a kalopae'a
apakufale'mo vaili'ne'a ne'aya'mofe'mo afela kalamo'mo vaya'mo neha-
paeya kalagana hu'a mai'nae. 16 Apaipafati'mo alagamo ne'aesigetapa
apaketetapae'mo, haiya agufa vaya'mo mai'nafi, hutapa apakegae. Aufe
yosamo'mo haga nehiya nofi alagamo afa'a ne'aefiye. Hosu kahaumo'a

haga alagamo afa'a ne'aefiye. Ha'ao. 17 Alagepa yosamo'mo alagepa
alaga'age'mo ne'ae. Hosu yosamo'mo hosu yosa alaga'age'mo ne'ae.
18 Alagepa yosamo'mo hosu yosa alagamo afa'a o'aegaiye. Ani kava huno
hosu yosamo'mo alagepa yosa alagamo afa'a o'aegaiye. 19 Muki yosa'amo
alagepa alagamo no'aeya yosamo ago he'ya aite'a ali'a atafi'mo yaga au'a
nekae. 20 He, apaipafati'mo alagamo ae'nisigetapa apaketetapae'mo haiya
agufa vaya'mo mai'nafi hutapa apaketapa aeto hugae.

21 Muki vaya'mogimo nagaefe'mo hu'apae'mo, ala kava nene, ala kava
nene, hu'a nehaya vaya'mogimo Goti'a yagaino ne'apateya kote'mo afa'a
fale'a ohaigaya'monanafa koku'napi afo'nimo'mo hau'niya kava'age'mo
nehaya vaya'age'mo afa'a fale'a haigae. 22 Ani alopa afina'mo afole
ne'aisige'apae'mo asole vaya'mogimo nagaefe'mo, Ala kava nene, Ala kava
nene, hu'a, kagikaleti'mo Goti ge'amo aeta hakalo huta hapa opai'nopiye.
Kagikaleti'mo vaya'ai apaipafati'mo hosu apaune vaya'mo alita hapa faita
o'apatale'nopiye. Kagikaleti'mo asole no'agaya aune kava'mo osu'nopiye,
hu'a naha paisage'nae'mo, 23 hosu kava nehaya vayanage'na alagi ola-
pake'novanagi nagaetegati'mo ago ataletapa lapaune heyo, hu'na hapa
paiguve.

Lole vekala'moganimo no'mo ki male'na'a kavafe'mo anava gemo
hu'niya gemae
(Lu 6:47-49)

24 Ani kavafe'mo hu'mae'mo, muki vaya'mogimo mani hapa nepauva
gemo afite'a akame nehaya vaya'mogimo mago afiteno age'niya vekamo'a
no'amo alopa yafate'mo faino ateteno ki male'niya vekagana hu'a
mai'nae. 25 Ko'mo aige ani'mo hege yasimo alige hulino eno no'amo alino

ago'ya faisiyafe'mo hu'niyana alopa yafate'mo no'amo faino ateteno ki
male'niya'mofe'mo asagauno o'ai'niye. 26 Inagi muki vaya'mogimo mani
nehuva gemo fiku afite'a akame nosaya vaya'mo mago negi vekamo'a
no'amo ani asuepale'mo fiku ki male'niya vekagana hu'a mai'nae. 27 Ko'mo
aige ani'mo hege yasimo alige hulineno no'amo alagi alino ago'ya faino
atale'nigeno lusi kava huno asagauno ai'niye, huno hapa pai'niye.

28 Yesu'a mani gemo hapa paino hano hu'nige'apae'mo afa vaya'mogimo
afi'a hapau ai'nae. 29 Yesu'a ke'aepa gemo ali'a apaya ne'malaya tisa
vaya'apigana huno alino apaya o'male'nifa himamu'aleti'mo alino apaya
male'niya'mofe'mo afi'a hapau ai'nae.

8

Lepalosi ya hau'niya vekamo alino alagepa huno ate’niya gemae
(Mk 1:40-44; Lu 5:12-14)

1 Yesu'a avelegati'mo emine'nige'apae'mo asole vaya'mo akame hu'a
emi'e'nae. 2 Inagi lepalosi ya hau'niya vekamo agaetegamo eno ale'ya
fai'neno'ae'mo, Ala kava nene, huno, kahau'nisiyana afa'a alika alagepa
huka nategane, huno hu'niye. 3 Hu'nigeno Yesu'a aya'mo alino ataleno
agufale'mo male'neno'ae'mo, Nahau'niyanagi alagepa huka afa'a maiyo,
huno nehigeno'ae'mo lepalosi ya'amo malage huno hano hu'niye. 4 Yesu'a
ha paino'ae'mo, kate'mo ne'ukae'mo mago vaya'aife'mo hapa opaika
mono huno ne'apateya vekalegage'mo uka ali'na alagepa hu'na kate'nova
kagufamo alika ave liyo. Apakaemo lepalosi ya'amo ago hano hu'niye, hu'a
kagesayafe'mo kagufamo alika ave liteka akeya'vilagamo Mosese'a amiyo,
huno hu'niya ofalinimo alika amiyo, huno ha pai'niye.

Ativaya'aite’'mo yagaino ne'apateya vekae'mo ava ge hu'niya gemae
(Lu 7:1-10)

5Yesu'a Kapeneyamu taonifi'mo uno nehaigeno'ae'mo mago Lomu nofi
vekamo ati vaya'aite'mo yagaino ne'apateya vekamo'a ha maesiyafe'mo
ge huno afi ge'niye. 6 Ala kava nene, huno, ali'ya'nimo ne'aliya vekamo
no'nifi'mo lusi kava huno agafu ki'nigeno alagi kanage kanaga osuno
havaeno ne'maiye, huno ha pai'nigeno'ae'mo, 7 U'na afa'a ali'na alagepa
hu'na ategauve, huno ha pai'niye. 8 Yagaino ne'apateya vekamo'a, Ala
kava nene, huno, Alagepa vekamo o'mai'nova'mofe'mo no'nifi'mo eka
haikeka maisanafe'mo o'nahau'niyanagi ke'age'mo hugeno'ao ali'ya'nimo
ne'aliya vekamo hagesigeno he tino alagepa huno maino. ® Mago vaya'mogi
yalg(ai'a ne'natege'na nagaemo ati vaya'aite'mo yagai'na ne'apatove. Mago
vekae'mo uvo, hu'na nehugeno'ae'mo ne'viye. Mago vekae'mo eno, hu'na
nehugeno'ae'mo ne'e. i'ya'nimo ne'aliya vekae'mo hu'nae'mo, ani
ali'ya'mo aliyo, hu'na nehugeno'ae'mo ani ali'ya'mo afa'a ne'aliye, huno
ha pai'niye.

10 Yesu'a ani gemo afiteno'ae'mo hau ai'niye. Agaemo akame nehaya
vaya'aife'mo, Lama ge lapa nepauve, huno, Nagaemo muki Isaleli vaya'ai
apaipafi'mo ani agufa lokiya apakesa afi'a fatago hu'naya kava'apimo
o'apake'nove. 11 Lapa nepauve, asole vaya'mo Yu nofi vayapati'mo
o'mai'naya vaya'mo yegemo haine ne'eya kotegati'mo ege yegemo lamino
nefaleya kotegati'mo ege hu'a Goti'a yagaino ne'apateya kopi'mo hai'a
Emalehamu'agi Aisiki'agi Yekopu'agi hu'a magokepi lokae'a mai'ne'a
ne'ya'mo ne'a maigaya'monanafa 12 Goti'a yagaino ne'apateya koteti'mo



Matiyu 8:13 122 Matiyu 8:26

mafa'ne'amo hani kopi'mo alino yaga auno apatalesige'apae'mo malaga

mai'ne'a avi'ya huge apavepi'mo hani'a agafu kige hu'a maigae, huno

huteno 13 yagaino ne'apateya vekae'mo, Naha maegaiye, huka kagesa

afika fatago hu'nana'mofe'mo kaha maegauvanagi afa'a uvo, huno ha
ai'nigeno ani afina'mo ali'ya'amo ne'aliya vekamo kaita'amo hage'nigeno
e tino alagepa huno mai'niye.

Yesu'a asole vaya'mo alino alagepa huno apate'niya kavafe'mo ava gemo
hu'niya gemae
(Mk 1:29-31; Lu 4:38-39)

14 Yesu'a Pita nopi'mo faleno haino ageyana Pita ayemo'amo'mo
amuko kaita'mo hau'nigeno havaeno mai'nigeno age'niye. 15 Agaemo
ageteno ayate'mo aya'mo male'nigeno amuko kaita hau'niya kaita'amo ago
hage'nigeno he tino ne'ya'mo alo huno apami'niye.

16 Une'amo Yesutegamo asole hosu apaune vaya'mo vaya'ai apaipafi'mo
mai'naya vaya'mo apavaleli'e'a apate'nae. Yesu'a ge'aleti'mo hosu apaune
vaya'mo vaya'ai apaipafati'mo alino hapa faitalege'a u'mageno muki
alu kaita alu kaita'mo hapau'niya vaya'e'mo alino hapageno apate'niye.
17 Agaemo Aiyeya'a Gotitegati gemo alinineno aeno hakalo huno hapa
nepaiya vekamo'a mani kavafe'mo hu'niya gemo afole aisiyafe'mo hu'niye.
Aiyeya'a huno'ae'mo,

Agaemo alu kaita alu kaita'mo lahau'niya kaita'mo laha maeno alinino uno
atale'niye,
huno avo'mo kae male'niye.

Akame hisa'a vekala'anife'mo hana pai'niya gemae
(Lu 9:57-60)

18 Yesu'a apakeyana asole vaya'mogimo e'a fai'a ku ai'a ate'nageno
apaketeno'ae'mo ge'amo ne'afiya vaya'aife'mo, mugagayaga faligamo
lakaeta vigetao, huno hapa pai'niye. 19 Mago ne'mo ke'aepa gemo
avo'mo kaeno alino apaya ne'maleya vekamo'a agaetegamo eno ha
paino'ae'mo, Tisao, huno, haiya kotegamo visapige'na afa'a kakame
hu'na uguve, huno ha pai'nigeno'ae'mo 20 Yesu'a ge'ale'mo aeno atagaina
huno ha paino'ae'mo, Afela kalamogi nehavaya kelimo hanege namamogi
aﬁano'mo hanege hu'niya'monanafa Vemo mafa'nemo havaesiya no'mo
ohane'niye, huno ha pai'niye.

21 Mago alu vekamo ge'amo ne'afiya vekamo'mo huno'ae'mo, Ala
kava nene, huno, kanalene, huka huge'nao hogote'na u'na afo'nimo'mo
ali'na ki'na atete'nae, huno hu'nigeno'ae'mo, 22 fali kavategamo ne'maiya
vaya'mo%{imo falisaya vaya'apimo ali'a ki'a apategayanagi kagaemo
ataleka eka nakame huvo, huno ha pai'niye.

Yesu'a yasi’e ani'efe'mo afa’a mai'ao, huno hu'niya gemae
(Mk 4:36-41; Lu 8:22-25)

23 Yesu'a sipifi'mo haino mai'nige'a ge'amo ne'afiya vaya'mo akame
hu'a hai'a sipifi'mo maite'a u'nae. 24 Ne'vageno'ae'mo malage huno ani
kotute'mo lusi kava huno yasimo ali'nigeno ani'mo'a aino holakau holakau
huno haino sipifi'mo havaiteteno aeno lapanegefe'mo hu'niya'monanafa
Yesu'a auke'mo kaleno mai'niye. 25 Ge'amo ne'afiya vaya'mogimo u'a
hau ne'a atete'apae'mo, Ala kava nene, hu'a, hogo'amo ago ani'mo
nesuna agufa kava'mo nehunagi he tika lagufamo alika katika lato,
hu'a hu'nageno'ae'mo, 26 Aise'ato'amo lapakesa afitapa fatago hu'naya
vayanagi na kava higetapae'mo koli nehae, huno hapa paiteno he tino

yasi'e ani'efe'mo afa'a mai'ao, huno ke hanau'nige'ana yasi'e ani'e'mo
alagi afa'a hane'na'ae. 27 Muki vaya'amogimo ani kava'mo agete'apae'mo
hapau aite'a, Vae, hu'a, yasimo'e ani'mo'e'mo ge'amo afite'ana afa'a
mai'na'agi ani vekamo na agufa vekamo mai'niye, hu'a hu'nae.

Yesu'a lole vekala'ani anaipafati'mo hosu apaune vaya'mo alino hapa
faino apatale'niya gemae
(Mk 5:1-17; Lu 8:26-37)

28 Yesu'a ani kotu'mo lakaeno mugagayaga faliga Gegasini vaya'ai
haopalega uno ava'yi nehige'anae'mo lole vekala'mo fali'naya vaya'mo
ki'a ne'apataya yafa no kapati'mo e'ana Yesu'e'mo fotu hu'na'ae.
Anaipafi'mo hosu apaune vaya'mo mai'naya'mofe'mo lusi kava hu'ana
negi malete'ana afela kava'mo neha'a vekala'mo mai'na'a'mofe'mo muki
vaya'mo ani haopalegamo o'u'nae. 29 Anakaemo e'ana Yesu'e'mo fotu
hute'anae'mo, Goti mafa'ne'amogae, hu'a, lagaetegamo na kava huka
latesanafe'mo ne'ane. Kayo'mo lamisana afina'mo afole o'ai'niyanagi
lagafu kisiya ya'mo alika lamisanafe'mo ne'apiye, hu'a afi ge'nae.

30 Asole afu anaga'mo aise afagi'ale'mo kahaumo ne'a mai'nae. 3! Hosu
apaune vaya'mogimo Yesufe'mo, Alika laha faika latalegefe'mo hukae'mo
asole afu anaga'ai apaipafi'mo alika laha faitalegeta faletuta haita maino,
hu'a ha pai'nageno'ae'mo, 32 afa'a viyo, huno hapa pai'nige'a lole
vekala'ani anaipafati'mo atale'a apaune he'a u'a afu anaga'ai apaipafi'mo
fale'a haimae. Fale'a hai'nage'apae'mo muki afu anaga'amo aulafila-
gati'mo nagu nagu hu'a lami'a anipi'mo asagau'a aite'a ani'mo nete'a
fali'lnae. 33 Ani afu anaga'aite'mo yagai'a ne'apataya vaya'mo apaune het-
ale'a u'a taonifilagamo muki hu'niya kavafe'mo ava gemo hu'a hapa paige
Yesu'a ani lole vekala'ani anaipafi'mo hosu apaune vaya'mo mai'naya
vekala'anitegamo hu'niya kavafe'mo ava gemo hu'a hapa paige hu'a
hapa pai'nae. 3% Muki taonifi'mo mai'naya vaya'mogimo u'a Yesu'mo
agglte'apae'mo, kahao ke honanagi, lagae koteti'mo ataleka uvo, hu'a ha
pai'nae.

9

Yesu'a mago kanage kanaga osuno ne'maiya vekamo alino alagepa huno
ate'niya gemae
(Mk 2:1-12; Lu 5:17-26)
1Yesu'a sipifi'mo haino maiteno aino atagi neno agai'a taoni'alagamo
uno ava'yi hu'niye. 2 Mago vaya'mogi kanage kanaga osuno
yakaikona'ale'mo havaeno ne'maiya vekamo avaleli'e'a Yesu
haopale'mo ate'nae. Yesu'a agai'ae'mo apakesa afi'a fatago hu'naya
kava'apimo apaketeno'ae'mo kanage kanaga osuno ne'maiya vekae'mo
ha paino'ae'mo, mafa'ne'nimogae, huno, hosu kavakamo ali'na
atale'novanagi koli osuka kaipamo'mo falu hino, huno ha pai'niye.
3 Ke'aepa gemo avo'mo kae'a ali'a apaya ne'malaya vaya'mogimo, Ani
vekamo'a Gotife'mo huno faipa huno ne'ate, hu'a apaipafi apakesamo
afi'nae. 4Yesu'a apakesamo afi'naya apakesamo apaketeno'ae'mo, na kava
higetapae'mo hosu lapaipa lapakesa ne'afiye. 5 Nagaemo hu'nae'mo, hosu
kavakamo ali'na atale'nove, hu'na hu'novanage'na hemenimo he tika
umenitata huvo, hu'na hisuvana haiya gemo'mo lokiya'amo ohane'niye.
6 Vemo mafa'nemo'a hosu kava'apimo alino atalesiya himamu'amo alino

lapave ligiye, huno hapa paiteno kanage kanaga osuno ne'maiya vekae'mo,
he tika yakaikonakamo aliteka nokalegamo uvo, huno ha pai'nigeno 7 he
tino no'alegamo u'niye. ® Asole vaya'mogimo ani kava'mo agete'apae'mo
lusi kava hu'a hapau aite'a Goti'a ani agufa himamu'amo vaya'mo alino
ne'apamiya'mofe'mo agi'ale'mo ali'a asaga hu'a ate'nae.

Matiyufe'mo ge hu'niya gemae
(Mk 2:13-17; Lu 5:27-32)

9 Yesu'a ani haopalegati'mo ataleno uno ageyana takesi moni ne'aliya
vekamo agi'amo Matiyu'a takesi monimo ne'aliya nopi'mo fai mai'nigeno
age'niye. Ageteno'ae'mo, ataleka eka nakame huvo, huno ha pai'nigeno
ataleno eno akame huno u'niye.

10 Yesu'a haino Matiyu nopi'mo fai mai'nige'apae'mo asole vaya'mo
takesi moni ne'aliya vaya'e hosu vayane, hu'a nehaya vaya'mogi'e'mo e'a
agae'e ge'amo ne'afiya vaya'e'mo magokepi lokae'a mai'ne'a ne'ya'mo
ne'nae. 11 Falasi mono vaya'mogi apakete'apae'mo ge'amo ne'afiya
vaya'aife'mo, Na kava higeno tisa vekatapimo'a takesi moni ne'aliya vaya'e
hosu vaya'e'mo magokepi lokaeno mai'neno ne'ya'mo ne'ne, hu'a ge hu'a
apafi ge'nae.

12 Yesu'a ani gemo afiteno'ae'mo, lota vaya'mogimo kaita ochapau'niya
vaya'aitegamo u'a ali'ya'mo no'alifa kaita hapau'niya vaya'aiteke'mo u'a
ali'ya'mo ne'aliye. 13 Goti mukufi gemo'a huno'ae'mo, Afumo he'a ofalini
namisayafe'mo o'nahau'niya’'monanafa hapau hu'a apatesayafeke'mo na-
hau'niye, huno avo'mo kae male'niya gemo aepa'amo afisayafe'mo utapa
kahauya hutapa ageyo. Nagaemo fatago vaya'aifeke'mo keya ae'na ge
hisuvafe'mo o'me'nofa hosu vaya'aife'mo keya ae'nma ge hisuge'a e'a
apaipamo ali'a afe lesayafeke'mo e'nove, huno hapa pai'niye.

Ne'ya'mo mo nesiya kavafe'mo hu'niya gemae
(Mk 2:18-22; Lu 5:33-39)

14 Ani afina'mo Yoni ge'amo ne'afiya vaya'mogi e'a hu'apae'mo, la-
gae'e Falasi mono vaya'e'mo muki afina'mo ne'ya'mo o'neta mo ne-
suna'monanafa na kava hige'a gekamo ne'afiya vaya'mogi ne'ya'mo mo
nosiye, hu'a ge hu'a afi ge'nae. 15 Yesu'a hapa paino'ae'mo, saufa a'mo
ali'niya veka'e ao vaya'a'e'mo magokepi lokae'a mai'ne'apae'mo yulagefa
no'aiya'monanafa henaga'amo mago vaya'mogimo a'mo ali'niya vekamo
apakaetegati'mo avaleli'a visage'apae'mo ne'ya'mo o'ne'a mo sigae.

16 Atafa lavolavomo apake ne'aige'apae'mo saufa lavolavomo sese
osu'naya lavolavoleti'mo lagau'a nofakaniye. Saufa lavolavoleti'mo la-
gau'a fakanite'a sese nehisageno'ae'mo atupa'amo'mo aino vayu husigeno
atalagauno alino avala aigiye. 17 Ani kava hu'a vaya'mogi saufa nofi
alagafati ani'mo ali'a afu agufa ke'mo atafa he'niya kepi'mo nolakiye.
Ali'a lakisayana atafa ke'mo hane'niya'mofe'mo aeno apalo atino ani'mo
asagauno aisigeno ke'amo hosugiye. Saufa afu agufa kepi'mo saufa
ani'mo ali'a lakisageno'ae'mo saufa ani'mo'a saufa kepi'mo alagepa huno
hanegaiye, huno hapa pai'niye.

Kaita hau'niya a kanomo alino hageno ateteno fali'niya a'mafa’nemo
alino he tino ate'niya gemae
(Mk 5:22-43; Lu 8:41-56)

18 Ani gemo hapa nepaigeno'ae'mo Yu monote'mo ne'yagaiya

vekamo'mo eno aiyafi'mo ape huno ale'ya faino mai'neno'ae'mo,

a'mafa'ne'nimo hemenimo ago fali'nige'na ne'ogi uka agufale'mo kaya'mo
malegeno he tino, huno ha pai'nigeno 19 Yesu'a he tino u'nige'a ge'amo
ne'afiya vaya'e'mo magokepi lokae'a u'nae.

20 Ne'vageno'ae'mo mago a kanomo tuolofu'a kafuga aigu'ya'mo
hauge hauge huno mai'niya a kanomo'mo Yesu akamelegati'mo eno
iatala kukenamo atupale'mo ayateti'mo ame ali'niye. 2! Agaemo,

ukena'aleke'mo ame alisugeno'aeke'mo aigu'ya'nimo hano hugiye, huno
aipafi'mo agesamo afi'niye. 22 Yesu'a aino afe leno ageteno'ae'mo,
A'mafa'ne'nimogae, huno, kagesamo afika fatago nehana kavakamo'mo
alino hano huno kate'niyanagi koli osuka afa'a maiyo, huno ha ne-
paigeno'ae'mo aigu'ya'amo malage huno hano hu'niye.

23 Yesu'a uno yagaino ne'apateya vekamo nopi'mo faleno haino
apakeyana feliopa kepati'mo nehaya agufa apake aige asole vaya'mogimo
kagegage huge hu'a mai'nageno apaketeno'ae'mo, 24 Ataletapa kumatega
utapa lamiyo. Mani a'mafa'nemo ofali'nifa afa'a au kaleno mai'niye, huno
hapa pai'nige'apae'mo hu'a faipa hu'a atete'a kigi hu'a ate'nae. 25 Muki
vaya'amo he ti'a kumatega lami'nageno'ae'mo Yesu'a ani a'mafa'nemo
male'naya nopi'mo haino ayate'mo alino he tino ate'niye. 26 Ani kava'mo
hu'niya ava gemo muki haopalegamo aino atagu faeno uneno hu'niye.

Yesu'a anaulagamo ali hu'niya vekala'mo alino ayakeno anate'niya
gemae

27 Yesu'a ani haopalegati'mo ataleno ne'vige'anae'mo lole vekala'mo
anaulagamo ali hu'niya vekala'mo akame hu'ana ne'u'anae'mo, Nevini
aginagomo, hu'ana, Kahau huka la'ato, hu'ana hume hume e'na'ae.

28 Yesu'a nopi'mo faleno haino mai'nige'ana e'ana mai'na'ageno hana
paino'ae'mo nagaemo lanaulagamo afa'a alima ayakegauve, hutana
lanakesa afitana fatago neha'afiye, huno anafi ge'nige'anae'mo, He,
Ala kava nene, hu'ana hu'na'ageno'ae'mo 29 anaulagale'mo aya'mo
male'neno'ae'mo, Ani kavafe'mo lanakesa afitana fatago hu'na'a'mofe'mo
mani kava'mo lanakaete'mo afole aigiye, huno hana pai'nigeno
anaulagala'mo ayake'nige'ana age'ana ayake'ma'ae. 30 Yesu'a lokiya
gemo hana paino'ae'mo, mago vaya'aife'mo hapa opai'ao, huno hana
pai'niya'monanafa 3! u'ana ava gemo ae'ana hakalo hu'ana hapa
pai'na'ageno muki mani haopalegamo aino atagu faeno uneno hu'niye.

Agemo no’aiya vekamo alino alagepa huno ate'nigeno agemo ai'niya

gemae

32 Lole vekala'mo atale'ana ne'va'age'apae'mo mago vaya'mogi
hosu aune ne'mo aipafi'mo mai'nigeno age o'aino ne'maiya vekamo
Yesutegamo avaleli'e'a ate'nae. 33 Yesu'a hosu aune ne'mo alino
hafaino atale'nigeno'ae'mo age o'aino ne'maiya vekamo'a aepa faino
age ai'nige'apae'mo ali'a anupa hu'a mai'naya vaya'mogi agete'a hapau
aite'apae'mo, Hogoteno Isaleli kotegamo ani agufa kava'mo afole o'ai'niye,
hu'a hu'nae.

34 Hu'naya'monanafa Falasi mono vaya'mogi hu'apae'mo, hosu apaune
vaya'aite'mo yagaino ne'apateya vekamo himamu'aleti'mo hosu apaune
vaya'mo alino hapafaino ne'atale, hu'a hu'nae.

Yesu'a hau huno apate’niya gemae

35 Yesu'a alopa taonifi'e aise taonifi'e'mo uneno huno Yu vaya'ai mono
nopi'e mono nopi'e'mo alino apaya malege Goti'a yagaino ne'apateya
kavafe'mo alagepa faigoko gemo aeno hakalo huno hapa paige muki
alu kaita alu kaita'mo hapau'niya vaya'mo alino hapageno apatege
huno uneno huno mai'niye. 36 Agaemo asole vaya'mo apaketeno'ae'mo
aipafi'mo hau huno apate'niye. Sipisipile'mo yagaino ne'apateya vekamo
ago apataleno u'nige'a sipisipi afumo atagu fae'a u'e'a hu'a mai'nayana
hapa maesiya vekamo o'mai'nige'a mai'naya kava hu'a asole vaya'mo
mai'nageno apaketeno'ae'mo hau huno apate'niye. 37 Inagi ge'amo
ne'afiya vaya'aife'mo, hoyafi'mo lusi ne'ya'mo afu le'niya'monanafa al-
isaya vaya'mo aise'amo mai'nae. 38 Ago afu le'niya'mofe'mo hoya aepa
vekae'mo nunumu higeno'ao hoya'afati'mo ne'ya'mo alisaya vaya'mo
alino apatesige'a ugae, huno hapa pai'niye.

10

Yesu'a apa vaya’'mo alino apate'nige'a u'naya gemae
(Mk 3:13-19; Lu 6:12-16)

1 Yesu'a tuolofu'a vaya'mo ge'amo ne'afiya vaya'aife'mo ge hu'nige'a
e'a mai'nageno'ae'mo hosu apaune vaya'mo ali'a hapafai'a apatalege
muki alu kaita alu kaita'mo hapau'nisiya vaya'mo ali'a hapage'a apatege
hisaya himamu'apimo apami'niye. 2 Ani tuolofu'a apa vaya'ai apaki'apimo
hane'niye. Hogote ne'mo Saimoni'mo mago alu agi'amo Pita'agi
agana'amo'mo E'nalu'agi Sepeti mafa'nela'mo Yemisi'agi agana'amo'mo
Yoni'agi 3 Filipi'agi Matolomiyu'agi Tomasi'agi Matiyu'a takesi moni
ne'aliya vekagi Afiyasi mafa'nemo Yemisi'agi Ta'niyasi'agi 4 Saimoni'mo
gamani kavate'mo yagai'a ne'apataya kavafe'mo Seloti pati nenagi Yu-
tasi_'Isakaliyoti kotega vekamo Yesu kutulu ya'mo nesiya vekamogi hu'a
mai'nae.

5 Yesu'a ani tuolofu'a vaya'mo alino apateteno'ae'mo, Yu nofi vaya-
pati'mo o'mai'nisaya vaya'aitega'e Samaliya vaya'aitega'e'mo o'viyo.
6 Isaleli vayapati'mo lageso hu'naya sipisipi vaya'aitegage'mo viyo.
7Utapae'mo, Goti'a yagaino apatesiya kava'mo alagi hogo'amo afole aigefe
hiye, hutapa aeta hakalo hutapa hapa paiyo. 8 Kaita hapau'nisiya vaya'mo
alitalpa hapagetapa apatege falisaya vaya'mo alitapa he titapa apatege
lepalosi ya'mo hapau'nisiya vaya'mo alita alagepa hutapa apatege hosu
apaune vaya'mo alitapa hapafaitapa apatalege hulitapa viyo. Nagaemo
fiku lapa mae'na lapami'nova kava hutapa fiku hapa maetapa apamiyo.
9 Goli monimogi siluva monimogi ata leno asagalifa monimogi hutapa
kutapifi'mo ailitapa o'viyo. 10 Vaya'ai ali'ya'mo ne'aliya vaya'mo afa'a
mais_alya ya'apimo ali'a apamisaya kava'mo hane'niya'mofe'mo kutapi-
mogi Iole siotitapimogi lole sutapimogi hayopa kayotapimogi hutapa alini-
tapa o'viyo.

1 La?lakaemo mago alopa taonifi'mofi aise taonifi'mofi hutapa utapa
ava'yi hutetapae'mo ina la'mo alagi alisiya vekamo mai'niye, hutapa
apafi getapa ani vekamo agetetapa no'afi'mo uta haitapa maime maime
ne'utapae'mo ataletapa viyo. 12 Nopi'mo faleta nehaitapae'mo, alagepa
hutapa maiyo, hutapa hapa paiyo. 13 Ani nopi'mo alagi alisaya vaya'mo
mai'nisayana hisaya getapimo'a apakaepi'mo hanesige'a alagepa hu'a
maigae. Alagi alisaya vaya'mo o'mai'nisayana alagepa hutapa maiyo,
hutapa hisaya getapimo'a halate aino atagi neno lapakaitapilegamo egaiye.

14 Mago vaya'mogi ali'a falu fala hu'a olapatege getapimo o'afige hisayana
ani vaya'ai no'apifati'mofi taoni'apifati'mofi hutapa ataletapa ugefe
nehutapae'mo ili aetapa apatetetapa mumusopamo lapaigopalegati'mo
aitapa fopo hutaletapa apataletapa viyo. 15 Lama ge lapa nepauve, huno,
Goti'a agoti huno apatesiya afina'mo Gomola taonifi'mo mai'naya vaya'e
Sotomi taonifi'mo mai'naya vaya'e'mo hanageke ya'mo aligaya'monanafa
ani taonifi'mo mai'naya vaya'mogimo mago'e hu'a ae'a apaka se'a lusi
hanageke ya'mo aligae.

16 Afiyo, hu'na, Nagaemo ali'na lapatesugetapa sipisipigana hutapa
afela kalamo mai'naya folagapi'mo ugae. Nagalo'yavemogimo vaya'mogi
o'apamagisayafe'mo vase vase hu'a ne'vaya kava hutapa viyo. Kaugo'yave
namamogimo vaya'mo ohapae'a afa'a ne'maiya kava hutapa maiyo.
17 Ehetapiye. Mago vaya'mogi kalavusi hu'a lapatete'a agotile'mo la-

avaleli'u'a mono no'apifi'mo nofi kayoteti'mo lapamagigae. 18 Agotile'mo
apavaleli'u'a lapatesagetapa gamani vaya'ai apaulagale'e kini vaya'ai
apaulagale'e'mo he titapa mai'netapa Yu nofi vayapati'mo o'mai'naya
vaya'aife'mo alagepa faigoko gemo aetapa hakalo hutapa hapa paigae.
19 Agoti hu'a lapatesagetapae'mo na agufa gemo huteta haiya agufa ge huta
ge'apile'mo aeta atagaina huta hapa paigune, hutetapa lapausoli osiyo. Ani
afina'mo afole aisigeno'ae'mo Goti Auneme'amo'mo hapa paisaya gemo
alino lapamigiye. 20 Lapakaitapimo ani gemo afa'a osugaya'monanafa
afotapimo Auneme'amo'mo lapavayafati'mo ge hugiye.

21Vaya'mogimo konaga'apimo apamagisayafe'mo apavale'a alu vaya'ai
apayapi'mo apamigae. Ani kava hu'a afo'apimogimo mafa'ne'apimo
apavale'a apamigae. Ani kava hu'a mafa'ne'apimogimo ita'api
afo'apimogimo apavaleli u'a apamigae. 22 Muki vaya'mogimo
nagi'nilefe'mo apaini hu'a lapategaya'monanafa o'ataletapa atafautapa
alagi hutapa maime maime ne'visageno'ae'mo hano hisiya afina'mo
afole aisigeno'ae'mo Goti'a lapakufamo alino katino lapategaiye. 23 Mago
taonifati'mo apaini hu'a lapatesagetapae'mo ataletapa lapaune hetaletapa
alu taonifi'mo viyo. Lama ge lapa nepauve, lapakaemo muki Isaleli
vaya'ai taoni'afi taoni'afi'mo uteta hutapa hano osu'nisageno'ae'mo Vemo
mafa'nemo eminegaiye.

24 Alino apaya ne'malege'a ne'afiya vaya'mogimo alino apaya ne'maleya
vekamo ae'a no'agasae. Ani kava huno ali'ya'amo ne'aliya ne'mo'a ali'ya
aepa veka'amo aeno no'agase. 25 Mago ne'mo'a alino aya ne'maleya
vekagana huno mai'nisiyana kanalene. Ani kava huno mago ali'ya'amo
ne'aliya ne'mo'a ali'ya aepa veka'agana huno mai'nisiyana kanalene.
Vaya'mogimo afamo anaga aepa nefe'mo Satani agi'amo Mielisemuligae
hu'a hute'a hu'a faipa hu'a ne'atesayana agae afamo anaga vaya'aife'mo
mago'e hu'a hu'a faipa hu'a apategae.

Gotifeke'mo koli hiyo, huno hu'niya gemae
(Lu12:2-7)

26 Hugaya'mofe'mo ma mopafi vaya'aife'mo koli osiyo. Muki hu'a ae'a
ati nekaya kava'apimo alino afole aino apave lisige'a agegae. Muki hu'a
fala nekiya ge'apimo ha le yategamo huno afole aino hisige'a afigae.
27 Hanipi'mo lapa nepauva gemo ha le yategamo aetapa hakalo hutapa
hapa paiyo. Lapakaemo vase hutapa afilmaya gemo nokato'mule'mo
haitapa mai'netapae'mo muki vaya'aife'mo alopa gefati'mo aetapa hakalo

hutapa hapa paiyo. 28 Apakaemo amega apakufa'amo kamiti apamagi-
gaya'monanafa apakupi mafa'ne'amo alagi o'apamagisaya vaya'aife'mo
koli osiyo. Apakufa'e apakupi mafa'ne'e'mo alino ata kopi'mo yaga
auno apatalesiya vekaeke'mo koli'amo hiyo. 29 Ago age'mayana lole
aise namala'mo magoke asagalifa monileti'mo miya nefaiya'monanafa
afotapimo'mo afa'a faligiye huno osisiyana magoke namamo faliteno
mopafi'mo asagauno o'aigiye. 30 Ani kava huno muki lapayokapi'mo
magoke magoke huno lekana paino ne'age. 31 Lapakaemo asole namamo
ago aetapa apaka setapa mai'naya'mofe'mo koli osiyo.

32 Muki vaya'ai apaulagale'mo nagi'nimo ne'aya vaya'ai apaki'apimo
koku'napi Afo'nimo aulagale'mo aegauve. 33 Aegauva'monanafa vaya'ai
apaulagale'mo nagaefe'mo, o'age'nona vekae, hu'a nehisaya vaya'aife'mo
koku'napi Afo'nimo aulagale'mo olapake'nova vayane, hu'ma hapa
paiguve.

Nagaefeke'mo hogoteno lapaino, huno hapa pai'niya gemae
(Lu 12:51-53; 14:26-27)

34 Nagaefe'mo, muki vaya'mo alagepa hu'a yuna he'a magokepi lokae'a
maisayafe'mo emine'niye, hutapa lapakesa ne'afifiye. Ha'ao, alagepa hu'a
magokepi lokae'a maisayafe'mo o'me'nofa kame hu'a apatesage'a kame
hu'a apatesage'a hu'a maisayafe'mo e'nove.

35 Mafa'ne'apimogimo afo'apimogife'mo kame hu'a apatesage'a
a'mafa'ne'apimogimo ita'apimogife'mo kame hu'a apatesage'a
apanofelo'apimogimo anekalo apanofelo'apimogife'mo kame hu'a
apatesage'a hu'a maisayafe'mo

e'nove.

36 Mago vaya'mogimo afamo anaga'api'e'mo kame kame hu'a maigae.

37 Mago vaya'mogimo ita'api afo'apimogifeke'mo hogoteno hapau
apayamopafi'mo hapau'nisigeno nagaefe'mo henaga'amo hapau
apayamopafi'mo hapau'nisiyana vaya'nimo maisaya vaya'mo o'mai'nae.
Ani kava hu'a mago vaya'mogimo mafa'ne'api'e'mofi a'mafa'ne'api'e'mofi
huno hogoteno hapau apayamopafi'mo hapau'nisigeno nagaefe'mo
henaga'amo hapau apayamopafi'mo hapau'nisiyana vaya'nimo alagi
maisaya vaya'mo o'mai'nae. 3% Mago vaya'mogimo malipu yosa'apimo
ali'a kofili'e'a nakame hu'a no'visayana vaya'nimo alagi maisaya vaya'mo
o'mai'nae. 39 Ma mopafi'mo alagepa hutage'mo maigune, hu'a apakesa
ne'afisaya vaya'mo alagepa hu'a ne'maiya kava'apimo alagi hano hugiye.
Mago vaya'mogimo nagi'nilefe'mo ma mopafi'mo ala%epa hu'a ne'maiya
kava'apimo atalesayana alagepa hu'a maisaya ya'mo aligae.

Alagepa miya'apimo alisaya vaya'aife'mo hu'niya gemae
(Mk 9:41)

40 Mago vaya'mogimo lapakaemo ali'a falu fala hu'a nelapatesayana ani
kava hu'a nagae'e'mo ali'a falu fala hu'a ne'natae. Ani kava hu'a nagaemo
ali'a falu fala hu'a ne'natesaya vaya'mogimo alino nate'nige'na e'nova
ne'e'mo ali'a falu fala hu'a ne'atae. 4! Gotitegati gemo alinineno aeno
hakalo huno hapa nepaiya vekamo ne'egeno'ae'mo mago ne'mo Gotitegati
gemo alinineno aeno hakalo huno hapa nepaiya ne'mo mai'niya'mofe'mo
alino falu fala huno ne'atesiyana Gotitegati gemo alini e'a ae'a hakalo
hu'a hapa nepaiya vaya'mogi alisaya agufa miya'amo apakae'e'mo
magokepi'mo aligiye. Goti aulagale'mo fatago vekamo ne'egeno'ae'mo

mago vekamo Goti aulagale'mo fatago vekamo mai'niya'mofe'mo alino
falu fala huno ne'atesiyana fatago vaya'mogi alisaya agufa miya'amo
apakae'e'mo magokepi'mo aligiye. 42 He lama ge lapa nepauve, huno, mago
ne'mo'a afa vekamo'mo nakame nehiya vekamo ageteno'ae'mo nakame
nehiya vekamo mai'niya'mofe'mo lanitani ani'mo hefino amisiyana
miya'amo alagi aligiye, hu'na lapa nepauve, huno hapa pai'niye.

11

Yoni'a ani faleno ne'apateya vekamo’'mo Yesutegamo alino apate’nige'a
u'naya gemae
(’Xu 7:18-35)

1Yesu'a tuolofu'a vaya'mo ge'amo ne'afiya vaya'aife'mo mani kava'mo
hiyo, huno hapa paino hano huteno'ae'mo ani haopalega ataleno Galeliya
kotega taoni'afi taoni'afi'mo alino apaya malege aeno hakalo huno hapa
paige hume hume visiyafe'mo u'niye.

2 Yoni'a kalavusi hu'neno'ae'mo Kalaisi'a hu'niya kavafe'mo ava gemo
afiteno'ae'mo ge'amo ne'afiya vaya'mo alino apate'nige'a agaetegamo
u'nae. 3 U'a Yesufe'mo, Yoni'a huno'ae'mo, egaiye huno hu'niya ne'mo
kagaemofi alu vekae'mo agava maisune, hu'a ge hu'a afi ge'nae. 4 Yesu'a
hapa paino'ae'mo, Atagi netutapa Yonife'mo muki afi'naya ge'e ali'ya'mo
ne'alugetapa nage'naya kava'ni'efe'mo nava gemo hutapa ha paiyo.
5 Apaulagamo ali hu'niya va%a'mo age'a ayakege apaiyamo hosu'niya
vaya'mo alagepa hu'a u'e'a huge lepalosi ya'mo hapau'niya vaya'mo
alagepa apakufamo hanege apakesamo akani'niya vaya'mogimo gemo
alagepa hu'a afige fali'naya vaya'mo he tige kagemi ya'apimo ohane'nisiya
vaya'aife'mo alagepa faigoko gemo ae'na hakalo hu'na hapa nepauge'a
afige nehae, hutapa uta ha paiyo. 6 Natale'a o'u'a nagaefe'mo alagi apakesa
afi'a fatago nehaya vaya'mo Goti aulagale'mo alagepa hu'a mai'nayanage'a
afa'a apamogaga aigae, huno hapa pai'niye. 7 Yoni ge'amo ne'afiya vaya'mo
atale'a ne'vageno'ae'mo Yesu'a asole vaya'mo ali'a anupa hu'a mai'naya
vaya'aife'mo aepa faino Yonife'mo ava gemo huno hapa paino'ae'mo,
Lapakaemo na agufa ya'mo agesayafe'mo ka'me kotegamo u'nae. La-
pakaemo yasimo'mo hopale'mo alisigeno'ae'mo uti uti aisiya ya'mo age-
sayafe'mo u'nafiye. 8 Hopamo agesayafe'mo o'u'nisayana na agufa ne'mo
agesayafe'mo u'nae. Lapakaemo alagepa kukenamo alino vai'niya vekamo
agesayafe'mo u'nafiye. Ha'ao alagepa kukenamo ali'a ne'vaiya vaya'mo
yagai'a ne'apataya vaya'ai nopike'mo mai'nae. 9 Lapakaemo haiya agufa
ne'mo agesayafe'mo u'nae. Lapakaemo Gotitegati gemo alinineno aeno
hakalo huno hapa nepaiya vekamo agesayafe'mo u'nafiye. He, lapakaemo
Gotitegati gemo alini e'a ae'a hakalo hu'a hapa nepalya vaya'mo aeno
apaka se'niya vekamo agesayafe'mo u'nae. 10 Ani vekae'mo ava gemo
huno'ae'mo,
nagaemo hogote'na apa veka'nimo ali'na atesugeno uno hogoteteno ka'mo

valino kategaiye,
huno avo'mo kae male'niye. 1! Lama ge lapa nepauve, huno, Yoni'a
ani faleno ne'apateya vekamo'mo muki ma mopafi vaya'mo ago aeno
apaka se'niya'monanafa Goti'a yagaino ne'apateya kegi'yafi'mo mai'naya
vayapati'mo henaga ne'mo'a Yoni'mo ago aeno aga se'niye. 12 Yoni'a
aeno hakalo huno hapa pai'niya afinateti'mo afela vayakana hu'a apaya
mukiki nehaya vaya'mogi Goti'a yagaino ne'apateya kote'mo apaya mukiki

hu'a u'a haite haite hu'a hemeni'e'mo hai'a nefalae. 13 Hogote'a muki
vaya'mogi Gotitegati gemo alini'e'a ae'a hakalo hu'a hapa nepaiya vaya'e
Mosese'e'mo afole aisiya kavafe'mo ava gemo hume hume ne'ageno'ae'mo
Yoni'mo afole ai'niye. 14 Apakaemo hu'apae'mo, Ilaiya'a hogoteno afole
aigiye, hu'a avo'mo kae male'naya gee'mo lapakesa afitapa fatago hutetapa
mai'nisayana Yonife'mo agaemae, hutapa agegae. 15 Lapakaemo gemo
afisaya lapakesamo hane'nisiya'mo'mo afiyo. 16 Hemenimo mai'naya
vaya'mo na agufa vaya'mo mai'nafige'na lapa paigesuve. Apakaemo
mafa'nemogi kigi yokalo hisayafe'mo maketi kumate'mo itopale'mo
ne'maiya mafa'negana hu'a mai'nae. Mago mafa'ne anaga'mogi mago
mafa'ne anaga'aife'mo, 17 Lagaemo ogefage yokemo hu'nona'monanafa
olapau'nigetapa omo ohage'nae. Faiyosago yokemo hu'nona'monanafa
olapau'nigetapa yulagefa o'ai'nae, hu'a nehae. 18 Yoni'a eno ne'ya'e
ani'e'mo o'neno mosino mai'nige'apae'mo ohapau'nige'a hosu aune ne'mo
aipafi'mo mai'niye, hu'a hu'mae. 19 Vemo mafa'nemo'a eno ne'ya'e
ani'e'mo neno mai'nige'apae'mo ohapau'nige'a lusi ne'ya'e ani'e'mo
ne'neya ai'agaefa vekamo mai'niye, hu'a nehae. Takesi moni ne'aliya
vaya'e hosu vaya'e'mo apao vekamo mai'niye, hu'a nehaya'monanafa
Goti mafa'ne'amogimo alagepa huno ageteno afi'niya kavafe'mo, alagepa
kava'mo neha'ae, hu'a nehae.

Muki taoni'afi taoni'afi'mo mai'naya vaya'mogi apakesa afi'a fatago
osu'naya vaya'aife'mo hu'niya gemae
(Lu 10:13-15)

20 Yesu'a umenitata hu'niya taoni'afi taoni'afi'mo asole no'agaya lokiya
aune kava'mo hu'niya'monanafa apaipamo ali'a afe ole'naya'mofe'mo ani
afina'mo aepa faino ge hapau'niye. 21 Kolasini taonifi'mo mai'naya
vaya'mogitapae, hu'na, vaehae. Metasaita taonifi'mo mai'naya
vaya'mogitapae, hu'na, vaehae. Taonitapifi'mo no'agaya lokiya naune
kava'mo hu'nmova agufa kava'mo Taiya taonifi'e Saitoni taonifi'e'mo
mago vaya'mogi hu'naesinana akeya'vilagamo apaipamo ago ali'a afe
lete'a hosu kogu kukenamo ali'a vaite'a la'nefamo ali'a fale'naesine.
22 Lapa pai'nae'mo agoti huno apatesiya afina'mo Taiya taonifi'e Saitoni
taonifi'e'mo mai'naya vaya'mogi aise hanageke ya'mo aligaya'monanafa
lapakaemo mago'e hutapa lusi hanageke ya'mo aligae. 23 Kapeneyamu
taoniyo, hu'na, koku'napi'mo alino asaga huno lapatesigetapa haigafiye.
Ha'ao, ata kopike'mo lamigae. Taonitapifi'mo no'agaya lokiya naune
kava'mo hu'nova agufa kava'mo mago vaya'mogi Sotomi taonifi'mo
hu'naesinana Sotomi taonimo afa'a haneme haneme eno hemeni'e'mo
afa'a hane'niyesine. 24 Lapa pai'nae'mo, Goti'a agoti huno apatesiya
afina'mo Sotomi taonifi'mo mai'naya vaya'mogi hanageke ya'mo
aligaya'monanafa lapakaemo mago'e hutapa lusi hanageke ya'mo aligae,
huno hapa pai'niye.

Yesutegamo e'a mai'a falu hu'a maisaya kavafe'mo hu'niya gemae
(Lu 10:21-22)

25 Ani afina'mo Yesu'a nunumu huno'ae'mo, Afo, Koku'napi'e ma
mopafi'e'mo ne'yagaina Ala kava ne'mogae, hu'na, agete'a afi'naya
vaya'e sukulu hu'naya vaya'mogi'e'mo ani kava'mo alagi o'agesayafe'mo
alika fala ki male'nana'monanafa aise mafa'ne anaga'mo alika apave
li'nana'mofe'mo kahao ke nehove. 26 He, Afo, hu'na, kagaemo ani

kahau'niya kava'mo afa'a nehane. 27 Afo'nimo'a ali'ya'amo alisu-
vafe'mo muki ya'amo alino nami'niye. Muki vaya'mogimo mafa'ne'amo
o'nmage'naya'monanafa Afo'nimoke'mo nage'niye. Muki vaya'mogimo
afo'nimo'mo o'age'naya'monanafa nagaemo agege nahau'nige'na ali'na
apave li'nova vaya'mogi'e'mo agege huta mai'none.

28 Muki vaya'mo alaga lapaege kanamo alige hutapa ne'maiya
vaya'mogitapa nagaetegamo eyo maitapa falu hutapa maisaya ya'mo
ali'na lapamiguvanagi. 29 Nagaemo yuna naipa'age ne'mo mai'ne'na
yagu yaga kava'mo nehuva'mofe'mo ali'ya'nimo alitetapa ali'na lapaya
malesuva gemo afige afige hutapa maiyo, lapaipamo'mo kanale hisigeno
lapakupi mafa'nemo maino falu hugiyanagi. 30 Hiyo, hu'na lapa paisuva
gemo lokiya gemo ohane'niya'mofe'mo ali'na kofi'na lapatesuva kana
ya'mo'a kana olapaugiye.

12

Sapati afina kavafe'mo hu'niya gemae
(Mk 2:23-28; Lu 6:1-5)

1 Mago Sapati afina'mo Yesu'e ge'amo ne'afiya vaya'e'mo viti
hoyafi'mo umenitata hu'nae. Ge'amo ne'afiya vaya'mo apaka
te'nige'apae'mo viti alagamo lagi'a neme neme u'nae. 2 Falasi mono
vaya'mogimo apakete'apae'mo Yesufe'mo, Apako, hu'a, gekamo
ne'afiya vaya'mogimo Sapati afina ke'aepa gemo ago amagi'a ne'atalae,
hu'a ha pai'nageno'ae'mo, 3 Nevini'a avagi hu'a u'maya vaya'mo
apaka te'nige'apae'mo hu'naya kavafe'mo ava gemo lekana paitapa
o'afimafiye. 4 Agaemo Goti mono nopi'mo faleno hai'nige'apae'mo agae'e
vaya'a'e'mo Goti'mo ofalinimo ami'naya peleti mayamo ali'a ne'nae.
Muki vaya'mogimo no'naya peleti mayamo hane'niyana mono hu'a
ne'apataya vaya'amogige'mo ne'naya peleti mayamo ne'naya'monanafa
hosu kava'mo osu'nae. 35 Ke'aepa gemo'mo huno'ae'mo, mono hu'a
ne'apataya vaya'mogimo Sapati afina'mo alopa mono nopi'mo ali'ya'mo
ali'lnayana ke'aepa gemo'mo huno'ae'mo, Sapati afina'mo ali'ya'mo
o'aliyo, huno hu'niya gemo amagi'a ne'atalaya'monanafa vai'mo no'aliye,
huno avo'mo kae male'niya gemo lekana paitapa o'afinafiye. 6 Lapa
pai'nae'mo, mago vekamo agi'amo'mo alopa mono no'mo agi'amo ago
aeno aga se'niya vekamo manifi'mo mai'niye. 7 Goti'a huno'ae'mo,
Afumo he'a ofalinimo namisayafe'mo o'nahau'niya'monanafa hapau hu'a

apatesayafeke'mo nahau'niye,
huno avo'mo kae male'niya gemo aepa'amo lapakaemo afi'naesinana hosu
kava'mo osu'naya vaya'aife'mo hosu kava'mo hu'nae, hutapa osu'naesine.

8 Vemo mafa'nemo'a Sapati afinate'mo yagaino ne'ateya'mofe'mae, huno
hapa pai'niye.

Kalaisi'a aya'mo aeno ape le'niya vekamo alino api aino ate'niya gemae
(Mk 3:1-6; Lu 6:6-11)

9 Yesu'a ani kotegati'mo ataleno uno Yu vaya'ai mono nopi'mo uno
hai'niye. 10 Mago vekamo aya'mo aeno ape le'niya vekamo ani nopi'mo
mai'niye. Mago vaya'amogimo agoti hu'a atesayafe'mo, mago vekamo'a
Sapati afina'mo kaita hau'nisiya vekamo alino hageno atesiya'mo'mo
ke'aepa gemo amagino ne'atalefiye, hu'a ge hu'a afi ge'nae. 11 Afi
ge'nageno'ae'mo, lapakaepati'mo mago vekamo'a sipisipi'amo Sapati

afina'mo kelifi'mo asagauno ai'nisiyana uno lamino asagaulino hai negaifi
hai no'megaiye. 12 Ma mopafi vaya'mogimo sipisipi anaga'mo ago ae'a
apaka se'a mai'naya'mofe'mo Sapati afina'mo vaya'mo hapa ne'maeya
kava'mo'a ke'aepa gemo amagino no'ataleya kava'mo hane'niye, huno
hapa paiteno 13 ani vekae'mo, kaya'mo aeka hayo huvo, huno hu'nigeno
aeno hayo nehigeno'ae'mo aya'mo alino api aino ate'nigeno afa'a
hane'niya ayakana huno alagepa huno hane'niye. 14 Falasi mono vaya'mo
atale'u'a Yesu'mo atafau'a amagisayafe'mo ali'a anupa hu'a mai'ne'a ge
huge afige hu'a mai'nae.

Goti'a ali'ya'amo alisiya vekamo lekana paino ate'niya vekae'mo ava
gemo hu'niya gemae
15 Yesu'a ani ava gemo hu'naya gemo ago afiteno'ae'mo ani Kkoteti'mo
ataleno u'nige'a asole vaya'mo akame hu'a u'nageno'ae'mo alu kaita alu
kaita'mo hapau'niya vaya'mo alino hapageno apate'niye. 16-17 Gotitegati
gemo alinino eno aeno hakalo huno hapa nepaiya vekamo agi'amo

Aiyeya'a hu'niya gemo afole aisiyafe'mo Yesu'a huno'ae'mo, Nava gemo

hutapa hapa opaiyo, huno hapa pai'niye. 18 Aiyeya'a huno'ae'mo,

Ageyo, huno, ago lekana pai'na ate'nova vekamo ali'ya'nimo alisiya
veka'nimo manile'mo mai'niye. Nahau nayamopafi'mo nahau'niya
vekamoge'na amuse hu'na ne'atove. ~ Naune'name'mo ali'na
amisugeno muki alu nofi vaya alu nofi vaya'aife'mo fatago
kavafe'mo ava gemo aeno hakalo huno hapa paigiye. 19 Ge ohapauge
alopa gefati'mo osuge taoni kate'mo vaya'ai apaulagale'mo he tino
mai'neno aeno hakalo huno hapa opaige huno maigiye. 20-21 Hopamo
aise'amo aino lo ae'niya hopa kayo'mo alino lo o'aegaiye. Lamufi
vikimo'mo hokanufa'age'mo hane'nigeno halinamo ne'aiya vikimo
alino yu osegaiye. Ani kava osugiya'monanafa ali'ya'mo alime
alime ne'visigeno fatago kava'ae'mo ava gemo alino atesigeno
visigeno'ae'mo ali'ya'aleti'mo ne'ya'amo alagi afole aigiye. Afole
aisige'a alu kotega alu kotegamo mai'naya vaya'mogimo agaefe'mo,
laha maegaiye, hu'a hute'a agava maigae,

huno avo'mo kae male'niye.

Hosu apaune vaya'mo ali'a hapa fai'a ne'apatalaya kavafe'mo apava
gemo hu'niya gemae
(Mk 3:20-30; Lu 11:14-23; 12:10)

22 Ani afina'mo mago vaya'mogi hosu aune vekamo aipafi'mo mai'niya
vekamo aulagamo ali hu'nigeno agemo no'aiya vekamo avaleli'a
Yesutegamo e'nageno Yesu'a alino alagepa huno ate'nigeno aulagamo
ageno ayaketeno ge lagau'niye. 23 Muki vaya'amogimo agete'a hapau
aite'apae'mo, agava mai'nona vekamo Nevini aginago'amo mai'nifi, hu'a
hu'nae. 24 Hu'a hu'nage'a Falasi mono vaya'mogimo afite'apae'mo, hosu
apaune vaya'ai ala kava ne'apimo Mielisemuli'a himamu'amo alino
ﬁmi’nigeno'ae'mo hosu apaune vaya'mo alino hapa faino ne'apatale, hu'a

u'nae.

25 Yesu'a Falasi vaya'mogi apaipafi'mo apakesamo afi'naya apakesamo
apaketeno'ae'mo, magoke kote'mo ne'maisaya vaya'mogimo ali'a fako
hu'a apatete'a kame hisayana apakai'apimo hapae'a hano hu'a apatalegae.
Ani kava hu'a magoke afamo anaga'mogimo ali'a fako hu'a apatete'a
kame hisayana alagi alagepa hu'a o'maigae. 26 Satani'a vaya'amo alino

hapa faino apatalesiyana agaetegati'mo alagi alino fako huno apatale-
gaiye. Alino fako huno ne'apatesiyana haiya kava hu'a Satani'a yagaino
ne'apateya vaya'mo afa'a maigae. 27 Lapakaemo nagaefe'mo, Mielisemuli
himamu'aleti'mo hosu apaune vaya'mo alino hapa faino ne'apatale,
hutapa nehaya'monanafa vayatapimogimo ina la himamu'aleti'mo ali'a
hapa fai'a ne'apatalae. Vayatapimogi, hosu gemo nehae, hu'a hute'a
ali'a fako hu'a lapategae. 28 Nagaemo Goti Auneme'aleti'mo hosu apaune
vaya'mo ali'na hapa fai'na ne'apatalesuvana Goti'a yagaino ne'apateya
kava'mo lapakaete'mo ago eno afole ai'niye.

29 Mago vekamo'a lokiya vekamo aiya ayate'mo nofi kino o'ate'nisiyana
no'afati'mo haino kagemi ya'amo alinino o'ugiye. Hogoteno atafauno aiya
ayate'mo nofi kino ate'nisiyana no'afati'mo haino kagemi ya'amo alinino
ugiye.

30 Mago vekamo nao ne'mo o'mai'nisiyana kame'nimo mai'niye. Mago
vekamo'a ali'ma anupa hu'na apatesuvafe'mo naha no'maesiyana alino
atagu faeno alino hapa faino ne'apatale. 31 Ani kavatefe'mo mani
gemo lapa nepauve, huno, Goti'a muki alu hosu kava alu hosu kava'e
hu'a faipa hu'a ne'apataya ge'e'mo afa'a alino atalegaiya'monanafa
Goti Auneme'ae'mo hu'a faipa hu'a atesaya hosu ge'apimo alagi alino
o'atalegaiye. 32 Mago vaya'mogi Vemo mafa'nee'mo hu'a faipa hu'a atesaya
hosukava'apimo afa'a alino atalegaiya'monanafa aote Auneme'ae'mo hu'a
faipa hu'a atesaya hosu kava'apimo hemenimo alino o'atalege afole aisiya
afina'mo alagi alino o'atalege huno alino o'atalegaiye.

33 Alagepa alagamo ne'ae, hutapa lapakesa afi'nisayana alagepa
yosamo hane'niye, hutapa lapakesa afiyo. Hosu alagamo ne'ae,
hutapa lapakesa afi'nisayana hosu yosamo hane'niye, hutapa lapakesa
afiyo. Yosa alaga'amo agete'apaeke'mo na agufa yosamo hane'nifi hu'a
ne'agaya'mofe'mae. 34 Nagalo'yave afamo anaga vaya'mogitapae, hu'na,
hosu vaya'mo mai'naya'mofe'mo haiya kava hutapa alagepa gemo afa'a
hugae. Vaya'ai apaipafi'mo na agufa ya'mo havaite'nifi ani kava huno
aino vali lamino asagauno ne'aige'apae'mo gemo nehae. 35 Alagepa
vekamo'a kesi'afi'mo alagepa ya'age'mo ageno male'niya yapati'mo
alagepa ya'age'mo alino afole ne'aiye. Ani kava huno hosu vekamo'a
kesi'afi'mo hosu ya'age'mo ageno male'niya yapati'mo hosu ya'age'mo
alino afole ne'aiye. 36 Lapa nepauve, agoti huno apatesiya afina'mo
Goti'a muki gemo fiku nehaya gelefe'mo apakenoka huno apafi gegaiye.
37 Goti'a getapifike'mo alino fako huteno'aeke'mo mago vaya'aife'mo, fa-
tago vaya'mo mai'nae, huno hapa Eaige mago vaya'aife'mo, hosu vaya'mo
mai'nae, huno hapa paige hugiye, huno hapa pai'niye.

No'agaya lokiya aune kava'mo huvo, hu'a ha pai'naya gemae
(Mk 8:11-12; Lu 11:29-32)

38 Mago Falasi mono vaya'e ke'aepa gemo avo'mo kae'a ali'a apaya
ne'malaya vaya'mogi'e'mo, Tisao, hu'a, no'agona lokiya kaune kava'mo
huka alika lave lisanafe'mo hugeta ageno, hu'a ha pai'nageno'ae'mo,
39 hosu vaya'mogi Goti'a anau'apimokana ne'mo atale'a kumai he'a
ugekana hu'a ne'maiya vaya'mogimo no'agaya lokiya aune kava'mo
ali'na apave lisuge'a agesayafe'mo nehaya'monanafa no'agaya lokiya aune
kava'mo hisuge'a o'agegaya'monanafa Yonategamo afole ai'niya agufa
aune kavake'mo alino apave lisige'a agegae. 40 Yona'a alopa noyamemo

agupafi'mo lole'e mago'e feluga'e lole'e mago'e hani'ilaga'e'mo mai'niya
kava huno Vemo mafa'nemo'a lole'e mago'e feluga'e lole'e mago'e
hani'ilaga'e'mo mopa agusafilagamo lamino maigiye. 4! Akeya'vilagamo
Niniva taonifi'mo mai'naya vaya'mogimo Goti'a muki vaya'mo agoti huno
apatesiya afina'mo he ti'a hemenimo mai'naya vaya'aife'mo, lapakaemo
hosu kava'mo hu'nae, hu'a hapa paigae. Na kava hinage'apaene. Yona'a
Goti ge'amo aeno hakalo huno hapa pai'nige'a afite'a apaipamo ali'a
afe le'naya'monanafa hemenimo manile mai'niya vekamo'a Yona'mo ago
aeno aga seno mai'niya vekamo'a Goti ge'amo aeno hakalo huno hapa
nepaige'apae'mo hemenimo mai'naya vaya'mogimo apaipamo ali'a afe
nolaya'mofe'mae. 42 Akeya'vilaga hoga haopalega mai'naya vaya'aite'mo
yagaino ne'apateya kuvini a kanomo'a Salomoni'mo ageteno afi'niya
gemo afisiyafe'mo e'niye. Manile'mo mai'niya vekamo'a Salomoni'mo
ago aeno aga seno mai'niya'monanafa ge'amo no'afiya'mofe'mo ani a
kanomo Goti'a agoti huno apatesiya afina'mo he tino hemenimo mai'naya
vaya'aife'mo, lapakaemo hosu kava'mo hu'nae, huno hapa paigiye.

43 Hosu aune vekamo mago vekamo aipafati'mo lamiteno maino falu
hisiya ya'mo agesiyafe'mo ani'mo ohane'niya kotegamo umenitata huno
kahau ya hume hume u'niya'monanafa o'age'niye. 44 O'ageno'ae'mo,
halate ai'na atagine'na u'na no'nifi'mo maiguve, huno huteno uno ava'yi
huteno ageyana no'afi'mo vaya'mo o'mai'nageno mumusopamo ohaneno
alagepa huno hane'nigeno age'niye. 45 Ageteno ataleno uno seveni'a hosu
apaune vaya'mogi mago'e hu'a hosu kava'mo hu'a ae'a aga se'a mai'naya
vaya'mo apavalelino uno ani vekamo aipafi'mo hai'a mal%okepi lokae'a
mai'nae. Mai'nageno'ae'mo ani vekamo hogoteno hosu kava'mo huno
mai'niyana henaga'amo mago'e huno lusi hosu kava'mo huno mai'niye.
An.iI kava'mo'a hemenimo ne'maiya vaya'aite'mo afole aigiye, huno hapa
pai'niye.

Yesu ita'amo’e agana’amogi'e'mo Yesutegamo e'naya gemae
(Mk 3:31-35; Lu 8:19-21)

46 Yesu'a vaya'aife'mo gemo hapa nepaige'apae'mo ita'amo'e
agana'amogi'e'mo e'a ava'yi hute'a gemo ha paisayafe'mo kumatega agava
mai'nae. 47 Mago ne'mo'a, itakamo'e kaganakamogi'e'mo gemo kaha
paisayafe'mo e'a kumate'mo mai'nae, huno ha pai'nigeno'ae'mo Yesu'a,
italmimo'mo haiya'ale'mo mai'niye. 48 Konaga'mimogimo haiya'ale'mo
mai'nae, huno ha pai'niye. 49 Agaemo ge'amo ne'afiya vaya'aifeke'mo
aya ako'ya nehuno'ae'mo, Apakeyo, huno, ita'nimogi nagana'nimogimo
mai'nae. 59 Koku'napi afo'nimo'mo hau'niya kava'age'mo nehaya vaya'mo
nagana'nimogimo maige nasa'nimogimo maige italmimogimo maige hu'a
mai'nae, huno hapa pai'niye.

13

Avina yafe'mo aeno kalafefa gemo hu'niya gemae
(Mk 4:1-9; Lu 8:4-8)

1 Ani afina'mo nopati'mo ataleno uno lamino ani kotu agi'nale'mo
itopale'mo mai'nige'apae'mo 2 asole vaya'mo e'a ali'a anupa hu'a
mai'nageno'ae'mo he tino sipifi'mo haino fai mai'nige'apae'mo ani
agi'nale'mo he ti'a mai'nae. 3 Agaemo aeno kalafefa gefati'mo mago'e gemo
huno hapa paino'ae'mo, avina ya'mo nehakaleya vekamo'a avina ya'mo

hakalesiyafe'mo u'niye. 4 Avina ya'mo yaga auno hakaleme hakaleme
ne'vigeno'ae'mo mago avina ya'mo kate'mo asagauno ai'nigeno'ae'mo
nama anaga'mogi e'a ne'nae. 5 Mago avina ya'mo yafa agoto-
fule'mo aise mopamo hane'niya yate'mo asagauno aiteno aise mopamo
hane'niya'mofe'mo malage huno hage'niye. 6 Hage'niya'monanafa
yegemo'mo haineno ne'agegeno'ae'mo hafu'yamo o'ae'niya'mofe'mo leno
faluteteno leno asaga li'niye. 7 Mago avina ya'mo aufe nofi'mo hane'niya
yapi'mo asagauno aiteno hage'niyana aufe nofi'mo'a ago kino ati kae'niye.

8 Mago avina ya'mo alagepa mopafi'mo asagauno aiteno hageno haiteno

magoke yosafati'mo vani hataleti'amo aege sikisiti'amo aege teti'amo aege

huno ae'niye. 9 Gemo afisaya lapakesamo hane'nisiyana mani gemo afiyo,
huno hapa pai'niye.

10 Ge'amo ne'afiya vaya'mogi agaetegamo e'a, na kava higekae'mo aeka
kalafefa gemo huka hapa nepaine, hu'a ge hu'a afi ge'nageno'ae'mo,
11 Goti'a yagaino ne'apateya kavafe'mo ava gemo aepa'amo alino fala
ki male'niya aepa'amo ago alino lapami'niya'monanafa apakaemo alino
o'apami'niye. 12 Ali'nisaya vaya'mo mago'e huno alino apamisige'a al-
isageno'ae'mo mago'e ya'apimo hanegaiya'monanafa o'ali'nisaya vaya'ai
apayapati'mo aise'amo ali'nisaya ya'mo hapa falegaiye. 13 Apakaemo
aulu he'a ne'agaya'monanafa no'agae. Apaketafo hu'a ne'afiya'monanafa
afi'a aeto nosaya'mofe'mo ae'na kalafefa gemo hu'na hapa nepauve.
14 Aiyeya'a Gotitegati gemo alinineno aeno hakalo huno hapa pai'niya gemo
apakaetegamo afole ai'niye. Aiyeya'a huno'ae'mo,

Afige afige hutapa maigaya'monanafa afitapa aeto osugae. Agege agege
hutapa maigaya'monanafa agetapa aeto osugae. 15 Ani gelefe'mo
apaipamo lokiya vaige apakesa aino akanige apaulagamo ali huge
hu'nige'a mai'nae. Ani kava hu'a o'mai'naesinana apaulagafati'mo
agete'a apakesafati'mo afite'apae'mo apaipafi'mo agete'a nagaeteg-
amo ai'a afe le'a esage'na ali'na alagepa hu'na apate'novesine,

huno avo'mo kae male'niye.

16 Afi'a aeto osu'naya'monanafa lapaulagafati'mo agege lapakesafati'mo
afige hutapa mai'naya'mofe'mo Goti aulagale'mo alagepa hutapa
ne'maiyanagetapa afa'a lapamogaga aigae. 17 Lama ge lapa nepauve,
asole vaya'mogi Gotitegati gemo alini e'a ae'a hakalo hu'a hapa nepaiya
vaya'e fatago vaya'mogi'e'mo lapakaemo ne'agaya kava'mo agesayafe'mo
hapau'niya'monanafa o'age'nae. Lapakaemo ne'afiya gemo afisayafe'mo
hapau'niya'monanafa o'afi'nae.

18 Ani kavatefe'mo avina yafe'mo ae'na kalafefa gemo aepa'amo
afiyo. 19 Mago vaya'mogi Goti'a yagaino ne'apateya kavafe'mo ava gemo
afite'apae'mo alagepa hu'a no'afisayana hosu ne'mo'a eno apaipafi'mo
hakale male'niya avina ya'mo hapa faleno alinino ne'viye. Ani kava
huno kate'mo asagauno ai'niya avina yakana huno hane'niye. 20 Mago
vaya'mogi Goti ge'amo afite'apae'mo malage hu'a alite'a apamogaga
ne'aiya kava huno yafa agotofule'mo asagauno ai'niya avina yakana hu'a
mai'nae. 21 Hapafu'yamo o'ae'niya'mofe'mo aise afina'mo ne'maiye. Goti
ge'amo afi'naya'mofe'mo hanageke ya'mo alige apaini hu'a apatege ne-
haya kava'mo afole ne'aige'apae'mo ago atale'a asagau'a ne'aiye. 22 Mago
vaya'mogi Goti ge'amo afite'apae'mo ma mopafi'mo maisaya kavafeke'mo
hapausoli hute'a kagemi ya'mo'a humi ne'apateya ya'mo alisayafeke'mo

hapa'ye nehigeno'ae'mo Goti ge'amo ago aeno ati nekaeya kava huno aufe
nofi'mo hane'niya yapi'mo asagauno ai'niya avina yakana hu'a mai'nae.
23 Mago vaya'mogi Goti ge'amo afite'apae'mo gemo aepa'amo alagepa hu'a
afi'lmaya vaya'mo alagepa mopafi'mo asagauno ai'niya avina yakana hu'a
mai'nae. Apaipafati'mo alagamo ae'niye. Mago vaya'amogi vani hataleti'a
alagamo aege mago vaya'amogi sigisiti'a alagamo aege mago vaya'amogi
teti'a alagamo aege hu'a ae'nae, huno hapa pai'niye.

Hoyafi inofe'mo aeno kalafefa gemo hu'niya gemae

24 Mago'e huno aeno kalafefa gemo huno hapa paino'ae'mo, Goti'a
yagaino ne'apateya kava'mo mago hoyagana huno hane'niye. Mago
vekamo'a hoya'afi'mo alagepa avina ya'mo hakale male'niye. 25 Muki
vaya'amo ago apau kale'nageno'ae'mo kame'amo'mo eno vitigana ino'mo
viti hoyafi'mo hakale maleno u'niye. 26 Viti ne'ya'mo ago hageteno
alagamo ae'nige'apae'mo agayana aigofe viti ino'mo mago hage'nige'a
age'nae. 27 Agete'apae'mo ali'ya'amo ne'aliya vaya'mogimo u'a hoya
aepa vekae'mo, ala nene, hu'a, alagepa avina ya'mo hakale male'nana
yapati'mo haiya kava huno ani aigofe viti ino'mo afole ai'niye, hu'a
ﬁe hu'a afi ge'nageno'ae'mo, 28 Kame'nimo'mo ani kava'mo hu'niye,

uno hapa pai'nige'apae'mo, uta ani ino'mo vakaita atalesupiye, hu'a
afi ge'nageno'ae'mo, 29 ha'ao, huno, ino'mo alitapa vakaisayategamo
viti'e'mo alitapa vakaigayanagi afa ateyo 30 viti'e ino'e'mo magokepi
lokaeno haneme haneme ne'visige'apae'mo ne'ya'mo alisaya afina'mo
aligae. Ne'ya'mo lesige'nae'mo ne'ya'mo alisaya vaya'aife'mo, hogote-
tapa ino'mo vakaitapa atafi'mo kaesayafe'mo hayaetapa male'netapa viti
ne'ya'age'mo alitapa ne'ya'mo ne'malova nopi'mo maleyo, hu'na hapa
paiguve, huno hapa pai'niye.

Mago avina ya'mo agi'amo masateti'e falaovafi'mo ne'ataya ya'mo
agi'amo yisi'efe'mo aeno kalafefa gemo hu'niya gemae
(Mk 4:30-32; Lu 13:18-19)

31Yesu'a mago'e huno aeno kalafefa gemo hapa paino'ae'mo, Goti'a ya-
gaino ne'apateya kava'mo hane'niya kava huno mago vekamo'a masateti
avina ya'mo hoya'afi'mo hakale male'niya avina yakana huno hane'niye.
32 Masateti avina ya'mo mago aise avina ya'mo hane'nigeno muki avina
ya'amo'a ago aeno aga se'niya'monanafa hageno alopa heteno'ae'mo
muki alu ne'ya'amo ago aeno ne'agase. Hageno uno haige haige huno
kosino yosagana huno hai'nigeno'apae'mo nama anaga'mogi haleli'e'a
akopale'mo hakale'a ne'maiye, 33 huno huteno Yesu'a mago'e huno aeno
kalafefa gemo huno hapa paino'ae'mo, Goti'a yagaino ne'apateya kava'mo
hane'niya kava huno mago a'mo'a falaovafi'mo ne'ataya ya'mo agi'amo
yisimo alino alopa falaovafi'mo ate male'nigeno'ae'mo aino atagu faeno
uneno huno muki falaovafi'mo ali'ya'mo ali'niye, huno hapa pai'niye.

34 Yesu'a mani muki ge'amo aeno kalafefa gefatike'mo huno hapa
pai'niyana huno afole aino hapa opai'niye. 35 Ani ge huno hapa ne-
paigeno'ae'mo Gotitegati gemo alinineno aeno hakalo huno hapa nepaiya
vekamo'a hu'niya ge'amo afole ai'niye. Ina gemo'a huno'ae'mo,

Ae'na kalafefa gefatike'mo hu'na hapa paiguve. Ma mopamo alo hu'niya
afinateti'mo alino fala kino maleme maleme e'niya gemo ae'na
hakalo hu'na hapa paiguve,

huno avo'mo kae male'niye.

Inofe'mo aeno kalafefa gemo hu'niya gemo aepa’ae’'mo hu'niya gemae

36 Yesu'a muki vaya'aife'mo, inagi a%lo utaleyo, huno hapa paiteno alino
apate'nige'a utageno'ae'mo nopi'mo haino mai'niye. Mai'nige'apae'mo
ge'amo ne'afiya vaya'mo agaetegamo e'a, inofe'mo aeka kalafefa gemo
huka hapa pai'nana gemo aepa'amo laha paiyo, hu'a ge hu'a afi ge'nae.

37Yesu'a, hoya'afi'mo alagepa avina ya'mo hakale'niya vekamo mai'niya
kava huno Vemo mafa'nemo mai'niye. 38 Hoyamo hane'niya kava huno
muki ma mopamo hane'niye. Alagepa avina ya'mo hane'niya kava hu'a
Goti'a yagaino ne'apateya vaya'mo mai'nae. Hosu ino'mo hane'niya kava
hu'a hosu ne'mo vaya'amo mai'nae. 39 Kame veka'amo mai'niya kava
huno Nevo'a mai'niye. Ne'ya'mo alisaya afina'mo hane'niya kava huno
ma mopamo hano hisiya afina'mo hane'niye. Ne'ya'mo alisaya vaya'mo
mai'naya kava hu'a enisole vaya'mo mai'nae. 40 Ino'mo vakai'a atafi'mo
kae'naya kava huno hano hisiya afina'mo 4! Vemo mafa'nemo'a enisole
vaya'amo alino apatesige'a u'a yagaino ne'apateya kegi'yafati'mo ali'a
hapafai'a apatalegae. Hosu kava'mo hisayafe'mo ali'a he ti'a ne'apataya
vayanagi muki hosu vayanagi hu'a apavaleli'u'a 42 alopa atafi'mo yaga
au'a apatalesage'a avi'ya huge apavepi'mo hani'a agafu kige hu'a maigae.
43 Ani afina'mo afole aisige'apae'mo fatago vaya'mo Afo'apimo'mo ya-
gaino ne'apateya kote'mo yegegana hu'a ae'a ha le'a maigae. Lapakesa
hane'nisiyana mani gemo afiyo, huno hapa pai'niye.

Mago'e huno aeno kalafefa gemo hapa pai'niya gemae

44 Goti'a vaya'aite'mo yagaino ne'apateya kava'mo hane'niya kava huno
mago vekamo'a alopa moni'amo kesifi'mo maleteno hoya'afi'mo keli
kafiteno kesi'amo alino ani kelifi'mo maleteno aeno ati kae maleteno
ataleno u'niye. U'nigeno henaga'amo mago vekamo uno ani hoyafi'mo
ai'yu ai'niyategamo ani kesimo ageno avateteno halate aeno ati kae
maleteno uno muki kagemi ya'amo alino maketi hu'nige'a miya fai'nageno
monimo aliteno ani mopamo miya fai'niye. Alisiyafe'mo lusi kava huno
amogaga ai'niya'mofe'mo muki kagemi ya'amo ago alino atale'niye.

45 Halate Goti'a vaya'aite'mo yagaino ne'apateya kavafe'mo lapa
pai'nae'mo, mago'e monimo alisiyafe'mo alininuno maketi nehiya
vekamo'a alagepa sesumo miya faisiyafe'mo kahauya hume hume u'niye.
46 Agaemo hogote sesumo lusi monileti'mo miya nefaiya sesumo age
maleteno uno muki kagemi ya'amo alino maketi hu'nige'a miya fai'nageno
moni aliteno uno ani sesumo miya fai'niye.

47 Halate Goti'a vaya'aite'mo yagaino ne'apateya kavafe'mo lapa
pai'nae'mo, vaya'mogimo umenimo solovala anipi'mo yaga au
male'nage'apae'mo muki alu noyame alu noyamemo hai'a ne'maiye.
48 Umenifi'mo hai'a havai te'nage'apae'mo halauli e'a ani kahaepale'mo
malete'a itopale'mo mai'ne'apae'mo ali'a fako hu'a alagepa noyame'amo
paketifi'mo malete'a hosu noyame'amo ali'a yaga au'a ne'atalae. 49 Ani
kava hu'a ma mopamo hano hisiya afina'mo enisole vaya'mo emi'e'a
hosu vaya'mo fatago vayapati'mo apavaleli'u'a 50 alopa atafi'mo yaga au'a
apatalesage'a avi'ya huge apavepi'mo hani'a agafu kige hu'a maigae, huno
hapa pai'niye.

51 Yesu'a huno'ae'mo, muki mani gemo aepa'amo afimafiye, huno
apafi ge'nige'apae'mo, he, hu'a hu'nae. 52 Agaemo hapa paino'ae'mo,
Afamo anaga'ai aepa vekamo'a no'apifi'mo alagepa ya'mo saufamo ageno

male'niya ya'e akeya'vilaga ageno male'niya yapati'e'mo alino afamo
anaga'amo ne'apamiya kava hu'a muki ke'aepa gemo tisa vaya'mogimo
Goti'a yagaino ne'apateya kavafe'mo ali'a apaya malage'a afi'naya tisa
vaya'apimogi saufa ge'e atafa ge'e'mo ali'a ne'apamiye, huno hapa
pai'niye.

Nasalasa taonifi'mo mai'naya vaya’'mogimo Yesu'mo apakame'ya
ami'naya gemae
(Mk 6:1-6; Lu 4:16-30)

53 Yesu'a mani aeno kalafefa gemo hapa paiteno ani haopalegati'mo
ataleno u'niye. 54 Agai'a taonifi'mo uno apakae mono nopi'mo haino
alino apaia male'nige'a afi'a hapau aite'apae'mo, ani vekamo'a afiteno
age'niya kava'e no'agona aune kava'mo nehiya himamu'a'e'mo haiy-
ateti'mo ali'niye. 55 Ala agi vekamo mafa'ne'amo o'mai'niya'monanafa
no nekiya vekamo velafa'mo mafa'ne'amo mai'niye. Ita'amo'mo
Maliya'a mai'niye. Yemisi'agi Yosefe'agi Saimoni'agi Yutasi'mogi hu'a
agana'amogimo mai'nae. 56 Muki asa'amogimo maige hu'a mai'ne'a
lagae'e'mo magokepi mai'nagi muki ya'amo haiyateti'mo ali'niye, hu'a
hute'a 57 hosu apaugosa kalite'a apakame'ya ami'nae.

Yesu'a hapa paino'ae'mo, Gotitegati gemo alinineno aeno hakalo huno
hapa nepaiya vekamo ala agi'amo ali'nisiyana taoni'afi'mo mai'naya
vaya'mogi'e afamo anaga'amogi'e'mo ala agi'amo o'amigae, huno hapa
pai'niye. 58 Taoni'afi'mo mai'naya vaya'mogi agaefe'mo apakesa afi'a
fata'gq osu'naya'mofe'mo taoni'afi'mo asole no'agaya aune kava'mo
osu'niye.

14

Yoni'a ani faleno ne'apateya vekamo fali'niya gemae
(Mk 6:14-29; Lu 3:19-20; 9:7-9)

1 Ani afina'mo Heloti'a Galeliya kote'mo yagaino ne'apateya gamani
vekamo'a Yesufe'mo ava gemo hu'nageno afi'niye. 2 Afiteno'ae'mo
ali'ya'amo ne'aliya vaya'aife'mo hapa paino'ae'mo, Agaemo Yoni'a ani
faleno ne'apateya vekamo mai'niye. = Ago amagi'nogeno fali'nige'a
ki'a ate'nayateti'mo halate he ti'niya'mofe'mo lusi himamu'aleti'mo ani
ali'ya'mo ne'aliye, huno hapa pai'niye.

3-4 Hogoteno Heloti'a ina kava'mo hu'niye. Agaemo agana'amo Filipi
a'mo Helotiyasi'mo ali'nigeno Yoni'a ha paino'ae'mo, a ali'nana kava'mo
ke'aepa gemo amagika atale'nane, huno ha pai'niya'mofe'mo Heloti'a
atafauno nofi kino ateteno kalavusi huno ate'niye. 5 Heloti'a Yoni'mo
kamiti amagisiyafe'mo hu'niya'monanafa Yu vaya'mogimo hu'apae'mo,
Gotitegati gemo alinineno aeno hakalo huno hapa nepaiya vekamo
mai'niye, hu'a apakesa afi'naya'mofe'mo vaya'aife'mo koli huteno afa'a
ate'niye. 6 Heloti'a ita'amo'mo alino ate'niya afina'mo halate afole
ai'nigeno ne'ya'mo yagita hu'nige'a e'a ne'ya'mo ne'nageno Helotiyasi
a'mafa'nemo'mo muki vaya'ai apaulagale'mo oae'nigeno Heloti'a lusi kava
huno amuse huno ate'niye. 7 Agaefe'mo polomasi gemo ha paino'ae'mo,
kahau'nisiya yafe'mo naha paiyo, afa'a kamiguve, huno huteno ago'ya
ataleteno ha pai'niye. & Ita'amo'mo a'mafa'ne'ae'mo ha pai'niya gemo
ha paino'ae'mo, Yoni'a ani faleno ne'apateya vekamo lugo'amo heka
hatagauka agenopa'amo alika yuvapafi'mo malelikeka namiyo, huno ha

pai'nigeno % yagaino ne'apateya kini ne'mo'a ani gee'mo hau hu'niye. Hau
hu'niya'monanafa muki vaya'ai apaulagale’'mo a'mafa'ne'ae'mo ago'ya
ataleteno ha pai'niya'mofe'mo ati vekae'mo, 10 uka lugo'amo heka hata-
gauka agenopa'amo alinikeka amiyo, huno ha pai'nigeno ati vekamo'a uno
lugo'amo heno hatagau'niye. 11 Agenopa'amo alino yuvapafi'mo maleteno
alinineno ani a'mafa'nemo ami'nigeno alininuno ita'amo'mo ami'niye.
12 Yoni ge'amo ne'afiya vaya'mogimo e'a kefa'amo alini u'a ki'a atete'a u'a
Yesufe'mo ha pai'nae.

Yesu'a faefu tauseni'a vaya'mo ne'ya'mo apami'niya gemae
(Mk 6:31-44; Lu 9:10-17; Yo 6:1-13)

13 Yesu'a ani gemo afiteno'ae'mo agai'age'mo maisiyafe'mo sipifi'mo
u'a ka'me kotegamo mai'nae. Ani'mo lakaeno u'niye, hu'a hu'nage'a
afite'apae'mo lusi asole vaya'mo taoni'afati taoni'afati'mo e'a akame
hu'a visayafe'mo ani agi'nale'mo u'nae. 14 Yesu'a ani agi'nale'mo eno
ava'yi huteno'ae'mo sipifati'mo lamino apakeyana asole vaya'mo e'a
mai'nageno apaketeno'ae'mo lusi kava huno hau huno apateteno kaita
hapau'niya vaya'mo alino hapageno apate'niye. 15 Yegemo lamino falegefe
hu'nige'apae'mo ge'amo ne'afiya vaya'mo agaetegamo e'apae'mo, mani
kote'mo ka'me kotega mai'mona'mofe'mo hani hugefe hiyanagi muki
vaya'mo alika apatege'apao taoni'apifati taoni'apifati'mo u'a ne'ya'apimo
miya faiyo, hu'a ha pai'nageno 16 Yesu'a, visaya ka'mo ohane'niye.
Ne'ya'mo mani vaya'mo af)amiyo, huno haﬁa pai'nige'apae'mo, 17 faefu'a
peleti maya'e lole noyamela'e'mo ali'none, hu'a ha pai'nae.

18 Yesu'a, alinitetapa namiyo, huno hapa paiteno'ae'mo 19 muki
vaya'aife'mo kahaule'mo itopale maiyo, huno ha?(a paiteno faefu'a peleti
maya'e lole noyamela'e'mo ali'neno maku huno koku'napi age'neno hao
ke heteno peleti mayamo alino akaya heno ge'amo ne'afiya vaya'mo
apami'nige'a muki vaya'mo ali'a apami'nae. 20 Muki vaya'amogimo
ne'a apamu hute'apae'mo atalaya ne'ya atupa'amo ge'amo ne'afiya
vaya'mogimo ali'a tuolofu'a hona yuvapafi'mo male'nae. 2! Ani ne'ya
ne'naya vaya'mo faefu tauseni'a agufa vemogi ne'nae. Na magi a'ne
mafa'nemogi'e'mo ne'nafi hu'a lekana opai'nae.

Yesu'a ani agotofule'mo e'niya gemae
(Mk 6:45-52; Yo 6:16-21)

22 Yesu'a muki vaya'mo ne'ya'mo ago apami'nige'a netageno'ae'mo
Yesu'a ge'amo ne'afiya vaya'aife'mo hapa paino'ae'mo, sipifi'mo ago
utapa hogo'neteyo, huno hapa paiteno muki vaya'aife'mo, notapilegamo
he titapa viyo, huno hapa pai'niye. 23 Hapa paiteno'ae'mo nunumu
hisiyafe'mo agai'age'mo aise avefi'mo haino mai'niye. Hani hugefe'mo
unali enali hu'niya kanale'mo agai'age'mo mai'nigeno 24 sipimo ani kotu
folagapi'mo afagi'ale'mo ne'vigeno'ae'mo sipimo augosa maleno ne'viya
kategati'mo yasimo alinineno sipimo alino ago'ya fai'nigeno atafauno
ate'niye.

25 Kotiti agufa afina'mo Yesu'a apakaetegamo ani agotofule'mo e'niye.
26 Ne'ege'apae'mo ge'amo ne'afiya vaya'mogi agayana ani agotofule'mo
ne'ege'a agete'apae'mo alopa gefati'mo ge hu'apae'mo, afene, hu'a hute'a
lusi kava hu'a apamo'ya aite'a kagekage hu'nae. 27 Yesu'a huno'ae'mo,
nagaeke'mo ne'ogi koli osutapa lokiya vaitapa maiyo, huno hapa pai'niye.
28 Hapa pai'nigeno Pita'a, Ala kava nene, kagaemo ne'esana'mo'mo ge

huge'nao ani agotofule'mo vino, huno hu'nigeno'ae'mo, eno, huno hu'niye.
29 Pita'a sipifati'mo ataleno ani agotofule'mo Yesutegamo ne'uno'ae'mo
30 Jusi kava huno yasimo ali'nigeno koli huteno anipi'mo alino lapa-
negefe'mo nehuno'ae'mo, Ala kava nene, nagufamo alika katika nato, huno
alopa gefati'mo ge hu'niye. 3! Yesu'a malage huno eno ayate'mo alino he
tino ne'ateno'ae'mo, aise'amo kagesa afika fatago nehana vekagi na kava
higekae'mo lole kagesa ne'afine, huno ha pai'niye.

32-33 Sipifi'mo nehai'ageno'ae'mo yasimo o'ali'nige'a sipifi'mo mai'naya
vaya'mogimo ani kava'mo agete'a agaefe'mo mono hute'apae'mo, alagi
Goti mafa'ne'amo mai'nane, hu'a ha pai'nae.

34 Magokepi lokaeli'a Genesaleti haopalega u'a ava'yi hu'nage'a
35 agete'apae'mo, Yesu'mae, hu'a hute'a muki haopalegamo ali'a
apatalage'a u'a hapa pai'nage'a muki alu kaita alu kaita'mo hapau'niya
vaya'mo Yesutegamo apavaleli'a e'nae. 36 Apakaemo, kahao ke
hone, kukenakamo atupa'ale'mo ame alisunafeke'mo lahau'niye, hu'a
hu'nageno'ae'mo, he, kanalene, huno huteno muki ame ali'naya vaya'mo
alino hapageno apate'nige'a alagepa hu'a mai'nae.

15

Yu vaya'ai apakinago vaya'mogi gee'mo hu'niya gemae
(Mk 7:1-13)

1 Ani afina'mo Falasi vaya'e ke'aepa gemo avo'mo kae'a ali'a apaya
ne'malaya vaya'e'mo Yulusalemu taonifati'mo Yesutegamo e'apae'mo,
2 na kava hige'apae'mo gekamo ne'afiya vaya'mogimo laginago vaya'ai
ge'apimo amagi'a ne'atalae. Neyalate'mo hapa pai'naya gemo afite'a
akame nehaya kava hu'a akame hu'a apaya'mo sese osu'ne'a ne'ya'mo
fiku ali'a ne'nae, hu'a ha pai'nageno 3 Yesu'a, ani kava hutapa alu
gemo lapakinago vaya'ai gemo akame hisayafe'mo na kava higetapae'mo
Goti ke'aepa ge'amo amagitapa ne'atalae. 4 Goti'a huno'ae'mo, Itatapi
afotapimogife’'mo hapao ke hetetapa ge'apimo afitetapa akame hiyo. Ita'api
afo’apimogife’'mo hu'a faipa hu'a apatesaya mafa'ne’aina ago kamiti apam-
agiyo, huno hu'niya'monanafa 5-¢ lapakaemo hutapae'mo, mago vekamo'a
ita'amofe'mofi afo'amofe'mofi huno hana maesiyafe'mo huno'ae'mo,
Goti'a agai'a yane, huno huteno ita'amofe'mofi afo'amofe'mofi huno,
hana maeno o'anamige hanao ke osege hugiye, hutapa nehae. Hutapa
hutetapae'mo lapakaitapi getapige'mo akame hisayafe'mo Goti ge'amo
aetapa ati nekae. 7 Aetapa ati nekaya vayanagi afiyo, Aiyeya'a Gotitegati
gemo alinineno aeno hakalo huno hapa pai'niya gemo'mo lapakaefeke'mo
alagi lama gemo hane'niye. 8 Agaemo huno'ae'mo,

Mani vaya'mogi apavaya'aletike'mo nahao ke nehaya'monanafa apaipa
apakesa'amo ali'a nagaetegamo atalageno no'mefa afagitegamo ali'a
atalageno ne'viye. 9 Nagaefe'mo fiku faku hu'a mono nehae. Ali'a
apaya ne'malaya gemo ma mopafi ge'age'mo Hane'niye,

huno avo'mo kae male'niye, huno hapa pai'niye.

10 Yesu'a muki vaya'aife'mo eyo, huno ge hu'nige'a e'a
mai'nageno'ae'mo, lapakaemo afitetapae'mo afitapa aeto hiyo.
11 Apavayafi'mo ne'naya ne'ya'mo'a alino hosu huno no'apatefa
ap;alvgyafatike'mo nehaya gemo'a alino hosu huno ne'apate, huno hapa
pai'niye.

12 Huno hapa paitege'a ge'amo ne'afiya vaya'mo agaetegamo e'a ha
pai'apae'mo, Falasi mono vaya'mogi hu'nana gemo afite'apae'mo hosu
apaipamo kali'nae, huka apake'napiye, hu'a afi ge'nageno'ae'mo, 13 muki
ya'amo koku'napi afo'nimo'a ohakale'nisiya ya'mo hafu'ya'a'e'mo alino
vakaino atalegaiye. 14 Afa'a apateyo. Apaulagamo ali hu'nige'a alu
vaya'mo ka ali'a ho hu'a apavaleli'a ne'vaya vayane. Mago aulagamo ali
hu'nisiya vekamo'a alu vekamo aulagamo ali hu'nisiya vekamo ayate'mo
alino avalelino visiyana magokepi u'ana kelifi'mo asagau'ana aiga'ae, huno
hapa pai'niye. 15 Pita'a, aeka kalafefa gemo hu'nana gemo aepa'amo
laha paiyo, huno afi ge'nigeno'ae'mo, 16 asole afina'mo afi'naya'monanafa
lapakae'e'mo afitapa aeto nosafiye. 17 Nelya'mo ne'naya ya'mo'a
apaipafi'mo nelamige'apae'mo aifa le'a ne'atalae, hutapa o'afi'nafiye.
18 Apavayafi'mo ne'ya'mo afa'a ne'a ne'nakaiya'monanafa apaipafati'mo
afole aiteno haineno apavayafati'mo afole ne'aiya gemoke'mo alino hosu
huno ne'apate. 19 Apaipafati'mo afole ne'aiya kava'mo hane'niyana hosu
apakesa ne'afiya kava'mo hanege vaya'mo nehapaya kava'mo hanege ku-
mai kava'mo hanege a'lnemo apayate ne'aliya kava'mo hanege kumaya'mo
ne'aliya kava'mo hanege aigofe gemo nehaya gemo hanege hu'a faipa hu'a
ne'apataya gemo hanege huno hane'niye. 20 Ani agufa kava'moke'mo alino
hosu huno ne'apateya'monanafa apaya'mo sese osu'ne'a ne'ya'mo fiku
ali'a ne'naya kava'mo'a alino hosu huno no'apate, huno hapa pai'niye.

Agesamo afino fatago hu'niya a kanoe'mo ava gemo hu'niya gemae
(Mk 7:24-30)

21 Inagi Yesu'a ani koteti'mo ataleno Taiya taonimo hanete Saitoni
taonimo hanete huno hane'niya haopalegamo u'niye. 22 Ne'vigeno'ae'mo
mago Kenani nofi a kanomo ani haopalega mai'niya a kanomo'a agaetega
eno alopa gefati'mo, Ala kava ne'mo Nevini aginagomo, huno, kahau
huka nato. Mago hosu aune vekamo'a a'mafa'ne'nimo aipafi'mo haino
mai'neno'ae'mo alagi alino hosu huno ne'ate, huno ha pai'niya'monanafa
23 Yesu'a mago ge'ale'mo aeno atagaina huno ha opai'niye. Ge'amo
ne'afiya vaya'mo agaetegamo e'a, Kahao ke honagi lakame huno ne'eno
keya keya hulino ne'eya a kanomo alika ha faitalegeno vino, hu'a ha
Eai‘nae. 24 Yesu'a, Goti'a naha paino'ae'mo, Yu nofi vaya'mo lageso

u'naya sipisipi vaya'alegage'mo uvo, huno huteno alino nate'nige'na
e'nove, huno ha pai'niye. 25 Ani a kanomo'a eno aiyafi'mo ale'ya
faino ape huno mai'neno'ae'mo, Ala kava nene, naha mao, huno
hu'nigeno'ae'mo 26 Nagaemo mafa'nemogi peleti mayamo ali'na kalamo
apamisuvana kanale osugiye, huno ha pai'nigeno'ae'mo, 27 Ala kava
nene, he, lama gemo hana'monanafa nopi'mo ne'maiya kalamogi
afo'apimogimo hi'yalamute'mo ne'ya'mo ne'nageno'ae'mo ne'ya atupamo
asagauno ne'aige'apae'mo kalamogi afa'a ne'naya yane, huno ha pai'niye.
28 Yesu'a, kagaemo mago'e huka kagesa afika fatago nehane. Ne-
hana'mofe'mo kahau'niya kava'mo afa'a huguve, huno ha paiteno ani
afina'mo a'mafa'ne'amo alino alagepa huno ate'niye.

Yesu'a alu kaita alu kaita’'mo hapau'niya vaya'mo alino hapageno ap-
ate'niya gemae

29 Yesu'a ani kotegamo ataleno Galeliya ani kotu agi'male'mo uteno

avefi'mo haino itopale'mo mai'niye. 30 Asole vaya'mo apaiya hosu'niya

vayanagi apaulaga ali hu'niya vayanagi apaiya apaya'mo kafafe kafafa
hu'niya vayanagi apake no'aiya vayanagi alu kaita alu kaita'mo hapau'niya
vayanagi hu'a apavaleli'e'a Yesu aiyafi'mo apate'nageno alino alagepa
huno apate'niye. 31 Ani asole vaya'mo apake'nmayana apake no'aiya
vaya'mogimo apake aige apaiya apaya'mo kafafe kafafa hu'niya vaya'mo
alagepa hu'a maige apaiyamo hosu'niya vaya'mo alagepa hu'a u'e'a huge
apaulagamo ali hu'niya vaya'mo apaulagamo age'a ayakege hu'nage'a
a})akete'apae'mo hapau ai'nae. Inagi Isaleli vaya'al Goti'apimo agi'ale'mo
ali'a asaga hu'nae.

Yesu'a fo tauseni’a vaya’'mo ne'ya’'mo alino fako huno apami’niya gemae
(Mk 8:1-10)
32 Yesu'a ge'amo ne'afiya vaya'aife'mo ge hu'nige'a e'nageno hapa
aino'ae'mo, apakaemo lole'e mago'e afina'mo nagae'e'mo magokepi
okae'a mai'nageno'ae'mo hemenimo ne'ya'apimo ohane'nige'na na-
hau hu'na ne'apatove. No'apilegamo ali'na apatesuge'a visayategamo
apaka tesigeno apaunena aisiya kavafe'mo o'mahau'niye, huno hapa
pai'niye. 33 Inagi ge'amo ne'afiya vaya'mogi hu'apae'mo, ka'me kotega
eta mai'nona'mofe'mo haiyateti'mo ne'ya'mo aliniteta alita fako huta
mani asole vaya'mo apamigune, hu'a ge hu'a afi ge'nae. 34 Yesu'a,
lapakaemo na magi peleti mayamo ali'nae, huno apafi ge'nige'apae'mo,
seveni'a peleti mayagl magoke magoke aise noyamegi huno hane'niye, hu'a
ha pai'nae. 35 Agaemo asole vaya'aife'mo, etapa mopale'mo itopale'mo
maiyo, huno hapa paiteno'ae'mo 36 seveni'a peleti maya'e noyame'e'mo
ali'neno Gotife'mo haoke heteno alino akaya heno ge'amo ne'afiya vaya'mo
apami'nige'a muki vaya'mo ali'a apami'nae. Muki vaya'amogimo ne'a
apamu hu'nae. 37 Inagi ge'amo ne'afiya vaya'mogi ne'ya atupa'amo ali'a
seveni'a alopa hona yuvapafi'mo male'a havaite'nae. 38 Fo tauseni'a
vemogi ne'nayana a'me mafa'ne'api'e'mo apakaemo lekana opai'nae.
39 Netageno'ae'mo Yesu'a alino apatege'a utageno sipifi'mo haino Maga-
nala haopalegamo u'niye.

16

Yesufe'mo kaune kava'mo hugeta ageno, hu'a hu'naya gemae
(Mk 8:11-13; Lu 12:54-56)

1 Mago Falasi mono vaya'e Satiyusi mono vaya'mogi'e'mo Yesutegamo
e'a amalageka hu'apae'mo, koku'napi himamukaleti'mo alagena kava'mo
hugeta ageno, hu'a ha pai'nae. 2 Yesu'a ge'apile'mo aeno atagaina
huno hapa paino'ae'mo, yegemo lamino nefalegeno'ae'mo hiya'mo'a alino
haesa nehigetapa agetetapae'mo, egamo alagepa ko aligiye, hutapa nehae.
3 Yegemo haine ne'egeno'ae'mo koku'nategamo alino hani'ageke'mo ne-
higeno haesa ko'mo aligetapa agetetapae'mo, hemenimo ko aigiye, hutapa
nehae. Lapakaemo koku'natega afole ne'aiya alagena kava'mo alitapa fako
hutapa ne'agaya'monanafa hemenimo afole ne'aiya alagena kava'mo ali-
tapa fako hutapa afole aisiya kava'mo afa'a no'agae. 4 Hosu vaya'mogimo
Goti'apimona atale'a kumai he'a ugekana kava nehaya vaya'mogi alagena
kava'mo agesayafe'mo nehaya'monanafa alagena kava'mo alino apave
oligiya'monanafa Gotitegati gemo alinineno aeno hakalo huno hapa ne-
Ealya vekamo Yona'a hu'niya alagena kava'amo alino apave ligiye, huno

apa paiteno apataleno u'niye.

Peleti maya falaova mumusopafi ne'ataya yafe'mo aeno kalafefa gemo
hu'niya gemae
(Mk 8:14-21)

5 Ge'amo ne'afiya vaya'mogimo ago apake kani'nige'a peleti mayamo
o'ali'a atale'a ani kotute'mo sipifi'mo u'nae. 6 Yesu'a, Falasi mono
vaya'mogi peleti maya falaova mumusopafi ne'ataya ya'e Satiyusi mono
vaya'mogi peleti maya falaova mumusopafi ne'ataya ya'efe'mo ehetapiye,
huno hapa pai'niye. 7 Apakaemo ge huge afige hu'apae'mo, lagaemo
peleti mayamo o'alita ago ataleta ne'ona'mofe'mo mani gemo nehiye,
hu'a hu'nae. 8 Yesu'a ge huge afige hu'naya gemo afiteno'ae'mo, na
kava higetapa peleti mayamo o'ali'naya kavafe'mo ge huge afige huli-
tapa ne'ae. Aise'amo lapakesa afitapa fatago nehae. 9 Asole afina'mo
afi'lmaya'monanafa afitapa aeto osu'nafiye. =~ Nagaemo faefu'a peleti
mayamo ali'na faefu tauseni'a vaya'mo apami'nogetapae'mo lapakaemo
na magi hona yuvapafi'mo alita maleta havaite'nopi hutapa ago lapake
kani'nifiye. 10 Ani kava hu'na seveni'a peleti mayamo ali'na fo tauseni'a
vaya'mo apami'nogetapae'mo lapakaemo na magi alopa hona yuvapafi'mo
alita maleta havaite'nopi hutapa ago lapake kani'nifiye. 11 Peleti mayae'mo
nosuva'monanafa na kava higetapa o'afi'nae. Falasi mono vaya'mogi
peleti maya falaova mumusopafi ne'ataya ya'e Satiyusi mono vaya'mogi
peleti maya falaova mumusopafi ne'ataya ya'efe'mo ehetapiye, hu'na lapa
nepauve, huno hapa pai'niye. 12 Ani gemo afite'apae'mo peleti maya
falaova mumusopafi ne'ataya yafe'mo osu'nifa Falasi mono vaya'mogi
ali'a apaya ne'malaya ge'e Satiyusi mono vaya'mogi ali'a apaya ne'malaya
ge'efe'mo ehetapiye, huno hu'niye, hu'a hu'nae.

Pita'a Yesufe'mo Kalaisi ne'mo mai'nane, huno hu'niya gemae
(Mk 8:27-30; Lu 9:18-21)

13 Yesu'a Sisaliya Filipai taoni haopalegamo uno mai'neno'ae'mo ge'amo
ne'afiya vaya'aife'mo, apakaemo vaya'mogimo Vemo mafa'ne'ae'mo
ina la'ae, hu'a nehae, huno apafi ge'nige'apae'mo, 14 mago vaya'amogi
hu'apae'mo, Yoni'a ani faleno ne'apateya vekamo mai'niye, hu'a
huge mago vaya'amogi hu'apae'mo, Ilaiya'a mai'niye, hu'a huge
mago vaya'amogi hu'apae'mo, Yelemaiya'a mai'niye, hu'a huge mago
vaya'amogi hu'apae'mo, Gotitegati gemo alinineno aeno hakalo huno
hapa nepaiya vekamo mai'niye, hu'a huge nehae, hu'a ha pai'nae.
15 Agaemo apakaefe'mo, lapakaemo nagaefe'mo, ina la'nae, hutapa nehae,
huno apafi ge'nigeno'ae'mo 16 Saimoni Pita'a ge'ale'mo aeno atagaina
huno'ae'mo, Kalaisi ne'mo mai'nane. Maige maige huno ne'maiya Goti
mafa'ne'amo mai'nane, huno ha pai'niye. 17 Yesu'a ha paino'ae'mo,
Saimoniyo Yona mafa'ne'amogae, mago ma mopafi vekamo'a ani kaipa
kagesamo alino okami'nifa koku'napi Afo'nimo'a ani kaipa kagesamo alino
kami'niye. Aulagale'mo alagepa huka mai'nananageka afa'a kamogaga
aigane. 18 Pitagamo mai'nananage'na ani yafate'mo siosi'nimo fai'na
atesuge'a siosi vaya'mimogi Satani lafile kita'amo ae'a yaki'a haigae.
19 Nagaemo Goti'a yagaino ne'apateya kote ki'mo ali'na kamisugeka
ma mopafi mai'nekae'mo kita ki malesanageno'ae'mo ani kava huno
kokunapi ne'mo'a kita ki malegaiye. Ma mopafi mai'nekae'mo kita
yakisanana ani kava huno koku'napi ne'mo'a kita yaki malegaiye, huno

ha paiteno 20 ge'amo ne'afiya vaya'aife'mo hapa paino'ae'mo, nagaefe'mo
Kalaisi ne'mo mai'niye, hutapa hapa opaiyo, huno hapa pai'niye.

Yesu'a falite'na he tiguve, huno hapa pai'niya gemae
(Mk 8:31-9:1; Lu 9:22-27)

21 Yesu'a ani afinateti'mo ge'amo ne'afiya vaya'aife'mo aepa faino
huno afole aino hapa paino'ae'mo, nagaemo Yulusalemu taonifi'mo
u'na mai'nisuge'apae'mo vayatama vayanagi mono hu'a ne'apataya
vaya'aite'mo yagal'a ne'apataya vayanagi ke'aepa gemo ali'a apaya
ne'malaya vayanagi hu'a lusi hanageke ya'mo namitesage'na faliguve.
Lole'e mago'e afina'mo utesigeno halate alino he tino nategaiye, huno hapa
pai'niye. 22 Pita'a Yesu'mo amasage huno avalelino uno ge hauno'ae'mo,
Ala kava nene, huno, Goti'a hau huno kateno. Mani hana agufa kava'mo
kagaetegamo alagi afole o'aigiye, huno ge hau'niye. 23 Yesu'a aino afe leno
ha paino'ae'mo, Sataniyo, kaune ho. Ka'nimo akanika natesanafe'mo hane.
Goti agesamo o'ali'napa ma mopafi vaya'ai apakesamo ali'mane, huno ha
pai'niye.

24 Huno ha paiteno Yesu'a ge'amo ne'afiya vaya'aife'mo hapa
paino'ae'mo, mago vekamo'a nakame hisiyafe'mo hau'nisiyana agai'amo
hau'nisiya kavafe'mo, ha'ao, o'nahau'niye, huno huteno ataleno agai'a
malipu yosa'amo alino kofilino nakame hino. 25 Mago vekamo'a ma
mopafi alagepa huno maisayafeke'mo agesa ne'afisiyana alagepa huno
ne'maiya kava'amo atalegaiye. Mago vekamo'a nagaetefe'mo alagepa
huno ne'maiya kava'amo atale'nisiyana alagepa huno maisiya ya'mo
aligiye. 26 Mago vekamo'a muki ma mopafi ya'mo ali'nisigeno auneme'amo
lageso hisiyana akamelegati mago'e ya'mo alisifiye. Ha'ao o'aligiye.
Auneme'amo lageso hisiyana na agufa miyateti'mo halate miya faino
aligiye. 27 Vemo mafa'nemo'a afo'amo ha le konali ya'amo aliteno enisole
vaya'amogi'e'mo emineno'ae'mo ali'ya'apilefe'mo apamete apamete
huno miya'apimo apamigiye. 28 Lama ge lapa nepauve, hemenimo mani
kanale'mo mai'naya vayapati'mo mago vaya'amo ofali'nisageno Vemo
mafa'nemo ala kini ne'apimo emineno yagaino apatesige'a agegae, huno
hapa pai'niye.

17

Kalaisi'a aeto agufa agufamo alino hamale'niya gemae
(Mk 9:2-13; Lu 9:28-36)
1Sigisi'a afina'mo utegeno Yesu'a Pita'e konaga'ala'moganimo Yemisi'e
Yoni'enagi huno yatala avefi'mo apavalelino haino apakai'apige'mo apaote
mai'nae. 2 Apaulagale'mo aeto agufa agufamo alino hamale'niye. Au-
gosafati'mo yegegana huno le'nigeno kukena'alegati'mo ha le yakana huno
yaveyave'age hu'niye. 3 Malage hu'ana Mosese'e Ilaiya'e'mo apaula-
gale'mo afole aite'ana Yesu'e'mo kege hu'ana mai'nage'a apake'nae.
4 Pita'a Yesufe'mo, Ala kava nene, manile maisunana kanale hugiye.
Kahau'nisiya'mo'mo manile lole'e mago'e yasi no'mo kigune. Kagae
no'mo kite Mosese no'mo kite Ilaiya no'mo kite huta kigune, huno ha
nepaigeno'ae'mo 5 mago hiya'mo aeno ha le'niya hiya'mo'a kino apati
kae'nigeno mago agemo hiyapati'mo huno'ae'mo, mani vekae'mo nahau
nayamopafi'mo ne'nahaiya mafa'ne'nimo mai'niye. Agaefe'mo lusi kava
hu'na amuse hu'na ne'atovanagi ge'amo alagepa hutapa afiyo, huno

hu'nige'a 6 afite'apae'mo ge'amo ne'afiya vaya'mo apaugosalegati'mo
apago'ya faite'a ai'a ati kae'a mai'ne'a lusi kava hu'a apamo'yamo ai'nae.
7Yesu'a eno apame aliteno'ae'mo koli osutapa he tiyo, huno hapa pai'niye.
8 Ali'a maku hu'a agayana mago vaya'mo o'mai'nageno Yesu'a agai'age'mo
mai'nige'a age'nae.

9 Avefati'mo atale'a nelami'apae'mo Yesu'a hapa paino'ae'mo, age'naya
kavafe'mo mago vaya'aife'mo hapa opaitapa afa'a maime maime viyo.
Vemo mafa'nemo kanolufati'mo alino he tino atetesigetapae'mo hapa
paigae, huno hapa pai'niye. 10 Ge'amo ne'afiya vaya'mogi ge hu'a afi
ge'nae, na kava hige'apae'mo ke'aepa gemo avo'mo kae'a ali'a apaya
ne'malaya vaya'mogi, Ilaiya'a hogoteno eminegaiye, hu'a nehae, hu'a ge
hu'a afi ge'nageno'ae'mo, 11 He, lama gemo hu'nae. Ilaiya'a halate alagepa
hu'a maisayafe'mo eno alino alagepa huno apategaiya'monanafa 12Ilaiya'a
ago e'niyana age'a aeto osu'ne'a hapau'niya kava'mo akame hu'a ago
amagi'nae. Anikava hu'a Vemo mafa'nelegamo hosu kava'mo hugae, huno
hapa pai'niye. 13 Ge'amo ne'afiya vaya'mogi ani gemo afite'apae'mo, Yoni'a
ani faleno ne'apateya vekae'mo nehiye, hu'a apakesa afi'nae.

Kalaisi'a mago mafa'nemo aipafati'mo hosu aune ne'mo alino hafaino
atale'niya gemae
(Mk 9:14-29; Lu 9:37-42)

14 Apakaemo asole vaya'mo e'a ali'a anupa hu'a mai'nayategamo
halate ne'vageno'ae'mo mago vekamo'a Yesutegamo eno ale'ya faino
mai'neno'ae'mo, 15 Ala kava nene, huno, mafa'ne'nie'mo kahau huka
ato. Negi nagi kava'mo nehigeno agufamo alagepa huno nohane. Muki
afina'ae afina'ae'mo atafi'mo asagauno aige anipi'mo asagauno aige ne-
hiye. 16 Gekamo ne'afiya vaya'aitegamo avaleli'na e'noge'apae'mo ali'a
alagepa hu'a o'ate'nae, huno ha pai'niye. 17 Yesu'a muki vaya'aife'mo, la-
pakesa afitapa fatago nosageno lapaipamo kanale huno ohane'niya vayane.
Asole afina'mo lapakae'e'mo mai'novana lapakesa afitapa fatago nosae.
Na magi afina'mo lapake'na lapatalegauve. Nagaetegamo avalelitapa
eyo, huno hapa paiteno 18 Yesu'a hosu aune nefe'mo ke hau'nigeno ani
mafa'nemo aipafati'mo ataleno lamino u'nigeno ani afinateti'mo alagepa
huno mai'niye.

19 Ge'amo ne'afiya vaya'mo Yesu'a agai'age'mo maimiyategamo
e'apae'mo, na kava higetae'mo afa'a alita ha faita o'atale'none, hu'a
afi ge'nae. 20 Yesu'a hapa paino'ae'mo, aise'amo lapakesa afitapa fatago
nehaya'mofe'mae. Lama ge lapa nepauve, huno, lapakesa afitapa fatago
hu'nmaya kavatapimo'a aise avina ya'mo masateti avina yakana huno
hane'nisiyana lapakaemo mani avee'mo, manile'mo ataleka mugagayaga
uvo, hutapa hisageno ugiye. Osisaya agufa kava'mo afa'a hugae.
21 Nunumu nehu'apae'mo ne'ya'mo o'ne'a mo nesisayana ani agufa
hosu apaune vaya'mo afa'a ali'a hapa fai'a apatalegae. Alu kavateti'mo
ali'a hapa fai'a o'apatalegae.

22 Mago afina'mo ge'amo ne'afiya vaya'e'mo Galeliya kotegamo e'a ali'a
anupa hu'a mai'ne'apae'mo Yesu'a hapa paino'ae'mo, apakaemo Vemo
mafa'nemo kutulu ya'mo alite'a avaleli'u'a vaya'ai apayapi'mo ategae.
23 Apayapi'mo atesage'a amagisageno faliteno lole'e mago'e afina'mo
maitesigeno alino he tino ategaiye, huno hapa pai'nige'a ge'amo ne'afiya
vaya'mo lusi kava huno apaipamo'mo kana hu'niye.

Mono notefe'mo takesi monimo apami'niya gemae

24 Yesu'e ge'amo ne'afiya vaya'e'mo Kapeneyamu taonifi'mo
e'nage'apae'mo alopa mono notefe'mo takesi monimo ne'aliya vaya'mogi
Pitategamo e'a, tisa netapimo'a mono notefelmo takesi monimo
ne'atalefiye, hu'a afi ge'nageno'ae'mo, he ne'atale, huno hapa pai'niye.
25 Pita'a nopi'mo faleno hai'nigeno'ae'mo Yesu'a hogoteno ge huno
afi ge'niye, Saimoniyo, na agufa kagesamo ne'afine. Ma mopafi'mo
yagai'a ne'apataya ala vaya'apimogi haiya vaya'aiteti'mo kagemi
yatefe'mo ne'aliya takesi'e apakilefe'mo ne'aliya takesi'e'mo ne'aliye.
Mafa'ne'apileti'e'mo ne'alifi alu kotega vaya'aiteti'e'mo ne'aliye, huno
afi ge'nigeno'ae'mo, 26 alu kotega vaya'aiteti'e'mo ne'aliye, huno ha
pai'nigeno, he, mafa'ne'apimo afa'a apatalesage'a maigae. 27 Mafa'ne'amo
mai'nova'monanafa fiku yanageta'a monimo alita'a o'malesu'ana
apaipamo'mo hosugiye. Kagaemo ani kotutegamo lamika anipi'mo
hukumo yaga auka male'nekae'mo hogoteka alisana noyamemo
avayafi'mo alaga monimo hane'nisigeka agegananagi nagae'e kagae'e'mo
apamisu'a monimo hanegaiyanagi alinikuka alopa mono notefe'mo takesi
ne'ali%a vaya'mo nagae takesi moni'e kagaika takesi moni'e'mo apamiyo,
huno ha pai'niye.

18

Ina la'mo hogote vekamo mai'niye, hu'a hu'naya gemae
(Mk 9:33-37; Lu 9:46-48)

1 Ani afina'mo ge'amo ne'afiya vaya'mogi Yesutegamo e'a, ina la'mo
Goti'a yagaino ne'apateya vayapati'mo hogote ne'mo mai'niye, hu'a
afi ge'nae. 2 Yesu'mo aise mafa'nee'mo ge hu'nigeno e'nigeno'ae'mo
apaulagale'mo alino he tino ateteno'ae'mo, 3 alagi lama ge lapa nepauve,
alino mafa'negana huno hamaleno olapatesigetapa mai'nisayana Goti'a
yagaino ne'apateya kegi'yafi'mo faleta ohaigae. ¢ Mago vekamo'a agufamo
alino afepi ateteno mani agufa mafa'negana huno mai'nisiyana Goti'a
yagaino ne'apateya vayapati'mo hogote vekamo maigiye. 5 Vaya'mogi
nagi'nilefe'mo mani magufa mafa'nemo apavale'a ali'a falu fala hu'a
ne'apatesayana ani kava hu'a navale'a ali'a falu fala hu'a ne'natae.

6 Mago vekamo'a mani agufa mafa'nemo'a nagaefe'mo agesa afino fatago
nehiya mafa'nemo'a hosu kava'mo hisiyafe'mo ayate ali'nisiyana lusi han-
ageke ya'mo aligiye. Aligiya'monanafa hogoteno ayate o'ali'nisige'apae'mo
atafau'a alopa yafate'mo nofi aete'a lugo'afi'mo aete'a solovala anipi'mo
ali'a yaga au'a atalesageno'ae'mo aise hanageke ya'mo aligiye. 7 Vaehae,
hu'na, apayate aligaya'monanafa apayate alisaya vaya'mogi lusi han-
ageke ya'mo alite'a avovo hu'a yulagefa aigae. 8 Magoke lapaya'mo'mofi
magoke lapaiyamo'mofi huno hosu kava'mo hisayafe'mo lapayate'mo
ne'alisigetapae'mo hetapa hatagautapa ataleyo. Magoke lapaya'mofi
magoke lapaiyamofi huno hane'nisigetapae'mo afa'a maige maige hutapa
maisayategamo faletutapa haisayana kanale hugiye. Lole lapayatala'mofi
lole lapaiyala'mofi huno hane'nisiya'mo'mo ata kopi'mo alino yaga
auno lapatalesigeno'ae'mo hosugiye. 9 Lapaulagamo'mo hosu kava'mo
hisayafe'mo lapayate ne'alisigetapae'mo alitapa katitapa ataleyo. Magoke
lapaulagamo hanesiya'mo'mo afa'a maige maige hutapa maisayategamo

faletutapa haitapa maisafrana kanale hugiye. Lole lapaulagamo hane-
siya'mo'mo ata kopi'mo alino yaga auno lapatalesigeno'ae'mo hosugiye.

Lageso hu'niya sipisipie’'mo aeno kalafefa ge hu'niya gemae
(Lu15:3-7)

10 Ehetapiye, huno, aise mafa'ne anaga'aife'mo ina agufa vayane, huta}ﬁ
osiyo. Lapa nepauve, huno, yagai'a ne'apataya enisole vaya'mogimo muki
afina'mo koku'napi afo'nimo augosamo age'nae. 11 Vemo mafa'nemo'a
lageso hu'naya vaya'ai apakufamo alino katino apatesiyafe'mo emine'niye.
12 Na lapakesa ne'afiye. Vani hataleti'a sipisipimo mai'nisayapati'mo
magoke sipisipimo apataleno uno lageso husiya'mo'mo afo'amo'a na kava
hugiye. Afa'a mai'nisaya sipisipi anaga'amo apataleno uno kahauya
huno ageno ava tesiyafe'mo avelegamo afa'a ohaisifiye. Ha'ao, afa'a
haigiye. 13 Alagi lama ge lapa nepauve huno, Kahauya huno ageno
avate'nisiyana naeti naeni'amo afa'a mai'naya sipisipi'ae'mo aise'amo
amogaga ne'aino'ae'mo lageso hu'niya sipisipi'ae'mo mago'e huno lusi
kava huno amogaga aigiye. 14 Ani kava huno koku'napi afotapimo'mo mani
agufa aise mafa'nefati'mo magoke mafa'nemo alagi lageso osugiye, huno
hu male'niye, huno hapa pai'niye.

Konaga'apimogi hosu kava'apimo ali'a api ai'a ne'apataya kavafe'mo
hu'niya gemae

15 Konagatapimo'a lapakaetegamo hosu kava'mo hu'nisiya'mo'mo
agaetega uka lanakaitanige'mo mai'netanae'mo ha maeka hosu kava'amo
alika aveliyo. Gekamo afisiyana agufamo alika katika ategane. 16 Gekamo
o'afisigekae'mo magoke vekamofi lole vekala'mofi huka anavalelika
agaetegamo uvo. Agoti hugefe'mo lole vekala'mofi lole'e mago'e
vaya'mogimofi hu'a apavayafati'mo hisaya gemo afite'apae'mo ali'a fako
hisageno lama gemo afole aigiye. 17 Agaemo anavalelika visana vekala'ani
ge'animo o'afisigekae'mo siosi vaya'aife'mo hapa paiyo. Agaemo siosi
vaya'ai ge'apimo o'afisigekae'mo Goti ge'amo no'afisaya vaya'aitega'e
takesi monimo ne'aliya vaya'aitega'e'mo nehana kava huka agaetega
huvo, huno huteno, 18 Alagi lama ge lapa nepauve, huno, ma mopafi
mai'netapae'mo kitamo ki malesayana ani kava huno koku'napi ne'mo'a
kitamo ki malegaiﬁ. Kitamo yaki malesayana ani kava huno koku'napi
ne'mo'a kitamo yaki malegaiye.

19 Mani kavatefe'mo mago'e gemo lapa nepauve, huno, Hainu
afina'mo lapakaepati'mo lole vekala'moganimo mago kavafe'mo
nunumu hu'anae'mo la'amiyo hu'ana magoke anaipa anakesa ali'ne'ana
hu'nisa'ana koku'napi afo'nimo'mo afa'a hana maeno anamigiye.
20 Nagi'nilefe'mo lole vekala'mofi lole'e mago'e vaya'mogimofi huno
alino anupa huno apate'nisage'nae'mo nagaemo apakae folaga'apifi'mo
maiguve, huno hapa pai'niye.

Ali'ya’mo ne’aliya vekamo'a hau huno o'ate’niya gemae

21 Mago afina'mo Pita'a Yesutegamo eno ha paino'ae'mo, Ala kava
nene, konaga'nimo'a nagaetegamo hosu kava'mo hisige'nae'mo na magi
afina'mo hosu kava'amo ali'na atalete atalete hu'na ali'na atalegauve.
Seveni'a afina'mo ali'na atalesufiye, huno afi ge'niye. 22 Yesu'a ha
paino'ae'mo, ha'ao, huno, seveni'a afina'mo hosu kava'amo alika
o'ataleka seveni tamisi seveti'a afina'mo hosu kava'amo alika atalo.
23 Ani kava hisaya kava'mo hane'niya'mofe'mo mago kini ne'mo'a

hu'niya kava huno Goti'a yagaino apategaiye. Kini ne'apimo'a ali'ya'amo
ne'aliya vaya'ai anona'apilefe'mo alino alagepa huno avo'mo kae'niye.
24 Aepa faino alino alagepa huno avo'mo nekaege'apae'mo 25 mago
alopa tauseni moni anona'amo hane'niya vekamo agaetegamo avaleli'a
e'nae. Moni'amo alagi ohane'niya'mofe'mo kava ne'amo'a hapa
paino'ae'mo, ani vekagi a'agi mafa'ne'agi muki kagemi ya'agi hutapa
alitetapa apavalelitutapa maketi hige'apao miya faitesagetapae'mo
moni'amo alinitetapa anona'nilefe'mo namiyo, huno hapa pai'niye.
26 Ali'ya'amo ne'aliya vekamo'a ani gemo afiteno'ae'mo mopafi'mo
asagauno aiteno ale'yva faino mai'neno'ae'mo, muki anonakalefe'mo
afa'a kamiguvanagi kaipamo'mo falu hu'ninage'nao, huno afi ge'niye.
27 Afi ge'nigeno'ae'mo kava ne'amo'mo hau huno ateteno, afa'a ato, huno
ha paiteno anona'amo afa'a atale'niye. 28 Ali'ya'amo ne'aliya vekamo
ne'vigeno'ae'mo magokepi lokae'ana ali'ya'mo ne'ali'a vekamo aise moni
anona'amo hane'niya vekamo e'nigeno ageteno'ae'mo anu Kkili'neno
lugo'ale'mo atafau'neno'ae'mo, anona'nilefe'mo monimo alinikeka
namiyo, huno ha pai'niye. 29 Magokepi lokae'ana ali'ya'mo ne'ali'a
vekamo'a ani gemo afiteno'ae'mo aiyafi'mo asagauno aiteno ale'ya faino
mai'neno'ae'mo, kaipamo'mo falu hu'ninage'nao anonakalefe'mo afa'a
kamiguvanagi, huno ha pai'niya'monanafa 30 ge'amo o'afino kalavusi
huno ateteno'ae'mo, maime maime ne'ukae'mo namisanage'naeke'mo
kalavusifati'mo afa'a hatu mae'na kategauve, huno ha pai'niye.
31 Ali'ya'amo ne'aliya vaya'mogimo ani kava'mo agete'apae'mo lusi
kava huno apaipamo'mo kana hu'nige'apae'mo u'a kava ne'apie'mo muki
ani age'maya kava'ae'mo ava ge hu'a ha pai'nae. 3% Kava ne'apimo'a
ali'ya'amo ne'aliya vekae'mo ge hu'nigeno e'nigeno'ae'mo, hosu ali'ya'mo
ne'alina vekamogae, huno, nagaefe'mo aukaya huka ge hu'nanage'nae'mo

lusi alopa anonakamo afa'a atale'nove. 33 Nagaemo nahau hu'na
kate'nova kava huka magokepi lokaetana ali'ya ne'ali'a vekae'mo
kahau huka atesana kava'mo hane'niye, huno ha paiteno 34 aipamo
leno ateteno kayo'mo amisageno agafu kisiyafe'mo avaleno kalavusi
vaya'aite'mo yagai'a ne'apataya vaya'ai apayapi'mo ateteno, kalavusifi'mo
maime maime ne'ukae'mo muki anona'nilefe'mo namisanage'naeke'mo
afa'a hatu mae'na kategauve, huno ha pai'niye. 35 Yesu'a ani gemo
hapa paiteno'ae'mo, lapakaemo lapaipafati'mo konagatapimogi hosu
kava'apimo alitapa o'atalesayana koku'napi Afo'nimo'mo kini ne'apimo'a
hu'niya agufa kava'mo lapakaetegamo hugiye, huno hapa pai'niye.

19

A'ne’apimo hapa faitalesage'a visaya kavafe'mo hu'niya gemae
(Mk 10:1-12; Lu 16:18)

1 Yesu'a ani gemo hapa paiteno Galeliya kotegati'mo ataleno Yutiya
kotega Yoneni ani'mo lakaeno mugagayaga faliga mai'niye. 2 Asole
vaya'mo akame hu'a u'nageno ani haopalega kaita hapau'niya vaya'mo
alino hapageno apate'niye. 3 Mago Falasi mono vaya'mogimo agaetegamo
e'a amalageka hu'a ge hu'a afisayafe'mo hu'apae'mo, alnemogimo alu
kava alu kava'mo hisage'apae'mo anau'apimogimo afa'a hapa fai'a ap-
atalesayana ke'aepa getimo amagi'a atalesafi kanale kava'mo hugae, hu'a
afi ge'nageno'ae'mo, 4 Ve yalavela'ani kavafe'mo Goti mukufi'mo ava gemo

hu'niya gemo lekana paitapa o'afi'nafiye. Goti'a avo'mo kae male'niya
gemo'mo huno'ae'mo, Goti'a afa yateti’'mo alo hu'niya ne'mo’a aepa fai'niya
afina’mo ve kano alo huteno a kanomo alo hu'niye. 5 Alo huteno Goti'a
huno'ae'mo, ani kava'mo hu'nova'mofe'mo vemogimo a alite'a ita'api
afo'apimogimo apatale'a u'a a'api'e'mo ae'a hapaisageno lole kanola'mo
magoke anakufamo hamalegaiye. 6 Ani kava hu'ana lole kanola'mo
o'mai'ana magoke kanomo maiga'ae. Goti'a ani gemo hu'niya'mofe'mo
alino aino kamaeno anate'niya kanolapati'mo mago vaya'mogimo ali'a
atana olesaya ya'mo hane'niye, huno hapa pai'nige'apae'mo.

7 Ani gemo hana'monanafa na kava higeno Mosese'a huno'ae'mo,
mago vekamo'a a'amo ha faino atalegefe'mo huno'ae'mo ha faino
atalesiya avo'mo kaeno amino, huno hu'niye, hu'a afi ge'nae.
8 Hu'a afi ge'nageno'ae'mo, lokiya lapaipamo hane'niya'mofe'mo
Mosese'a huno'ae'mo, a'netapimo afa'a hapa faitapa apatalegae, huno
hu'niya'monanafa hogoteno ani agufa kava'mo ohane'niye. 9 Nagaemo
lapa nepauve, mago vekamo'a a'amo'mo kumai kava'mo osu'nisiya a'amo
ha faino ataleteno alu a kanomo ali'nisiyana kumai kava'mo nehiye, hu'na
lapa nepauve, huno hapa pai'niye.

10 Ge'amo ne'afiya vaya'mogimo ha pai'apae'mo, ve yalavela'ani
kava'mo ani agufa lokiya kava'mo hane'nisiyana a'mo o'alisaya kava'mo
mago kanale kava'mo hane'niye, hu'a ha pai'nae.

11 Yesu'a hapa paino'ae'mo, muki vaya'mogimo mani gemo afa'a
o'afigae. 12 Apami'nisiya vaya'mogimo afa'a afigae. Alu kava alu
kava'mo hane'niya'mofe'mo mago vaya'mo anamo vaya'mo mai'nae.
Ita'apimogi ali'a apate'naya afinateti'mo mago vaya'amo anamo vaya'mo
mai'nae. Vaya'mogi haginaleti'mo iko nofi'apimo hatagau'a apate'naya
afinateti'mo mago vaya'amo anamo vaya'mo mai'nae. Mago'amogimo
Goti'a ne'yagaiya kavatefe'mo anamo vaya'mo mai'nae. Afa'a afite'a
akame hisaya vaya'mogi afa'a afigae, huno hapa pai'niye.

Yesu'a mafa'ne anaga'ai apakufale’'mo aya'mo maleno apate'niya gemae
(Mk 10:13-16; Lu 18:15-17)

13 Mago vaya'mogimo mafa'ne anaga'ai apakufale'mo aya'mo
male'neno'ae'mo nunumu huno apatesiyafe'mo Yesutegamo apavaleli'a
e'nage'apae'mo ge'amo ne'afiya vaya'mogimo ke hapau'nae. 14 Yesu'a
huno'ae'mo, mafa'negana hu'a ne'maiya vaya'mogi Goti'a yagaino
ne'apateya kegi'yafi'mo hai'a mai'nageno muki ya'amo apakai'api ya'mo
hane'niya'mofe'mo mafa'ne anaga'mo apatafautapa o'apatetapa afa'a
apatalege'a nagaetegamo eyo, huno hapa paiteno 15 apakufale'mo aya'mo
maleno apateteno u'niye.

Kagemi ya'a’e vekae'mo ava ge hu'niya gemae
(Mk 10:17-31; Lu 18:18-30)

16 Mago vekamo'mo eno Yesufe'mo, Alagepa tisao, huno, alagepa hu'na
maige maige hu'na maisuva ya'mo alisuvafe'mo na agufa alagepa kava'mo
hisuve, huno afi ge'nigeno'ae'mo, na kava higekae'mo nagaefe'mo alagepa
tisao, huka hane. 17 Ma mopafi vaya'mo alagepa vaya'mo o'mai'nafa
Gotike'mo magoke'age'mo alagepa ne'mo mai'niye. Kagaemo mai%e maige
hu'na maisuva ya'mo alisu'ekae'mo ke'aepa gemo akame huvo, huno ha
pai'niye. 18 Ha pai'nigeno'ae'mo, haiya ke'aepa gee'mo hane, huno afi
ge'nigeno'ae'mo, Vaya'mo ohapao. Kumai kava’'mo osuvo. Kumaya'mo

o'aliyo. Aigofe faigoko gemo osuvo. 19 Itaka afokala'mogani ge'animo
afiteka anaiyafi'mo maiyo. Kagaikae'mo kahau kayamopafi'mo ka-
hau'niya kava huka kahaopalega ne'maiya vaya'aife'mo kahaino, huno ha
pai'nigeno'ae'mo, 20 neya vekamo mai'nova afinateti'mo ani muki ke'aepa
ge'amo akame hume hume e'na hemeni'e'mo akame nehuve. Mago'e
na agufa kavafe'mo hai'na metale'nove, huno afi ge'niye. 21 Yesu'a ani
gemo afiteno'ae'mo, muki ge'amo akame huteka haika hapaisanafe'mo uka
kagemi yakamo alinika uka maketi huge'apao miya fai'a hano hutesageka
kagemi ya'apimo ohane'nisiya vaya'mo alika fako huka apamigeno'ao
alopa kagemi yakamo koku'napi'mo haneno. Apamiteka eka nakame huvo,
huno ha pai'niya'monanafa 22 neya vekamo'a ani gemo afiteno'ae'mo
alopa kagemi ya'amo hane'niya vekamo mai'niya'mofe'mo aipamo'mo
kana hu'nigeno ataleno u'niye.

23 Ago ataleno utegeno'ae'mo Yesu'a ge'amo ne'afiya vaya'aife'mo,
alagi lama %S lapa nepauve, kagemi ya'api'e vaya'mogi Goti'a yagaino
ne'apateya kopi'mo haisaya ka'mo lokiya vai'niya ka'mo hane'niye.
24 Mago'e gemo lapa paigesuve, huno huteno, Kamo afumo'mo
kukena nefakaniya nekaya kapi'mo faleno haisiyafe'mo aise'amo
lokiya vai'niya'monanafa kagemi ya'api'e vaya'mogimo Goti'a yagaino
ne'apateya kopi'mo fale'a haisayafe'mo mago'e huno lokiya vai'niye, huno
hapa pai'niye. 25 Ge'amo ne'afiya vaya'mogimo ani gemo afite'apae'mo
lusi kava hu'a hapau aite'apae'mo, haisaya ka'mo ohane'nisiyana haiya
vaya'mogimo afa'a u'a haisageno apakufamo alino katino apateteno
hapau vaigiye, hu'a afi ge'nae. 26 Yesu'a aulu hapaeno apaketeno'ae'mo,
vaya'mogimo alagi osisaya agufa kava'e'mo Goti'a muki ani agufa kava'mo
afa'a hugiye, huno hapa pai'niye.

27 Pita'a, afiyo, huno, lagaemo kakame hisunafe'mo muki yatimo ago
ataleta e'none. Lagaemo na agufa ya'mo aligune, huno afi ge'nigeno'ae'mo
28 Yesu'a, alagi lama ge lapa nepauve, huno, mopa'e koku'na'e'mo
saufamo afole aisigeno'ae'mo Vemo mafa'nemo'a ha le konali ya'amo
aliteno yagaino ne'apateya sia'ale'mo fai mai'nisigetapae'mo nakame
nehaya vaya'mogitapamo yagaitapa apatesaya siamo tuolofu'a siate'mo
fai mai'netapae'mo tuolofu'a Isaleli nofi vaya'aite'mo yagaitapa apate-
gae. 29 Muki vaya'mogimo nagaetefe'mo no'apimo atale'a e'nisafi kon-
aga'apimogi apatale'a e'nisafi apasa'apimogi apatale'a e'nisafi afo'apimogi
apatale'a e'nisafi ita'apimogi apatale'a e'nisafi mafa'ne'apimo apatale'a
e'nisafi hoya'apimo atale'a e'nisafi hu'a atale'a e'nisaya vaya'mogimo vani
hataleti'a agufa ya'mo alite'a alagepa hu'a maige maige hu'a maigae.

30 Maigaya'monanafa hemenimo mago asole vaya'mo hogote'a ne'maiya
vaya'mo henaga vaya'mo maigae. Ani kava hu'a hemenimo mago asole
vaya'mo henaga ne'maiya vaya'mo hogote vaya'mo maigae, huno hapa
pai'niye.

20

Nofi hoyafi'mo alilya'mo ne'aliya vaya'aife'mo aeno kalafefa gemo
hu'niya gemae
1Yesu'a, Goti'mo yagaino ne'apateya kava'mo hane'niya kava huno mago
nofi hoyamo aepa vekamo'a kotilamiyapi'mo uno vaya'mo apavalelineno
ali'ya'ale'mo apatesige'a ali'ya'amo alisayafe'mo u'niye. 2 Apakaemo,

ali'yakamo aliteta magoke afina'mo ne'aliya agufa monimo aligune,
hu'a ha pai'nageno, he kanalene, huno huteno alino apate'nige'a nofi
hoya'alegamo u'nae. 3 Halate yegemo leno hakale hu'niya kanale'mo
uno apakeyana taoni folagapi'mo ali'a anupa hu'a ne'maiyategamo mago
vaya'mo afa'a he ti'a mai'nageno apaketeno'ae'mo, 4 lapakae'e'mo nofi
hoya'nifi'mo utapa magokepi ali'ya'mo aliyo, kanale miya'mo lapamigu-
vanagi, huno hapa pai'nige'a u'nae. 5 Ani kava huno felugakuku'mo
ani agufa kava huge une'mo ani agufa kava huge hu'niye. ¢ Yegemo
lamino falegefe'mo hu'niya kanale'mo uno apakeyana taoni folagapi'mo
ali'a anupa hu'a ne'maiya yate'mo mago vaya'mo afa'a he ti'a mai'nageno
apaketeno'ae'mo, na kava higetapae'mo muki afina'mo afa'a ne'maiye,
huno apafi ge'nige'apae'mo, 7 mago vekamo'a ali'ya'amo alisunafe'mo
olavale'nigeta afa'a mai'none, hu'a hu'nageno'ae'mo, lapakae'e'mo utapa
nofi hoya'nifi'mo ali'ya'mo aliyo, huno hapa pai'niye. 8 Yegemo lamino
falegefe'mo hu'nigeno'ae'mo nofi hoya aepa ne'mo'a kava ne'ae'mo,
ali'ya'nimo ne'aliya vaya'aife'mo ge huge'apao esageka henaga u'a
ali'va'nimo ali'naya vaya'mo miya'apimo apamiteka hogote'a u'a ali'ya'mo
alimaya vaya'mo miya'apimo apamiyo, huno ha pai'niye. 9 Yegemo
lamino falegefe'mo hu'nigeno uno apavalelineno ali'ya'amo ali'naya
yatefe'mo apamete apamete huno magoke monimo apamite apamite
huno apami'niye. 10 Hogote'a u'a ali'ya'mo ali'naya vaya'mo e'apae'mo
mago'e hutage'mo monimo aligune, hu'a apakesa afi'naya'monanafa
magoke agufa monimo apami'niye. 11 Moni'apimo alite'apae'mo nofi
hoya aepa vekae'mo hagalu hagalu hu'a ge hau'apae'mo, 12 ani henaga
u'naya vaya'mogimo magoke afina'mo ali'ya'mo ali'nageta lagaemo
muki afina'mo yegemo nelalegeta ali'ya'mo ali'nona'monanafa magoke
agufa miya'mo lami'nane, hu'a hu'nae. 13 Hu'a hu'nageno'ae'mo
mago vekae'mo, ve'nimo, huno, miyatapifati'mo nagaemo kumaya
o'ali'lmove. Magoke afina'mo ne'aliya agufa monimo aligune, hutapa
hu'naya'mofe'mo 14 miyakamo aliteka nokalegamo uvo. Henaga e'naya
vaya'e'mo magoke agufa miya'mo apamisuvafe'mo nahau'niye. 15 Nagai'ni
ya'moge'na apamisuva himamu'nimo ohane'nifiye. Vaya nekauva vekamo
mai'nova'mofe'mo kaha'ye nehifiye, huno ha pai'niye. 16 Ani kava hu'a
henaga ne'maiya vaya'mo hogote vaya'mo maigae. Hogote'a ne'maiya
vaya'mo henaga vaya'mo maigae. Goti'a asole vaya'aife'mo eyo huno
ge hu'niya'monanafa aise vaya'mo lekana paino apate'niye, huno hapa
pai'niye.

Yesu'a halate, falite'na he tiguve, huno hapa pai'niya gemae
(Mk 10:32-34; Lu 18:31-33)

17 Yesu'e ge'amo ne'afiya vaya'e'mo Yulusalemu taonifi'mo magokepi
lokaeli'u'a nehai'apae'mo Yesu'mo tuolofu'a vaya'mo apaote apavalelino
ne'uno'ae'mo, 18 Yulusalemu taonifi'mo haigune. Ani taonifi'mo kutulu
ya'mo alisiya vekamo'a Vemo mafa'nemo avalelino mono hu'a ne'apataya
vaya'aite'mo yagai'a ne'apataya vaya'e ke'aepa gemo avo'mo kae'a ali'a
apaya ne'malaya vaya'e'mo apayapi'mo ategaiye. Apakaemo agoti hu'a
atete'apae'mo faligiye, hu'a hute'a 19 alu nofi vaya'ai apayapi'mo avale'a
atesage'a kigi hu'a atete'a nofi kayoteti'mo amagite'a malipu yosale'mo nili
aigae. Lole'e mago'e afina'mo maitesigeno halate alino he tino ategaiye,
huno hapa pai'niye.

Yemisi'e Yoni'e'mo ala netala’'mo maigu'ae, hu'ana hu'na'a gemae
(Mk 10:35-45)

20 Sepeti mafa'nela'mo ita'animo'e'mo Yesutega e'apae'mo ita'animo'mo
eno ale'ya fai'neno'ae'mo kahao ke hove, huno hu'nigeno 2! Yesu'a, na
§ufa yafe'mo kahau'niye, huno afi ge'nigeno ita'animo'mo huno'ae'mo,
ala'apimo mai'neka yagaika apatesanage'anae'mo kagae'e'mo lokae'ana
mai'ne'anae'mo mago mafa'ne'nimo'a lamaga kahaopale'mo fai
maisigeno mago mafa'ne'nimo'a hoga kahaopale'mo fai maisigeno
hisa'afe'mo nahau'niyanagi he kanalene, hu'na anategauve, huka
naha paiyo, huno afi ge'niye. 22 Yesu'a, na agufa yafe'mo ge huta
afi nekopi hutapa o'afi'nae. Aise afina'mo utesige'na kapufi ani'mo
nesuva agufa kava hutana ani kapufi ani'mo afa'a nega'afiye, huno
anafi ge'nige'anae'mo, afa'a negau'ae, hu'ana ha pai'ma'ae. 23 Ha
pai'na'ageno'ae'mo, he, alagi lama ge neha'ae. Nagaemo nesuva
kapufati'mo afa'a nega'a'monanafa lamaga nahaopale'mo maige hoga
nahaopale'mo maige hutana maisa'afe'mo nagae ya'mo ohane'niye. Afa'a
Ee osuguva'monanafa afo'nimo'mo maisa'afe'mo alo huno lanate'niye,
uno hana pai'niye.

24 Teni'a vaya'mo ge'amo ne'afiya vaya'mogimo ani gemo afite'apae'mo
lole konagala'anife'mo apaipamo le'a anate'na'ae. 25 Yesu'a muki'ae'mo ge
hu'nige'a e'nageno'ae'mo, lapakaemo ago afi'nayana alu nofi vaya'aite'mo
yagai'a ne'apataya vaya'moglmo lusi kava hu'a kava yagal'a ne'apatae
Ani kava hu'a ala vaya' apimogi himamu'apileti'mo yagai'a ne'apatae.
26 Lapakae folagapati'mo mani agufa kava'mo afa'a osisaya kava'mo
hane'niye. Lapakaepati'mo mago vekamo'a alatapimo maigesuve, huno
hu'nisiya'mo'mo ali'ya'mo alisiya vekatapimo maino. 27 Mago vekamo'a,
hogote vekamo maigesuve, huno nehisiya'mo'mo ali'yatapile'mo maino.
28 Vemo mafamemo ani kava huno ha mae'a yagai'a atesayafe'mo
emi'no'me'nifa hapa maeno yagaino apateteno muki asole vaya'aitefe'mo
fal_ilnq miya faino hatu maeno apatesiyafe'mo emine'niye, huno hapa
pai'niye.

Yesu'a anaulagamo ali hu'niya vekala'mo alino ayakeno anate'niya
gemae

(Mk 10:46-52; Lu 18:35-43)

29 Yeliko taonifati'mo atale'a u'nage'apae'mo asole vaya'mo e'a Yesu'mo
akame hu'a u'nae. 30 Anaulagamo ali hu'niya vekala'mo ka agi'nale'mo
itopale'mo mai'na'age'apae'mo, Yesu'mo ne'e, hu'a hu'naya gemo
afite'anae'mo, Ala kava nene, Nevini aginagomo kahau huka la'ato, hu'ana
alopa gefati'mo ge hu'na'ae. 3! Asole vaya'mogi ke hanaute'anae'mo, ge
osutana afa'a mai'ao, hu'a hana pai'naya'monanafa mago'e hu'ana alopa
gefati ge hu'anae'mo, Ala kava nene, Nevini aginagomo kahau huka la'ato,
hu'ana ge huma'ae. 32 Yesu'a ani gemo afigeno anataleno o'u'nifa uno
he tino mai'neno'ae'mo, na kava hu'na lanatesuvafe'mo neha'ae, huno
anafi ge'nige'anae'mo, 33 Ala kava nene, la'aulagati'amo alika ayakeka
la'ato, hu'ana ha pai'na'ageno'ae'mo 34 Yesu'a hau huno anateteno
anaulagalate'mo aya'mo male'neno alino ayakeno anate'nige'ana age'ana
yakete'ana akame hu'ana u'na'ae.

21

Yesu'a Yulusalemu taonifi'mo haino ne'igelapae'mo haoke he'naya
emae
(Mk 11:1-11; Lu 19:28-40; Yo 12:12-19)

1 Apakaemo Yulusalemu taoni haopale'mo e'a ava'yi hute'apae'mo
Metapesi taonimo Alifi avele'mo hane'niya taonifi'mo ago e'a ava'yi hute'a
Yesu'a lole vekala'mo ge'amo ne'afi'a vekala'mo alino anateteno'ae'mo,
2 lanaulagale'mo hane'niya taonifi'mo utana hai'ao. Haitana malage
hutana agesa'ana mago noki afumo ita'amo'e aikeli'a'e'mo nofi ae'ana
anate'naya nokila'mo mai'nisa'agetana anakega'ae. = Hatu maetana
anavalelitana e'ao. 3 Mago vekamo'a ge huno lanafi gesigetanae'mo, Ala
kavane'mo ali'ya'amo alisa'afe'mae, hutana ha paisa'ageno'ae'mo malage
huno alino anatesige'ana ega'ae, huno hana pai'niye. 4 Gotitegati gemo
alinineno aeno hakalo huno hapa nepaiya vekamo'a hu'niya gemo afole
aisiyafe'mo ani kava'mo afole ai'niye. 5 Mani gemo'mo,

Saiyoni taonifi'mo mai'naya vaya'aife'mo huno'ae'mo, A%(eyo, huno, alat-
apimo kini vekamo lapakaetegamo ne'e. Yagu yaga kava'mo nehiya
vekamo mai'neno aikeli noki afule'mo fai maiteno ne'e,

huno hu'niye.

6-7 Ge'amo ne'afi'a vekala'mo Yesu'a hu'niya gemo akame hu'ana u'ana
noki afumo aikeli'a'e'mo anavaleli'ana e'anae'mo kukena'animo asagi'ana
anakotofule'mo yakai'ana anate'na'ageno Yesu'a magoke nokile'mo haino
fai mai'niye. 8 Asole vaya'mogimo alapa'age kukena'apimo asagi'a ali'a
atale'a kate'mo yakaime yakaime u'a ate'nae. 9 U'a hogotege akame hu'a
11ige hu'naya vaya'mogimo, Nevini aginagomo agi'ale'mo alitapa asaga

1yo.

Ala ne'mo agi'alefe'mo ne'eya vekamo ha maeno. Anaga Goti ala
agi'ale'mo alitapa asaga hiyo,

hu'a alopa gefati'mo hu'nae.

10 Yesu'a Yulusalemu taoni kegi'yafi'mo faleno hai'nige'apae'mo muki
taonifi'mo mai'naya vaya'mogi hapau ai'a atete hute'a, ina la'ae, hu'a ge
hu'a apafi ge'nage'apae'mo 11 asole vaya'mo akame hu'a e'naya vaya'mogi,
Yesu'mo Galeliya kotega Nasalasa taonifi vekamo Gotitegati gemo alinineno
aeno hakalo huno hapa nepaiya vekamae, hu'a hapa pai'nae.

Yesu'a alopa mono nopi’'mo haino mai’niya gemae
(Mk 11:15-19; Lu 19:28-40; Yo 12:12-19)

12 Yesu'a Yu vaya'ai alopa mono nopi'mo haino mago ya'mo miya
faige maketi huge hu'a mai'naya vaya'mo alino hapa faino apatale'niye.
Alu nofi vaya'ai monimo alite'a Yu vaya'ai monimo ne'apamiya vaya'ai
hi'yalamu'apimo alino ago'ya faino atalege namamo maketi nehaya
vaya'ai sia'apimo alino ago'ya faino atalege hu'niye. 13 Agaemo
hapa paino'ae'mo, avo'mo kae male'niya gemo'mo huno'ae'mo,
vaya’'mogi no'nie’'mo, nunumu nehaya none, hu'a hugae, huno avo'mo
kae male'niya'monanafa lapakaemo kumaya ne'aliya vaya'mo e'a fala ki'a
ne'maiya none, hutapa alita hamaletapa ate'nae, huno hapa pai'niye.

14 Apaulagamo ali hu'niya vaya'e aFaiyamo hosu'niya vaya'e'mo
mono nopi'mo agaetegamo e'mageno alino alagepa huno apate'niye.
15 Mono hu'a ne'apataya vaya'aite'mo yagai'a ne'apataya vaya'e ke'aepa
gemo avo'mo kae'a ali'a apaya ne'malaya vaya'mogi'e'mo hu'niya
kava'mo age'a hapau ai'naya kava'mo agege mafa'ne anaga'mogimo

mono nopati'mo hu'apae'mo, Nevini aginagomo agi'ale'mo alitapa asaga
hiyo, hu'a hu'naya gemo afige hu'a mai'ne'apae'mo apaipamo le'niye.
16 Apakaemo Yesufe'mo, mafa'ne anaga'mogi nehaya gemo afi'napiye, hu'a
afi ge'nageno'ae'mo, he afi'nove. Goti gemo'mo huno'ae'mo, aise mafa'ne
anaga'e nute mafa'nemogi’e’'mo kagikale'mo ali'a asaga hisayafe'mo alika
apaya male'nane, huno hu'niya gemo lekana opai'nafiye, huno apafi
ge'niye. 17 Apataleno uno Metani taonifi'mo havae'niye.

Yesu'a fiki yosae'mo ke hau'nigeno falu te'niya gemae
(Mk 11:12-14,20-24)

1819 Uno havaeteno'ae'mo  kotilamiyapi'mo taoni kate'mo
ne'vigeno'ae'mo aga te'niye. Fiki yosamo ka agi'nmale'mo hane'nigeno
ageteno uno alaga'ae'mo age'niyana haita'age'mo hane'nigeno
ageteno'ae'mo, alagamo halate alagi o'aegane, huno hu'nigeno malage
huno falu te'niye. 20 Ge'amo ne'afiya vaya'mogimo ani kava'mo
agete'apae'mo hapau aite'a, haiya kava higeno fiki yosamo malage huno
falu te'niye, hu'a afi ge'nae. 21 Yesu'a, Lama ge lapa nepauve, huno,
lapakesa afitapa fatago hu'netapae'mo lole lapakesa o'afi'nisayana fiki
yosae'mo hu'nova agufa gemo afa'a hugae. Ani kava hutapa mani avee'mo,
nokamo atalekuka solovala anipi'mo asagauka aiyo, hutapa hisageno uno
asagauno aigiye. 22 Lapakesa afitapa fatago hisayana nunumu hutapa afi
gesaya ya'mo afa'a aligae.

Yesufe'mo, ali'ya'mo alisanafe’'mo ina la'mo alino kate'niye, hu'a afi
ge'naya gemae
(Mk 11:27-33; Lu 20:1-8)

23 Yesu'a halate alopa mono nopi'mo haino alino apaya
ne'malege'apae'mo mono hu'a ne'apataya vaya'aite'mo yagai'a ne'apataya
vaya'e Yu vaya'ai vayatama vaya'e'mo agaetegamo e'apae'mo, haiya agufa
yakamo ne'yagaina ya'mo ali'nekae'mo mani kava nehane. Ina la'mo
mani kava'mo huvo, huno kaha pai'niye, hu'a afi ge'nageno 24 Yesu'a
ge'apile'mo aeno atagaina huno hapa paino'ae'mo, mago kavafe'mo ge
hu'na lapafi gegauve. Aetapa atagaina hutapa naha paisage'nae'mo haiya
agufa alagena ya'nimo yagai'nova ya'mo ali'ne'na mani kava'mo nehufi
hu'na lapa paiguve. Yoni'a ani faleno apatesiyafe'mo haiyateti'mo alagena
ya'amo ali'niye. 25 Goti'a lekana paino ate'nifi ma mopafi vaya'mogi
lekana pai'a ate'nae, huno apafi ge'nige'a apakai'apimo ge huge afige
hu'apae'mo, lagaemo koku'nategati'mo ali'niye, huta hisunageno'ae'mo,
koku'nategati'mo ali'nisigetapae'mo na kava higetapa ge'ae'mo lama
gemo hu'niye, hutapa osu'nae, huno laha paigiye. 26 Hugiya'mofe'mo ma
mopafi vaya'mogimo lekana pai'a ate'nae, huta hisunana vaehae asole
vaya'mogi hu'apae'mo, Gotitegati gemo alinineno aeno hakalo huno hapa
nepaiya vekae, hu'a nehaya'mofe'mo apakaefe'mo koli hune, hu'a hu'nae.
27 Hu'a hute'a Yesufe'mo, o'afi'none, hu'a ha pai'nageno'ae'mo ani kava
hu'na haiya agufa alagena ya'nimo yagai'nova ya'mo ali'ne'na ani agufa
kava'mo nehufi hu'na lapa opaiguve, huno hapa pai'niye.

Lole mafa'nela'anife’'mo aeno kalafefa gemo hu'niya gemae

28 Yesu'a Yu monote ne'yagaiya vaya'aife'mo, hemenimo hisuva
ge'nie'mo na yane hutapa lapakesa afigae. @ Mago vekamo'a lole
mafa'ne'ala'mo mai'na'ae. Agaemo yege mafa'ne'ae'mo ha paino'ae'mo,
mafa'ne'nimo, huno, hemenimo uka nofi hoya'nifi'mo ali'ya'mo aliyo,

huno ha pai'nigeno'ae'mo 29 o'uguve, huno huteno henaga'amo aipamo
alino afe leteno u'niye. Afo'animo'mo agana'amofe'mo ani agufa gemo
hu'nigeno, 30 ala nene, huno, he afa'a uguve, huno hu'niya'monanafa
o'u'niye. 3! Haiya mafa'nemo'a afo'amo ge'amo afi'niye, huno apafi
ge'nige'apae'mo, yege mafa'ne'amo'ae, hu'a ha pai'nae. Yesu'a, lama
ge lapa nepauve, takesi moni ne'aliya vaya'e kumai kava nehaya
a'nemogi'e'mo ae'a lapaka se'a u'a hogote'a Goti'a yagaino ne'apateya
kopi'mo fale nehaiye. 32 Yoni'a lapakaetegamo eno alagepa kava'mo hisaya
kavafe'mo ago alino lapave li'nigetapa age'naya'monanafa lapakesa afi-
tapa fatago osu'nage'apae'mo takesi moni ne'aliya vaya'e kumai kava'mo
nehaya a'memogi'e'mo apakesa afi'a fatago hu'nae. Mani kava'apimo
lapakaemo ago age'naya'monanafa lapaipamo alitapa afe oletapa Yoni
ge'ae'mo lapakesa afitapa fatago osu'nae, huno hapa pai'niye.

Hosu vaya'mogi nofi hoyale'mo ne'yagaiya kavafe'mo aeno kalafefa gemo
hu'niya gemae
(Mk 12:1-12; Lu 20:9-19)

33 Yesu'a, mago'e gemo hu'na ae'na kalafefa gefati'mo huguvanagi
afiyo, huno hapa pai'niye. Mago mopa aepa vekamo'a nofi hoyamo
vaiteno kegi'va hu maleteno nofi alagamo ae'a lata paisaya kelimo
kafi maleteno yatala no'mo nofi hoyale'mo yagaisaya vaya'ai no'mo ki
male'niye. Agaemo mago vaya'mogi hoya'ale'mo yagai'a ne'atesageno
atagi neno eno'ae'mo alino fako huno mago nofi alaga'amo agai'amo
alisige'a apakaemo mago nofi alaga'amo alisayafe'mo apavaleno apateteno
afagi kotegamo u'niye. 34 Nofi alagamo ago afu le'nigeno'ae'mo agaemo
ali'ya'amo ne'aliya vaya'mogi nofi alaga hetama'amo alisayafe'mo alino
apate'nige'a hoya'ale'mo ne'yagaiya vaya'aitegamo u'nae. 35 Apakaemo
vaya'amo apatafaute'a mago vekamo amagige mago vekamo kamiti am-
agi'a fali'a atege mago vekamo yafa kayoteti'mo amagige hu'nae. 36 Halate
agaemo mago alu vaya'mo ali'ya'amo ne'aliya vaya'mo mago'e huno alino
apate'nige'a u'nage'apae'mo apakaetegamo magoke agufa kavake'mo
hu'nae. 37 Henaga'amo mafa'ne'amo alino ate'nigeno u'nigeno'ae'mo,
mafa'ne'nimo ge'amo afa'a afigae, huno hu'niye. 38 Ne'ege'a hoya'ale'mo
ne'yagaiya vaya'mogi agete'apae'mo, ani mafa'ne'amo'mo afo'amo hoy-
amo aligiye. Amagigetao falitesigeta agaemo alisiya hoyamo lagaemo aligu-
nanagi, hu'a hute'a 39 atafau'a alini'u'a malaga yaga au'a atale'ne'a kamiti
amagi'nae. 40 Hoya aepa vekamo'a eno'ae'mo hoya'ale'mo ne'yagaiya
vaya'aitegamo na agufa kava'mo hugiye, huno apafi ge'nige'apae'mo,
41 agaemo alagi alino hosu huno apateteno ani vaya'mo apamagigiye.
Agaemo alu vaya'mo apavaleno apatesige'a hoya'ale'mo yagai'ne'a nofi
alagamo afu lesige'apae'mo lagi'a male'ne'a ali'a amigae, hu'a hu'nae.
42 Yesu'a, lapakaemo mago Goti gemo avo'mo kae male'niya gemo lekana
opai'nafiye. Ani gemo'mo huno'ae'mo,

Yafateti'mo no nekiya vaya'mogimo mago no nekiya yafafe'mo, afa yafane,
hu'a hute'a ali'a atale'naya'monanafa kanale hogote kona yafa'mo
afole ai'nmiye. Ala kava ne'mo'a mani kava'mo alino afole aino
ate'nigeta ageteta lahau aitetae'mo, vae, alagepa kava'mo hu'niye,
huta hu'none,

huno hu'niye. 43 Inagi ani kavafe'mo lapa nepauve, huno, Lapakaemo

Goti'a yagaino ne'apateya kopi'mo mago'e hutapa ali'ya'mo o'aligae.

Lapayapati'mo lapa faleno hoya'ale'mo alagepa hu'a yagai'a ate'ne'a
nofi alagamo lagi'a amisaya vaya'mo alino apamigiye. 44 Vaya'mo mani
yafate'mo asagau'ai'a apago'ya faisageno aino afi'neno aise aise hugiye.
Mani yafa'mo haiya vaya'aite'mo asagauno aisifigeno kamiti apamagino
aino latapaino mumusopagana huno apatalegaiye, huno hapa pai'niye.

45 Mono hu'a ne'apataya vaya'aite'mo yagai'a ne'apataya vaya'e Falasi
vaya'mogi'e'mo Yesu'a aeno kalafefa gemo hu'niya gemo afite'apae'mo,
lagaefe'mo hu'niye, hu'a hu'nae. 46 Apakaemo kalavusi hu'a ategefe'mo
hu'naya'monanafa asole vaya'mogi, Gotitegati gemo alinineno aeno hakalo
huno hapa nepaiya vekae, hu'a hu'naya'mofe'mo koli hu'nae.

22

Yesu'a a'mo lagaugefe'mo lusi ne'ya'mo kae'naya kavafe'mo aeno
kalafefa gemo hu'niya gemae
(Lu 14:16-24)

1-2 Halate Yesu'a aeno kalafefa gemo huno hapa paino'ae'mo, Goti'a
yagaino ne'apateya kava'mo hane'niya kava huno mago ala ne'apimo
kini ne'mo'a mafa'ne'amo a'mo aligefe hu'nigeno'ae'mo mafa'ne'amo lusi
ne'ya'mo kaeno ate'niye. 3 Agaemo ali'ya'amo ne'aliya vaya'mo alino
apate'nige'a u'a eyo huno ge hu'niya vaya'aife'mo hapa pai'apae'mo,
yahauve ne'mo'a ago ne'yva'mo kae'niyanagi eyo, huno hu'niye, hu'a
hapa pai'naya'monanafa o'afi'nae. 4 Agaemo mago'e huno ali'ya'amo
ne'aliya vaya'aife'mo, eyo hu'na ge hu'nova vaya'aife'mo utapa hapa
paitapae'mo, ne'%a'mo agoyagita huno male'niye. Alopa pulumaka'e aikeli

ulumaka'e'mo heno kae male'niyanafi a'mo alisiya ne'yategamo eyo,

utapa hapa paiyo, huno hapa paiteno alino apate'nige'a u'a hapa pai'nae.
5> U'a hapa pai'naya'monanafa ge'apimo o'afi'a atagu fae'a u e'a hu'nae.
Mago vekamo hoya'alega u'nigeno mago vekamo ali'ya'alega u'niye.
6 Mago vaya'amogi ala ne'mo ali'ya'amo ne'aliya vaya'mo apatafau'a hu'a
faipa hu'a apatete'a kamiti apamagi'nae. 7 Ala ne'apimo kini vekamo'a lusi
kava huno aipamo le'nigeno ati vaya'amo alino apate'nige'a u'a vaya'amo
hapae'naya vaya'mo hapae'a hano hu'a apatalete'a taoni'apimo ata kae'a
atale'nae. 8 Agaemo ali'ya'amo ne'aliya vaya'aife'mo hapa paino'ae'mo,
mafa'ne'nimo'mo a'mo aligefe hu'nige'na yagita hu'nova'monanafa eyo
hu'na ge hu'nova vaya'mo alisaya vaya'mo alagi o'mai'naya'mofe'mo alagi
e'a o'negae. 9 Alopa kate'mo ne'utapa muki apakesaya vaya'aife'mo hapa
paitapae'mo, ne'ya'mo nekaeyategamo eyo, hutapa hapa paiyo, huno hapa
pai'niye. 10 Ani kava hu'a ali'ya'amo ne'aliya vaya'mogimo u'a hosu vaya'e
alagepa vaya'e'mo apavaleli e'a apate'nage'a no'afi'mo mai'a kili pae'nae.
11 Ala ne'apimo kini vekamo'a ne'yate'mo hai'a mai'naya vaya'mo apake-
siyafe'mo haino ageyana a'mo ne'aliya afina'mo ne'vaiya agufa kukenamo
alino o'vai'lniya vekamo haino mai'nigeno ageteno'ae'mo, 12 Ve'nimo,
huno, haiya kava higeka a'mo ne'aliya afina'mo ali'a ne'vaiya kukenamo
alika o'vaika haikeka mai'nane, huno afi ge'nigeno ge'amo ohane'niye.
13 Ala ne'apimo kini vekamo'a ali'ya'amo ne'aliya vaya'aife'mo hapa
paino'ae'mo, aiya ayate'mo nofi kitetapa alinitutapa malaga hani kopi'mo
yaga autapa ataleyo. Ani kote'mo maisaya vaya'mogimo avi'ya huge
apavepi'mo hanige hu'a maigae, huno hu'niye, huno hapa paiteno'ae'mo,
14 Goti'a asole vaya'aife'mo eyo huno ge hu'niya'monanafa aise vaya'mo
lekana paino apate'niye, huno hapa pai'niye.

Takesi monimo ne'malaya kavafe'mo ava gemo hu'niya gemae
(Mk 12:13-17; Lu 20:20-26)

15 Falasi mono vaya'mo u'a ali'a anupa hu'a mai'ne'apae'mo, na
agufa geleti'mo amalageka hisunageno ge nehisigeta atafausune, hu'a
hute'a ge huge afige hu'a mai'nae. 16 Apakaemo ge'apimo ne'afiya
vaya'e Heloti ge'amo akame nehaya vaya'e'mo ali'a apate'nage'a agaeteg-
amo u'apae'mo, Tisao, hu'a, ago kage'monana alagi lama ge'age'mo
nehana vekamo mai'neka Goti ge'amo akame hisaya kavafe'mo lama
geleti'mo alika apaya ne'malane. Muki vaya'aife'mo koli osuka muki
vaya'aitegamo magoke agufa kava'age'mo nehana vekamo mai'nane.
17 Mai'nana'mofe'mo yagaino nelateya gamani vekamo Sisa'mo takesi
monimo alita amisupi o'amisune. Kagaemo na agufa ge, huka kagesamo
ne'afine, hu'a afi ge'nae.

18Yesu'a hosu apaipa apakesa afi'naya kava'apimo ago apaketeno'ae'mo,
aetapa ati nekaya vaya'mogitapae, huno, na kava higetapae'mo ane'ai
hanagitapa natafaugefe'mo nehae. 19 Takesi nehaya monimo alitapa
nave liyo, huno hapa pai'nige'a mago alaga monimo ali'a ave li'nae.
20-21 Agaemo loka huno apafi ge'niye. Mani alaga monile'mo ina la augosa'e
agi'e'mo avo'mo kae male'naya agi'e augosa'e'mo hane'niﬁe, huno apafi
ge'nige'apae'mo Sisa augosa'e agi'e'mo hane'niye, hu'a ha pai'nageno
Yesu'a, he, huno, hane'niya'mofe'mo Sisa ya'amo Sisa'mo amitetapa Goti
ﬁa'amo Goti'mo amiyo, huno hapa pai'niye. 22 Ani gemo afite'apae'mo

apau aite'a atale'a u'nae.

Fali'naya vaya'mo he tisaya kavafe'mo ge hu'a afi ge'naya gemae
(Mk 12:18-27; Lu 20:27-40)

23 Ani afina'mo mago Satiyusi mono vaya'mo Yesutegamo e'nae.
Apakaemo fali'naya vaya'aife'mo he otigae, hu'a apakesa ne'afiya vayane.
24 Apakaemo, Tisao, hu'a, Mosese'a alino apaya maleno'ae'mo, mago
vekamo'mo a aliteno mafa'nemo alino o'ateno ago falitesigeno'ae'mo
agana'amo'mo kogu'amo aliteno fali'niya vekamo aimu'yale'mo
mafa'nemo alino apateno, huno hapa pai'niye. 25 Mago afina'mo
seveni'a konaga anaga'mo mai'nae. Nepu'apimo'a a'mo aliteno
mafa'nemo alino o'ateno falitegeno'ae'mo agana'amo'mo kogu'amo
ali'niye. 26 Agana'amo'e'mo ani kava huno falitegeno agae akamelegati
agana'amogi'e'mo ani kava hu'a falime falime u'a seveni'a konagamo
alagi fali'a hano hu'nae. 27-28 Falitageno'ae'mo henaga'amo a kanomo
fali'lniye.  Seveni'a konagamogi ali'naya'mofe'mo fali'mayateti'mo he
tisaya afina'mo haiya vekamo a'mo maigiye, hu'a afi ge'nae. 29 Yesu'a
hapa paino'ae'mo, lapakaemo Goti Mukufi gemo o'afige Goti lokiya'amo
o'agege hu'naya'mofe'mo ika ika lapakesa ne'afiye. 30 Fali'maya
vaya'mo he ti'apae'mo a'mo o'alige vele'mo o'maige hugaya'monanafa
koku'napi enisole vayakana hu'a maigae. 31 Fali'naya vaya'mo he tisaya
kavafe'mo Goti'a lapa pai'niya gemo muku'afi'mo hane'niyana lekana
paitapa o'afi'nafiye. 32 Goti'a, Emalehamu Goti'amo'mamo maige Aisiki
Goti'amo'namo maige Yekopu Goti'amo'mamo maige hu'na mai'nove,
huno hu'niye. Agaemo fali'naya vaya'ai Goti'apimo'mo o'mai'nifa afa'a
ne'maiya vaya'ai Goti'apimo'mo mai'niye, huno hapa pai'niye. 33 Muki
Vﬁya'mogi ani gemo afite'apae'mo alino apaya male'niya ge'ae'mo hapau
ai'nae.

Hogote ke'aepa ge'ae’'mo hu'niya gemae
(Mk 12:28-31; Lu 10:25-28)

34 Mago Falasi vaya'mo Yu monote ne'yagaiya vaya'mo Yesutegamo
e'a ali'a anupa hu'a mai'nae. 35 Mai'ne'apae'mo apakaepati'mo mago
vekamo'a ke'aepa gemo alagepa huno afi'meno alino apaya ne'maleya
vekamo'mo amalageka huno afi gesiyafe'mo huno'ae'mo, 36 Tisao, huno,
muki ke'aepa gefati'mo hogote ke'aepa gemo aeno aga se'niya ke'aepa
gemo haiya gemo hane'niye, huno afi ge'niye. 37 Yesu'a, Ala kava ne'mo
Gotikamofe'mo muki kaipafatinagi muki kaunekamepatinagi muki kagesa afi
yakafatinagi huno kahaino. 38 Mani ke'aepa gemo hogote gemo hane'neno
muki ke'aepa ge'amo ago aeno aga se'niye. 39 Napa tu ke'aepa ge'e
napa vani ke'aepa ge'e'mo magoke agufa gela'mo hane'niye. Napa tu
ke'aepa gemo'mo huno'ae'mo, kagaikae'mo kahau kayamopafi'mo neka-
haiya kava huka kahaopale ne'maiya vaya'aife'mo kahau kayamopafi'mo
kahaino. 40 Mani lole ke'aepa gela'mo'a muki ke'aepa ge'amogi Gotitegati
gemo alini e'a ae'a hakalo hu'a hapa nepaiya vaya'al gemo'mogi huno
aepa'ala'mo hane'na'ae, huno ha pai'niye.

Kalaisi ne'mo ina la mafa’'ne'amo mai'niye, huno apafi ge'niya gemae
(Mk 12:35-37; Lu 20:41-44)

41 Yesu'a ali'a anupa hu'a mai'naya Falasi mono vaya'aife'mo apafi
ge'niye. 42 Kalaisi nefe'mo haiya agufa lapakesa ne'afiye, huno huteno,
ina la mafa'me'amo mai'niye, hutapa lapakesa ne'afiye, huno apafi

e'nige'apae'mo, 43 Nevini mafa'nelupati'mo aginago ne'amo mai'niye,

u'a hu'nageno'ae'mo, Nevini aginago'amo mai'nisi'mo'mo haiya kava
higeno Nevini'a Goti Auneme'amo'a alino ami'niya ge'aleti'mo Kalaisi
nefe'mo huno'ae'mo, kava ne'nie, huno hu'niye. 44 Nevini'a ani gee'mo
huno'ae'mo,

Ala kava ne'mo'a Ala kava ne'nie'mo huno'ae'mo, lamaga nahaopale'mo
faika maime maime ne'uge'nao kamekamo apamagisuge'a kaiya
afe'alumelaga maigayanagi, huno hu'niye.

45 Nevini'a Kalaisi nefe'mo kava ne'nie, huno hu'niya'mofe'mo haiya

kava huno ma mopafi aginago ne'amo mai'niye, huno apafi ge'nige'a

46 gelale'mo ae'a atagaina hu'a ha paisaya agufa ge'apimo alagi ohane'niye.

Ani afinateti'mo koli hu'naya'mofe'mo mago'e hu'a loka hu'a afi oke'nae.

23

Yesu'a mono vaya'ai hosu kava'apie'mo hu'niya gemae
(Mk 12:38-39; Lu 11:43,46; 20:45-46)

1 Ani afina'mo Yesu'a ali'a anupa hu'a mai'naya vaya'e ge'amo
ne'afiya vaya'efe'mo hapa paino'ae'mo, 2 ke'aepa gemo avo'mo kae'a
ali'a apaya ne'malaya vaya'e Falasi vaya'mogi'e'mo Mosese aimu'yale'mo
mai'ne'a ke'aepa gemo ali'a apaya ne'malaya'mofe'mo 3 muki nehaya
ge'apimo afite'a akame hiyo. Akame hiyo, hu'a nehaya'monanafa
apakai'apimo akame nosaya'mofe'mo nehaya kava'apimo akame osiyo.
4 Apakaemo kana ya'age'mo hayaete'a vaya'ai apaki'nale'mo ali'a kofi'a
ne'apataya'monanafa apakai'apimo magoke apaya ako'yaleti'mo hapa
mae'a ali'a asaga hu'a no'apatae. 5> Apakaemo vaya'mogi apakesayafe'mo
alu kava alu kava'mo nehae. Goti'a avo'mo kae male'niya gemo ali'a
kesifi'mo malete'a hapanile'mo ne'malaya aise kesimo alopa kesifi'mo

ne'malae. Kukena'apimo atupa'ale'mo konali ya'amo yatala yatala
hu'a alo hu ne'malae. 6 Alopa ne'ya'mo ne'nayategamo ala apaki
vaya'mo ne'maiya yate'mo maisayafeke'mo nehae. Mono nokopi'mo
anagamo hai'a maisayafeke'mo nehae. 7 Maketi kumate'mo mai'naya
vaya'mogimo ge apamamaete'a amuse hu'a ne'apataya kavafeke'mo ne-
hapaiye. Ala tisa nene, Ala tisa nene, hu'a nehaya gee'mo neha-
paiye. 8 Nehapaiya'monanafa lapakaefe'mo, ala tisa nene, hu'a la-
paki aesaya agufa kavatapimo ohane'niye. Ala tisa netapimo magoke
vekatapimo mai'nigetapae'mo lapakaemo magoke aiyaya konaga vaya'mo
mai'naya'mofe'mae. 9 Afotapimo'mo magoke ne'mo mai'neno'ae'mo
koku'napi'mo mai'niya'mofe'mo ma mopafi vaya'aife'mo, afotimogi-
tapae, hutapa osiyo. 10 Kava netapimo magoke vekamo Kalaisi'a
mai'niya'mofe'mo lapakaefe'mo, kava vayatimogitapae, hu'a lapaki ae-
saya gemo ohane'niye. 11-12 Tapakaepati'mo hogote vekamo'a ali'ya
netapimo maino. Haiya vaya'mogi apaki'apile'mo ali'a asaga hu'nisafigeno
apaki'apile'mo alino afepi'mo apategaiye. Haiya vaya'mogi apaki'apile'mo
ali'a afepi apate'nisafigeno apaki'apile'mo alino asaga huno apategaiye.

Yesu'a ae'a ati nekaya vaya'aife'mo aiye aiye, huno hu'niya gemae
(Mk 12:40; Lu 11:39-52; 20:47)

13 Ke'aepa gemo avo'mo kaetapa alita apaya ne'malaya vaya'mogitapa'e
Falasi mono vaya'mogitapa'e'mo aetapa ati nekaya vayane, hu'na, vaehae,
Lapakaetegamo aiye aiye avovo kava'mo afole aigiye. Goti'a yagaino
ne'apateya kote kipate'mo he ti'a mai'naya vaya'ai apaulagale'mo kitamo
kitapa ne'apatae. Lapakaitapimo utapa nohaifa u'a haisayafe'mo nehaya
vaya'ai ka'mo akanitapa ne'apatae. 14 Ke'aepa gemo avo'mo kaetapa alita
apaya ne'malaya vaya'mogitapa'e Falasi mono vaya'mogitapa'e'mo aetapa
ati nekaya vayane, hu'na, vaehae, Lapakaetegamo aiye alye avovo kava'mo
afole aigiye. Lapakaemo kogu a'ne'aife'mo humi apatetetapa kagemi
ya'apimo alitetapa vaya'mogi lapakesayafe'mo yatala yatala nunumu'mo
nehae. Mago'e huno kayo'mo lapamigiye.

15 Ke'aepa gemo avo'mo kaeta alita apaya ne'malaya vaya'mogitapa'e
Falasi mono vaya'mogitapa'e'mo aetapa ati nekaya vayane, hu'na, vaehae,
Lapakaetegamo aiye aiye avovo kava'mo afole aigiye. Magoke vekamo'a
getapimo afiteno lapakame hisiyafe'mo solovala ani'mo lakaege muki
mopafi'mo umenitata huge hutapa ne'maiye. He afa'a afiguve huno
hisiKa'mo'mo alitapa aya maletetapa hosu kavatefe'mo aeno lapaka seno
ata kopi'mo lamino maisiya vekamo alitapa hamaletapa ne'atae.

16 Lapaulagamo ali hu'nigetapa ka'mo alitapa ho hulitapa ne'vaya
vayane, hu'na, Lapakaetegamo aiKe aiye avovo kava'mo afole aigiye.
Lapakaemo hutapae'mo, Mago vekamo'a, aote alopa mono nopati'mo
alagi lama gemo nehuve, huno nehisiyana ani gemo osuno afa'a atalesiya
gemo hane'niya'monanafa aote alopa mono nopi'mo goli yafateti'mo
alagi lama gemo nehuve, huno nehisiyana ani gemo o'ataleno afa'age'mo
hugiye, hutapa nehae. 17 Lapaulagamo ali hu'nigetapa negi nagi nehaya
vayane, hu'na, Na agufa ya'mo'a aeno aga seno hogote ya'mo hane'niye.
Mono nopi'mo hane'niya goli yafa'mo'a aote alopa mono no'mo aeno
agase'nifi aote hu male'niya mono no'mo'a aeno agase'niye. 18 Mago'e
gemo hutapae'mo, mago vekamo'a, ofalinimo ne'malaya hi'yalamuteti'mo

alagi lama gemo nehuve, huno nehisiyana ani gemo osuno afa'a atale-
gaiya'monanafa hi'yalamute'mo hane'niya ofalinileti'mo alagi lama gemo
nehuve, huno nehisiyana ani gemo afa'a amagino o'atalegaiye, hutapa ne-
hae. 19 Lapaulagamo ali hu'niya vayane, hu'na, Na agufa ya'mo'a aeno aga
seno hogote ya'mo hane'niye. Ofalinimo'a aeno agase'nifi hi'yalamu'mo'a
ofalinimo aote hu male'niya hi'yalamu'mo aeno agase'niye. 20 Ani
kavatefe'mo hi'yalamuteti'mo alagi lama gemo nehuve, huno nehisiya
vekamo'a ani kava huno hi'yalamuteti'e muki hi'yalamute'mo hane'niya
yateti'e'mo alagi lama gemo nehuve, huno nehiye. 2! Aote alopa mono
nopati'mo alagi lama gemo nehuve, huno nehisiya vekamo'a ani kava
huno mono nopati'e aote mono nopi'mo ne'maiya netegati'e'mo alagi
lama gemo nehuve, huno nehiye. 22 Koku'nategati'mo alagi lama gemo
nehuve, huno nehisiya vekamo'a ani kava huno Goti'a yagaino ne'apateya
siateti'e sia'ale'mo fai mai'niya vekaleti'e'mo alagi lama gemo nehuve,
huno nehiye.

23 Ke'aepa gemo avo'mo kaetapa alita apaya ne'malaya vayanagi Falasi
mono vayanagi hutapa aetapa ati nekaya vayane, hu'na, vaehae, la-
pakaetegamo aiye aiye avovo kava'mo afole aigiye. Lapakaemo ke'aepa
gemo akame hisayafe'mo hoyafati ne'ya'mo alinitetapa ne'malaya ya-
pati'mo teni hu'niya ya'mo alita fako hutapa magoke ya'mo Goti'mo
ne'amiya'monanafa hogote ke'aepa gemo aeno aga se'niya ke'aepa ge'amo
akame hisayafe'mo vaya'aitegamo fatago kava'mo osuge lapau hutapa
o'apatege lama ge kava'mo osuge hu'nae. Ani kava'mo nehutapae'mo
mago alu ke'aepa ge'e'mo o'ataleyo. 24 Lapaulagamo ali hu'nigetapa
ka'mo alitapa ho hulitapa ne'vaya vayane, hu'na, lapakaemo anipati'mo
kamegagu'mo alitapa kalo paetapa ne'atalaya'monanafa kamo afugefamo
asagautapa ne'nakaiye.

25 Ke'aepa gemo avo'mo kaetapa alita aﬁaya ne'malaya vayanagi
Falasi mono vayanagi hutapa aetapa ati nekaya vayane, hu'na, vae-
hae, lapakaetegamo aiye aiye avovo kava'mo afole aigiye. Kaputapimo
agotofu'alega'e yuvapatapimo agotofu'alega'e'mo sese nehaya'monanafa
agu'afilagamo kumaya ne'aliya kavatapi'e lapa'ye nehiya kavatapi'e'mo
hane'niye. 26 Lapaulagamo ali hu'niya Falasi mono vaya'mogitapae, hu'na,
hogotetapa kaputapimo agu'afilaga'e yuvapatapimo agu'afilaga'e'mo sese
higeno'ao agotofu'alega'e'mo alagepa huno haneno. 27 Ke'aepa gemo
avo'mo kaetapa alita apaya ne'malaya vayanagi Falasi mono vayanagi
hutapa aetapa ati nekaya vayane, hu'na, vaehae, lapakaetegamo aiye
aiye avovo kava'mo afole aigiye. Lapakaemo fali'naya vaya'mo ki'a
apatete'apae'mo yaveyave aniteti'mo note'mo fale'a ati nekaya nokana
hutapa mai'nae. Ani agufa no'mo agotofu'alega kanale ya'age'mo
hane'niya'monanafa no'agu'afilagamo fali'naya vaya'ai apayamufamo ha-
nege kasali'nigeno atu ne'aiya ya'mo hanege huno havaiteno hane'niye.
28 Ani kava hu'a vaya'mogimo amega lapakufa'ale'mo lapakete'apae'mo
alagepa vaya'mo mai'nae, hu'a nelapakaya'monanafa lapaipafi'mo aetapa
ati nekaya kava'e Goti ke'aepa ge'amo amagitapa ne'atalaya kava'e'mo
havaiteno hane'niye.

29 Ke'aepa gemo avo'mo kaetapa alita apaya ne'malaya vayanagi Falasi
mono vayanagi hutapa aetapa ati nekaya vayane, hu'na, vaehae, la-
pakaetegamo aiye aiye avovo kava'mo afole aigiye. Lapakaemo Gotitegati
gemo alini e'a ae'a hakalo hu'a hapa pai'naya vaya'mo apamagi'nage'a

fali'lnaya vaya'mo ki'a apate'naya yate'mo no'mo kitapa apatege fatago
vaya'ai kanolule'mo konali alitapa apatege nehae. 30 Lapakaemo, lagi-
nago vaya'mo mai'naya afina'mo mai'nonesinana apakae'e'mo magokepi
Gotitegati gemo alini e'a ae'a hakalo hu'a hapa nepaiya vaya'mo
o'apamagi'nonesine, hutapa nehae. 3! Ani gemo hutetapae'mo Gotite-
gatl gemo alini e'a ae'a hakalo hu'a hapa pai'naya vaya'mo kamiti
apamagi'naya vaya'ai apakinago'apimo lagaemo mai'none, hutapa la-
pakaitapie'mo mani agufa faigoko gemo nehae. 32 Lapakinago vaya'mogi
ani hosu kava'mo ali'a aepa fai'nayanagi kanalenagi ani agufa hosu
kava'mo hulitutapa hutapa hano hiyo.

33 Nagalo‘Kave vayanagi nagalo'yvave afamo anaga vayane, hu'na,
Goti'a agoti huno lapateteno'ae'mo, hosu vaya'mo mai'nae, huno hisige-
tapa ata kopi'mo lamigae. Haiya kava hutapa aeta kasalo paegae.
34 Ani kavatefe'mo nagaemo Gotitegati gemo alini e'a ae'a hakalo hu'a
hapa nepaiya vayanagi afite'a age'naya vayanagi ali'a apaya ne'malaya
vayanagl hu'na ali'na apatesuge'a lapakaetegamo ugae. Lapakaemo
mago vaya'mo apamagige mago vaya'mo malipu yosale'mo nili aitetapa
alita he titapa apatege mago vaya'mo mono notapifi'mo nofi kayoteti'mo
apamagige mago vaya'mo taoni'afi taoni'afi'mo vegala aege hugae. 35 Ani
kava hugaya'mofe'mo muki vaya'mo haEae'naya kavateti'mo vai'mo la-
pamigiye. Fatago vekamo Evo'mo haege hosu kava'mo osu'naya vaya'mo
hapaeme hapaeme ege Melekaiya mafa'ne'amo Sekalaiya'mo alopa mono
no'e ofalini ne'malaya hi'yalamu'e'mo hane'na'a folagapi'mo kamiti am-
agige hu'nae. 36 Lama ge lapa nepauve, huno, ani hapae'naya kavatefe'mo
ml_llki_hemenimo afa'a mai'naya vaya'mo kayo'mo lapamigiye, huno hapa
pai'niye.

Yulusalemu taonifi'mo mai'naya vaya'aife'mo hau huno apate'niya
gemae
(Lu 13:34-35; 19:41-44)

37 Yulusalemu taoniyo, Yulusalemu taoniyo, hu'na, Goti'a agaetegati
gemo alini e'a ae'a hakalo hu'a hapa nepaiya vaya'mo alino apate'nige'a
ne'agekae'mo kamiti apamagige apa vaya'mo yafa kayoteti'mo apam-
agige nehane. Kokolemogimo apana'aumo apavaleli'e'a hapakufi'mo
apati kae'a ne'maiya kava hu'na muki afina'ae afina'ae'mo mafa'nekamo
apavaleli'ne'na hapau vaisuvafe'mo nahau'niya'monanafa okahau'niye.
38 Afiyo, hu'na, ani afinateti'mo kotapimo no atufa'age'mo hanegaiye.
39 Ani afinateti'mo o'nagetapa maime maime ne'utapae'mo, Ala kava ne'mo
agi'alefe’'mo ne'eya vekamo ha maeno, hutapa nehisage'nae'mo egauve,
huno hu'niye.

24

Yesu'a Yulusalemu taonifi'mo alopa mono no’'mo he'a halagape vaigae,
huno hu'niya gemae
(Mk 13:1-2; Lu 21:5-6)

1 Yesu'a alopa mono nopati'mo ataleno ne'vige'apae'mo ge'amo
ne'afiya vaya'mo agaetegamo e'a alopa mono nokofe'mo, ago, hu'a
hu'nageno'ae'mo, 2 muki noko'amo age'nafiye. Lama ge lapa nepauve,
huno, magoke yafate'mo akalo akalo huno ohanegaifa he'a halagape vai'a
atalete'a muki yafa'amo ali'a akoli aote aote hu'a atalegae, huno hapa
pai'niye.

Hano hisiya afina’'mo aune kava’mo alino apave lisiya kavafe'mo hu'niya
emae
§ (Mk 13:3-13; Lu 21:7-19)

3Yesu'a Alifi'aepa avefi'mo itopale'mo mai'nige'apae'mo ge'amo ne'afiya
vaya'mo apakai'apige'mo agaetegamo e'apae'mo, ina afina'mo afole aigiye,
huka laha paiyo. Emikegefe'mo hisana afina'e hano hugefe hisiya
afina'e'mo na agufa alagena kava'mo afole aigiye, hu'a afi ge'nae. 4 Yesu'a,
humi olapatesayafe'mo alagepa hutapa yagaitapa lapateyo. 5 Asole
vaya'mogl nagimimo aeli'a ne'e'apae'mo, Kalaisi'namo mai'nove, hu'a
hute'a asole vaya'mo humi apategaya'mofe'mae. 6 Lapaopale'mo kame
hisaya kavafe'mo ava gemo hisagetapa afige afagi kotegamo kame hisaya
kavafe'mo ava gemo hisagetapae'mo afige hutetapae'mo koli hutetapa
atete osiyo. Ani kava afole aigiya'monanafa hano hugefe hisiya afina'mo
afole o'aigiya'monanafa henaga'amo atupa afinake'mo afole aigiye. 7 Mago
nofi vaya'mogi alu nofi vaya'e'mo kame huge mago gamani vaya'mogi
alu gamani vaya'e'mo kame huge muki haopalega kafu hu kava'mo
afole aige imima'mo alige hugiye. 8 A'nemogi mafa'nemo ali'a ategefe
nehageno'ae'mo aepa faino apakafu nekiya kava huno saufa afina'mo aepa
faino ani agufa kava'mo afole aigiye.

9 Ani agufa kava'mo afole aisige'apae'mo kalavusi hu'a lapatete'a la-
pavaleli u'a vaya'ai apayapi'mo lapatesage'a kayo'mo lapamite'a kamiti
lapamagigae. 10 Apakaemo muki nofi vaya'mogi nagi'nilefe'mo apaini hu'a
lapategae. Ani afina'mo afole aisige'apae'mo muki asole vaya'mo apakesa
afi'a fatago hu'naya kava'apimo atalete'a konaga'apimogi kutulu ya'mo
nete'a apaini hu'a apategae. 11 Asole aigofe gemo alini e'a ae'a hakalo
hu'a hapa paisaya vaya'mo afole aite'a asole vaya'aife'mo humi apategae.
12 Muki vaya'mogimo mago'e hu'a hosu kava'mo hugaya'mofe'mo asole
vaya'mogi hapau apayamopafi'mo nehapaiya kavafe'mo ohapausige'a
apayalo falo hugae. 13 Hugaya'monanafa o'atale'a atafau'a alagi hu'a
maime maime ne'visageno hano hugefe hisiya afina'mo mai'nisaya vaya'ai
apakufamo alino katino apateteno hapau vaigiye. 14 Mago vaya'mogimo
muki alu nofi alu nofi vaya'mogi afisayafe'mo mani gemo Goti'a ya-
gaino ne'apateya kavafe'mo alagepa faigoko ge'amo ae'a hakalo hu'a
hapa paisageno muki ma mopafi'mo aino atagu faeno uneno nehisigeno
hano hisiya afina'mo afole aigiye. 15 Gotitegati gemo alinineno aeno
hakalo huno hapa nepaiya vekamo Naniyo'a alagi hosu faipa ya'mo'a
alino hosu huno atesiya kavafe'mo ava gemo huno avo'mo kae male'niye.
Lekana nepaiya vaya'mogitapamo afiyo. Ani faipa ya'mo'a aote mono
nopi'mo hanesigetapa 16 agetetapae'mo Yuta kotega mai'naya vaya'mo
lapaune hetapa avelegamo haiyo. 17 Kumatega mai'nisaya vaya'mogimo
kagemi ya'apimo alisayafe'mo no'apifi'mo fale ohaiyo. 18 Hoya'apilega
mai'nisaya vaya'mogimo kukena'apimo alisayafe'mo no'apilegamo atagi
ne'a o'viyo. 19 Vaehae, hu'na, ani afina'mo apaipagu'e'mo mai'nisaya
a'ne'e mafa'nemo nu ne'apamisaya a'ne'efe'mo nahau huve. 20 Yasi afina'e
sapati afina'e'mo lapaune osesayafe'mo nunumu hiyo. 2! Ani afina'mo
afole aisiya hanageke ya'mo'a hogote hanageke ya'mo ma mopamo alo
hu'niya afinateti'mo afole aite afole aite huno afole ai'niya hanageke ya'mo
aeno aga seno muki afole aisiya hanageke ya'e'mo alagi aeno aga seno afole
aigiye. 22 Ani agufa hanageke ya'mo afole aisiya afina'mo alino hogo huno



Matiyu 24:23 163 Matiyu 24:39

o'ate'niyesinana muki vaya'mo ago fali'naesina'monanafa lekana paino
apate'niya vaya'aitefe'mo hanageke afina'mo alino hogo huno ategaiye.
23 Ani afina'mo mago vaya'mogi lapa pai'apae'mo, Ageyo, hu'a, Kalaisi'a
manile mai'niye, hu'a lapa paige mugalega mai'niye, hu'a lapa paige
nehisagetapae'mo o'afiyo. 24 Mago vaya'mogi, Kalaisi'namo mai'nove, hu'a
huge mago vaya'mogi Gotitegati gemo alini'ne'na ae'na hakalo hu'na hapa
nepauva vekamo mai'nove, hu'a huge hute'a mago'e hu'a no'agaya agufa
apaune kava'mo hugaya'mofe'mae. Lekana paino apate'niya vaya'mo
humi apatesayafe'mo hugayana afa'a humi o'apategae. 25 Afiyo, hu'na,
hogote'na ani gemo ago lapa pai'nove.

26 Mago vaya'mogimo, Ageyo, hu'a, muga ka'me kotegamo mai'niye,
hu'a lapa paigayanagi alagi o'viyo. Mago vaya'mogimo lapa pai'apae'mo,
Ageyo, hu'a, ma nopi'mo fala kino mai'niye, hu'a lapa paigayanagi
alagi o'afiyo. 27 Alave huteno yegemo haine ne'eya kotegati'mo aeno
ha leteno yegemo lamino nefaleya kotegamo aeno ha neleya agufa
kava'mo nehisigeno Vemo mafa'nemo eminesige'a muki vaya'mogimo
agegae. 28 Afumo fali'nige'apae'mo hakiki nama anaga'mogimo haleli e'a
kefa'ale'mo hakalete'a ali'a anupa hu'a ne'maiye.

29 Ani hanageke ya'mo afole ne'aisigeno'ae'mo malage huno yegemo
oleno hani nehisigeno'ae'mo kaimo olegaiye. Asole kanefi'mo
koku'napati'mo asagauno ne'aisigeno koku'mapi ne'maiya apaune
vaya'mogi atete hugae. 30 Ani afina'mo Vemo mafa'nemo eminesiya
alagena kava'mo koku'napi'mo afole ne'aisige'apae'mo muki ma mopafi
nofife nafife vaya'mogimo agete'apae'mo yulagefa aigae. Apakaemo
agesayana Vemo mafa'nemo koku'napi hiya mopale'mo lokiya'a'e ha le
konali ya'a'e'mo alinino eminesige'a agegae. 31 Mago enisole vekamo'a
alopa gefati'mo pikuli nehisigeno'ae'mo agaemo enisole vaya'amo alino
apatesige'a ma mopamo lole'e lole'e atupale'mo u'e'a hu'a lekana paino
apate'niya vaya'mo apavaleli e'a ali'a anupa hu'a apategae.

32 Fiki yosae'mo aeno kalafefa gemo hu'niya gemo afiyo. Yosa
akopafati'mo alino hegafa huteno saufa anupamo male'nigetapa ageteta-
pae'mo, yegemo lesiya afina'mo alagi hogo hiye, hutapa nehae. 33 Ani kava
huno muki ani kava'mo afole aisigetapa agetetapae'mo, ani kavafe'mo
laha pai'niya afina'mo aepa faino alagi hogo hiye, hutapa lapakesa afiyo.
34 Lama ge lapa nepauve, huno, hemenimo muki mai'naya vaya'mo
ofali'nisageno muki mani agufa kava'mo afole aigiye. 35 Koku'na'e
mopa'e'mo hano hugiya'monanafa ge'nimo alagi hano osuno afa'a hanege
hanege huno hanegaiye.

Hainu afina’'mo afole aisifi, huno hu'niya gemae.
(Mk 13:32-37; Lu 17:26-30,34-36)

36 Hainu afina'mofi na kanale'mofi hu'a muki vaya'amogimo alagi
o'afi'nae. Koku'napi enisole vaya'mogi'e Mafa'ne'amo'e'mo alagi
o'afi'naya'monanafa muki ya'mo Afo'amoke'mo afi'niye. 37 Noa'a
mai'niya afina'mo ma mopafi vaya'mo mai'naya agufa kavake'mo
hu'a mai'nisageno Vemo mafa'nemo eminegaiye. 3% Alopa ani'mo
ose'nige'apae'mo ne'va'mo nege ani'mo nege a'mo alige a'memo
lagauli'a uge hu'a mai'nageno'ae'mo Noa'a sipifi'mo hai'niye.
39 Apakaemo alopa ani'mo hegaiye, hu'a apakesa o'afi'a fikuge'mo
maime maime ne'vageno'ae'mo ani'mo heteno muki vaya'amo ani'mo'a

alinino u'niye. Ani agufa kavake'mo hu'a mai'nisageno'ae'mo Vemo
mafa'nemo eminegaiye. 40 Ani afina'mo lole vekala'mo hoyafi'mo
mai'nisa'age'apae'mo mago vekamo avaleli'a ute'a mago vekamo ate'a
ugae. 41 Lole atala'mo magokepi lokae'ana ali'ya'mo ne'alisa'age'apae'mo
mago a kanomo avaleli'a ute'a mago a kanomo ate'a ugae. 42 Ani
kava hugaya'mofe'mo kava yagaitapa maiyo. Hainu afina'mo Ala kava
netapimo eminesifi hutapa o'afilmaya'mofe'mo yagaitapa maiyo. 43 Afiyo,
hu'na, no aepa vekamo'a hainu afina'mo kumaya ne'aliya vekamo egaifi,
huno agesamo afi'niyesinana yagaino mai'nisigeno eno no'amo aeno
yakino kumaya o'ali'niyesina'mofe'mo 44 yagaitapa maiyo. Lapakaemo,
hemenimo emi'no'megaiye, hutapa hisaya afinake'mo Vemo mafa'nemo
eminegaiya'mofe'mo yagaitapa maiyo.

Alagepa ali'ya’'mo ne'aliya veka'e hosu ali'ya'mo ne'aliya veka'efe'mo
anava gemo hu'niya gemae
(Lu 12:42-46)

45-46 Hajya vaya'mogi ali'ya'apimo o'atale'a alige alige hu'a ne'maiya
vayane. Ali'ya aepa vekamo'a ali'ya'amo ne'aliya vaya'aite'mo yagaino
apatesiyafe'mo lekana paino ateteno, ne'ya'mo aligefe hisaya afina'mo
alika fako huka apamiyo, huno ha paiteno uteno atagi neno'eno age-
siyana ali'ya'amo o'ataleno ne'alisigeno eno ageteno'ae'mo ha mae-
sigeno amogaga aigiye. 47 Lama ge lapa nepauve, ali'ya aepa vekamo'a
muki kagemi ya'ale'mo yagaisiyafe'mo alino he tino ategaiya'monanafa
48 ali'ya'amo ne'aliya hosu vekamo'a, ali'ya aepa veka'nimo yatala
afina'mo mai'niye, huno agesa afiteno 49 agae'e'mo magokepi lokae'a
ali'ya'mo ne'aliya vaya'mo aepa faino apamagiteno lusi ani'mo nete'a
negi nagi nehaya vaya'e'mo ani'mo neno maiteno 50 agesa afino alo huno
o'mai'nisiya afina'mo ali'ya aepa veka'amo atagi neno egaiye. 51 Eno'ae'mo
naipeleti'mo folagapati'mo heno apalo atiteno ae'a ati nekaya vaya'mo
mal'nayategamo alino atesigeno uno avi'ya huge avepi'mo hanige huno
maigiye.

25

Naya lole'a a'mafa'ne anaga'aife'mo apava gemo hu'niya gemae

1 Goti'a yagaino apatesiya afina'mo afole aisigeno'ae'mo hisiya kava
huno naya lole'a a'mafa'ne anaga'mogimo ve'e'mo lokae'a ohavae'naya
a'mafa'ne anaga'aitegamo afole ai'niye. Ani a'mafa'ne anaga'mogimo
saufa a'mo aligefe hu'niya veka'e'mo u'a fotu hisayafe'mo u'nae. 2 Ani
kava hu'a naya magokayaga'a a'mafa'memogimo negi nagi apakesa
afi'lmage'apae'mo naya magokayaga'a a'mafa'nemogimo alagepa hu'a
afite'a age'nae. 3 Negi nagi a'mafa'nemogi lamu'apimo ali'naya'monanafa
lamu'apifi'mo lakite'a ata kaesaya ani'a'apimo o'ali'naya'monanafa
4 alagepa hu'a afite'a age'naya a'mafa'nemogi lamu'apifi'mo lakite'a ata
kaesaya ani'api'e'mo alini'a u'nae. 5 Saufa a'mo aligefe hu'niya vekamo
o'meno yatala afina'mo mai'nige'apae'mo muki a'mafa'ne anaga'amo
apau mai'mai hu'nige'a ago apau kale'nae.

6 Hani'ilaga folagu'mo keya ae'a ge hu'apae'mo, saufa a'mo aligefe
hu'niya vekamo ago ne'eyanagi he titetapa fotu hiyo, hu'a ge hu'nae.
7Hu'a keya ae'nage'apae'mo naya lole'a a'mafa'ne anaga'mogimo ve'e'mo
lokae'a ohavae'naya a'mafa'ne anaga'mo apaupati'mo he ti'a lamu'apimo

alo hu'nae. 8 Negi nagi a'mafa'nemogimo alagepa hu'a afite'a age'naya
a'mafa'ne anaga'aife'mo, lamutifi ani'amo ago leno hano hugefe hu'nigi
ani'mo mago lamiyo, hu'a apafi ge'nage'apae'mo, 9 ha'ao, hu'a, la-
pamisunana anitimo ago leno hano hugiye. Lamufi laki'a ata nekaya
ani'mo miya nefaiya vaya'aitegati'mo utapa miya failitapa eyo, hu'a hapa
pai'nae. 10 Ani'mo miya faisayafe'mo u'nageno'ae'mo saufa a'mo aligefe
hu'niya vekamo ago eno ava'yi hu'niye. Ago alo hu'a mai'naya a'mafa'ne
anaga'mogi agae'e'mo magokepi lokaeli'a hai'a ne'ya'mo yagita hu'naya
nopi'mo mai'nageno'ae'mo kitamo ki male'niye.

11 Henaga'amo naya magokayaga'a a'mafa'memo ve'e'mo lokae'a
ohavae'naya a'mafa'ne anaga'mo e'a, Ala kava nene, hu'a, kitamo yakika
lato, hu'a ge hu'nageno'ae'mo 12 ge'apile'mo aeno atagaina huno hapa
paino'ae'mo, alagi lama ge lapa nepauve, huno, olapakenove, huno hapa
pai'niye, huno hapa paiteno'ae'mo, 13 Vemo Mafa'nemo hainu afina'mo
eminesifi na agufa kanale'mo eminesifi, hutapa o'afi'naya'mofe'mo
alagepa hutapa kava yagaitapa maiyo, huno hapa pai'niye.

Alilya’amo ne'aliya vaya’'mo monimo apami'niya kavafe'mo aeno
kalafefa gemo hu'niya gemae
(Lu 19:11-27)

14 Ani kava huno Goti'a yagaino apatesiya afina'mo afole aisiya kava
huno mago vekamo'a no'amo ataleno alu kotega ugefe huno'ae'mo
ali'ya'amo ne'aliya vaya'aife'mo ge hu'nige'a e'nmageno'ae'mo, kagemi
ya'nile'mo yagaitapa nateyo, huno hapa pai'niye. 15 Agaemo magoke
magoke vaya'mogimo alopa ali'ya'mo alisifi aise ali'ya'mo alisifi huno
agesamo afiteno'ae'mo apamete apamete huno moni'ale'mo yagai'a ate-
sayafe'mo alino fako huno apami'niye. Agaemo monimo alino fako huno
mago vekamo faefu tausenimo amite mago vekamo tu tausenimo amite
mago vekamo vani tausenimo amite huno apamiteno u'niye. 16 Faefu
tausenimo ami'niya vekamo'a malage huno alininuno ani monileti'mo
ali'ya'mo aliteno akamelegati'mo mago'e faefu tausenimo ali'niye. 17 Ani
kava huno tu tausenimo ami'niya vekamo'a akamelegati mago'e tu tausen-
imo ali'miye. 18 Ali'niya'monanafa vani tausenimo ami'niya vekamo'a
alininuno ami'niya monimo keli kafiteno ani kelifi'mo maleteno aeno ati
kae male'niye.

19 Yatala afina'mo utegeno ali'ya aepa vekamo halate atagi neno
eno apami'niya monileti'mo ali'ya'mo ali'naya monie'mo ava gemo
afisiyafe'mo e'niye. 20 Faefu tausenimo ali'niya vekamo'a akamele-
gati'mo mago'e faefu tausenimo alinineno, Ala kava nene, huno, monimo
faefu tausenimo nami'nane. Ago, huno, alininu'na ali'ya'mo alite'na
akamelegati'mo mago'e faefu tausenimo ali'nove, huno ha pai'nigeno
21 ali'ya aepa vekamo'a ha paino'ae'mo, ali'yakamo o'ataleka kanale
ali'yva'mo ali'nana vekae, huno, alagepa kava'mo hu'nane. Aise yate'mo
alagepa huka yagai'nana'mofe'mo alopa yate'e'mo afa'a yagaisanafe'mo
kavale'na kategauvanagi eka nagae'e'mo kamogaga aiyo, huno ha pai'niye.
22 Tnagi tu tausenimo amimiya vekamo'a eno ha paino'ae'mo, mon-
imo tu tausenimo nami'nane. Ago, huno, alininu'na ali'ya'mo alite'na
akamelegati'mo mago'e tu tausenimo ali'nove, huno ha pai'nigeno'ae'mo
23 gli'ya aepa vekamo'a, ali'yakamo o'ataleka kanale ali'ya'mo ali'nana
vekae, huno, alagepa kava'mo hu'nane. Aise yate'mo alagepa huka

yagai'nana'mofe'mo alopa yate'e'mo afa'a yagaisanafe'mo kavale'na kate-
gauvanagi eka nagae'e'mo kamogaga aiKo, huno ha pai'niye. 24 Inagi
vani tausenimo ami'niya vekamo'a eno ha paino'ae'mo, Ala kava nene,
huno, kage'novana kagaemo lokiya kaipa vekamo mai'nekae'mo avina
ya'mo ohakale'nana hoyafati'mo ne'ya'mo alige haleti'ya'amo ohale'nana
nopati'mo ne'va'mo alige huka ne'alina vekamo mai'nana'mofe'mo
25 kolikamo hute'na nami'nana vani tauseni monikamo alininu'na keli
kafite'na kelifi'mo male'nove. 26 Ago, huno, monikamo afa'a hane'niye,
huno ha pai'nigeno'ae'mo ali'ya aepa vekamo'a, ali'yafe'mo alaga neka-
haeya vekamogae, huno, Avina ya'mo ohakale'nana hoyafati'mo ne'ya'mo
alige haleti'ya'amo ohale'nana nopati'mo ne'ya'mo alige nehane, huka
nage'napiye. 27 Nage'nana'mofe'mo na kava higekae'mo moni'nimo mon-
imo ne'malaya nopi'mo o'male'nane. Male'nanesinana halate atagi ne'na
e'mae'mo akamelegati mago'e monimo ali'novesine. 28 Agaetegati'mo
monimo vani tausenimo alitapa teni tausenimo ali'niya vekamo amiyo.
29 Ali'naya vaya'mo mago'e hu'na ali'na apamisuge'a mago'e ya'mo ali-
gae. O'ali'naya vaya'ai apayapati'mo apami'nova ya'mo hapa falegauve.
30Inagi afa ali'ya'mo ne'aliya vekamo atafaulitutapa malaga hani kopi'mo
asagautapa yaga autapa atalegeno avi'ya huge avepi'mo hanige huno
maino.

Alino fako huno apatesiya kavafe'mo ava gemo hu'niya gemae

31 Vemo mafa'nemo'a ha le konali ya'amo aliteno enisole vaya'a'e'mo
emineno Kkini siate'mo yagaino apatesiyafe'mo fai maigiye. 32 Fai
mai'nisige'apae'mo muki ma mopafi vaya'mo e'a aulagale'mo ali'a anupa
hu'a maigae. Afule'mo ne'yagaiya vekamo'a sipisipi'e meme'e'mo
magokepi lokae'a mai'nageno'ae'mo alino fako huno ne'apateya kava
huno vaya'mo alino fako huno apategaiye. 33 Agaemo sipisipi vaya'mo
alino lamaga haopale'mo apateteno meme vaya'mo alino hoga haopale'mo
apategaiye. 34 Apate'neno'ae'mo ala kini ne'apimo'a lamaga haopale'mo
mai'nisaya vaya'aife'mo, Afo'nimo'a fiku lapa maeno lapami'nigetapa
aulagale'mo alagepa hutapa mai'naya'mofe'mo afa'a lapamogaga aisaya
vayanagi eyo. Goti'a ma mopamo alo hu'niya afina'mo lapamisiyafe'mo
alo huno lapate'niye. Mafa'ne'apimogimo afo'apimogi ya'mo ne'aliya
kava hutapa faletapa haita muki ya'amo aliyo. 35 Naga te'nigetapae'mo
ne'va'mo namige anife'mo nahau'nigetapae'mo ani'mo namige alu kote-
gati'mo e'nogetapae'mo navalelitetapa alitapa falu hutapa natege hutapa
mai'nae. 36 Kukena'mimo ohane'nigetapae'mo kukenamo alinitetapa
vaitapa natege kaita nahau'nigetapae'mo yagaita natege kalavusifi'mo
mai'nogetapae'mo etapa nagege hutapa mai'naya'mofe'mae, huno hapa
paigiye. 37 Fatago vaya'mogimo, Ala kava nene, hu'a, Hainu afina'mo
kage'nonageka kaga te'nigetae'mo ne'ya'mo kami'none. Hainu afina'mo
anife'mo kahau'nigetae'mo ani'mo hefita kami'none. 38 Hainu afina'mo
alu kotegati'mo e'nmanagetae'mo kavaleliteta alita falu huta kate'none.
Hainu afina'mo kukenakamo ohane'nigeta aliniteta vaita kate'none.
39 Hainu afina'mo kaita kahau'nigetae'mo eta kage'none. Hainu afina'mo
kalavusifi'mo mai'nanagetae'mo eta kage'mone, hu'a afi gegae. 40 Ala
kini ne'apimo'a, lama ge lapa nepauve, huno, lapakaemo nagae vayap-
ati'mo ina agufa nagana'nimogitegamo ani kava hu'naya kava'mo nagaete-
gage'mo hu'nae, huno hapa paigiye.

41 Huno hapa paiteno hoga haopale'mo mai'nisaya vaya'aife'mo,
Afo'nimo'a huno faipa huno lapate'niya vayanagi nagaetegati'mo
ataletapa lapaune hetapa viyo. Goti'a Nevo'e hosu apaune vaya'a'e'mo
maisayafe'mo alo hu male'niya ata kopi'mo leno yu oseno lege lege
huno ne'maiya ata kopi'mo lamitapa maiyo. 4243 Naga te'nigetapae'mo
ne'va'mo o'namige anife'mo nahau'nigetapae'mo ani'mo hefitapa
o'namige alu kotegati'mo e'nogetapae'mo navalelitetapa alita falu
hutapa o'natege kukena'nimo ohane'nigetapae'mo alinitetapa vaitapa
o'natege kaita nahau'nigetapae'mo yagaitapa o'natege kalavusifi'mo
mai'nogetapae'mo yagaitapa o'natege hutapa mai'naya'mofe'mae, huno
hapa paigiye. 44 Apakaemo hu'apae'mo, Ala kava nene, hu'a, hainu
afina'mo kage'nonageka kaga tege anife'mo kahauge alu kotegati'mo
ege kukenakamo ohanege kaita kahauge kalavusifi'mo maige huka
mai'nanageta kaha o'mae'none, hu'a afi gegae. 45 Afi gesageno'ae'mo, lama
ge lapa nepauve, huno, nagae vayapati'mo ina agufa nagana'nimogitegamo
ani kava osu'naya'mofe'mo nagaetegamo osu'nae, huno hapa paigiye.
46 He, agaemo kayoteti'mo apamagime apamagime uno apamagino hano
osugiya'monanafa fatago vaya'mo alagepa hu'a maige maige hu'a maigae,
huno hapa pai'niye.

26

Yagai'a ne'apataya vaya'mogimo, Yesu'mo atafauta kalavusi huta ateteta
amagigune, hu'a hu'naya gemae
(Mk 14:1-2; Lu 22:1-2; Yo 11:45-53)

1 Yesu'a muki ge'amo alagi hapa paino hano huteno'ae'mo ge'amo
ne'afiya vaya'aife'mo hapa paino'ae'mo, 2 ago afi'nayana lole afina'mo
utesigeno Pasova hopa afina'mo afole aigiye. Afole aitesige'apae'mo Vemo
mafa'nemo malipu %osale'mo nili aite'a ali'a he ti'a atesayafe'mo avaleli
u'a apamigae, huno hapa pai'niye.

3 Inagi mono hu'a ne'apataya vaya'aite'mo yagai'a ne'apataya vaya'e
Yu vayatama vaya'mogi'e'mo hogote vekamo mono hu'a ne'apataya
vaya'aite'mo yagaino ne'apateya vekamo agi'amo Kaiyafasi alopa
no'afi'mo ali'a anupa hu'a mai'nae. 4 Apakaemo kesi kateti'mo u'a
Yesu'mo atafau'a kalavusi hu'a atete'a amagisayafe'mo ge huge afige hu'a
mai'nae. 5 Apakaemo, fiku yanage'a apano aegae, hu'a apakesa afite'a,
hopa afina'mo o'atafaugune, hu'a hu'nae.

Mago a kano'mo’mo uvelimo lakino Yesu'mo faleno ate'niya gemae
(Mk 14:3-9; Yo 12:1-8)

6 Yesu'a Metani taonifi'mo mago vekamo Saimoni'a lepalosi ya'mo
hau'niya vekamo nopi'mo haino mai'niye. 7 Fai mai'ne'a ne'ya'mo
ne'nageno'ae'mo mago a kanomo'a yafa kepi uvelimo alagepa atumo
ne'aiya uvelimo lusi monileti'mo miya nefaiya uvelimo alinineno
agenopafi'mo lakino faleno ate'niye. & Ge'amo ne'afiya vaya'mogimo ani
kava'mo agete'apae'mo apaipamo le'nige'apae'mo, na kava higeno fiku
lakino faleno ate'niye. 9 Maketi hu'niyesinana lusi monimo aliteno kagemi
ya'apimo ohane'nisiya vaya'mo apami'niyesine, hu'a ge hau'nae. 10 Yesu'a
ani gemo afiteno'ae'mo, na kava higetapa lusi kana ya'mo alitapa ne'amiye.
Nagaetegamo kanale alagepa kava'mo hu'niye. 11 Muki afina'mo kagemi
ya'apimo ohane'niya vaya'mo ma mopafi'mo lapakae'e'mo magokepi

lokae'a maigaya'monanafa nagaemo muki afina'mo lapakae'e'mo
magokepi lokae'na o'maiguve. 12 Nagufamo alo huno nate'niyanage'a
kanolufi'mo ki'a natesaya afinafe'mo alagepa atumo ne'aiya uvelileti'mo
faleno nate'niye. 13 Lama ge lapa nepauve, huno, mani alagepa faigoko
gemo ae'a hakalo hu'a hapa paisaya kotegamo mani a'mo'a hu'niya
kava'efe'mo apakesa afisayafe'mo ava gemo hugae, huno hapa pai'niye.

Yutasi'a Yesu kutulu ya'mo aliguve, huno hu'niya gemae
(Mk 14:10-11; Lu 22:3-6)

14 Yutasi'a Isakaliyoti kotega vekamo tuolofu'a vayapati vekamo apatal-
eno mono hu'a ne'apataya vaya'aite'mo yagai'a ne'apataya vaya'aitegamo
uno hapa paino'ae'mo, 15 avale'na lapamisuvafe'mo na agufa ya'mo
namigae, huno apafi ge'nige'apae'mo teti'a siluva monimo lekana pai'a
ami'nae. 16 Ani afinateti'mo Yutasi'a aepa faino atafausiya afinafe'mo
yagaino mai'niye.

Pasova ne'ya’'mo ne'naya kavafe'mo hu'niya gemae
(Mk 14:12-21; Lu 22:7-14,21-23; Yo 13:21-30)

17Yu vaya'mogi aeno apafu noleya peleti mayamo ne'naya hopa afina-
pati'mo hogote afina'mo afole ai'nige'apae'mo ge'amo ne'afiya vaya'mo
Yesutegamo e'a, Pasova ne'ya'mo nesunafe'mo haiyategamo uta alo hisune,
hu'a ge hu'a afi ge'nageno'ae'mo, 18 alopa taonifi'mo haitapa mago agesaya
vekae'mo, Tisa netimo'a laha paino'ae'mo, nagae afina'mo alagi ago
hogo hu'niye. Nagae'e ge'nimo ne'afiya vaya'e'mo nokafi'mo Pasova
ne'va'mo negaune, huno laha pai'niye, hutapa ha paiyo, huno hapa
pai'niye. 19 Ge'amo ne'afiya vaya'mogi hapa pai'niya gemo akame hu'a
u'a Pasova ne'ya'mo alo hu'nae. 20 Yegemo lamino faletege'apae'mo Yesu'e
tuolofu'a vaya'mo ge'amo ne'afiya vaya'a'e'mo hi'yalamute'mo siate'mo
fai mai'nae. 21 Ne'ya'mo ne'ne'apae'mo, lama ge lapa nepauve, huno, mani
lapakaepati'mo mago vekamo'a nagae kutulu ya'lmo ago ali'niyanageno
kame vaya'mo navaleno apamigiye, huno hapa pai'niye. 22 Ani gemo
afite'apae'mo apaipamo'mo lusi kava huno kana hu'nige'apae'mo apamete
apamete hu'apae'mo, Ala kava nene, hu'a, nagaefe'mo nehapiye, hu'a
ge hu'a afige afige hu'nae. 23 Yesu'a, nagae'e magokepi peleti mayamo
aliteno yuvapafi anipi'mo aeteno ne'niya vekamo'a kutulu ya'mo ali'niye.
24Vemo mafa'nemo'a Goti mukufi'mo ago avo'mo kae male'naya kate'mo
ugiya'monanafa kutulu ya'mo ali'niya vekalegamo lusi aiye aiye avovo
kava'mo afole aigiye. Ita'amo'mo alino o'ate'niyesinana agaetefe'mo
kanale hiyesine, huno hapa pai'niye. 25 Yutasi'mo kutulu ya'mo ali'niya
vekamo'a huno'ae'mo, Tisao, huno, nagaefe'mo nehapiye, huno afi
ge'nigeno'ae'mo Yesu'a, ago alagi nehane, huno ha pai'niye.

Ala kava ne'mo kave'mo ne'naya kavafe'mo hu'niya gemae
(Mk 14:22-26; Lu 22:15-20; 1Ko 11:23-25)

26 Ne'ya'mo ne'ne'apae'mo Yesu'a peleti mayamo ali'neno Gotife'mo,
alika aote male'neka hapa mao, huno nunumu huteno alino akaya
heno ge'amo ne'afiya vaya'mo apamiteno'ae'mo, mani peleti mayamo
nagufamimo hane'niye. 27 Alitapa neyo, huno hapa paiteno kapumo
ali'neno Gotife'mo haoke heteno apamiteno'ae'mo, muki'amogitapamo
alitapa mani kapufati'mo neyo. 28 Mani kapufi ani'mo kola'nimae.
Goti'a hu male'niya kotalake gemo ma kava huguve, huno hu male'niya
ge'amo afole aisiyafe'mo ai'na lakiguve. Nagaemo muki asole vaya'ai

hosu kava'apimo alino atalesiyafe'mo kola'nimo ai'na laki'na apategauve.
29 Lapa nepauve, huno, halate nofi alagafati ani'mo o'ne'na maime maime
ne'u'na Afo'nimo'a yagaino ne'apateya kote'mo saufa afina'mo afole
aisige'na lapakae'e'mo magokepi lokaeta mai'neta negaune, huno hapa

pai'niye. 30 Apakaemo mono yoke hu'a hano hute'a kumatega lami'a
Alifi'aepa avelegamo u'a hai'nae.

Yesu'a Pitafe'mo, nagaefe’'mo o'age'nova vekae, huka hugane, huno ha
pai'niya gemae
(Mk 14:27-31; Lu 22:31-34; Yo 13:36-38)

31 Ne'u'apae'mo Yesu'a, Mani hani'ilagamo nagaetegamo afole aisiya
hosu kavatefe'mo asagautapa aitetapa muki'amogitapamo nataletapa la-
paune hegae. Goti Mukufi'mo avo'mo kae male'niya gemo'mo huno'ae'mo,
Nagaemo sipisipile'mo yagaino ne'apateya vekamo amagisuge'apae'mo

sipisipi anaga'amo atale'a apaune he'a u e'a hugae,

huno hu male'niya gemo hane'niya'mofe'mae. 32 Namagigaya'monanafa
kanolufati'mo halate ago alino he tino natesige'nae'mo Galeliya kotegamo
u'na hogotetesugetapa ugae, huno hapa pai'niye. 33 Pita'a, Kagaetegamo
afole aisiya hosu kavatefe'mo asagau'a aisayana nagaemo asagau'na
o'aiguve, huno ha pai'nigeno'ae'mo, 34 alagi lama gemo kaha nepauve,
huno, ani hani'ilagamo kokolemo age o'ai'nisigekae'mo nagaefe'mo lole'e
mago'e afina'mo o'age'nova vekae, huka hugane, huno ha pai'nigeno
35 Pita'a, agae'e'mo magokepi faliga'ae, hu'a nehisage'nae'mo nagaemo
kagaefe'mo o'age'nova vekae, hu'na osuguve, huno ha pai'nige'apae'mo
muki ge'amo ne'afiya vaya'mogi'e'mo ani agufa gemo hu'nae.

Getesemani hoyafi'mo uno nunumu hu'niya gemae
(Mk 14:32-42; Lu 22:39-46)

36 Hute'apae'mo Yesu'e ge'amo ne'afiya vaya'e'mo mago mopamo
agi'amo Getesemanigayagamo magokepi ne'u'apae'mo, manile'mo
mai'nige'nao nagaemo muga'ale'mo u'na nunumu huguve, huno hapa
paiteno 37 apataleno Pita'e Sepeti mafa'nela'e'mo apavalelino u'niye.
Aepa faino aipamo'mo lusi kava huno kana hu'nigeno agesa ala'amo
afiteno'ae'mo, 38 falisuva agufa kana ya'mo'a naipafi'mo maleno nati
kaelino lamino maleno lata nepaiye. Manile nagae'e'mo magokepi kava
yagaita maigetao, huno hapa pai'niye. 39 Apataleno aise afagi'ale'mo
uno mopafi'mo ago'ya fai'neno augosalegati'mo mopafi'mo aino ati
kaeno mai'neno nunumu huno'ae'mo, Afo'nimogae, huno, visuva ka'mo
mago alu ka'mo hane'nisiyana nagaetegati'mo mani kapumo afa'a alika
atalo. Ani gemo huva'monanafa nagaemo nahau'niya kava'mo akame
osuka kagaemo kahau'nisiya kava'mo akame huka huvo, huno nunumu
hu'niye. 40 Atagi neno eno ge'amo ne'afiya vaya'mo apakeyana apau kale'a
mai'nageno apaketeno Pitafe'mo, lapakaemo magoke afina'mo nagae'e'mo
afa'a yagaitapa o'mai'nafiye, huno afi ge'niye. 4! Lapamalageka hisiya
kavapi'mo haitapa ofalesayafe'mo kava yagaitapa mai'netapa nunumu
hiyo.  Lapaunelapame'mo'a, afa'a hugune, huno nehiya'monanafa
hisayafe'mo amega lapakufamo'mo lokiya no'vaiye, huno hapa pai'niye.
42 Halate napa tu afina'mo apataleno uno, Afo'nimogae, huno, mani
kapumo afa'a alika o'atalesana'mo'mo kanalenagi kahau'nisiya kava'mo
akame huvo, huno nunumu hu'niye. 43 Atagi neno eno apakeyana apau
mai'mai hu'nige'a apau kale'age'mo mai'nageno 44 apakegeno apataleno

uno halate hu'niya agufa gemo huno napa tali afina'mo nunumu hu'niye.
45 Atagi neno eno ge'amo ne'afiya vaya'aife'mo, maitapa falu hutapage'mo
lapau kale'nafiye. Ani afina'mo alagi ago hogo hu'niyanagi ageyo. Vemo
mafa'nemo kutulu ya'mo ali'niyanageno hosu vaya'ai apayapi'mo avaleno
apamigiye. 46 He titapa vigetao. Nagae kutulu ya'mo ali'niya vekamo ago
ne'e, huno hapa pai'niye.

Yesu'mo atafau’a nofi ki'a ate'naya gemae
(Mk 14:43-50; Lu 22:47-53; Yo 18:3-12)

47 Yesu'a ge nehigeno'ae'mo Yutasi'mo tuolofu'a vayapati vekamo ago
e'niye. Agae'e'mo asole vaya'mo naipe alige kayo'mo alige huli'a
e'nae. Mono hu'a ne'apataya vaya'aite'mo yagai'a ne'apataya vaya'e
Yu vaya'aite'mo yagai'a ne'apataya vayatama vaya'mogi'e'mo ali'a ap-
ate'nage'a e'nae. 48 Hogoteno kutulu ya'mo ali'niya vekamo'a alagena
kava'mo hisiyafe'mo hapa paino'ae'mo, hae'na nesuva vekaina alagena
kava'mo huguvanagi utapa atafaiyo, huno hapa pai'niye. 49 Yutasi'a
eno ava'yi nehuno'ae'mo malage huno Yesutegamo uno, Tisao, huno
ge amamaeteno haeno ne'niye. 50 Yesu'a, nao vekae, huno, ani
kava'mo hisanafe'mo ne'apiye, huno afi nekege'apae'mo e'a atafau'a alagi
hu'nae. 5! Atafau'nageno'ae'mo Yesu'e'mo magokepi lokaeno mai'niya
vekamo'a naipe'amo asagino mono hu'a ne'apataya vaya'aite'mo ya-
gaino ne'apateya vekamo ali'ya'amo ne'aliya vekamo agesamo heno lafe
hutalegeno asagauno ai'niye. 52 Yesu'a, naipekamo alika ano'afi'mo
faika falu kao. Muki vaya'mo naipe'apimo ali'a ne'asagiya vaya'mo
naipeleti'mo apaisage'a faligae. 33 Hemenimo nagaemo Afo'nimofe'mo
afa'a nunumu hisugeno tauseni tauseni'a enisole vaya'amo alino apate-
sige'a emi e'a naha maegae, hutapa o'afi'nafiye. 3¢ Ge huguva'monanafa
na%aemo Afo'nimofe'mo ge hisuvana Goti Mukufi'mo avo'mo_ kae
male'niya gemo'mo huno'ae'mo, nagaetegamo ani kava'mo hugae, huno
hu'niya'mofe'mo haiya kava huno ani gemo afole aigiye, huno hapa
pai'niye.

55 Hapa paiteno asole vaya'aife'mo, lapakaemo naipe alige kayo'mo
alige hulitapa e'nayana nagaefe'mo hutapae'mo, vaya'mo apamagiteno
kumaya ne'aliya vekamo mai'niye, hutapa lapakesa ne'afifiye. Na-
gaemo muki afina'ae afina'ae'mo alopa mono nopi'mo ali'na apaya
ne'malogetapae'mo etapa o'natafau'naya'monanafa 56 Gotitegati gemo
alini e'a ae'a hakalo hu'a hapa nepaiya vaya'mogi avo'mo kae male'naya
gemo afole aisiyafe'mo mani kava'mo afole ne'aiye, huno hapa ne-
paige'apae'mo muki ge'amo ne'afiya vaya'mo atale'a apaune he'a u'nae.

Kanisole vaya'mogi agoti hu'a ate'naya gemae
(Mk 14:53-65; Lu 22:54-55,63-71; Yo 18:13-14,19-24)

57 Yesu'mo atafau'a avaleli'a hogote vekamo mono hu'a ne'apataya
vaya'aite'mo yagaino ne'apateya vekamo agi'amo Kaiyafasi nopi'mo
ke'aepa gemo avo'mo kae'a ali'a apaya ne'malaya vaya'e vayatama
vaya'e'mo ali'a anupa hu'a mai'naya nopi'mo avaleli u'a hai'nae.
58 Pita'a apamasa hulino uno mono hu'a ne'apataya vaya'aite'mo yagaino
ne'apateya vekamo kumate'mo haino na agufa kava'mo afole aisifi huno
agesiyafe'mo haino mono no kumate'mo kava ne'yagaiya vaya'e'mo fai
mai'niye. 59 Mono hu'a ne'apataya vaya'aite'mo yagai'a ne'alf(ataya
vaya'e muki kanisole vaya'mogi'e'mo Yesu'a amagisaya gee'mo kahau

ae'a mai'nae. 80 Asole vaya'mo agotile'mo mai'ne'a aigofe faigoko gemo
hapa pai'nage'apae'mo amagisaya gee'mo kahau ae'nayana o'afi'nae.
Henaga'amo lole vekala'moganimo he ti'ana 61 hapa pai'anae'mo, mani
vekamo'a huno'ae'mo, alopa mono no'mo afa'a he'na halagape vaite'na
lole'e mago'e afina'mo halate ki'na hano huguve, huno hu'niye, hu'ana
hapa pai'na'ae. 62 Hapa pai'na'ageno mono hu'a ne'apataya vaya'aite'mo
yagaino ne'apateya vekamo'a he tino Yesufe'mo afi ge'niye, ge'anile'mo
afa'a aeka atagaina huka osugapiye. Na agufa faigoko gemo kagaefe'mo
nehae, huno afi ge'niya'monanafa Yesu'a ge osu'niye. 63 Halate agaefe'mo,
maige maige huno ne'maiya Gotitegati'mo alagi lama gemo nehuve,
huka huvo. Kalaisi ne'mo Goti mafa'ne'amo mai'nisanana laha paiyo,
huno afi %(e'nigeno'ae'mo, 64 ani gemo a§o alagi nehane. Inagi na-
gaemo muki'amogitapae'mo mago'e gemo lapa paiguve, lapakaemo age-
gayana Vemo mafa'nemo ayamufa'age ne'mo lamaga haopale'mo fai
mai'neno'ae'mo he tino koku'napi hiya mopale'mo eminesigetapa agegae,
huno hapa pai'niye. 65 Mono hu'a ne'apataya vaya'aite'mo yagaino
ne'apateya vekamo'a ani gemo afiteno agai'a kukena'amo alino apake
aiteno'ae'mo, Gotife'mo huno faipa huno ate'niye. Mago'e faigoko gemo
e'a laha paisaya vaya'aife'mo ge osugune. Hemenimo Gotife'mo huno
faipa huno ate'niya gemo ago afi'nagi 66 na agufa kavafe'mo lapakesa
ne'afiye, huno apafi ge'nige'apae'mo, hosu gemo hu'niya'mofe'mo faligiye,
hu'a hu'nae. 67 Hu'a hute'a augosafi'mo apavenatu'na he'a atete'a siki
kayo'mo amagi'nae. 68 Mago Va¥a'amo imo apaya'mo ali'a ataleli'e'a
amagite amagite nehu'apae'mo, Kalaisiyo, hu'a, kaune vekamo mai'nanagi
ina la'mo kamagi'niye, hu'a ge hu'a afige afige hu'nae.

Pita'a Yesufe'mo o'age'nova vekae, huno hu'niya gemae
(Mk 14:66-72; Lu 22:56-62; Yo 18:15-18,25-27)

69 Ani afina'mo Pita'a no kegi'ya yu'ilaga itopale'mo mai'nigeno ali'ya'mo
ne'aliya a'mafa'nemo'a eno agaefe'mo, kagaemo Yesu'a Galeliya kotega
veka'e'mo ne'maina vekamo mai'nane, huno hu'migeno 70-71 muki vaya'ai
apaulagale'mo huno'ae'mo, na agufa kavafe'mo ani gemo nehapi hu'na
o'afi'nove, huno huteno ataleno uno hi'yanale'mo mai'nigeno mago alu
a'mafa'nemo ali'ya'mo ne'aliya a'mafa'nemo'a ageteno vaya'aife'mo, Ani
vekamo Yesu'a Nasalasa taonifi veka'e'mo magokepi lokaeno mai'niya
vekae, huno hapa pai'nigeno'ae'mo 72 anagati'mo alagi lama gemo ne-
huve, huno, o'age'nova vekae, huno halate huniye. 73 Aise afina'mo
utege'a he ti'a mai'naya vaya'mogimo Pitategamo u'apae'mo alagi lama
gemo nehune, hu'a, apakaepati'mo mai'nane. Kagaemo alu kagemo
ne'aina kagemo'a alino afole aino nekate, hu'a ha pai'nae. 74 Pita'a
huno'ae'mo, lama gemo nosisuvana Goti'a afa'a namagigiye. Ana-
gati'mo alagi lama gemo nehuve, huno, o'age'nova vekae, huno hapa
nepaigeno'ae'mo kokolemo'mo age ai'nigeno'ae'mo 75 Hogoteno Yesu'a
Pitafe'mo ha paino'ae'mo, kokolemo'mo age o'ai'nisigekae'mo nagaefe'mo
lole'e mago'e afina'mo o'age'nova vekae, huka hugane, huno ha pai'niya

ee'mo agesamo afino ho huteno'ae'mo kegi'ya malaga lamino aipafi atu
ae'nigeno avi'ya hu'niye.

27

Yutasi'a ane'mumo ae’niya gemae
(Mk 15:1; Lu 23:1-2; Yo 18:28-32)

1 Kotilamiyapi'mo mono hu'a ne'apataya vaya'aite'mo yagai'a
ne'apataya vaya'e Yu vaya'mogi vayatama vaya'api'e'mo ali'a anupa
hu'a mai'ne'apae'mo amagigeno falino, hu'a hapa pai'nae. 2 Nofiteti'mo
ayatalate'mo ki'a atete'a avaleli u'a gamani vekamo yagaino ne'apateya
vekamo Pailati ayapi'mo ate'nae. 3 Yutasi'a kutulu ya'mo ali'niya
vekamo'mo afi'niyana Yesufe'mo, faligiye, hu'a hu'nageno afiteno'ae'mo
aipamo alino afe leteno teti'a siluva alaga monimo mono hu'a ne'apataya
vaya'aite'mo yagai'a ne'apataya vaya'altega'e vayatama vaya'aitega'e'mo
alininuno'ae'mo, 4 alagepa vekamo kutulu ya'mo ali'nova'mofe'mo hosu
kava'mo hu'nove, huno hapa pai'nige'apae'mo, lagae ya'mo ohane'nifa
kagaika ya'mo hane'niye, hu'a ha pai'nae. 5 Ha pai'nageno'ae'mo ataleno
uno alopa mono nopi'mo teti'a siluva alaga monimo yaga auno aino
atagu faeno ataleteno ataleno uno ane'mumo ae'niye. 6 Mono hu'a
ne'apataya vaya'aite'mo yagai'a ne'apataya vaya'mogimo u'a ani alaga
monimo alite'apae'mo, ani monimo kola monimo hane'niya'mofe'mo alita
ofalini monifi'mo malesunana ke'aepa gemo amagita atalegaune, hu'a
hu'nae. 7 Hu'a hute'a alini u'a mago mopaleti'mo samomo alo nehiya
vekamo mopamo alu kote vaya'mo e'a mai'ne'a falisaya vaya'mo alini
u'a ki'a apatesaya mopamo miya fai'nae. 8 Ani kava hu'naya'mofe'mo
ani mopamo agi'amo Kolakayagae hu'a agi aeme aeme e'a hemeni'e'mo
ani agi ne'ae. 9 Ani kava'mo hu'nageno'ae'mo Gotitegati gemo alinineno
aeno hakalo huno hapa nepaiya vekamo agi'amo Yelemaiya'a hu'niya
gemo afole ai'niye. Yelemaiya'a huno'ae'mo, Apakaemo teti'a siluva alaga
monimo Isaleli vaya’'mogi apakesa afi'a hu male'naya monimo ani vekamo
mij\;a faisaya monimo ali'nae. 10 Alite'a u'a Ala kava ne'mo'a huvo huno
naha pai'niya gemo akame hu'a mopaleti'mo samomo alo nehiya vekamo
mopamo miya fai'nae, huno avo'mo kae male'niye.

Yesu'a Pailati aulagale’'mo he tino mai'niya gemae
(Mk 15:2-5; Lu 23:3-5; Yo 18:33-38)

11 Yesu'a yagaino ne'apateya gamani vekamo aulagale'mo he tino
mai'nigeno'ae'mo, Yu vaya'ai kini ne'apimo mai'napiye, huno afi
ge'nigeno'ae'mo, he ani gemo ago alagi nehane, huno ha pai'niye.
12 Mono hu'a ne'apataya vaya'aite'mo yagai'a ne'apataya vaya'e vay-
atama vaya'mogi'e'mo hu'apae'mo, ani hosu kava'mo hu'niye ina
hosu kava'mo hu'niye, hu'a hu'nageno'ae'mo ge osuno afa'a mai'niye.
13 Pailati'a huno'ae'mo, muki kavafe'mo kagaefe'mo nehaya gemo
o'afimapiye, huno afi ge'niya'monanafa 14 ge'ale'mo aeno atagaina huno
ha opai'niya'mofe'mo gamani vekamo'a lusi kava huno hau ai'niye.

15Yagaino ne'apateya gamani vekamo'a Yu vaya'ai hopa Pasova afina'mo
kalavusifi'mo mai'naya vayapati'mo lekana pai'naya vayake'mo muki
kafuga'ae kafuga'ae'mo magoke magoke vaya'mo hatu maeno apatege'a

ute ute hu'a u'nae. 16 Ani afina'mo mago vekamo kalavusifi'mo mai'niya
vekamo agi'amo Malamasi'ae. Vaya'mogimo ani vekamo age'nayana

hosu vekamo mai'niye, hu'a age'nae. 17 Muki vaya'mo e'a ali'a anupa
hu'a mai'nageno Pailati'a ge huno apafi ge'niye, haiya vekamo ate-
sugeno lapakaetegamo afa'a ugiye. Malamasi'a atesufi Kalaisi'ae hutapa

agi ne'aya vekamo Yesu'mo atesuve, huno apafi ge'niye. 18 Apaipa
kafamo hae'nageno'ae'mo avaleli e'a nayapi'mo ate'nae, huno ago
age'niya'mofe'mo ani ge huno apafi ge'niye.

19 Pailati'a haino agoti huno ne'apateya siate'mo fai mai'nigeno'ae'mo
a'amo'mo mago gemo huno atalegeno agaetegamo e'niye. Ani gemo'a
huno'ae'mo, hemeni hani'ilagamo alagamuna agete'nae'mo ani vekae'mo
naipamo'mo lusi kava huno kana hu'niya'mofe'mo ani alagepa vekaleg-
amo mago kava'mo osuka afa'a ato, huno ha pai'niye.

20 Mono hu'a ne'apataya vaya'aite'mo yagai'a ne'apataya vaya'e vay-
atama vaya'mogi'e'mo muki vaya'aife'mo hapa pai'apae'mo, Malamasi'a
ateteka Yesu'mo amagiyo, hutapa hiyo, hu'a apakesamo ali'a hapa pai'nae.
21 Yagaino ne'apateya gamani vekamo'a, lole vekalapati'mo ina la'mo
atesugeno lapakaetegamo ugiye, huno apafi ge'nige'apae'mo, Malamasi'a
ato, hu'a ha pai'nageno'ae'mo, 22 Atesuvana Kalaisi'ae, hutapa agi ne'aya
vekamo Yesutegamo na kava hisuve, huno apafi ge'nige'apae'mo, malipu
yosale'mo nili aiyo, hu'a ha pai'nae. 23 Gamani vekamo'a, Na kava
hu'nigetapaene. Haiya hosu kava hu'niye, huno apafi ge'nige'apae'mo
mago'e mago'e hu'a alopa gefati'mo hu'apae'mo, malipu yosale'mo
nili aiyo, nili aiyo, hu'a ha pai'nae. 24 Pailati'a apaketeno'ae'mo lusi
kava hu'a apano aete'a ge'nile'mo ago hu'a ae'a ati kae'naya'mofe'mo
afa'a ae'na apaka osegauve, huno huteno muki vaya'ai apaulagale'mo
ani'mo alino aya'mo sese huteno'ae'mo, mani alagepa vekamo falisiya
vai'mo nagae ya'mo ohane'nifa lapakaitapi ya'mo hane'niye, huno hapa
pai'nige'apae'mo 25 muki vaya'mogimo, falisiya vai'mo afa'a alisunage'a
mafa'netimogi'e'mo afa'a aligae, hu'a ha pai'nae. 26 Hu'a ha pai'nageno
Malamasi'a ategeno aﬁakaetegamo ne'vigeno'ae'mo ati vaya'aife'mo, nofi
kayoteti'mo amagiyo, huno huteno malipu yosale'mo nili aite'a ali'a he ti'a
atesayafe'mo avalelino uno apami'niye.

Ativaya’'mogimo Yesufe'mo kigi yokalo gemo hu'a ate'naya gemae
(Mk 15:16-20; Yo 19:2-3)

27 Pailati ati vaya'amogimo avaleli u'a gamani vaya'ai nopi'mo hai'a
ate'ne'apae'mo muki ati vaya'aife'mo ge hage'a e'a ali'a anupa hu'a
mai'nae. 28 Apakaemo kukena'amo asagi'a male'ne'apae'mo haesa yatala
kukenamo ali'a vai'a ate'nae. 29 Vai'a atege aufe nofiteti'mo ali'a kalagifa
kakolitamo alo hute'a agenopale'mo male'a atege kanipa kayo'mo ali'a
lamaga a aii'mo amige hute'a aulagale'mo apale'ya fai'ne'apae'mo, Yu
vaya'ai ala kini veka'apimogae, hu'a, haiya kava hane, hu'a hute'a kigi
yokalo gemo hu'a ate'nae. 30 Apavenatu'na he'a atege ayapati'mo kanipa
kayo'mo hafale'a agenopale'mo amalg(i%(e hu'a mai'nae. 31 Kigi yokalo gemo
hu'a ate'a hano hute'apae'mo yatala kukenamo ali'a asagi'a atalete'a agai'a
kukena'amo ali'a vai'a atete’a malipu yosale'mo nili aite'a ali'a he ti'a
atesayafe'mo avaleli'a u'nae.

Yesu'mo nili aite’a ali'a he ti'a ate'naya gemae
(Mk 15:21-32; Lu 23:26-43; Yo 19:17-27)

32 Apakaemo taonifati'mo atale'a malaga avaleli'a u'nageno'ae'mo mago
vekamo agi'amo Saimoni'a Salini kotega vekamo ne'ege'a fotu hute'a
malipu yosamo ali'a kofi'a ate'nageno kofilino u'niye. 33 Gogatagayagae
agimo aepa'amo anu'ayamufagayagamo u'a ava'yi hu'nae. 34 Apakaemo
nofi alagafati anipi'mo atu ofa malasinimo ali'a lakite'a ami'nageno neno

afigeno'ae'mo mago'e huno o'ne'niye. 35 Malipu yosale'mo nili aite'a ali'a
he ti'a ate'ne'apae'mo kukena'amo ali'a fako hu'a alite'a mago yafateti'mo
yokalo le'nae. Gotitegati gemo alinineno aeno hakalo huno hapa nepaiya
vekamo'a huno'ae'mo,
Kukena'nimo ali'a fako hu'a alite'a yatala kukena'nile'mo yokalo lete'a
aeno apaka se'niya vekamo'a ali'niye,

huno hu'niya gemo afole aisiyafe'mo ani kava'mo hu'nae. 36 Alite'apae'mo
itopale'mo mai'ne'a yagai'a mai'nae. 37 Apakaemo mago avo'mo kae
male'niya gemo ali'a agenopalegamo atulu yosale'mo nili ai male'nae. Ani

emo'a ina hosu kava'mo hu'niye, hu'a hute'a agoti hu'a ate'naya gemo'a

uno'ae'mo,

MANI VEKAMO YESU'AE. YU VAYA'AI ALA'APIMO KINI NENE,

huno avo'mo kaeteno nili ai male'niye. 38 Lole vekala'moganimo vaya'mo
apamagite'ana kumaya'mo ne'ali'a vekala'mo agae'e'mo nili aite'a ali'a
he ti'a anate'nae. Mago vekamo ali'a lamaga haopale'mo he ti'a atete'a
mago vekamo ali'a hoga haopale'mo he ti'a ate'nae. 39 Kate'mo u e'a
hu'naya vaya'mogimo keka hute'apae'mo, 40 alopa mono no'mo he'na
halagape vaite'na lole'e mago'e afina'mo halate ki'na hano huguve, huka
hu'nana vekamogi kagaika kagufamo alika katika kato. Goti mafa'ne'amo
mai'nisanana aika akaika emikeno, hu'a hute'a hu'a faipa hu'a ate'nae.
41Mono hu'a ne'apataya vaya'aite'mo yagai'a ne'apataya vayanagi ke'aepa
gemo avo'mo kae'a ali'a apaya ne'malaya vayanagi vayatama vayanagi
hu'a ani ge hu'nae, 42 alu vaya'mo hapa mae'niyanageno agai'amo afa'a
ha o'maegaiye. Isaleli vaya'mogitale’'mo yagaino nelateya kini vekamo